
УЛСЫН ИХ ХУРЛЫН 2011 ОНЫ НАМРЫН ЭЭЛЖИТ

ЧУУЛГАНЫ 11 ДҮГЭЭР САРЫН 03-НЫ ӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ











I боть

	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1-3

	2.
	Гар тэмдэглэл
	4-55

	3.
	Соронзон бичлэг: 
1.Сонгуулийн автоматжуулсан системийн тухай хуулийн төсөл (анхны хэлэлцүүлэг)
2.Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төсөл (анхны хэлэлцүүлэг)
3.Төсвийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, тогтоолын заалт хүчингүй болсон тухай УИХ-ын тогтоолын төсөл (анхны хэлэлцүүлэг)
4.Төрөөс мөнгөний бодлогын талаар 2012 онд баримтлах үндсэн чиглэл батлах тухай УИХ-ын тогтоолын төсөл (хэлэлцэх эсэх)
	56-68

68-70

70-133

133-138

 

	4.
	Саналын томъёолол 
	 139-256


Монгол Улсын Их Хурлын 2011 оны намрын ээлжит чуулганы 11 дүгээр сарын 03-ны өдөр (Пүрэв гариг)-ийн нэгдсэн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж,  хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 57 гишүүн ирж,    75.0 хувийн ирцтэй байв. Үүнд:


Чөлөөтэй: П.Алтангэрэл, Н.Алтанхуяг, Ц.Батбаяр, Л.Гүндалай, Ц.Дашдорж, С.Ламбаа, Д.Одхүү, Д.Очирбат, Ч.Улаан, Ж.Энхбаяр, М.Энхболд, Ө.Энхтүвшин.


Өвчтэй: Ш.Сайхансамбуу.


Тасалсан: Х.Баттулга, Э.Бат-Үүл, Г.Баярсайхан, Г.Занданшатар, Даш.Зоригт, Ц.Нямдорж.


Хоцорсон: Д.Арвин-1:30, С.Баярцогт-1:30, Д.Загджав-1:20, Д.Кёкүшюзан Батбаяр-1:00, Д.Лүндээжанцан-0:40, С.Оюун-1:30, Р.Раш-1:00, Х.Тэмүүжин-1:50, Ц.Шинэбаяр-0:50, Д.Энхбат-0:40, С.Эрдэнэ-0:40.


Нэг. Сонгуулийн автоматжуулсан системийн тухай хуулийн төсөл (анхны хэлэлцүүлэг)

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Нарийн бичгийн дарга Д.Содномцэрэн, Тамгын газрын дарга Д.Баяндүүрэн, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг УИХ-ын гишүүн Ж.Батсуурь танилцуулав.


Байнгын хорооны санал, дүгнэлттэй холбогдуулан УИХ-ын гишүүн Х.Баделхан, Д.Одбаяр нарын асуусан асуултад УИХ-ын гишүүн Ж.Сүхбаатар хариулж, тайлбар хийв.


УИХ-ын дарга Д.Дэмбэрэл Сонгуулийн автоматжуулсан системийн тухай хуулийн төслийн талаархи зарчмын зөрүүтэй саналын томъёоллоор санал хураалгав.


       Нэг.Төрийн байгуулалтын байнгын хорооны дэмжсэн санал:

1.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 4 дүгээр зүйлийн 4.1.2 дахь заалтын “хурууны хээг” гэснийг “биеийн давхцахгүй өгөгдөл /гарын хурууны хээ/-ийг” гэж өөрчлөх саналыг дэмжье.

Зөвшөөрсөн

40

Татгалзсан

  9

Бүгд


49

81.6 хувийн саналаар дэмжигдлээ.

2.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн “сонгуулийн автоматжуулсан системийг ашиглан энэ хуульд заасан мэдээллийн ажиллагаа явуулахдаа Үндсэн хуулиар баталгаажсан иргэний эрх, эрх чөлөөг хангах” гэсэн 5 дугаар зүйлийн 5.1.2 дахь заалтыг хасах саналыг дэмжье.

Зөвшөөрсөн

36

Татгалзсан

11

Бүгд


47

76.6 хувийн саналаар дэмжигдлээ.

 
3.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 5 дугаар зүйлийн 5.1.6 дахь заалтыг дор дурдсанаар өөрчлөн найруулах: 

“5.1.6.сонгуульд ашиглаж байгаа сонгуулийн автоматжуулсан систем, мэдээллийн технологитой давхардуулан тухайн сонгуульд өөр автоматжуулсан систем, мэдээллийн технологийг ашиглахгүй байх;” гэсэн саналыг дэмжье.

Зөвшөөрсөн

36

Татгалзсан

10

Бүгд


46

78.3 хувийн саналаар дэмжигдлээ.

4.УИХ-ын гишүүн Ч.Сайханбилэгийн гаргасан, Төслийн 5 дугаар зүйлийн 5.1.12 дахь заалтыг дор дурдсанаар өөрчлөн найруулах: 

“5.1.12.сонгуулийн автоматжуулсан системийн программ хангамж, санал авах техник хэрэгслийн аюулгүй, найдвартай ажиллагааг хангах;” гэсэн саналыг дэмжье.

Зөвшөөрсөн

35

Татгалзсан

10

Бүгд


45

77.8 хувийн саналаар дэмжигдлээ.

5.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн “сонгуулийн автоматжуулсан системийг боловсронгуй болгох хөтөлбөрийг батлах.” гэсэн  6 дугаар зүйлийн 6.1.3 дахь заалтыг хасах саналыг дэмжье.

Зөвшөөрсөн

35

Татгалзсан

10

Бүгд


45

77.8 хувийн саналаар дэмжигдлээ.

6.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 7 дугаар зүйлийн 7.1.1 дэх заалтыг дор дурдсанаар өөрчлөн найруулах: 

“7.1.1.сонгуулийн автоматжуулсан системийн хэвийн ажиллагааг хангахад шаардлагатай дэмжлэг, туслалцаа үзүүлэх;” гэсэн саналыг дэмжье.

Зөвшөөрсөн

31

Татгалзсан

14

Бүгд


45

68.9 хувийн саналаар дэмжигдлээ.

7.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 9 дүгээр зүйлийн 9.2.5 дахь заалтыг дор дурдсанаар өөрчлөн найруулах: 

“9.2.5.сонгуулийн автоматжуулсан системийг ашиглахтай холбогдсон шаардлагатай асуудлыг төрийн холбогдох байгууллагаар шийдвэрлүүлэх арга хэмжээг авах;” гэсэн саналыг дэмжье.

Зөвшөөрсөн

34

Татгалзсан

11

Бүгд


45

75.6 хувийн саналаар дэмжигдлээ.

8.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 10 дугаар зүйлийн 10.4 дэх хэсэг, 18 дугаар зүйлийн 18.1.1 дэх заалтын “гишүүн, ажилтан” гэсний өмнө “дарга, нарийн бичгийн дарга,” гэж тус тус нэмэх саналыг дэмжье.

Зөвшөөрсөн

34

Татгалзсан

12

Бүгд


46

73.9 хувийн саналаар дэмжигдлээ.

9.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 12 дугаар зүйлийн 12.3.7 дахь заалтын “үнэмлэх” гэснийг “ашиглах эрхийн гэрчилгээ” гэж өөрчлөх саналыг дэмжье.

Зөвшөөрсөн

32

Татгалзсан

13

Бүгд


45

71.1 хувийн саналаар дэмжигдлээ.

10.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 14 дүгээр зүйлийн 14.2 дахь хэсгийн “хөдөлмөрийн” гэснийг хасах саналыг дэмжье.

Зөвшөөрсөн

36

Татгалзсан

10

Бүгд


46

78.3 хувийн саналаар дэмжигдлээ.

11.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 17 дугаар зүйлийн 17.4 дэх хэсгийн “сонгуулийн хууль” гэснийг “холбогдох хууль” гэж өөрчлөх саналыг дэмжье.

Зөвшөөрсөн

35

Татгалзсан

11

Бүгд


46

76.1 хувийн саналаар дэмжигдлээ.

12.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 18 дугаар зүйлийн 18.1.2 дахь заалтыг дор дурдсанаар өөрчлөн найруулах: 

 
“18.1.2.иргэн сонгогчдын нэрийн жагсаалтад байгаа өөрийн хувийн мэдээлэл болон энэ хуулийн 18.2-т заасан нийтэд нээлттэй мэдээллийг авах;” гэсэн саналыг дэмжье.

Зөвшөөрсөн

37

Татгалзсан

10

Бүгд


47

78.7 хувийн саналаар дэмжигдлээ.

13.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 19 дүгээр зүйлийн 19.3 дахь хэсгийг дор дурдсанаар өөрчлөн найруулах: 


“19.3.Цахим хэлбэрээр үйлдсэн санал хураалтын дүнгийн товчоо, бусад тоон мэдээлэл бүхий хүснэгт, тэмдэглэл, нэгтгэлд авагдсан цахим баримт бичгийн жинхэнэ эсэхийг урьдчилан  шалгана.” гэсэн саналыг дэмжье.

Зөвшөөрсөн

33

Татгалзсан

14

Бүгд


47

70.2 хувийн саналаар дэмжигдлээ.

14.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 20 дугаар зүйлийн 20.3, 20.4 дэх хэсгийн “нээлттэй түлхүүрээр” гэснийг хасах саналыг дэмжье.

Зөвшөөрсөн

35

Татгалзсан

12

Бүгд


47

74.5 хувийн саналаар дэмжигдлээ.

15.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн “сонгуулийн автоматжуулсан систем, түүний бүрдэл хэсгийг ашиглах журмыг зөрчигчдөд хүлээлгэх хариуцлагыг тодорхой болгож хуульчлах;” гэсэн 21 дүгээр зүйлийн 21.2.10 дахь заалтыг хасах саналыг дэмжье.

Зөвшөөрсөн

29

Татгалзсан

19

Бүгд


48

60.4 хувийн саналаар дэмжигдлээ.

16.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 21 дүгээр зүйлийн 21.3 дахь хэсгийг дор дурдсанаар өөрчлөн найруулах:

“21.3.Сонгуулийн автоматжуулсан системийн аюулгүй байдлыг хангах үүргийг тухайн автоматжуулах ажиллагаанд оролцож мэдээлэл, харилцаа холбооны болон бусад төрлийн ажил, үйлчилгээ үзүүлж байгаа байгууллага холбогдох хууль тогтоомжийн дагуу хариуцна.” гэсэн саналыг дэмжье.

Зөвшөөрсөн

32

Татгалзсан

16

Бүгд


48

66.7 хувийн саналаар дэмжигдлээ.

 17.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 21 дүгээр зүйлд дор дурдсан агуулгатай 21.4, 21.5 дахь хэсэг нэмэх:


“21.4.Сонгуулийн автоматжуулсан системд ашиглах программ хангамж, техник хэрэгслийн ажиллагааг шалган туршиж баталгаажуулах ажлыг Мэдээллийн технологийн төв, харилцаа холбооны асуудал эрхэлсэн төрийн захиргааны байгууллага, Тагнуулын ерөнхий газрын төлөөлөл оролцсон ажлын хэсэг хариуцан гүйцэтгэж, энэ хуулийн 21.2.1-д заасан гэрчилгээг олгоно.


21.5.Энэ хуулийн 21.4-т заасан ажлын хэсгийн бүрэлдэхүүнийг Сонгуулийн ерөнхий хороо батална.” гэсэн саналыг дэмжье.

Зөвшөөрсөн

36

Татгалзсан

12

Бүгд


48

75.0 хувийн саналаар дэмжигдлээ.

 Дээрх 17 дугаар санал дэмжигдвэл: 

1/ УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 29 дүгээр зүйлийн 29.3 дахь хэсгийн “Мэдээллийн технологийн төв” гэснийг “энэ хуулийн 21.4-т заасан ажлын хэсэг” гэж өөрчлөх саналыг дэмжье.

Зөвшөөрсөн

30

Татгалзсан

18

Бүгд


48

62.5 хувийн саналаар дэмжигдлээ.

18.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн “Сонгуулийн автоматжуулсан системийг ашиглан явуулсан сонгуулийн санал хураалтын дүнтэй холбогдон маргаан гарсан тохиолдолд шүүхийн шийдвэр гарсны дараа саналыг уламжлалт аргаар дахин тоолно.” гэсэн 27 дугаар зүйлийн 27.2 дахь хэсгийг хасах саналыг дэмжье.

Дээрх саналтай холбогдуулан УИХ-ын гишүүн Д.Одбаяр, Х.Баделхан санал хэлж, УИХ-ын гишүүн Ж.Сүхбаатар, Н.Лувсанжав нар тайлбар хийв.

Зөвшөөрсөн

27

Татгалзсан

23

Бүгд


50

54.0 хувийн саналаар дэмжигдлээ.

 
19.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 28 дугаар зүйлийн 28.1.2 дахь заалтын “Байнгын хороонд санал оруулна” гэснийг “Улсын Их Хуралд танилцуулна” гэж өөрчлөх саналыг дэмжье.

 
Зөвшөөрсөн

25


Татгалзсан

25


Бүгд


50


50.0 хувийн саналаар дэмжигдлээ.


Санал хураалт тэнцсэн учраас дахин санал хураалт явуулав.

Зөвшөөрсөн

34

Татгалзсан

17

Бүгд


51

66.7 хувийн саналаар дэмжигдлээ.

20.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 28 дугаар зүйлийн 28.2.1 дэх заалтын “45 хоногт багтаан” гэснийг хасах саналыг дэмжье.

Зөвшөөрсөн

37

Татгалзсан

14

Бүгд


51

72.5 хувийн саналаар дэмжигдлээ.


Хоёр.Төрийн байгуулалтын байнгын хорооны дэмжээгүй санал: 

1.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 9 дүгээр зүйлийн 9.1 дэх хэсгийн “сонгуулийн автоматжуулсан системийн захиалагчийн үүргийг гүйцэтгэж,” гэж хасах саналыг дэмжих боломжгүй гэснийг дэмжье.

Зөвшөөрсөн

33

Татгалзсан

16

Бүгд


49

67.3 хувийн саналаар дэмжих боломжгүй гэсэн санал дэмжигдлээ.

2.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн 9 дүгээр зүйлийн 9.2.1 дэх заалтын “сонгуулийн хууль тогтоомжтой нийцүүлэн” гэж хасах саналыг дэмжих боломжгүй гэснийг дэмжье.

Зөвшөөрсөн

28

Татгалзсан

21

Бүгд


49

57.1 хувийн саналаар дэмжих боломжгүй гэсэн санал дэмжигдлээ.

3.УИХ-ын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нарын гаргасан, Төслийн “Сонгуулийн автоматжуулсан хэрэгслийг ашиглан бэлтгэсэн цахим баримт бичигт зохих албан тушаалтан цахим гарын үсэг зурснаар хүчин төгөлдөр болно.” гэсэн 19 дүгээр зүйлийн 19.2 дахь хэсгийг хасах саналыг дэмжих боломжгүй гэснийг дэмжье.

Зөвшөөрсөн

36

Татгалзсан

14

Бүгд


50

72.0 хувийн саналаар дэмжих боломжгүй гэсэн санал дэмжигдлээ.

 

Гурав.Төрийн байгуулалтын байнгын хорооны дэмжсэн

найруулгын санал:

1.Төслийн 5 дугаар зүйлийн 5.1.5 дахь заалтын “хутгалдан” гэснийг хасах.



2.Төслийн 7 дугаар зүйлийн 7.1.3 дахь заалтын “хуулийн дагуу” гэснийг “хууль тогтоомжид зааснаар” гэж өөрчлөх.

3.Төслийн 8 дугаар зүйлийн 8.1 дэх хэсгийн “Хурлын Тэргүүлэгчид” гэснийг “Хурал, түүний Тэргүүлэгчид” гэж өөрчлөх. 



4.Төслийн 9 дүгээр зүйлийн 9.2.2 дахь заалт, 10 дугаар зүйлийн 10.1.2 дахь заалтын “тавих хяналтыг зохион байгуулан хэрэгжүүлэх” гэснийг “хяналт тавих” гэж тус тус өөрчлөх.



5.Төслийн 9 дүгээр зүйл 9.2.5 дахь заалтын “хойшлуулшгүй шийдвэрлэх” гэснийг “шаардлагатай” гэж, “төрийн зохих байгууллагад оруулан” гэснийг “төрийн холбогдох байгууллагад уламжлан” гэж тус тус өөрчлөх. 



6.Төслийн 10 дугаар зүйлийн 10.1.4 дэх заалтын “тулгамдсан” гэснийг “шаардлагатай” гэж өөрчлөх.

7.Төслийн 11 дүгээр зүйлийн 11.3 дахь хэсгийн “хамааруулж болно” гэснийг “тогтоож болно” гэж өөрчлөх. 

8.Төслийн 15 дугаар зүйлийн 15.6 дахь хэсгийн “зохиогчийн эрхийн тухай хууль тогтоомжоор” гэснийг “Зохиогчийн эрх болон түүнд хамаарах эрхийн тухай хууль болон холбогдох бусад хууль тогтоомжоор” гэж өөрчлөх. 

9.Төслийн 18 дугаар зүйлийн 18.1 дэх хэсгийн “Сонгуулийн автоматжуулсан системийн мэдээллийн сантай дараахь байдлаар харьцаж мэдээлэл авах эрхийг дор дурьдсан этгээдүүд эдэлнэ:” гэснийг “Сонгуулийн автоматжуулсан системийн мэдээллийн сангаас дор дурдсан этгээд мэдээлэл авах эрх эдэлнэ:” гэж өөрчлөх. 

10.Төслийн 21 дүгээр зүйлийн 21.2.2 дахь заалтын “нийтлэг” гэснийг “нийтийн” гэж өөрчлөх. 

11.Төслийн 22 дугаар зүйлийн 22.2 дахь хэсгийн “холбооны сүлжээний операторууд” гэснийг “үүрэн болон суурин холбооны оператор компаниуд” гэж өөрчлөх. 

12.Төслийн 21 дүгээр зүйлийн 21.2.6 дахь заалтын “бэлтгэл үе шатанд болон сонгуулийн явцад” гэснийг, 23 дугаар зүйлийн 23.1 дэх хэсгийн “бэлтгэж явуулахдаа” гэснийг “зохион байгуулахад” гэж тус тус өөрчлөх. 

13.Төслийн 24 дүгээр 24.1 дэх хэсгийг дор дурдсанаар өөрчлөн найруулах: 

“24.1.Сонгуулийн автоматжуулсан системийн аюулгүй байдлыг Сонгуулийн ерөнхий хорооны үйл ажиллагаатай уялдуулан цагдаа, тагнуулын болон хяналт шалгалтын бусад байгууллага тус тусын чиг үүрэг, бүрэн эрхийнхээ хүрээнд ханган ажиллана.” 

14.Төслийн “мэдээлэл холбооны сүлжээ”, “харилцаа холбооны сүлжээ”, “холбооны сүлжээ” гэсэн нэр томьёог “мэдээлэл, харилцаа холбооны сүлжээ” гэж нэр томьёог жигдлэх гэсэн эдгээр найруулгын саналуудыг дэмжье.

Зөвшөөрсөн

33

Татгалзсан

18

Бүгд


51

64.7 хувийн саналаар дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.


Уг асуудлыг 11 цаг 15 минутад хэлэлцэж дуусав.


Хоёр. Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Нарийн бичгийн дарга Д.Содномцэрэн, Тамгын газрын дарга Д.Баяндүүрэн, УИХ-ын тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын хэсэг байлцав.


Тогтоолын төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг УИХ-ын гишүүн Д.Дондог танилцуулав.


УИХ-ын гишүүдээс асуулт, санал гараагүй болно.


Д.Дэмбэрэл: -Байнгын хорооны гаргасан, анхны хэлэлцүүлгээр батлах нь зүйтэй гэсэн горимын саналыг дэмжье.


Зөвшөөрсөн

38


Татгалзсан

14


Бүгд


52


73.1 хувийн саналаар тогтоол батлагдлаа. 


Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг баталъя.

Зөвшөөрсөн

47


Татгалзсан

  5


Бүгд


52


90.4 хувийн саналаар тогтоол батлагдлаа. 

УИХ-ын гишүүн Ж.Сүхбаатарын гаргасан, уг тогтоолыг баталсан өдрөөс нь эхлэн дагаж мөрдүүлэх гэсэн саналыг дэмжье.


Зөвшөөрсөн

46


Татгалзсан

  6


Бүгд


52


88.5 хувийн саналаар дэмжигдлээ.

 
Уг асуудлыг 11 цаг 20 минутад хэлэлцэж дуусав.


Гурав. Төсвийн тухай хууль болон дагалдах бусад хуулийн төслүүд (анхны хэлэлцүүлэг)

Хэлэлцэж буй асуудалтай холбогдуулан Монгол Улсын Ерөнхий аудиторын орлогч Б.Батбаяр, Сангийн яамны Хууль эрх зүйн газрын дарга Б.Ганбат, орлогч дарга Ж.Булгантамир, тус яамны төслийн зөвлөх Т.Батсүх, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх С.Доржханд, Төсвийн байнгын хорооны зөвлөх Ё.Мөнхбаатар, референт Ш.Чинбат нарын бүрэлдэхүүнтэй ажлын хэсэг байлцав. 


Хуулийн төслийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг УИХ-ын гишүүн Д.Ганхуяг танилцуулав.


Байнгын хорооны санал, дүгнэлттэй холбогдуулан УИХ-ын гишүүн Д.Балдан-Очир, Н.Ганбямба, Д.Дондог, Д.Тэрбишдагва, Б.Батбаяр нарын асуусан асуултад УИХ-ын гишүүн Д.Хаянхярваа, Ц.Даваасүрэн, С.Баярцогт нар хариулж, тайлбар хийв.


УИХ-ын дарга Д.Дэмбэрэл Төсвийн тухай хуулийн төсөл болон дагалдах бусад хуулийн төслийн талаархи Төсвийн байнгын хорооны зарчмын зөрүүтэй саналын томъёоллоор санал хураалт явуулав.  


Нэг.Төсвийн байнгын хороогоор дэмжигдсэн санал:

Нэг.Төсвийн тухай хуулийн төслийн талаар:

1.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 3 дугаар зүйлийн 3.4 дэх хэсгийг дор дурдсанаар өөрчлөн найруулах:
“3.4.Төсвийн харилцааг зөвхөн энэ хуулиар зохицуулах бөгөөд орон нутаг, салбарын үйл ажиллагаанд санхүүжилтийн эх үүсвэрийн хэмжээг хуульчлан тогтоох, түүнийг хуваарилах аливаа харилцаа үүнд нэгэн адил хамаарна.” гэсэн саналыг дэмжье.

Зөвшөөрсөн

25

Татгалзсан

15

Бүгд


40

62.5 хувийн саналаар дэмжигдлээ.

Дээрх саналын томъёоллоор дахин санал хураалт явуулав.

Зөвшөөрсөн

35

Татгалзсан

  6

Бүгд


41

85.4 хувийн саналаар дэмжигдлээ.

2.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 4 дүгээр зүйлийн 4.1.22, 4.1.29 дэх заалтыг дор дурдсанаар өөрчлөн найруулах: 

“4.1.22.”тусгай зориулалтын шилжүүлэг” гэж энэ хуулийн 61.1-д заасан чиг үүргийг санхүүжүүлэх зорилгоор тусгайлан тогтоосон зориулалт, нөхцөл, шаардлагын дагуу аймаг, нийслэлийн төсөвт  улсын төсвөөс олгох хөрөнгийг;
4.1.29.”орон нутгийн төсвийн суурь зарлага” гэж энэ хуулийн 54.1.1, 54.2.1, 54.3.1, 54.4.1-д заасан чиг үүрэгтэй холбогдох урсгал болон хөрөнгийн зарлага, 54.1.4, 54.1.14, 54.2.4, 54.2.13, 54.3.2, 54.3.5, 54.4.2, 54.4.6-д заасан чиг үүрэгтэй холбогдох урсгал зарлагын нийлбэрийг;” гэсэн саналыг дэмжье.

Зөвшөөрсөн

34

Татгалзсан

  7

Бүгд


41

82.9 хувийн саналаар дэмжигдлээ.

 
3.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 4 дүгээр зүйлийн 4.1 дэх хэсэгт дор дурдсан агуулгатай заалтууд нэмэх: 


          “1.“төсвийн төсөл” гэж дунд хугацааны төсвийн хүрээний мэдэгдэлд үндэслэн, хуульд заасан шаардлагын дагуу төсвийн шатлал  бүрээр төсвийн ангилал ашиглан Засгийн газраас Улсын Их Хуралд, түүнчлэн бүх шатны Засаг даргаас тухайн шатны иргэдийн Төлөөлөгчдийн Хуралд  өргөн мэдүүлсэн төсвийн  саналыг;” 

         2.“эргэлтийн сан” гэж үйл ажиллагаа нь нэгээс дээш төсвийн жил дамжин байнга хэрэгжих, өөрийн эх үүсвэрийг хуульд заасан үйл ажиллагаанд зарцуулж, түүнээс орох орлого, эсхүл зарцуулсан хөрөнгийн эргэн төлөлтийг тухайн үйл ажиллагааг дахин санхүүжүүлэх зориулалттай төсвийн тусгай дансыг;


        3."өр" гэж өрийн хэрэгслээр дамжуулан тухайн этгээдээс бусад этгээдийн өмнө ирээдүйд эргэн төлөх төлбөрийн үүргийг;

        4.“өрийн хэрэгсэл”  гэж бүх төрлийн зээл,  үнэт цаас болон өр үүсгэх аливаа гэрээ, хэлцлийг;“  гэсэн саналыг дэмжье.

Зөвшөөрсөн

34

Татгалзсан

  7

Бүгд


41

82.9 хувийн саналаар дэмжигдлээ.

4.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 6 дугаар зүйлийн 6.1 дэх хэсэгт дор дурдсан агуулгатай заалт нэмэх:

 “төсвийн жилийн дундуур тухайн төсвийн жилийн орлогыг бууруулах, зарлага нэмэгдүүлэхтэй холбоотой аливаа бодлогын шийдвэр гаргасан бол дараагийн төсвийн жилээс хэрэгжүүлдэг байх; гэсэн саналыг дэмжье.

Зөвшөөрсөн

32

Татгалзсан

  9

Бүгд


41

78.0 хувийн саналаар дэмжигдлээ.


5.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 6 дугаар зүйлийн 6.5.6 дахь заалтыг дор дурдсанаар өөрчлөн найруулах:

“6.5.6.төсвийн асуудлаар иргэд, төрийн бус байгууллага, бусад мэргэжлийн байгууллагаас гаргасан санал, дүгнэлтийг эрх бүхий этгээд нь шийдвэртээ хэрхэн тусгасан тухай болон төсвийн үйл ажиллагаан дахь олон нийтийн оролцоог хангаж ажилласан дүнг тэдэнд тухай бүр мэдээлж байх.” гэсэн саналыг дэмжье.

Зөвшөөрсөн

32

Татгалзсан

  9

Бүгд


41

78.0 хувийн саналаар дэмжигдлээ.

6.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 6 дугаар зүйлийн  6.6 дахь хэсэгт дор дурдсан агуулгатай заалт нэмэх: “орон нутгийн төсөвт энэ хуулиар ногдуулснаас бусад чиг үүргийг өөр хууль, тогтоомжоор ногдуулсан бол тухайн чиг үүргийг санхүүжилтийн хамт шийдвэрлэн,  шилжүүлж байх.”   гэсэн саналыг дэмжье.

Зөвшөөрсөн

32

Татгалзсан

10

Бүгд


42

76.2 хувийн саналаар дэмжигдлээ.


7.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 8 дугаар зүйлд дор дурдсан агуулгатай хэсэг шинээр нэмэх:

“1.Эдийн засаг нийгмийг хөгжүүлэх үндсэн чиглэлийг дараах цаглабарын дагуу боловсруулж, батална: 




1.1.хөгжлийн бодлого, төлөвлөлтийн асуудал эрхэлсэн төрийн захиргааны байгууллага эдийн засаг, нийгмийг хөгжүүлэх үндсэн чиглэлийн төслийг жил бүрийн 4 дүгээр сарын 1-ний дотор боловсруулж Засгийн газарт хүргүүлнэ;

1.2.Засгийн газар эдийн засаг, нийгмийг хөгжүүлэх үндсэн чиглэлийн төслийг дунд хугацааны төсвийн хүрээний мэдэгдэлд нийцүүлэн хянаж, Улсын Их Хуралд 5 дугаар сарын 1-ний дотор өргөн мэдүүлнэ;

          1.3.Улсын Их Хурал эдийн засаг, нийгмийг хөгжүүлэх үндсэн чиглэлийн төслийг хаврын ээлжит чуулганаар хэлэлцэн батална.” гэсэн саналыг дэмжье.

Зөвшөөрсөн

35

Татгалзсан

  7

Бүгд


42

83.3 хувийн саналаар дэмжигдлээ.


8.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 8 дугаар зүйлд дор дурдсан агуулгатай 8.2.4 дэх заалт нэмэх: 

“8.2.4.санхүү төсвийн асуудал эрхэлсэн төрийн захиргааны төв байгууллага  Засгийн газрын баталсан жилийн төсвийн хязгаарыг төсвийн удирдамжийн хамт  жил бүрийн 7 дугаар сарын 5-ны дотор төсвийн ерөнхийлөн захирагчид хүргүүлнэ.” гэсэн саналыг дэмжье.

Зөвшөөрсөн

35

Татгалзсан

  7

Бүгд


42

83.3 хувийн саналаар дэмжигдлээ.


9.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 8 дугаар зүйлийн 8.6.1 дэх заалтын “жил бүрийн 12 дугаар сарын 20-ны” гэснийг “жил бүрийн 12 дугаар сарын 25-ны ” гэж өөрчлөх саналыг дэмжье.

Зөвшөөрсөн

36

Татгалзсан

  6

Бүгд


42

85.7 хувийн саналаар дэмжигдлээ.

10.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 8 дугаар зүйлийн 8.8.3 дахь заалтыг 2 заалт болгон, дор дурдсанаар  өөрчлөн найруулах:  
“8.8.3.сум, дүүргийн төсвийн асуудал эрхэлсэн байгууллага нь тухайн шатны төсвийн хагас жилийн гүйцэтгэл, санхүүгийн нэгтгэсэн тайланг 7 дугаар сарын 25-ны дотор гаргаж дээд шатны төсвийн ерөнхийлөн захирагчид, жилийн төсвийн гүйцэтгэл, санхүүгийн нэгтгэсэн тайланг дараа оны 3 дугаар сарын 5-ны дотор төрийн аудитын байгууллагад тус тус хүргүүлж, аудит хийгдсэн тайланг 3 дугаар сарын 25-ны дотор дээд шатны төсвийн ерөнхийлөн захирагчид хүргүүлнэ;
8.8.4.аймаг, нийслэлийн төсвийн ерөнхийлөн захирагч төсвийн гүйцэтгэл, санхүүгийн тайланг 4 дүгээр сарын 1-ний дотор төрийн аудитын байгууллагад хүргүүлэх ба аудит хийгдсэн тайланг 4 дүгээр сарын 20-ны дотор санхүү, төсвийн асуудал эрхэлсэн төрийн захиргааны төв байгууллагад хүргүүлнэ;” гэсэн саналыг дэмжье.

Зөвшөөрсөн

34

Татгалзсан

  8

Бүгд


42

81.0 хувийн саналаар дэмжигдлээ.


11.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 8 дугаар зүйлийн 8.9.4 дэх заалтын “намрын чуулганаар хэлэлцэн батална.” гэснийг “тухайн жилдээ хэлэлцэн батална;” гэж өөрчлөх саналыг дэмжье.

Зөвшөөрсөн

29

Татгалзсан

14

Бүгд


43

67.4 хувийн саналаар дэмжигдлээ.

12.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 3 дугаар бүлэгт дор дурдсан агуулгатай зүйл нэмэх:

“….дугаар зүйл. Хөгжлийн бодлого, төлөвлөлтийн асуудал эрхэлсэн                 төрийн  захиргааны байгууллагын бүрэн эрх

1.Хөгжлийн бодлого, төлөвлөлтийн асуудал эрхэлсэн төрийн захиргааны байгууллага төсвийн төлөвлөлтийн талаар дараах бүрэн эрхийг хэрэгжүүлнэ:  

1.1.эдийн засаг, нийгмийг хөгжүүлэх үндсэн чиглэлийн төсөл боловсруулж Засгийн газарт  хүргүүлэх;

1.2.улсын хөрөнгө оруулалтын хөтөлбөр боловсруулах.” гэсэн саналыг дэмжье.
 
Зөвшөөрсөн

36

Татгалзсан

  8

Бүгд


44

81.8 хувийн саналаар дэмжигдлээ.

 
13.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 10 дугаар зүйлийн “төсвийн байгууллагын орон тоог төсвийн эрх захирагч бүрээр батлах” гэсэн 10.1.5 дахь заалтын хасах саналыг дэмжье.

Зөвшөөрсөн

31

Татгалзсан

13

Бүгд


44

70.5 хувийн саналаар дэмжигдлээ.

14.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 10 дугаар зүйлийн 10.1 дэх хэсэгт дор дурдсан агуулгатай заалт нэмэх: 

“улсын хөрөнгө оруулалтын хөтөлбөр батлах;” гэж нэмэх саналыг дэмжье.

Зөвшөөрсөн

32

Татгалзсан

12

Бүгд


44

72.7 хувийн саналаар дэмжигдлээ.

 
15.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 10 дугаар зүйлд дор дурдсан агуулгатай 10.2, 10.3 дахь хэсэг нэмэх:

“10.2.Төсөв, санхүү, эдийн засгийн бодлогын төлөвлөлтийг сайжруулах, түүний тайлагналт, ил тод байдлыг хангах, олон нийтийн хяналтыг хэрэгжүүлэх зорилготой татвар төлөгчдийн төлөөлөл бүхий төрийн бус байгууллага, мэргэжлийн холбоод болон салбарын эрдэмтдээс бүрдсэн 9 гишүүний бүрэлдэхүүнтэй орон тооны бус төсөв, санхүү, эдийн засгийн үндэсний зөвлөлийг Ерөнхий сайдын дэргэд байгуулж ажиллуулна. Зөвлөл нь Төсвийн болон Эдийн засаг, нийгмийг  хөгжүүлэх  үндсэн чиглэлийн төслийг хэлэлцэж дүгнэлт гаргана.

10.3.Төсөв, санхүү, эдийн засгийн үндэсний Зөвлөлийн дүрмийг Засгийн газар батална.” гэсэн саналыг дэмжье.

Дээрх саналтай холбогдуулан УИХ-ын гишүүн Ц.Даваасүрэн тайлбар хийв.

Зөвшөөрсөн

26

Татгалзсан

18

Бүгд


44

59.1 хувийн саналаар дэмжигдлээ. 


16.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 11 дүгээр зүйлийн 11.1.1, 12.1.2 дахь заалтын “эдийн засаг нийгмийн хөгжүүлэх үндсэн чиглэл” гэснийг хасах саналыг дэмжье.

Зөвшөөрсөн

26

Татгалзсан

19

Бүгд


45

57.8 хувийн саналаар дэмжигдлээ.

17.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 11 дүгээр зүйлийн 11.1.3 дахь заалтын ”орон тооны нормативыг“ гэснийг “орон тооны жишиг, хязгаарыг” гэж өөрчлөх саналыг дэмжье.

Зөвшөөрсөн

31

Татгалзсан

14

Бүгд


45

68.9 хувийн саналаар дэмжигдлээ.

18.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 11 дүгээр зүйлийн 11.1.6 дахь заалтын “зээл авах зөвшөөрөл олгох” гэснийг “энэ хуульд заасны дагуу зээл авах зөвшөөрөл олгох” гэж өөрчлөх саналыг дэмжье.

Зөвшөөрсөн

33

Татгалзсан

11

Бүгд


44

75.0 хувийн саналаар дэмжигдлээ.

19.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 12 дугаар зүйлийн 12.1.13 дахь заалтын “төрийн сангийн үйл ажиллагааг” гэснийг “төв төрийн сангийн чиг үүргийг ” гэж өөрчлөх саналыг дэмжье.

Зөвшөөрсөн

37

Татгалзсан

  7

Бүгд


44

84.1 хувийн саналаар дэмжигдлээ.


20.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 13 дугаар зүйлийн 13.1.2 дахь заалтыг 2 заалт болгон, дор дурдсанаар өөрчлөн найруулах:

“13.1.2.Улсын Их Хурлын дарга Улсын Их Хурлын төсвийн; 

  13.1.3.Улсын Их Хуралд ажлаа шууд тайлагнадаг байгууллагын дарга тухайн байгууллагын  төсвийн;” гэж өөрчлөн найруулах саналыг дэмжье.

Зөвшөөрсөн

31

Татгалзсан

12

Бүгд


43

72.1 хувийн саналаар дэмжигдлээ.


21.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 13 дугаар зүйлийн 13.1 дэх хэсэгт дор дурдсан агуулгатай заалт нэмэх:

 
“Авлигатай тэмцэх  газрын дарга тухайн байгууллагын төсвийн” гэж нэмэх саналыг дэмжье.

Зөвшөөрсөн

34

Татгалзсан

  8

Бүгд


42

81.0 хувийн саналаар дэмжигдлээ.

22.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 13 дугаар зүйлийн 13.1.13 дахь заалтыг 2 заалт болгон, дор дурдсанаар өөрчлөн найруулах:

“1.аймаг, нийслэл, сум, дүүргийн иргэдийн Төлөөлөгчдийн Хурлын Тэргүүлэгчдийн  дарга тухайн шатны иргэдийн Төлөөлөгчдийн Хурлын төсвийн” 


2.аймаг, нийслэл, сум, дүүргийн иргэдийн Төлөөлөгчдийн Хуралд ажлаа тайлагнадаг байгууллагын дарга тухайн байгууллагын төсвийн” гэж өөрчлөн найруулах саналыг дэмжье.

Зөвшөөрсөн

35

Татгалзсан

  7

Бүгд


42

83.3 хувийн саналаар дэмжигдлээ.


23.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 13 дугаар зүйлийн 13.1.14 дэх заалтыг дор дурдсанаар өөрчлөн найруулах:

“13.1.14.аймаг, нийслэл, сум, дүүргийн   Засаг дарга тухайн шатны орон нутгийн  энэ хуулийн 13.1.13-т зааснаас бусад төсвийн.” гэж өөрчлөн найруулах саналыг дэмжье.

Зөвшөөрсөн

36

Татгалзсан

  5

Бүгд


41

87.8 хувийн саналаар дэмжигдлээ.

24.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 15 дугаар зүйлийн 15.2 дахь хэсгийг дор дурдсанаар өөрчлөн найруулах:

 
“15.2.Улсын Их Хуралд ажлаа шууд хариуцан тайлагнадаг байгууллагын төсвийн шууд захирагчийг тухайн төсвийн ерөнхийлөн захирагч тогтооно.” 

Зөвшөөрсөн

27

Татгалзсан

14

Бүгд


41

65.9 хувийн саналаар дэмжигдлээ.

25.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 15 дугаар зүйлд дор дурдсан агуулгатай хэсэг шинээр нэмэх:

“Аймаг, нийслэлийн иргэдийн Төлөөлөгчдийн Хуралд ажлаа тайлагнадаг байгууллагын төсвийн шууд захирагчийг тухайн төсвийн ерөнхийлөн захирагч тогтооно.” гэсэн саналыг дэмжье.

Зөвшөөрсөн

36

Татгалзсан

  6

Бүгд


42

85.7 хувийн саналаар дэмжигдлээ.


26.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 16 дугаар зүйлийн 16.1 дэх хэсгийн “Санхүүжилт нь төсөвт батлагдаагүй хуулийн этгээд” гэснийг хасах саналыг дэмжье.

Зөвшөөрсөн

36

Татгалзсан

  6

Бүгд


42

85.7 хувийн саналаар дэмжигдлээ.


27.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 17 дугаар зүйлд дор дурдсан агуулгатай 17.6, 17.7 дахь хэсэг нэмэх: 

“17.6.Засгийн газрын тусгай сангууд эргэлтийн сан хэлбэртэй байж болох бөгөөд эргэлтийн сангийн үлдэгдлийг төсөвт татан төвлөрүүлэх асуудлыг тухайн жилийн төсвийн тухай хуулиар тогтооно.

17.7.Эргэлтийн сан байгуулах, эргэлтийн сангийн орлого, зориулалт, тайлагналттай холбоотой харилцааг хуулиар зохицуулна.” гэж нэмэх саналыг дэмжье.

Дээрх саналтай холбогдуулан УИХ-ын гишүүн Ц.Даваасүрэн, С.Баярцогт, Н.Энхболд нар тайлбар хийв.

Зөвшөөрсөн

35

Татгалзсан

  7

Бүгд


42

83.3 хувийн саналаар дэмжигдлээ.


28.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 18 дугаар зүйлд дор дурдсан агуулгатай 18.7 дахь хэсэг нэмэх:

”18.7.Төсвийн байгууллага, төрийн өмчит болон түүний оролцоотой аж ахуйн нэгжийн Ерөнхий нягтлан бодогчид тавигдах шаардлага, шалгуур журмыг санхүү төсвийн асуудал эрхэлсэн төрийн захиргааны төв байгууллага тогтооно.” гэсэн хэсэг нэмэх саналыг дэмжье.

Зөвшөөрсөн

33

Татгалзсан

  9

Бүгд


42

78.6 хувийн саналаар дэмжигдлээ.

29.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 21 дүгээр зүйлд дор дурдсан агуулгатай хэсэг нэмэх:

“1.Энэ хуулийн 21.2-т заасан ангилал нь төсвийн анхдагч ангилал байна.

 2..Шаардлагатай гэж үзвэл санхүү, төсвийн асуудал эрхэлсэн төрийн захиргааны төв байгууллага төсвийн бусад ангилал болон төсвийн  ангиллын дугаарлалт(код)-ын түвшинг тогтоож болно.

3.Төсвийн ангиллыг санаатайгаар буруу хэрэглэж төсвийн орлого, зарлагын хэмжээг  өөрчлөхийг хориглоно.”  гэсэн саналыг дэмжье.

Зөвшөөрсөн

36

Татгалзсан

  6

Бүгд


42

85.7 хувийн саналаар дэмжигдлээ.


30.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 21 дүгээр зүйлийн дор дурдсан агуулгатай 21.3, 21.5, 21.6 дахь хэсгийг  хасах:

“21.3.Энэ хуулийн 21.2.3-т заасан төсвийн эдийн засгийн ангилал дор дурдсан дэд ангилалтай байна: 


21.3.1.орлого;

21.3.2.зарлага;

21.3.3.тайлан тэнцэл;

21.3.4.нэмэлт мэдээлэл.


21.5.Төсвийн байгууллагын орон тоо зэрэг төсвийн орцын мэдээлэл, болзошгүй өр төлбөр зэрэг нягтлан бодох бүртгэлээр хүлээн зөвшөөрөгдөөгүй мэдээллийг энэ хуулийн 21.3.4-т заасан ангилалд хамааруулна.

21.6.Төсөв батлах болон хэрэгжүүлэхэд энэ хуулийн 21.3.4-т заасан ангиллаар нэмэлт хяналт тогтоож болно.” гэсэн саналыг дэмжье.

Зөвшөөрсөн

36

Татгалзсан

  6

Бүгд


42

85.7 хувийн саналаар дэмжигдлээ.

Үдээс өмнөх хуралдаан 13 цаг 07 минутад завсарлав.





ЗАВСАРЛАГА

 УИХ-ын дарга Д.Дэмбэрэл хуралдааныг даргалав.

Үдээс хойшхи хуралдаан 15 цаг 40 минутад эхэлж, ирвэл зохих 76 гишүүнээс 57 гишүүн ирж, 75.0 хувийн ирцтэй байв. Үүнд: 

 
Чөлөөтэй: П.Алтангэрэл, Н.Алтанхуяг, Ц.Батбаяр, Сү.Батболд, Л.Гүндалай, Ц.Дашдорж, С.Ламбаа, Д.Очирбат, Ч.Улаан, Ж.Энхбаяр, М.Энхболд.


Өвчтэй: Ш.Сайхансамбуу.


Тасалсан: Х.Баттулга, Э.Бат-Үүл, Г.Баярсайхан, Л.Гансүх, Д.Одбаяр, С.Оюун, Д.Энхбат.


Хоцорсон:  Д.Арвин-1:50, Б.Батбаяр-1:00, Су.Батболд-2:40, Л.Болд-1:00, Л.Гантөмөр-1:40, Д.Загджав-2:40, Г.Занданшатар-0:40, Д.Зоригт-0:50, Ц.Нямдорж-1:50, Д.Оюунхорол-1:30, А.Тлейхан-2:40, Х.Тэмүүжин-1:30, Д.Тэрбишдагва-0:30, Ц.Цэнгэл-0:40, З.Энхболд-0:40.


Эцсийн найруулга:


УИХ-ын дарга Д.Дэмбэрэл “Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай” (15.40) хуулийн, Ховордсон амьтан, ургамал, тэдгээрийн гаралтай эд зүйлийн гадаад худалдааг зохицуулах тухай хуульд нэмэлт, өөрчлөлт оруулах тухай (15.41) хуулийн эцсийн найруулгыг тус тус уншиж танилцуулав.


Эцсийн найруулгатай холбогдуулан УИХ-ын гишүүдээс асуулт гараагүй болно. УИХ-ын гишүүн С.Эрдэнэ санал хэлэв.


УИХ-ын гишүүд дээрх хуулийн эцсийн найруулгыг сонсов.

Д.Дэмбэрэл: 31.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 22 дугаар зүйлийн 22.4 дэх хэсэгт дор дурдсан агуулгатай 22.4.8, 22.4.9 дэх заалт нэмэх:

”22.4.8.агаарын бохирдлын төлбөр

 
22.4.9.Улсын тэмдэгтийн хураамжийн тухай хуулийн 11.2-т заасан тэмдэгтийн хураамж” гэсэн саналыг дэмжье.

Зөвшөөрсөн

25

Татгалзсан

14

Бүгд


39

64.1 хувийн саналаар дэмжигдлээ.

 
 32.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 22 дугаар зүйлийн 22.5.1-ийг дор дурдсанаар өөрчлөн найруулах:


“22.5.1.төрийн өмчит болон түүний оролцоотой хуулийн этгээдийн Хүний хөгжил сангийн тухай хуулийн 3.2.1-д зааснаас бусад төрийн өмчид ногдох хувьцааны ногдол ашиг;” гэж өөрчлөн найруулах саналыг дэмжье.

Зөвшөөрсөн

28

Татгалзсан

12

Бүгд


40

70.0 хувийн саналаар дэмжигдлээ.


33.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 22 дугаар зүйлийн 22.8.9 дэх заалтыг дор дурдсанаар өөрчлөн найруулах: 


“22.8.9.хүн амын унд, ахуйн хэрэгцээний усны болон рашааны төлбөрийг сум, дүүргийн төсөвт, үйлдвэрлэл, үйлчилгээний зориулалттай усны төлбөрийг аймаг, нийслэлийн төсөвт төвлөрүүлэх;” гэж өөрчлөн найруулах саналыг дэмжье.

Зөвшөөрсөн

31

Татгалзсан

  9

Бүгд


40

77.5 хувийн саналаар дэмжигдлээ.


34.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 23 дугаар зүйлийн “Тэргүүлэх ач холбогдол бүхий салбаруудад төсвийн зарлагыг хуваарилах”-тай холбогдсон 23.4 дэх хэсгийг хасах саналыг дэмжье.

Зөвшөөрсөн

26

Татгалзсан

15

Бүгд


41

63.4 хувийн саналаар дэмжигдлээ.

 
35.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 24 дүгээр зүйлийг дор дурдсанаар өөрчлөн найруулах:

“24 дүгээр зүйл.Тусламжийн орлого, түүгээр санхүүжүүлэх зарлага


24.1.Тусламжийн орлого нь дор дурдсан хэлбэртэй байна: 

24.1.1.олон улсын гэрээний дагуу авах хөгжлийн тусламж;  

24.1.2.төрийн болон орон нутгийн өмчит бус этгээдээс авах  тусламж, 

хандив. 


24.2.Дор дурдсан нийгмийн үйлчилгээ үзүүлдэг төсвийн байгууллага энэ хуульд заасан журмын дагуу хандив, тусламж авч болно: 



24.2.1.эмнэлгийн үйлчилгээ;  



24.2.2.бүх шатны боловсролын үйлчилгээ; 



24.2.3.соёлын үйлчилгээ.  

24.3.Төсвийн ерөнхийлөн захирагчийн авах тусламж, хандивын хэмжээ тухайн төсөвт байгууллагын  батлагдсан төсвийн 50 хувиас хэтрэхгүй. 

24.4.Энэ хуулийн 24.2-т заасан төсвийн байгууллага төсвийн ерөнхийлөн захирагчаараа дамжуулан дараах зориулалтаар мөнгөн хөрөнгө, хөдлөх эд хөрөнгийн хэлбэрээр тусламж, хандив авч  болно:

24.4.1.санхүүжилтийн эх үүсвэр дутагдсан хөтөлбөр, арга хэмжээг үргэлжлүүлэх;

24.4.2.байгууллагын хүний нөөцийн  чадавхийг бэхжүүлэхэд чиглэсэн сургалтын хөтөлбөр хэрэгжүүлэх. 

24.5.Дараах тохиолдлыг ашиг сонирхлын зөрчилтэй гэж үзэн тусламж, хандив авахыг хориглоно: 

24.5.1.тусламж, хандив өгсөн этгээд нь тухайн төсвийн байгууллагын хэрэгцээнд  өөрийн барааг худалдах, ажил, үйлчилгээг үзүүлдэг байх   

24.5.2.тусламж, хандив нь  байгууллагын ажилтнуудын, энэ хуулийн 24.4.2-т зааснаас бусад  нийгмийн асуудлыг шийдвэрлэх зорилготой байх.


24.6.Тусламжийн орлогоос санхүүжүүлэхэд төсвөөс санхүүжүүлэх арга хэмжээнд тавигдах  шаардлагыг нэгэн адил баримтална. 

24.7.Тусламж, хандивын орлогыг холбогдох журмын дагуу бүртгэж, гүйцэтгэлийг тайлагнана. 

24.8.Төсвийн ерөнхийлөн захирагч тусламж, хандив авсан тухай баримтын хувийг тухайн шатны төсвийн асуудал эрхэлсэн байгууллагад 1 сарын дотор хүргүүлнэ.    

24.9.Хуульд өөрөөр заагаагүй бол төрийн болон орон нутгийн өмчит бус хуулийн этгээд татвар ногдуулсны дараах ашгаас тусламж, хандив өгнө. 

24.10.Төрийн болон орон нутгийн өмчит хуулийн этгээд тусламж, хандив өгөхийг хориглоно. 

24.11.Олон улсын гэрээний дагуу хөгжлийн тусламж авах, зарцуулах, удирдах, бүртгэх, тайлагнахтай холбогдсон харилцааг  хуулиар зохицуулна.

24.12.Олон улсын гэрээнд өөрөөр заагаагүй бол тусламжийн орлогыг төрийн сангийн нэгдсэн дансанд байршуулна.” гэсэн саналыг дэмжье.

Зөвшөөрсөн

31

Татгалзсан

10

Бүгд


41

75.6 хувийн саналаар дэмжигдлээ.

Дээрх саналтай холбогдуулан УИХ-ын гишүүн Ц.Даваасүрэнгийн асуусан асуултад УИХ-ын гишүүн Д.Хаянхярваа хариулж, тайлбар хийв.

 
36.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 26 дугаар зүйлд дор дурдсан агуулгатай 26.1.7 дахь заалт нэмэх:

 

”26.1.7.төсвийн хязгаарт үндэслэсэн байна.” гэсэн саналыг дэмжье.

Зөвшөөрсөн

26

Татгалзсан

16

Бүгд


42

61.9 хувийн саналаар дэмжигдлээ.

37.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 26 дугаар зүйлд дор дурдсан агуулгатай хэсэг нэмэх:

“26.2.Төсвийн ерөнхийлөн захирагчид хүргүүлэх төсвийн хязгаар нь дараах шаардлагыг хангана: 
          26.2.1.төсвийн ерөнхийлөн захирагчийн  төсвийн хязгаарыг урсгал болон хөрөнгийн зардлын зориулалтаар тооцсон байх; 

          26.2.2.хөрөнгө оруулалтын хөтөлбөрт тусгагдах төслийг санхүүжүүлэх эх үүсвэрээр,  шинээр болон үргэлжлэн хэрэгжих төсөл бүрээр нь хуваарилсан байдлаар тусгах.   

26.3. Улсын төсөвт хамаарах төсвийн ерөнхийлөн захирагчийн төсвийн төсөл бэлтгэх нарийвчилсан зааврыг тусгасан төсвийн удирдамжийг санхүү, төсвийн асуудал эрхэлсэн төрийн захиргааны төв байгууллага төсвийн ерөнхийлөн захирагчид хүргүүлнэ.

26.4.Төсвийн удирдамжид дараах зүйлийг тусгана:

          26.4.1.дунд хугацааны төсвийн хүрээний мэдэгдлийн тооцоо болон  гаргасан шийдвэрийн   тайлбар;

     26.4.2.Засгийн газрын баталсан төсвийн  хязгаар;   

          26.4.3.Эдийн засаг нийгмийг хөгжүүлэх үндсэн чиглэл болон Засгийн газрын үйл  ажиллагааны  талаарх бодлогын удирдамж;

          26.4.4.хөрөнгө оруулалтын төсөл боловсруулахад тавигдах ерөнхий болон тусгай шаардлагууд;

     26.4.5.төсвийн төслийн санхүүжилтийн хүсэлт гаргах  ерөнхий нөхцөлүүд;  

     26.4.6.төсвийн төсөл бэлтгэх  тусгай  маягтууд, тэдгээрийн заавар, бусад мэдээлэл;

     
26.4.7.төсвийн төслийг хүргүүлэх хугацаа.

       26.5.Орон нутгийн төсвийн төсөл бэлтгэх нарийвчилсан зааврыг төсвийн удирдамжид тусган, аймаг, нийслэлийн Засаг даргад хүргүүлнэ.” гэсэн саналыг дэмжье.

Зөвшөөрсөн

Татгалзсан

64.3 хувийн саналаар дэмжигдлээ.


38.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 27, 28 дугаар  зүйлийг дараах байдлаар өөрчлөн найруулах:

“ 27 дугаар зүйл.  Улсын  хөрөнгө оруулалтын хөтөлбөрийн  төлөвлөлт  

27.1. Улсын хөрөнгө оруулалтын хөтөлбөрт  эдийн засгийн өсөлтийг урт хугацаанд хангахад чиглэгдсэн, нэгээс дээш жилийн хугацаанд хэрэгжих 30,0 тэрбум төгрөгөөс дээш өртөг бүхий  дэд бүтэц, хөгжлийн хөрөнгө оруулалтын төслийг хамруулна. 

27.2.Төсвийн ерөнхийлөн захирагч улсын хөрөнгө оруулалтын хөтөлбөрт тусгуулах төсөл, арга хэмжээний саналаа хөгжлийн бодлого төлөвлөлтийн асуудал эрхэлсэн төрийн захиргааны байгууллагад   хүргүүлнэ.

27.3.Хөгжлийн бодлого төлөвлөлтийн асуудал эрхэлсэн төрийн захиргааны байгууллага, санхүү, төсвийн асуудал эрхэлсэн төрийн захиргааны төв байгууллагатай хамтран хөрөнгө оруулалтын хөтөлбөрийн тэргүүлэх ач холбогдол, хэрэгжүүлэх дарааллыг  дараах зүйлийг харгалзан тогтооно:  

27.3.1. улсын хөгжлийн урт болон дунд хугацааны бодлого; 

27.3.2.  эдийн засгийн үр ашиг, хөрөнгө оруулалтын өгөөж; 

27.3.3.  Засгийн газрын үйл ажиллагааны хөтөлбөр, тэргүүлэх чиглэл; 

27.3.4. төрөөс олон нийтэд үзүүлэх үйлчилгээний стандарт;

27.3.5. салбарын  хөгжлийн бодлого; 

27.3.6. бүс нутгийн хөгжлийн бодлого; 

27.3.7. орон нутгийн хөгжлийн хэрэгцээ, нийгмийн ач холбогдол;  

27.3.8.дунд хугацааны төсвийн хүрээний мэдэгдэл; 

27.3.9. болзошгүй өр төлбөр болон санхүүгийн бусад эрсдлийн үнэлгээ.

27.4. Хөгжлийн бодлого төлөвлөлтийн асуудал эрхэлсэн төрийн захиргааны байгууллага энэ хуулийн 27.3.1-27.3.7-д  заасныг харгалзан  улсын хөрөнгө оруулалтын хөтөлбөрт тусгагдах 30.0 тэрбум төгрөгөөс дээш хэмжээний төсөл, арга хэмжээнд техник эдийн засгийн үндэслэлийн урьдчилсан судалгааг хийнэ.

27.5. Санхүү, төсвийн асуудал эрхэлсэн төрийн захиргааны төв байгууллага улсын хөрөнгө оруулалтын хөтөлбөрт тусгах төслүүдийг энэ хуулийн 27.3.8, 27.3.9-д заасан  шаардлагыг хангаж байгаа, эсэхийг хянаж, баталгаажуулна.

27.6. Хөгжлийн бодлого төлөвлөлтийн асуудал эрхэлсэн төрийн захиргааны байгууллага энэ хуулийн  27.3.2, 27.3.7-д  заасан эдийн засгийн үр ашиг болон нийгмийн ач холбогдлыг харгалзан үзэхэд  үр дүнтэй болох нь урьдчилсан судалгаагаар тогтоогдсон нөхцөлд   зураг төсөв, техник эдийн засгийн үндэслэлийн тооцоо хийнэ.

27.7.Энэ хуулийн 27.4, 27.6-д заасан судалгаа, тооцоо нь дараах төсөл арга хэмжээнд хамаарахгүй:
  27.7.1.үндэсний аюулгүй байдал, улсын батлан хамгаалах үйл ажиллагаатай холбогдсон төсөл, арга хэмжээ;


         27.7.2.байгалийн гамшгийн үр дагаврыг арилгах,  нөхөн сэргээх төсөл, арга хэмжээ.

27.8 Засгийн газар Улсын Их Хурлаас баталсан төрийн бодлогын баримт бичгийн хүрээнд улсын хөрөнгө оруулалтын хөтөлбөрийг 4 жилд нэг удаа  баталж, жил бүр тодотгоно.


27.9.Хөгжлийн бодлого төлөвлөлтийн асуудал эрхэлсэн төрийн захиргааны байгууллага 5 дугаар сарын 15-ны дотор тухай жилд хийгдэх хөрөнгө оруулалтын хөтөлбөрийн тодотголын төслийг Засгийн газарт   хүргүүлнэ.

27.10.Улсын хөрөнгө оруулалтын хөтөлбөрт төсөв, зээл, тусламж болон концессийн гэрээ, Хөгжлийн банкны санхүүжилтээр хэрэгжих төслүүд хамрагдана. 

27.11.Хөрөнгө оруулалтын эдийн засгийн үр ашиг, нийгмийн ач холбогдлыг харгалзан үр дүнг нь тооцох аргачлалыг санхүү, төсвийн асуудал эрхэлсэн Засгийн газрын гишүүн, хөгжлийн бодлого төлөвлөлтийн асуудал эрхэлсэн төрийн захиргааны байгууллагын дарга хамтран батална.

           28 дугаар зүйл. Улсын хөрөнгө оруулалтын төсөвлөлт 

28.1.Улсын хөрөнгө оруулалтын хөтөлбөрийн хүрээнд  шинээр болон үргэлжлэн хэрэгжих хөрөнгө оруулалтын төслийн саналыг хөгжлийн бодлого төлөвлөлтийн асуудал эрхэлсэн төрийн захиргааны байгууллага,  энэ хуулийн 27.1-д зааснаас бусад нийт төсөвт өртөг нь 30 тэрбум төгрөгөөс бага хөрөнгө оруулалтын төслийн саналыг төсвийн ерөнхийлөн захирагч төсвийн удирдамжид заасны дагуу  тус тус бэлтгэж санхүү төсвийн асуудал эрхэлсэн төрийн захиргааны төв байгууллагад энэ хуулийн 8.3.3-т заасан хугацаанд ирүүлнэ. 

         
28.2.Хөрөнгө оруулалтын төслийн саналд  үндсэн хөрөнгийн ашиглалттай холбоотой урсгал зардал, орон тоо, санхүүжүүлэх эх үүсвэр зэрэг холбогдох тооцоог хавсаргаж, төсөвт нөлөөлөх ачааллын талаарх дүгнэлтийг  гаргасан байна.

       
 28.3.Санхүү, төсвийн асуудал эрхэлсэн төрийн захиргааны төв байгууллага хөрөнгө оруулалтын төсөл, арга хэмжээний нийт саналыг дараах байдлаар жилийн төсвийн төсөлд тусгана:

          28.3.1.дунд хугацааны төсвийн хүрээний мэдэгдэл болон жилийн төсвийн хязгаарт багтаах;


         28.3.2.хөрөнгө оруулалтын хөтөлбөрт багтсан төслүүдийн нийт өртөг,  эхлэх болон дуусах хугацаа,  төсвийн жилд зарцуулах хэмжээгээр тусгах;


         28.3.3.нэг жилийн дотор хэрэгжиж дуусах, богино хугацааны хөрөнгийн урсгал засвар, хөрөнгийн шинэчлэл, тоног төхөөрөмж болон бусад хөрөнгийн төслүүдийг  хөтөлбөр болон төсвийн ерөнхийлөн захирагч бүрээр нь тооцож тусгах;    

   
    
28.3.4.санхүүжүүлэх эх үүсвэрээс үл хамааран төсөл нэг бүрийг бүрэн хэмжээгээр тусгах; 


    
28.3.5.шинээр эхлэх барилга, байгууламж, хөрөнгө оруулалтын төсөл, арга хэмжээний нийт төсөвт өртгөөс тухайн жилд ногдох хэсэг нь төсөл, арга хэмжээг хэрэгжүүлэх хугацаагаар нь тэнцүү хуваарилсан хэмжээнээс багагүй байхаар тооцож тусгах.

28.4.Хөрөнгө оруулалтын төсөлд тавигдах  нарийвчилсан шаардлагыг төсвийн удирдамжид тусгана.  

28.5.Энэ хуулийн 27.3-т заасан шаардлага нь нийт төсөвт өртөг нь 30,0 тэрбум төгрөгөөс бага  хөрөнгө оруулалтын төсөл, арга хэмжээнд нэгэн адил хамаарна. 

28.6.Нийт төсөвт өртөг нь 30,0 тэрбум төгрөгөөс бага хөрөнгө оруулалтын төсөл, арга хэмжээний техник, эдийн засгийн үндэслэлийн тооцоо судалгааг тухайн асуудлыг хариуцсан төрийн захиргааны төв байгууллага хариуцан хийх бөгөөд энэ хуулийн 27.6-д заасан  үр ашигтай гэдгийг  тогтоосон нөхцөлд төсөвт тусгана.

28.7.Үйлдвэрлэлийн түүхий эдийн үнийн индекс нь батлагдсан төсөвт тооцсон хэмжээнээс хоёр дахин өссөн тохиолдолд түүнийг тухайн жилийн төсвийн тодотголд тусган өөрчилнө. 

28.8.Гүйцэтгэгч байгууллагын буруутай үйл ажиллагаанаас хамаарч энэ хуулийн 28.7-д заасан нөхцөл байдал үүссэн нь хөрөнгө оруулалтын төсөвт өртгийг өөрчлөх үндэслэл болохгүй. “


Дээрх саналтай холбогдуулан УИХ-ын гишүүн Ц.Даваасүрэнгийн асуусан асуултад УИХ-ын гишүүн С.Баярцогт, ажлын хэсгээс С.Доржханд нар хариулж, тайлбар хийв.

58.1 хувийн саналаар дэмжигдлээ.


39.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 30 дугаар зүйлийн 30.3 дахь хэсэг, 31 дүгээр зүйлийн 31.2 дахь хэсэгт  дор дурдсан агуулгатай заалт нэмэх:


“концессын гэрээгээр хэрэгжүүлэх төсөл, арга хэмжээ, түүний үндэслэл, тооцоо болон Концессын тухай хуулийн 10.3-т заасан мэдээлэл. ”  гэж нэмэх саналыг дэмжье.

Зөвшөөрсөн

40

75.0 хувийн саналаар дэмжигдлээ.

40.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 30 дугаар зүйлд дор дурдсан агуулгатай хэсэг нэмэх:

”Санхүү төсвийн асуудал эрхэлсэн төрийн захиргааны төв байгууллага нь  энэ хуулийн 30.1-д заасан шаардлагыг хангаагүй  төсвийн ерөнхийлөн захирагчийн төсвийн төслийг буцаана.” гэж нэмэх саналыг дэмжье.

Зөвшөөрсөн

85.0 хувийн саналаар дэмжигдлээ.


41.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 32 дугаар зүйлийн 32.2.2 дахь заалтын “урсгал болон хөрөнгийн зарлагын дээд хэмжээ” гэсний дараа “үүнээс, тусгай зориулалтын шилжүүлгийн хэмжээ,” гэж нэмж, үүнтэй холбоотойгоор төслийн 32.2.7 дахь заалтыг хасах саналыг дэмжье.

Зөвшөөрсөн

82.9 хувийн саналаар дэмжигдлээ.

42.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 32 дугаар зүйлийн 32.2.3 дахь заалтын “төсвийн алдагдлыг санхүүжүүлэх эх үүсвэр,” гэсний дараа “Засгийн газрын шинээр үүсгэх өр, гаргах баталгааны хэмжээ,” гэж нэмэх саналыг дэмжье.

Зөвшөөрсөн

34

Татгалзсан

  7

Бүгд


41

82.9 хувийн саналаар дэмжигдлээ.


43.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн Зургадугаар бүлэгт  дор дурдсан агуулгатай зүйл нэмэх: 

“… дүгээр зүйл. Төрийн сангийн нэгдсэн данс

     
1.Санхүүгийн хөрөнгийг Монголбанкинд байрших Төрийн сангийн нэгдсэн дансаар дамжуулан удирдана.  

     
2.Төсвийн байгууллага нь төвлөрүүлсэн төсвийн орлого болон өөрийн үйл ажиллагааны орлогыг Төрийн сангийн нэгдсэн дансанд саадгүй байршуулна.

     
3.Санхүү, төсвийн асуудал эрхэлсэн төрийн захиргааны төв байгууллагын  зөвшөөрлөөр банкинд тусдаа  данс нээснээс бусад тохиолдолд төсөвт хамаарах бүх гүйлгээг Төрийн сангийн нэгдсэн дансаар  гүйцэтгэнэ.

     
4.Санхүү, төсвийн асуудал эрхэлсэн төрийн захиргааны төв байгууллагын бичгээр ирүүлсэн зөвшөөрөлгүйгээр банк  аливаа төсвийн байгууллагад данс нээхийг хориглоно. 

     
5.Төрийн сангийн нэгдсэн данснаас гадуур банкинд  нээсэн дансанд тухайн шатны төсвийн асуудал эрхэлсэн байгууллага болон төрийн аудитын байгууллага  үзлэг хяналт хийн, хааж, хөрөнгийг төрийн сангийн нэгдсэн дансанд татан төвлөрүүлнэ.” 

Зөвшөөрсөн

34

Татгалзсан

  7

Бүгд


41

82.9 хувийн саналаар дэмжигдлээ.


 44.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 34 дүгээр зүйлийг дараах байдлаар 3 зүйл болгон өөрчлөн найруулах:  

“… дүгаар зүйл. Төрийн сангийн тогтолцоо


1.Төрийн сангийн тогтолцоо нь төв төрийн сан, аймаг, нийслэлийн төрийн сан, сум, дүүргийн төрийн сан, төрийн захиргааны төв байгууллагын дэргэдэх төрийн сангийн нэгж, төсвийн нягтлан бодогч /цаашид төрийн сан гэх/-оос бүрдэнэ. 

2.Төв төрийн сан нь санхүү төсвийн асуудал эрхэлсэн төрийн захиргааны төв байгууллагад, аймаг, нийслэл, сум, дүүргийн төрийн сан нь тухайн шатны Засаг даргын Тамгын газрын дэргэд байна. 

3. Сум, дүүрэгт нэг төрлийн үйл ажиллагаа явуулж байгаа төсөвт байгууллагууд болон төсвийн багц багатай төсөвт байгууллагуудад нягтлан бодох бүртгэлийн үйлчилгээ үзүүлэх нэгдсэн алба байгуулж болно.

4. Энэ хуулийн 3-т заасан нягтлан бодох бүртгэлийн үйлчилгээ үзүүлэх алба  байгуулах асуудлыг тухайн шатны төрийн сангийн нэгж шийдвэрлэнэ. 

5.Энэ хуулийн 3-т заасан алба байгуулсан тохиолдолд төсвийн байгууллагад уг албатай  давхцсан чиг үүрэг хэрэгжүүлэх орон тоо бий болгохыг хориглоно. 

6.Төв төрийн сан нь аймаг, нийслэлийн төрийн сан болон төрийн захиргааны төв байгууллагын дэргэдэх төрийн сангийн нэгжийн үйл ажиллагаанд, аймаг, нийслэлийн төрийн сан нь сум, дүүргийн төрийн сангийн үйл ажиллагаанд санхүүгийн дотоод хяналтыг тус тус хэрэгжүүлнэ. 

… дугаар зүйл. Төрийн сангийн нийтлэг чиг үүрэг

1.Төрийн сангийн үйл ажиллагаанд дараах нийтлэг чиг үүргийг хамааруулна: 

1/төсвийн  орлого, зарлагын өдөр тутмын гүйлгээг хийх;

2/төсвийн хяналтыг зардлын бүлэглэсэн дүнгээр хэрэгжүүлэх;  

3/төсвийн зарлагын төлбөрийн дарааллыг тогтоох;

4/төсвийн гүйлгээг цахим системээр хэрэгжүүлж хяналт тавих;

5/төсвийг  бараа, ажил, үйлчилгээ худалдан авах гэрээний бүртгэл болон төлбөрийн даалгавартай харьцуулж  төлбөрийн амлалтыг бүртгэх;

6/төсвийн орлого, зарлага, хөрөнгө, өр төлбөрийг Нягтлан бодох бүртгэлийн тухай хуулийн дагуу холбогдох дансанд бүртгэх;
7/өрийн удирдлагыг хэрэгжүүлэх.

2. Төрийн сангийн үйл ажиллагааны журмыг Засгийн газар батална.

“… дугаар зүйл. Төв  төрийн сангийн чиг үүрэг

1.Санхүү, төсвийн асуудал эрхэлсэн төрийн захиргааны төв байгууллага төв төрийн сангийн  дараах чиг үүргийг хэрэгжүүлнэ:


1/Төрийн сангийн нэгдсэн дансыг удирдах;

2/төлбөр болон орлогын гүйлгээг гүйцэтгэх журам, заавар боловсруулж хэрэгжүүлэх;

3/төрийн сангийн  ажилтнуудыг мэргэшүүлэх чиглэлээр сургалтын хөтөлбөр боловсруулж хэрэгжүүлэх;

4/төрийн сангийн үйл ажиллагаа тогтоосон журам, дүрмийн  дагуу явагдаж байгаа эсэхэд хяналт тавих; 

5/ мөнгөн хөрөнгийн удирдлагын тогтолцоог боловсронгуй болгох;

6/мөнгөн хөрөнгийн дотогш, гадагш чиглэсэн урсгалыг удирдах, хяналт 

тавих зэргээр батлагдсан төсвийн зарлагыг тогтмол хугацаанд санхүүжүүлэх мөнгөн хөрөнгийн эх үүсвэрийг бүрдүүлэх;

7/төсвийн орлогын дутагдлыг нөхөх зорилгоор  төрийн сангийн нэгдсэн дансны хүрээнд  бусад шатны төсөвт тухайн жилийн эцэст хаагдсан байхаар  богино хугацааны мөнгөн хөрөнгийн өглөг үүсгэн санхүүжүүлэх;

8/хөрөнгийн чөлөөт үлдэгдлийг Монголбанкаар дамжуулан богино 

хугацааны хөрөнгө оруулалтад оруулах асуудлыг шийдвэрлэх;

9/төсвийн гүйцэтгэлийн тайлан болон  төсвийн санхүүгийн  бүртгэлийн 

зааврыг  боловсронгуй болгох;
10/төсвийн захирагчид санхүүгийн үйлчилгээ үзүүлэх; 
11/санхүүгийн хөрөнгө, өр төлбөрийн нэгдсэн удирдлагыг хэрэгжүүлэх; 

12/батлагдсан төсөв зориулалтын дагуу зарцуулагдаж байгаа эсэхэд хяналт тавих;

13/төсвийн гүйцэтгэлийн тайлан, мэдээг нэгтгэн боловсруулах;

14/төсвийн захирагчид төлбөр тооцооны үйлчилгээ үзүүлэх; 

15/тухайн жилийн батлагдсан төсвийг хэрэгжүүлэх сар, улирлын хуваарийн дагуу төсөв зарцуулахад явцын хяналт тавих; гэсэн саналыг дэмжье.


Дээрх саналтай холбогдуулан УИХ-ын гишүүн Ц.Даваасүрэн, С.Баярцогт нар тайлбар хэлэв.

Зөвшөөрсөн

34

Татгалзсан

  9

Бүгд


43

79.1 хувийн саналаар дэмжигдлээ.

45.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 35 дугаар зүйлийг дор дурдсанаар өөрчлөн найруулах:

“35 дугаар зүйл. Засгийн газрын чиг үүргийг орон нутагт

           
                        төлөөлөн хэрэгжүүлэх  гэрээ  

35.1.Энэ хуулийн 13.1.5, 13.1.7-д заасан төсвийн ерөнхийлөн захирагч нь аймаг, нийслэлийн Засаг даргатай энэ хуульд заасан чиг үүргийг орон нутагт төлөөлөн хэрэгжүүлэх гэрээг улсын төсөв батлагдсанаас хойш  ажлын 7 хоногийн дотор байгуулна 

35.2.Аймаг нийслэлийн Засаг дарга сум, дүүргийн Засаг даргатай энэ хуулийн 35.1-д заасан гэрээг сум, дүүргийн түвшинд аймаг, нийслэлийн төсөв батлагдсанаас хойш ажлын 7 хоногийн дотор байгуулна.
35.3. Энэ хуулийн 35.1, 35.2-т заасан гэрээнд дараах  нөхцөлийг тусгана:

35.3.1. зарлагын  зориулалт;

35.3.2.үйлчилгээний стандартыг хангахад шаардагдах санхүүжилтийг тодорхойлоход ашигласан тоон болон чанарын шалгуур үзүүлэлт;

35.3.3.санхүүгийн болон гүйцэтгэлийн мэдээллийг тайлагнахад тавигдах шаардлага.

35.4.Аймаг, нийслэл, сум, дүүргийн Засаг дарга энэ хуульд заасан чиг үүргийг төлөөлөн хэрэгжүүлэхэд дараах шаардлага тавигдана: 

35.4.1. тусгай зориулалтын шилжүүлгийг орон нутгийн төсвийн суурь зарлага болон  бусад салбарын санхүүжилтэд шилжүүлэхгүй байх; 

35.4.2. өр, авлага үүсгэхгүй байх;

35.4.3. үйлчилгээний стандарт, тоо хэмжээ, чанар, хүртээмжийг бууруулахгүй байх.

35.5.Энэ хуулийн 35.1, 35.2-т заасан гэрээний биелэлтийг холбогдох салбарын төсвийн ерөнхийлөн захирагч хагас, бүтэн жилээр дүгнэж, дотоод аудит хийнэ.” гэж өөрчлөн найруулах саналыг дэмжье.

Зөвшөөрсөн

38

Татгалзсан

  5

Бүгд


43

88.4 хувийн саналаар дэмжигдлээ.


46.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 37 дугаар зүйлийн 37.4.4-ийн “эрүүл мэнд” гэсний дараа “боловсрол” гэж нэмэх саналыг дэмжье.

Зөвшөөрсөн

39

Татгалзсан

  5

Бүгд


44

88.6 хувийн саналаар дэмжигдлээ.


47.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 37 дугаар зүйлд дор дурдсан агуулгатай 37.7 дахь заалт нэмэх: 

“37.7.Төсвийн байгууллагын батлагдсан төсөв, өөрийн орлого, зарлагын хэмнэлт, тэдгээрийн  зарцуулалт, гүйцэтгэлийн ил тод байдлыг хангах, олон нийт, байгууллагын хамт олонд нээлттэй байх шаардлага, нөхцөлийг тогтоосон журмыг Засгийн газар батална.”  

Зөвшөөрсөн

39

Татгалзсан

  6

Бүгд


45

86.7 хувийн саналаар дэмжигдлээ.


48.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 38 дугаар зүйлийн 38.2, 38.3 дахь хэсгийг дор дурдсанаар өөрчлөн найруулах: 

“38.2.Төсвийн захирагч төсөвтөө дараах байдлаар зохицуулалт хийж болно: 


38.2.1.төсвийн ерөнхийлөн захирагч нь:



38.2.1.1.өөрийн төсвийн багцад хамаарах хөтөлбөр хооронд;



38.2.1.2.түүнд шууд харъяалагдах төвлөрүүлэн захирагчдын төсөв хооронд;



38.2.1.3.төвлөрүүлэн болон шууд захирагчдын төсөв хооронд;



38.2.1.4.түүнд шууд харьяалагдах шууд захирагчдын төсөв хооронд. 


38.2.2.төсвийн төвлөрүүлэн захирагч нь түүнд хамаарах шууд захирагчдын төсөв хооронд;

38.2.3.шууд захирагч нь зөвхөн үйл ажиллагааны зардалд. 

38.3.Энэ хуулийн 38.2-т заасан төсвийн зохицуулалтыг хийхэд тухайн шатны санхүү, төсвийн асуудал хариуцсан байгууллага болон дээд шатны төсвийн захирагчийн  зөвшөөрлийг авна.“ гэсэн саналыг дэмжье.

Зөвшөөрсөн

40

Татгалзсан

  5

Бүгд


45

88.9 хувийн саналаар дэмжигдлээ.


Дээрх саналтай холбогдуулан УИХ-ын гишүүн Ц.Даваасүрэн, С.Баярцогт нар тайлбар хийв.


49.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 38 дугаар зүйлийн 38.5 дахь хэсгийн ”шийдвэрлэнэ.” гэснийг ”энэ хуулийн 38.4-т заасны дагуу шийдвэрлүүлнэ.” гэж өөрчлөх саналыг дэмжье.

Зөвшөөрсөн

37

Татгалзсан

  8

Бүгд


45

82.2 хувийн саналаар дэмжигдлээ.

Дээрх саналын томъёоллоор дахин санал хураалт явуулав.

Зөвшөөрсөн

36

Татгалзсан

  9

Бүгд


45

80.0 хувийн саналаар дэмжигдлээ.

50.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 42 дугаар зүйлд дор дурдсан агуулгатай хэсэг нэмэх:

“42.5.Энэ хуулийн 42.1-д заасан төсвийн урамшууллыг хэрхэн зарцуулах асуудлыг байгууллагын бүх ажиллагчдыг оролцуулсан хамт олны хурлаар хэлэлцэн, түүнийг үндэслэн шийдвэрлэнэ. Хурлын тэмдэглэл, шийдвэрийн хувийг тухайн шатны төрийн санд хүргүүлэх бөгөөд түүнийг үндэслэн урамшууллыг зарцуулах эрхийг олгоно. 

42.6.Урамшууллыг байгууллагад хөрөнгө оруулалт хийх, ажлын үр дүнг харгалзан хамт олныг  урамшуулах,  ажиллагчдын нийгмийн асуудлыг шийдвэрлэх зэрэг нийтлэг арга хэмжээнд зарцуулна.” гэсэн саналыг дэмжье.

Зөвшөөрсөн

30

Татгалзсан

15

Бүгд


45

66.7 хувийн саналаар дэмжигдлээ.


51.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 43 дугаар зүйлийн 43.3 дахь хэсгийг дор дурдсанаар өөрчлөн найруулах:


“43.3.Энэ хуулийн 43.1.2, 43.1.5, 43.1.6-д заасан орлогыг зөвхөн батлагдсан төсвийн хүрээнд зарцуулна.” гэсэн саналыг дэмжье.

Зөвшөөрсөн

36

Татгалзсан

  9

Бүгд


45

80.0 хувийн саналаар дэмжигдлээ.

52.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 44 дүгээр зүйлийн 44.1, 44.2 дахь хэсгийг нэгтгэн дор дурдсанаар өөрчлөн найруулах:


“Төрийн болон орон нутгийн өмч, хөрөнгийн удирдлага, зохицуулалт, зарцуулалт, бүртгэл, тайлагналттай холбоотой харилцааг тусгайлсан хуулиар зохицуулна.” гэсэн саналыг дэмжье.

Зөвшөөрсөн

34

Татгалзсан

10

Бүгд


44

77.3 хувийн саналаар дэмжигдлээ.


53.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 45 дугаар зүйлийн 45.1.4 дэх заалтыг дор дурдсанаар өөрчлөн найруулах:

     “45.1.4.хүүгийн хэмжээ болон зардлыг бууруулах зорилгоор өрийг дахин санхүүжүүлэх; “ гэсэн саналыг дэмжье.

Зөвшөөрсөн

35

Татгалзсан

10

Бүгд


45

77.8 хувийн саналаар дэмжигдлээ.

54.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 45 дугаар зүйлд дор дурдсан агуулгатай 45.2, 45.3 дахь хэсэг нэмэх: 

“45.2.Энэ хуулийн 45.1.4-т заасан өрийг дахин санхүүжүүлэхдээ  түүний хугацааг сунгахыг хориглоно. 

45.3.Өр үүсгэж бүрдүүлсэн эх үүсвэрийг зөвхөн төсөвт тусган, баталсан хөтөлбөр, төсөл, арга, хэмжээг санхүүжүүлэхэд зарцуулна.”  гэсэн саналыг дэмжье.            

Зөвшөөрсөн

36

Татгалзсан

  8

Бүгд


44

81.8 хувийн саналаар дэмжигдлээ.


 55.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 46 дугаар зүйлд дор дурдсан агуулгатай 46.2 дахь хэсэг нэмэх 


“46.2.Өр үүсгэж бүрдүүлсэн эх үүсвэрийг зөвхөн төсөвт тусган, баталсан хөтөлбөр, төсөл,  арга, хэмжээг санхүүжүүлэхэд зарцуулна.” гэсэн саналыг дэмжье.

Зөвшөөрсөн

36

Татгалзсан

  8

Бүгд


44

81.8 хувийн саналаар дэмжигдлээ.


56.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 47 дугаар зүйлийн 47.1 дэх хэсгийг дор дурдсанаар өөрчлөн найруулах:


“47.1.Засгийн газар хуульд заасан үндэслэлээр өрийн баталгаа гаргаж болно.” гэсэн саналыг дэмжье.

Зөвшөөрсөн

35

Татгалзсан

  9

Бүгд


44

79.5 хувийн саналаар дэмжигдлээ.

  
57.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 51 дүгээр зүйлийн 51.1 дэх хэсгийн “төрийн аудитын байгууллагад” гэснийг  ”санхүү, төсвийн асуудал эрхэлсэн төрийн захиргааны төв байгууллагад” гэж, 51.2 дахь хэсгийн “төрийн аудитийн төв байгууллагын дарга” гэснийг “санхүү, төсвийн асуудал эрхэлсэн Засгийн газрын гишүүн” гэж, 51.3 дахь хэсгийн “төрийн аудитын төв байгууллага” гэснийг “санхүү, төсвийн асуудал эрхэлсэн төрийн захиргааны төв байгууллага”  гэж тус тус өөрчлөх саналыг дэмжье.

Зөвшөөрсөн

33

Татгалзсан

11

Бүгд


44

75.0 хувийн саналаар дэмжигдлээ.


58.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 52 дугаар зүйлийн “олон нийтийн оролцоог хангаж ажиллаагүй” гэсэн  52.3.7 дахь заалтыг хасах саналыг дэмжье.

Зөвшөөрсөн

26

Татгалзсан

19

Бүгд


45

57.8 хувийн саналаар дэмжигдлээ.


59.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 52 дугаар зүйлийн 52.1.3 дахь заалтыг дор дурдсанаар өөрчлөн найруулах:

 “52.1.3.Засгийн газрын зарим чиг үүргийг орон нутаг төлөөлөн хэрэгжүүлэхэд зориулж улсын төсвөөс олгох тусгай зориулалтын шилжүүлэг” гэж өөрчлөх саналыг дэмжье.

Зөвшөөрсөн

32

Татгалзсан

13

Бүгд


45

71.1 хувийн саналаар дэмжигдлээ.


60.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 52 дугаар зүйлийн 52.3.2 дахь заалтын “орлогоо бодит бус байдлаар хэт өндөр төлөвлөсөн бөгөөд” гэснийг “Засаг дарга орлогоо үндэслэлгүйгээр хэт өндрөөр төлөвлөж, өргөн мэдүүлсэн, эсхүл иргэдийн Төлөөлөгчдийн Хурал үндэслэлгүйгээр хэт өсгөж баталсан,”  гэж өөрчлөх саналыг дэмжье.

Зөвшөөрсөн

35

Татгалзсан

  9

Бүгд


44

79.5 хувийн саналаар дэмжигдлээ.


61.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 52 дугаар зүйлийн 52.5 дахь хэсгийн” Улсын Их Хурлаас тусгайлан тогтоож” гэснийг”энэ хуульд заасан гэрээгээр тусгайлан тогтоож” гэж өөрчлөх саналыг дэмжье. 

Зөвшөөрсөн

32

Татгалзсан

12

Бүгд


44

72.7 хувийн саналаар дэмжигдлээ.


62.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 54 дүгээр зүйлийг дор дурдсанаар өөрчлөн найруулах:

“54 дүгээр зүйл.  Орон нутаг бие даан хэрэгжүүлэх  чиг үүрэг

54.1.Нийслэл өөрийн  төсвөөр дараах чиг үүргийг бие даан  хэрэгжүүлнэ:

54.1.1. нийслэлийн удирдлагыг хэрэгжүүлэх;

54.1.2.хот төлөвлөлт, барилгажуулалт, шинээр дэд бүтэц бий болгох;



54.1.3.нийслэлийн өмчийн барилга байгууламжийн их засвар, шинээр өмч бий болгох, хөрөнгө оруулалт хийх;

54.1.4.нийгмийн асрамж, халамжийн үйлчилгээ үзүүлэх, зохион байгуулах;

54.1.5.хөдөлмөр эрхлэлтийг дэмжих, ядуурлыг бууруулах хөтөлбөр арга хэмжээг хэрэгжүүлэх; 

54.1.6.жижиг, дунд үйлдвэрлэлийг хөгжүүлэх;

54.1.7. бэлчээрийн менежмент хийх;

54.1.8. усан хангамж ,бохир ус, цэвэрлэх байгууламж бий болгох; 

54.1.9. орон сууц, нийтийн аж ахуйн үйлчилгээ үзүүлэх;

54.1.10. үерийн хамгаалалтыг зохион байгуулах;

54.1.11.нийтийн тээврийн үйлчилгээ үзүүлэх; 

54.1.12.мал амьтны халдварт өвчинтэй тэмцэх, хортон шавжийн устгал, хяналтыг хэрэгжүүлэх;

54.1.13.гамшгаас урьдчилан сэргийлэх;

54.1.14.байгаль орчныг хамгаалах, нөхөн сэргээх;

54.1.15.нийслэлийн доторх томоохон авто зам, гүүр, тэдгээрийн гэрэлтүүлэг, гэрлэн дохио болон бусад холбогдох байгууламжийг бий болгох;

54.1.16.нийслэлийн нутаг дэвсгэрийн хэмжээнд хийгдэх, том хэмжээний тохижилт,  нийтийн эзэмшлийн аж ахуйн үйлчилгээ, нийтийн ариун цэвэр, гудамж талбайн гэрэлтүүлэг, цэвэрлэгээ,  хог  зайлуулалтыг зохион байгуулах;

54.1.17. нийслэлийн доторх өндөр хүчдэлийн болон цахилгааны шугам, дэд өртөөний ашиглалт, засвар үйлчилгээ, хэвийн үйл ажиллгааг хангахтай холбогдсон  бусад үйл ажиллагааг эрхлэх;

54.1.18. хуульд заасан бусад чиг үүргийг хэрэгжүүлэх.

54.2. Аймаг өөрийн  төсвөөр тухайн шатанд хамаарах дараах чиг үүргийг бие даан  хэрэгжүүлнэ:

54.2.1. аймгийн удирдлагыг хэрэгжүүлэх;

54.2.2.хот төлөвлөлт, барилгажуулалт, шинээр дэд бүтэц бий болгох;

54.2.3.орон нутгийн өмчийн барилга байгууламжийн их засвар, шинээр өмч бий болгох, хөрөнгө оруулалт хийх;

54.2.4.нийгмийн асрамж, халамжийн үйлчилгээг үзүүлэх, зохион байгуулах;

54.2.5.хөдөлмөр эрхлэлтийг дэмжих, ядуурлыг бууруулах хөтөлбөр, арга хэмжээг хэрэгжүүлэх; 

54.2.6. жижиг, дунд үйлдвэрлэлийг хөгжүүлэх;

54.2.7. малжуулах;

54.2.8. аймгийн нутаг дэвсгэрийн  хэмжээнд бэлчээрийн менежмент хийх

54.2.9. малын тэжээлийн нөөц бүрдүүлэх;

54.2.10. усан хангамж, бохир ус цэвэрлэх байгууламж, орон сууц, нийтийн аж ахуй, үерийн хамгаалалтыг зохион байгуулах;

54.2.11. нийтийн тээврийн үйлчилгээ үзүүлэх; 

54.2.12. мал, амьтны халдварт өвчинтэй тэмцэх, хортон шавжийн устгал, хяналт, гамшгаас урьдчилан сэргийлэх, гамшгийн хор хохирлыг арилгах; 

54.2.13. байгаль орчныг хамгаалах, нөхөн сэргээх;

54.2.14.аймгийн доторх болон сум хоорондын авто зам, гүүр тэдгээрийн гэрэлтүүлэг, гэрлэн дохио болон бусад холбогдох байгууламжийг бий болгох;

54.2.15. аймгийн нутаг дэвсгэрийн хэмжээнд хийгдэх том хэмжээний тохижилт, нийтийн эзэмшлийн аж ахуйн үйлчилгээ, нийтийн ариун цэвэр, гудамж талбайн гэрэлтүүлэг, цэвэрлэгээ,  хог  зайлуулалтыг зохион байгуулах;

54.2.16. аймгийн доторх өндөр хүчдэлийн болон цахилгааны шугам, дэд өртөөний ашиглалт, засвар үйлчилгээ, хэвийн үйл ажиллагааг хангах бусад үйл ажиллагааг хэрэгжүүлэх;

54.2.17. хуульд заасан бусад чиг үүргийг хэрэгжүүлэх.


54.3. Дүүрэг өөрийн  төсвөөр дараах чиг үүргийг бие даан хэрэгжүүлнэ:

54.3.1.дүүргийн удирдлагыг хэрэгжүүлэх;



54.3.2.дүүргийн Засаг даргын шийдвэрээр олгодог нийгмийн халамж, асрамжийн үйлчилгээг үзүүлэх, зохион байгуулах;



54.3.3. дүүргийн нутаг дэвсгэр дэх нийтийн эзэмшлийн аж ахуйн үйлчилгээ, нийтийн ариун цэвэр, гудамж талбайн гэрэлтүүлэг, цэвэрлэгээ,  хог  зайлуулалтыг хийх;

54.3.4.эрчимжсэн мал аж ахуйг хөгжүүлэх ;

54.3.5.дүүргийн нутаг дэвсгэрийн байгаль орчныг хамгаалах;

54.3.6.дүүргийн доторх  нийтийн эзэмшлийн гэрэлтүүлгийн урсгал засвар, арчилгааг хийх, зохион байгуулах;



54.3.7. дүүргийн тохижилт, мод ургамал цэцэрлэгжүүлэлт, явган зам, амралт болон хүүхдийн тоглоомын талбайг тохижуулах арчлах;

54.3.8. хуульд заасан бусад чиг үүргийг хэрэгжүүлэх.

54.4. Сум өөрийн  төсвөөр дараах чиг үүргийг бие даан хэрэгжүүлнэ:

54.4.1.сумын удирдлагыг хэрэгжүүлэх;

54.4.2.сумын Засаг даргын шийдвэрээр олгодог нийгмийн халамж, асрамжийн үйлчилгээг үзүүлэх, зохион байгуулах;

54.4.3. сумын нутаг дэвсгэр дэх нийтийн эзэмшлийн аж ахуйн үйлчилгээ,   нийтийн ариун цэвэр, гудамж талбайн гэрэлтүүлэг, цэвэрлэгээ,  хог  зайлуулалтыг хийх;
54.4.4. малжуулах;

54.4.5. сумын нутаг дэвсгэрийн хэмжээнд бэлчээрийн менежмент хийх;  

54.4.6. сумын нутаг дэвсгэрийн байгаль орчныг хамгаалах;



54.4.7. сумын  доторх  нийтийн эзэмшлийн гэрэлтүүлгийн урсгал засвар, арчилгааг хийх, зохион байгуулах;

54.4.8. сумын тохижилт, мод ургамал цэцэрлэгжүүлэлт, явган зам, амралт болон хүүхдийн тоглоомын талбайг тохижуулах арчлах;

54.4.9. хуульд заасан бусад чиг үүргийг хэрэгжүүлэх.

54.5.Энэ хуулийн 54.1-54.4-т заасан чиг үүргийг дараах эх үүсвэрээс санхүүжүүлнэ:

54.5.1. аймаг, нийслэл, сум, дүүргийн татварын болон татварын бус орлого; 

54.5.2. улсын төсвөөс олгох орлогын шилжүүлэг; 

54.5.3.улсын төсвөөс олгох санхүүгийн дэмжлэг.” гэсэн саналыг дэмжье.

Зөвшөөрсөн

78.3 хувийн саналаар дэмжигдлээ.


63.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн Есдүгээр бүлэгт дор дурдсан агуулгатай зүйл нэмэх: 

“... дугаар зүйл. Засгийн газрын зарим чиг үүргийг орон нутагт

төлөөлөн  хэрэгжүүлэх

1. Аймаг, нийслэлийн Засаг дарга Засгийн газрын дараах чиг үүргийг орон нутагт төлөөлөн хэрэгжүүлнэ:

1/сургуулийн өмнөх боловсрол;

2/ерөнхий боловсрол;

3/соёлын үйлчилгээ;

4/эрүүл мэндийн анхан шатны тусламж үйлчилгээ; 

5/газрын харилцаа, кадастр; 

6/нийтийн биеийн тамир;
7/хүүхэд хамгааллын үйлчилгээ.

 2.Энэ зүйлийн 1-д заасан төлөөлөн хэрэгжүүлэх чиг үүргийг энэ хуулийн 35 дугаар зүйлд заасан гэрээний үндсэн дээр улсын төсвөөс олгох тусгай зориулалтын шилжүүлгээр санхүүжүүлнэ.

      3.Аймаг, нийслэл, сум, дүүргийн Засаг дарга энэ зүйлийн 1-д заасан төлөөлөн хэрэгжүүлэх чиг үүрэг бүрээр санхүүжилтийн хуваарилалт хийх саналаа орон нутгийн төсвийн төслийн хамт бэлтгэж, хуульд заасан хугацааны дотор зохих шатны иргэдийн Төлөөлөгчдийн Хуралд өргөн мэдүүлнэ. 
     4.Аймаг, нийслэл, сум, дүүргийн иргэдийн Төлөөлөгчдийн Хурал энэ хуулийн 35.1-д заасан гэрээ, Засаг даргын өргөн мэдүүлсэн саналд үндэслэн төлөөлөн хэрэгжүүлэх чиг үүрэг бүрээр хуваарилсан санхүүжилтийг энэ хуулийн 35 дугаар зүйлд заасан гэрээгээр шилжүүлсэн нийт хэмжээнээс бууруулахгүйгээр   орон нутгийн  төсвийн нэг хэсэг болгож батална. 

      5.Тусгай зориулалтын шилжүүлгийг энэ хуульд заасан сар, улирлын хуваарийн дагуу аймаг, нийслэлийн төрийн санд  шилжүүлнэ.” гэсэн саналыг дэмжье.

Зөвшөөрсөн

80.4 хувийн саналаар дэмжигдлээ.


64.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн  Есдүгээр бүлэгт дор дурдсан агуулгатай зүйл нэмэх:  

“...дугаар зүйл. Орон нутгийн хэрэгцээнд  зориулж өр үүсгэх

1.Аймаг, нийслэлийн Засаг дарга  энэ хуулийн 37.5,  46.1.1-д заасан зориулалтаар улсын төсвөөс  тухайн төсвийн жилийн дотор эргэн төлөгдөх  нөхцөлтэй өр үүсгэж болно.

2.Энэ хуулийн 54.1-д заасан чиг үүргийг хэрэгжүүлэхэд шаардагдах хөрөнгө оруулалтын төслийг  дөрөв хүртэлх жилийн хугацаатайгаар өр үүсгэн  санхүүжүүлж болно.

3.Энэ зүйлийн 2 дахь хэсэгт заасан өрийн хэмжээ нь өмнөх жилийн  төсвийн суурь  орлогын дүнгээс, төлөх өрийн үйлчилгээний нийт хэмжээ нь өмнөх жилийн төсвийн суурь орлогын 15 хувиас тус тус хэтрэхгүй.


4.Нийслэлийн төсөвт энэ хуулийн 2 дахь хэсэгт заасан зориулалтаар  өр үүсгэхдээ дараах хөрөнгө, орлогыг  өрийн барьцаа болгохыг хориглоно:

4.1. энэ хуульд заасан  чиг үүргийг хэрэгжүүлэхэд хамаарах нийслэлийн өмчийн эд хөрөнгө; 

                4.2.нийслэлийн төсвийн бүх орлого. Үүнд улсын төсвөөс олгосон тусгай зориулалтын шилжүүлэг нэгэн адил хамаарна.

5.Энэ зүйлийн 2-т заасан зориулалтаар өр үүсгэхдээ нийслэлийн Засаг дарга дараах  зүйлийг  баримтална:

5.1.өрийн зориулалтыг олон нийтэд мэдээлэх, шаардлагатай бол олон нийтийг оролцуулсан нээлттэй хэлэлцүүлгийг зохион байгуулж хэлэлцүүлэх;

5.2.өр үүсгэхдээ санхүү, төсвийн асуудал эрхэлсэн төрийн захиргааны төв байгууллагаас зөвшөөрөл авах;

5.3.өр үүсгэн санхүүжүүлэх хөрөнгө оруулалтын төслийг нийслэлийн  иргэдийн Төлөөлөгчдийн Хурлаар хэлэлцүүлж зөвшөөрөл авах. 

6.Нийслэлийн Засаг дарга зээлийн гэрээнд болон өр үүсгэх бусад аливаа гэрээнд гарын үсэг зурснаас хойш ажлын 10 хоногийн дотор гэрээний хуулбарыг санхүү, төсвийн асуудал эрхэлсэн төрийн захиргааны төв байгууллагад хүргүүлнэ.” гэсэн саналыг дэмжье.

Зөвшөөрсөн

82.6 хувийн саналаар дэмжигдлээ.

65.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 55 дугаар зүйлийн 55.1.1 дэх заалтын “нэмэгдсэн өртгийн албан татварын орлогын 30 хувь” гэснийг “нэмэгдсэн өртгийн албан татварын орлогын 25 хувь” гэж” өөрчлөх саналыг дэмжье.

Зөвшөөрсөн

84.8 хувийн саналаар дэмжигдлээ.


66.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 55 дугаар зүйлийн 55.1 дэх хэсэгт дор дурдсан агуулгатай заалт нэмэх:

 “ашигт малтмалын нөөц ашигласны төлбөрийн орлогын 5 хувь” гэсэн саналыг дэмжье.

Зөвшөөрсөн

80.4 хувийн саналаар дэмжигдлээ.


67.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 55 дугаар зүйлд дор дурдсан агуулгатай 55.5 дахь хэсэг нэмэх: 

“55.5.Орон нутгийн хөгжлийн нэгдсэн сангаас ашигт малтмалын нөөц ашигласны төлбөрийг орон нутагт хуваарилахдаа ашигт малтмалын олборлолт хийгдсэн тухайн орон нутгийн нэг хүнд ногдох хэмжээг бусад орон нутгийн нэг хүнд ногдох хэмжээнээс 10 хүртэл хувиар нэмэгдүүлэн тогтооно.”  гэсэн саналыг дэмжье.

Зөвшөөрсөн

65.2 хувийн саналаар дэмжигдлээ.


68.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн “Дотоод аудит” гэсэн 63 дугаар зүйлийг дор дурдсанаар өөрчлөн найруулах:

“63 дугаар зүйл. Дотоод аудит

63.1.Төсвийн ерөнхийлөн захирагч бүр хууль, тогтоомжийн хэрэгжилтэд  хяналт тавих, төсвийн хөрөнгө, өр, төлбөр, орлого, зарлага, хөтөлбөр, арга хэмжээ, хөрөнгө оруулалт зэрэг төсвийн орлогын бүрдүүлэлт, түүний зарцуулалтад санхүүгийн хяналт, шалгалт хийх, үнэлэлт, дүгнэлт, зөвлөмж гаргах, эрсдэлийн удирдлагаар хангахад чиглэсэн дотоод аудитын албыг байгуулж, дотоод аудитор ажиллуулна.

63.2.Санхүү, төсвийн асуудал эрхэлсэн төрийн захиргааны төв байгууллага төсвийн ерөнхийлөн захирагчдын дотоод аудитын албыг үйл ажиллагааны стандарт, арга зүйн удирдлагаар хангана.

63.3.Дотоод аудит нь төсвийн ерөнхийлөн захирагчийн эрхлэх асуудлын хүрээний төсвийн байгууллага, төр, орон нутгийн өмчит болон тэдгээрийн өмч давамгайлсан хуулийн этгээдийн санхүүгийн үйл ажиллагааг хамарна. 

63.4.Дотоод аудитор нь санхүүгийн хяналт шалгалтын улсын байцаагчийн эрхтэй байна.

63.5.Дотоод аудитын албаны дүрмийг Засгийн газар батална.” гэсэн саналыг дэмжье.

Зөвшөөрсөн

56.5 хувийн саналаар дэмжигдлээ.

69.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн “Санхүүгийн хяналт, шалгалт” гэсэн 64 дүгээр зүйлийг бүхэлд нь хасах саналыг дэмжье.

Зөвшөөрсөн

Татгалзсан

78.7 хувийн саналаар дэмжигдлээ.

70.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 65 дугаар зүйлийн 65.1 дэх хэсэгт  дор дурдсан агуулгатай заалтууд нэмэх:

“1.Энэ хуулийн 6.2, 6.3, 6.4, 6.6, 24.9, 38.7, 53.5, 56.3.1-56.3.6, орон нутгийн хэрэгцээнд зориулж өр үүсгэх журмын 4-т заасныг тус тус зөрчсөн нь тухайн шатны Засаг даргыг Засаг захиргаа, нутаг дэвсгэрийн нэгж, түүний удирдлагын тухай хуулийн 32 дугаар зүйлд заасны дагуу  огцруулах үндэслэл болох;.  

2.Хуульд өөрөөр заагаагүй бол Улсын Их Хуралд ажлаа шууд тайлагнадаг байгууллагын дарга, Авлигатай тэмцэх газрын дарга, энэ хуулийн 13.1.1, 13.1.3-13.1.7-д заасан төсвийн ерөнхийлөн захирагч нь энэ хуулийн 6.2, 6.3, 6.4, 6.6, 24.9, 38.1  38.7-д заасныг тус тус зөрчсөн нь тухайн албан тушаалтныг томилсон эрх бүхий этгээд албан тушаалаас нь огцруулах үндэслэл болох;   

3.Энэ хуулийн 19.3-т заасныг зөрчсөн буруутай албан тушаалтныг сарын хөдөлмөрийн хөлсний доод хэмжээг 2-3 дахин нэмэгдүүлсэн хэмжээгээр торгох; 

4.Төслийн 24.2-24.8, 24.11, 28.6, 28.7-д заасны дагуу эдийн засгийн үр ашиг, нийгмийн ач холбогдол нь тогтоогдоогүй төсөл, арга хэмжээг төсвийн төсөлд тусган, боловсруулсан, төсвийн ангиллыг санаатайгаар буруу хэрэглэж төсвийн орлого, зарлагын хэмжээнд өөрчлөлт оруулсан бол буруутай албан тушаалтныг сарын хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;
5.Энэ хуулийн 29.3, 35.4, 37.2, 38.2, 39 дүгээр зүйл, 46.1, 47.2, орон нутгийн хэрэгцээнд зориулж өр үүсгэх журмын 4-т зааснаас бусад хэсэг,  59.1.6, 60.1.5-д заасныг  зөрчсөн албан тушаалтныг сарын хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх хэмжээний төгрөгөөр торгох;  

6.Төсвийн байгууллагын урамшууллыг захиран зарцуулах талаар энэ хуулиар тогтоосон журмыг зөрчсөн албан тушаалтныг сарын хөдөлмөрийн хөлсний доод хэмжээг 3-5 дахин нэмэгдүүлсэнтэй тэнцэх хэмжээний төгрөгөөр торгох;
7.Энэ хуульд заасныг зөрчиж төсвийн байгууллагад данс нээсэн буруутай этгээдийг сарын хөдөлмөрийн хөлсний доод хэмжээг  5-8 дахин нэмэгдүүлсэнтэй тэнцэх хэмжээний төгрөгөөр торгох; 

8.Энэ хуульд заасан журмыг зөрчин, төсвийн байгууллагад уг албатай давхцсан чиг үүрэг хэрэгжүүлэх орон тоо бий болгосон бол буруутай албан тушаалтныг сарын хөдөлмөрийн хөлсний доод хэмжээг 2-3 дахин нэмэгдүүлсэнтэй тэнцэх  хэмжээний төгрөгөөр торгох.” гэсэн саналыг дэмжье.

Зөвшөөрсөн

40

Татгалзсан

  8

Бүгд


48

83.3 хувийн саналаар дэмжигдлээ.


71.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 65 дугаар зүйлийн 65.1.3 дахь заалтаас “30.1.3”, 65.1.7 дахь заалтаас “5, 35.4” гэснийг тус тус хасах саналыг дэмжье.

Зөвшөөрсөн

37

Татгалзсан

11

Бүгд


48

77.1 хувийн саналаар дэмжигдлээ.


72.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төслийн 65 дугаар зүйлийн 65.1.5 дахь заалтын ”10-15 дахин” гэснийг ”3-5 дахин”, 65.1.6 дахь заалтын “5-10 дахин” гэснийг “4-6 дахин”  гэж тус тус  өөрчлөх саналыг дэмжье.

Зөвшөөрсөн

37

Татгалзсан

11

Бүгд


48

77.1 хувийн саналаар дэмжигдлээ.

Хоёр.Төрийн болон орон нутгийн өмчийн тухай хуульд нэмэлт, өөрчлөлт      оруулах тухай хуулийн төслийн талаарх зарчмын зөрүүтэй саналын томьёолол

Төсвийн байнгын хороогоор дэмжигдсэн санал 

1.Эдийн засгийн байнгын хорооны гаргасан, Төслийн 2 дугаар зүйлийн 1 дэх заалт буюу хуулийн 211 дүгээр зүйлд дор дурдсан агуулгатай  хэсэг нэмэх:  

 
“Төрийн өмчит болон төрийн өмчийн оролцоотой компанийн төлөөлөн удирдах зөвлөлд төрийн төлөөлөл хэрэгжүүлэгч нь төрийн захиргааны албан хаагч байна.”  гэсэн саналыг дэмжье.

Зөвшөөрсөн

41

Татгалзсан

  7

Бүгд


48

85.4 хувийн саналаар дэмжигдлээ.

2.Эдийн засгийн байнгын хорооны гаргасан, Төслийн 2 дугаар зүйлийн 1 дэх заалт буюу хуулийн 211 дүгээр зүйлийн “Төрийн мэдлийн хувьцаа эзэмшигч нь Засгийн газрын шийдвэргүйгээр төрийн мэдлийн хувьцааны хэмжээг өөрчилж болохгүй.”гэсэн 3 дахь хэсгийг хасах саналыг дэмжье.

Зөвшөөрсөн

35

Татгалзсан

13

Бүгд


48

72.9 хувийн саналаар дэмжигдлээ.

3.Эдийн засгийн байнгын хорооны гаргасан, Төслийн З дугаар зүйлийн 1 дэх заалт буюу хуулийн 211 дүгээр зүйлийн “Төлөөлөн удирдах зөвлөл нь энэ хуульд өөрөөр заагаагүй бол Компанийн тухай хуулийн 76 дугаар зүйлд заасан бүрэн эрхийг хэрэгжүүлнэ.” гэсэн 11 дэх хэсгийг хасах саналыг дэмжье.

Зөвшөөрсөн

38

Татгалзсан

  9

Бүгд


47

80.9 хувийн саналаар дэмжигдлээ.


Төсвийн байнгын хороогоор дэмжигдээгүй санал:

1.Эдийн засгийн байнгын хорооны гаргасан, Төслийн 1 дүгээр зүйлийн 1 дэх заалт буюу хуулийн 6 дугаар зүйлийн 2 дахь хэсгийг дор дурдсанаар өөрчлөн найруулах: 


“2.Улсын төсвийн хөрөнгө оруулалтаар бий болсон хөрөнгийг төрийн эсхүл орон нутгийн өмчийн алинд нь хамааруулахыг тухайн төсөв батлах үед шийдвэрлэнэ.” гэсэн саналыг дэмжих боломжгүй.

Зөвшөөрсөн

38

Татгалзсан

  9

Бүгд


47

80.9 хувийн саналаар дэмжигдлээ.

2.Эдийн засгийн байнгын хорооны гаргасан, Төслийн 1 дүгээр зүйлийн 2 дахь заалт буюу хуулийн 6 дугаар зүйлийн 3 дахь хэсгийг дор дурдсанаар өөрчлөн найруулах: 
 
“3.Төрийн болон орон нутгийн өмчит бус этгээдтэй  хамтарч хөрөнгө оруулсан бол төсвөөс санхүүжүүлсэн хувь хөрөнгийн хэмжээгээр төрийн болон орон нутгийн өмчид хамааруулна. Төрийн, эсхүл орон нутгийн өмчийн алинд нь хамааруулахыг энэ хуулийн 6 дугаар зүйлийн 2-т заасантай адил зарчмаар шийдвэрлэнэ.” гэсэн саналыг дэмжих боломжгүй.


Дээрх саналтай холбогдуулан УИХ-ын гишүүн Ц.Даваасүрэн, С.Баярцогт нар тайлбар хийв.

Зөвшөөрсөн

39

Татгалзсан

  8

Бүгд


47

83.0 хувийн саналаар дэмжигдлээ.

Гурав. Концессийн тухай хуульд нэмэлт оруулах тухай хуулийн

төслийн талаарх зарчмын зөрүүтэй саналын томьёолол


Төсвийн байнгын хороогоор дэмжигдсэн санал:

 
1.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Хуулийн 3 дугаар зүйлийн 3.1.2 дахь заалтыг дор дурдсанаар өөрчлөн найруулах:

“3.1.2.“концессын зүйл” гэж Улсын Их Хурал, аймаг, нийслэлийн иргэдийн
Төлөөлөгчдийн Хурлаас баталсан, концессын гэрээгээр хэрэгжүүлэх төсөл, арга хэмжээний жагсаалтад тусгасан зүйлийг;”
2.Хуулийн 6 дугаар зүйлийн 6.1.1 дэх заалтыг дор дурдсанаар өөрчлөн найруулах:

“6.1.1.Төрийн өмчийн концессын зүйлийн жагсаалтын төслийг Төсвийн тухай хуулийн 31.2-т заасны дагуу Улсын Их Хуралд өргөн мэдүүлэх,” 

3. Хуулийн дор дурдсан агуулгатай 6.2.1, 6.2.2, 6.2.3 дахь заалтыг хасах.  

“6.2.1.төрийн өмчийн концессын зүйлийн жагсаалтын талаарх саналыг бэлтгэж Засгийн газарт оруулах;
6.2.2.концессын зүйлийн талаар судалгаа хийх, санал боловсруулах;



6.2.3.концессын зүйлийн жагсаалтыг нийтэд мэдээлэх.” гэсэн саналыг дэмжье.
Зөвшөөрсөн

38

Татгалзсан

  7

Бүгд


45

84.4 хувийн саналаар дэмжигдлээ.

4.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Хуулийн 7 дугаар зүйлийн 7.1, 7.2 дахь хэсгийг дор дурдсанаар өөрчлөн найруулах: 

“7.1.Аймаг, нийслэлийн Засаг дарга орон нутгийн өмчийн концессын зүйлийн талаар дараах бүрэн эрхийг хэрэгжүүлнэ: 

7.1.1.концессын зүйлийн жагсаалтын төслийг бэлтгэж, иргэдийн Төлөөлөгчдийн Хуралд оруулах; 

7.1.2.концессын зүйлийн талаар судалгаа хийх, санал боловсруулах;



7.1.3.концессын зүйлийн жагсаалтыг нийтэд мэдээлэх;

7.1.4. энэ хуулийн 6.2.4-6.2.6, 6.2.8-6.2.10-т заасан бүрэн эрхийг хэрэгжүүлэх.  

7.2.Аймаг, нийслэлийн иргэдийн Төлөөлөгчдийн Хурал нь орон нутгийн өмчийн 

концессын зүйлийн хувьд дараах бүрэн эрхийг хэрэгжүүлнэ:
7.2.1.орон нутгийн өмчийн концессын зүйлийн жагсаалтыг батлах, түүнд өөрчлөлт оруулах;

7.2.2. энэ хуулийн 6.1.2, 6.1.4-т заасан бүрэн эрхийг хэрэгжүүлэх.“ гэсэн саналыг дэмжье.

Зөвшөөрсөн

33

Татгалзсан

12

Бүгд


45

73.3 хувийн саналаар дэмжигдлээ.

5.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Хуулийн 9 дүгээр зүйлийн 9.1, 9.2, 9.3 дахь хэсгийг нэгтгэн дор дурдсанаар өөрчлөн найруулах:
“9.1.Төрийн өмчийн концессийн зүйлийн жагсаалтын төслийг боловсруулахтай холбогдсон харилцааг Төсвийн тухай хуульд заасны дагуу зохицуулна. “

6.Хуулийн 9 дүгээр зүйлийн 9.6 дахь хэсгийн ”төрийн өмчийн асуудал эрхэлсэн төрийн захиргааны байгууллага” гэснийг”санхүү, төсвийн асуудал эрхэлсэн төрийн захиргааны төв байгууллага” гэж өөрчлөх; гэсэн саналыг дэмжье.

Зөвшөөрсөн

37

Татгалзсан

  8

Бүгд


45

82.2 хувийн саналаар дэмжигдлээ.

7.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Хуулийн 10 дугаар зүйлийн 10.1 дэх хэсгийг дор дурдсанаар өөрчлөн найруулах:  

“10.1. Төрийн өмчийн концессын зүйлийн жагсаалтыг Улсын Их Хурал тухайн жилийн төсвийн тухай хуульд тусган батална.” гэсэн саналыг дэмжье.

Зөвшөөрсөн

31

Татгалзсан

14

Бүгд


45

68.9 хувийн саналаар дэмжигдлээ.

8.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Хуулийн 18 дугаар зүйлийг дор дурдсанаар өөрчлөн найруулах:

“18 дугаар зүйл. Өөрийн санаачилгаар концессын 

                   


гэрээ байгуулах санал ирүүлэх 


18.1.Монгол Улсын болон гадаад улсын хуулийн этгээд, түүний нэгдэл нь өөрийн санаачилгаар концессын гэрээ байгуулах төслийн саналаа зардал, ашгийн тооцооны хамт төрийн өмчийн концессын зүйлийн хувьд тухайн асуудал хариуцсан Засгийн газрын гишүүнд, орон нутгийн өмчийн концессын зүйлийн хувьд аймаг, нийслэлийн Засаг даргад ирүүлж болно. 


18.2.Тухайн асуудал хариуцсан Засгийн газрын гишүүн төрийн өмчийн концессын зүйлийн хувьд уг саналыг концессын зүйлийн жагсаалтад тусгуулахаар бол саналаа төлөвлөлтийн асуудал эрхэлсэн төрийн захиргааны байгууллага болон  санхүү, төсвийн асуудал эрхэлсэн төрийн захиргааны төв байгууллагад хүргүүлэх, уг асуудлыг Засгийн газраар хэлэлцүүлэх, улмаар Улсын Их Хурлаар батлуулахтай холбогдсон харилцааг Төсвийн тухай хуульд заасан журмын дагуу зохицуулна. 

18.3.Орон нутгийн өмчийн концессын зүйлийн хувьд аймаг, нийслэлийн Засаг дарга уг саналыг концессын зүйлийн жагсаалтад тусгуулахаар бол саналаа  энэ хуулийн 9 дүгээр зүйлд заасан  журмын дагуу бэлтгэж, аймаг, нийслэлийн иргэдийн Төлөөлөгчдийн Хуралд хүргүүлнэ. 

 
18.4.Улсын Их Хурал, аймаг, нийслэлийн иргэдийн Төлөөлөгчдийн Хурал тухайн зүйлийг концессын зүйлийн жагсаалтад тусгахаар шийдвэрлэсэн бол эрх бүхий этгээд энэ хуульд заасны дагуу уралдаант шалгаруулалт  явуулна.

18.5.Энэ хуулийн 18.4-т заасан уралдаант шалгаруулалтад оролцох хүсэлтээ өөр оролцогч ирүүлээгүй бол эрх бүхий этгээд анх санаачилга гаргасан этгээдийг хамгийн сайн нөхцөл санал болгосон оролцогч гэж үзэж дүгнэлт гарган Засгийн газар, эсхүл аймаг, нийслэлийн иргэдийн Төлөөлөгчдийн Хуралд хүргүүлнэ. 


18.6.Уралдаант шалгаруулалтад хэд хэдэн оролцогч оролцсон бол төслийн саналыг үнэлж, дүгнэлт гаргахдаа анх санаачилга гаргасан этгээдэд давуу байдал олгох бөгөөд энэ талаар уралдаант шалгаруулалтын баримт бичигт урьдчилан заана.

9.Хуулийн 19 дүгээр зүйлийн 19.1 дэх хэсгийн “18.6” гэснийг “18.5” гэж, “18.7” гэснийг “18.6” гэж, мөн зүйлийн 19.3 дахь хэсгийн “18.6” гэснийг “18.5” гэж, “18.7” гэснийг ”18.6” гэж тус тус өөрчлөх саналыг дэмжье.

Зөвшөөрсөн

42

Татгалзсан

  3

Бүгд


45

93.3 хувийн саналаар дэмжигдлээ.

Дөрөв.Татварын ерөнхий хуульд нэмэлт, өөрчлөлт оруулах тухай 

            хуулийн төслийн талаарх зарчмын зөрүүтэй саналын томьёолол

Төсвийн байнгын хороогоор дэмжигдсэн санал

 
1.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Татварын ерөнхий хуульд нэмэлт, өөрчлөлт оруулах тухай хуулийн төслийг дараах байдлаар өөрчлөн найруулах:

“1 дүгээр зүйл.Татварын ерөнхий хуулийн 8 дугаар зүйлд дор дурдсан агуулгатай 6 дахь хэсэг нэмсүгэй:

1/ 8 дугаар зүйлийн 8.6 дахь хэсэг:

“8.6.Аймаг, нийслэлийн иргэдийн Төлөөлөгчдийн Хурал энэ хуулийн 7.4.7, 
7.4.15-д заасан татварын хувь, хэмжээг тогтооно.

2 дугаар зүйл.Татварын ерөнхий хуулийн 8 дугаар зүйлийн 8.2 дахь хэсгийн “Энэ хуулийн 8.4, 8.5” гэсний дараа “,8.6” гэж нэмсүгэй.
3 дугаар зүйл.Татварын ерөнхий хуулийн 8 дугаар зүйлийн 8.4 дэх хэсгийн “агаарын бохирдлын төлбөр, 7.4.5-д заасан усны нөөц ашигласны төлбөр болон 7.4.10-7.4.12-т”  гэснийг “агаарын бохирдлын төлбөрийн” гэж, мөн зүйлийн 8.5 дахь хэсгийн “энэ хуулийн 7.4.5-д заасан рашааны нөөц ашигласны төлбөр болон 7.4.3, 7.4.6, 7.4.8, 7.4.14-т” гэснийг “энэ хуулийн 7.4.2-7.4.6, 7.4.8, 7.4.10-7.4.14, 7.4.16-д” гэж тус тус өөрчилсүгэй.

4 дүгээр зүйл.Энэ хуулийг Төсвийн тухай хууль хүчин  төгөлдөр болсон өдрөөс эхлэн дагаж мөрдөнө.” гэсэн саналыг дэмжье.

Дээрх саналтай холбогдуулан УИХ-ын гишүүн Н.Энхболдын асуусан асуултад УИХ-ын гишүүн С.Баярцогт хариулж, тайлбар хийв.

Зөвшөөрсөн

37

Татгалзсан

  7

Бүгд


44

84.1 хувийн саналаар дэмжигдлээ.


Тав.Төрийн албаны тухай хуульд нэмэлт, өөрчлөлт оруулах тухай 

         хуулийн төслийн талаарх зарчмын зөрүүтэй саналын томьёолол

1.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Төрийн албаны тухай хуулийн 16.2.2-т “төрийн жинхэнэ албан тушаалаас сахилгын шийтгэлээр халагдсан өдрөөс хойш 1 жилийн хугацаа өнгөрөөгүй” гэсний өмнө” хуульд өөрөөр заагаагүй бол” гэж нэмэх гэсэн Төсвийн байнгын хороо дэмжсэн саналыг дэмжье.

Зөвшөөрсөн

34

Татгалзсан

10

Бүгд


44

77.3 хувийн саналаар дэмжигдлээ.



Зургаа.Улсын Их Хурлын тухай хуульд нэмэлт оруулах тухай

                          хуулийн төслийн талаарх Төсвийн байнгын хорооны 

                          зарчмын зөрүүтэй саналын томьёолол

1.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Улсын Их Хурлын тухай хуулийн 39 дүгээр зүйлийн 39.3 дахь хэсэгт дор дурдсан агуулгатай заалт нэмэх:


 ”Улсын Их Хурлын Төсвийн байнгын хорооны дэргэд Улсын Их Хурлаар төсвийн төсөл хэлэлцэх, төсвийн гүйцэтгэлд тавих хяналтыг сайжруулах,  үр нөлөөг дээшлүүлэхэд туслах, бодлогын зөвлөмж гаргах,  дүн шинжилгээ  хийх бие даасан нэгжийг ажиллуулна. Нэгж нь Улсын Их Хурлын Тамгын газрын бүтцэд байна.” гэсэн Төсвийн байнгын хороо дэмжсэн саналыг дэмжье.

Зөвшөөрсөн

40

Татгалзсан

  4

Бүгд


44

90.9 хувийн саналаар дэмжигдлээ.

       Долоо. Хүний хөгжил сангийн тухай хуульд өөрчлөлт оруулах талаар: 

1.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Хүний хөгжил сангийн тухай хуулийн 3 дугаар зүйлийн 3.2.2-т заасан “улсын төсөвт ногдох хэсэг” гэснийг “70 хувь” гэж өөрчлөх гэсэн Төсвийн байнгын хороо дэмжсэн саналыг дэмжье.

Зөвшөөрсөн

38

Татгалзсан

  7

Бүгд


45

84.4 хувийн саналаар дэмжигдлээ.


                   Найм. Захиргааны хариуцлагын тухай хуульд
өөрчлөлт оруулах талаар:


1.УИХ-ын гишүүн Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан, Захиргааны хариуцлагын тухай хуулийн “Төсвийн тухай хууль тогтоомж зөрчих” гэсэн  431 дүгээр зүйлийг хүчингүй болгох гэсэн Төсвийн байнгын хороо дэмжсэн саналыг дэмжье.

Зөвшөөрсөн

37

Татгалзсан

  8

Бүгд


45

82.2 хувийн саналаар дэмжигдлээ.

 
Хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүллээ.

Уг асуудлыг 17 цаг 46 минутад хэлэлцэж дуусав.

Дөрөв. “Төрөөс мөнгөний бодлогын талаар 2012 онд баримтлах үндсэн чиглэл батлах тухай” УИХ-ын тогтоолын төсөл (хэлэлцэх эсэх)

Хэлэлцэж буй асуудалтай холбогдуулан Монголбанкны Ерөнхийлөгч Л.Пүрэвдорж, дэд ерөнхийлөгч Н.Золжаргал, Мөнгөний бодлогын хэлтсийн захирал Р.Саранцэцэг, Сангийн яамны Эдийн засгийн бодлогын газрын дарга Б.Батбаяр, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав.


Тогтоолын төслийн талаарх төсөл санаачлагчийн илтгэлийг Монголбанкны Ерөнхийлөгч Л.Пүрэвдорж, Эдийн засгийн байнгын хорооны санал, дүгнэлтийг УИХ-ын гишүүн А.Тлейхан нар тус тус танилцуулав.


Уг асуудлыг дараагийн хуралдаанаар үргэлжлүүлэн хэлэлцэхээр тогтов.


10.55-11.00 цагт УИХ-ын гишүүн Б.Бат-Эрдэнийн урилгаар Монголын үндэсний бөхийн холбооны бөхчүүд, 11.45-11.50 цагт УИХ-ын гишүүн Ц.Цэнгэл, Э.Мөнх-Очир нарын урилгаар Булган аймгийн Хутаг-Өндөр сумын Засаг даргын тамгын газрын ажилчид, 11.55-12.00 цагт УИХ-ын гишүүн Сү.Батболдын урилгаар Шинэ цагийн удирдлагын академийн багш, төгсөх курсийн сонсогч, 12.40-12.45 цагт УИХ-ын гишүүн Д.Очирбатын урилгаар Чингэлтэй дүүргийн Хөдөлмөр, халамжийн үйлчилгээний хэлтсийн хамт олон, мөн Чингэлтэй дүүргийн 23 дугаар сургуулийн багш, ажилчид, 12.50-12.55 цагт УИХ-ын гишүүн Д.Ганхуягийн урилгаар Улаанбаатар их сургуулийн 2, 3 дугаар дамжааны оюутнууд,15.55-16.00 цагт УИХ-ын гишүүн Д.Тэрбишдагвын урилгаар Сонгинохайрхан дүүргийн 10 дугаар хорооны иргэд, 16.55-17.00 цагт УИХ-ын гишүүн Ж.Сүхбаатарын урилгаар Цэцээ-гүн менежментийн дээд сургуулийн багш, оюутнууд, 17.05-17.10 цагт УИХ-ын гишүүн Х.Баделхан, А.Тлейхан, Х.Жекей нарын урилгаар Баян-Өлгий аймгаас суралцаж буй Чингис хаан дээд сургуулийн оюутнуудын төлөөлөл УИХ-ын чуулганы нэгдсэн хуралдааны үйл ажиллагаатай танилцав. (Нэрсийг хавсаргав)

Хуралдаан 17 цаг 56 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ

ХӨТЛӨГЧ







Д.ЭНЭБИШ

УЛСЫН ИХ ХУРЛЫН 2011 ОНЫ НАМРЫН ЭЭЛЖИТ

ЧУУЛГАНЫ 11 ДҮГЭЭР САРЫН 03-НЫ ӨДӨР (ПҮРЭВ ГАРИГ)-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

 Хуралдаан 10 цаг 20 минутад эхлэв.

Д.Дэмбэрэл: -2011 оны 11 дүгээр сарын 3-ны өдрийн УИХ-ын чуулганы нэгдсэн хуралдааны ирц хангагдсан байна. Нэгдсэн хуралдааныг нээснийг мэдэгдье.


Хуралдаанд хэлэлцэх асуудлыг танилцуулъя. 


Сонгуулийн автоматжуулсан системийн тухай хуулийн төсөл анхны хэлэлцүүлэг. ”Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай” УИХ-ын тогтоолын төсөл анхны хэлэлцүүлэг, Төсвийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, тогтоолын заалтыг хүчингүй болсонд тооцох тухай УИХ-ын тогтоолын төсөл анхны хэлэлцүүлэг.


Төрөөс мөнгөний бодлогын талаар 2012 онд батлагдсан үндсэн чиглэлийн тухай УИХ-ын тогтоолын төсөл хэлэлцэх эсэх, Нийгмийн суурь тэтгэврийн тухай, Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслүүд, Тэтгэмжийн хэмжээг өөрчлөн тогтоох тухай, нөхөн олговрын доод хэмжээг өөрчлөн тогтоох тухай УИХ-ын тогтоолын төслүүд. 


Энэ бол Монгол Улсын 12 оны төсвийн тухай хуулийн төслийг өргөн мэдүүлэхэд дагалдаж ирсэн төслүүд байгаа хэлэлцэх эсэх. Авлигатай тэмцэх газрын албан хаагчийн албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төслүүд байгаа. 12 оны төсвийн тухай хуулийн төслийг дагаж мөрдөхтэй холбогдуулж орж ирсэн асуудал байгаа. 


Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын 2008 оны 12 дугаар сарын 19-ний өдрийн 43 дугаар тогтоолын хавсралтад нэмэлт, өөрчлөлт оруулах тухай УИХ-ын тогтоолын төсөл хэлэлцэх эсэх. Зээлийн батлан даалтын сангийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай хуулийн төслүүд байгаа. Баруун бүсийн эрчим хүчний системтэй холбоотой. 


Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай төслүүд байгаа хэлэлцэх эсэх. 


Эдгээр асуудлыг өнөөдрийн чуулганы нэгдсэн хуралдаанаар хэлэлцэнэ. Хэлэлцэх асуудалдаа оръё гишүүд ээ. Гишүүд суудлаа эзэлчихъе. 


Сонгуулийн автоматжуулсан системийн тухай хуулийн төслийн анхны хэлэлцүүлгийг явуулъя. Энэ талаар Төрийн байгуулалтын байнгын хорооны санал, дүгнэлт гарсан байгаа. Байнгын хорооны санал, дүгнэлтийг УИХ-ын гишүүн Ж.Батсуурь танилцуулна. Батсуурь гишүүнийг индэрт урьж байна.


Ж.Батсуурь: -УИХ-ын дарга, эрхэм гишүүд ээ,


 Сонгуулийн автоматжуулсан системийн тухай хуулийн төслийн хэлэлцэх эсэх асуудлыг УИХ-ын 2011 оны 10 дугаар сарын 20-ны өдрийн нэгдсэн хуралдаанаар шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.


Төрийн байгуулалтын байнгын хороо 2011 оны 11 дүгээр сарын 2-ны өдрийн хуралдаанаараа хуулийн төслийг анхны хэлэлцүүлэгт бэлтгэх асуудлыг хэлэлцээд дараахь санал, дүгнэлтийг чуулганы нэгдсэн хуралдаанд танилцуулж байна.


Төрийн байгуулалтын байнгын хорооны 2011 оны 10 дугаар сарын 19-ний өдрийн 11 дүгээр тогтоолоор УИХ-ын гишүүн Ж.Батсуурь, Ц.Батбаяр, Г.Баярсайхан, Э.Мөнх-Очир, Х.Тэмүүжин нарын бүрэлдэхүүнтэй сонгуулийн автоматжуулсан системийн тухай хуулийн төслийг Байнгын хорооны болон нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл бэлтгэх үүрэг бүхий ажлын хэсэг байгуулж ажиллуулсан байна. 


Байнгын хорооны хуралдаан дээр УИХ-ын гишүүн Ч.Сайханбилэг цахим гарын үсгийн тухай хууль батлагдахаар энэ  хуулийн төслийн холбогдох заалтыг мөрдөнө гэж заах нь зүйтэй гэсэн саналыг хэлсэн болно.


Хуулийн төсөлтэй холбогдуулж УИХ-ын гишүүдээс гаргасан зарчмын зөрүүтэй саналын томъёоллыг эрхэм гишүүдэд хүргэсэн.


Сонгуулийн автоматжуулсан системийн тухай хуулийн төслийн анхны хэлэлцүүлэг хийхийг Байнгын хорооны хуралдаанд оролцсон гишүүдийн олонхи дэмжсэн болно. 


УИХ-ын эрхэм гишүүд ээ,


Дээрх хуулийн төслийг анхны хэлэлцүүлэгт бэлтгэсэн асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


Д.Дэмбэрэл: -Батсуурь гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Баделхан гишүүн асуултаа тавья.


Х.Баделхан: -Баярлалаа. Би түрүүн бас асуусан л даа. Энэ хуулийн 27.2 дугаар зүйл дээр сонгуулийн автоматжуулсан системийг ашиглан явуулсан сонгуулийн санал хураалтын дүнтэй холбогдсон маргааныг шүүхийн шийдвэр гарсны дараа уламжлалт аргаар тоолно гэсэн ийм заалт орсон. Энэ заалтаар одоо хэвээрээ явж байгаа юу.

 Ер нь автоматжуулсан тоолуурын дараа гараар шүүхийн шийдвэр гарсны дараа тоолно гэвэл шүүхийн шийдвэрээр бараг 3 сар, 4 сар, 3 шатны шүүхийг дамжих юм бол бараг нэг жил явна шүү дээ. Энэ бол ...гэсэнтэй адилхан заалт л даа. Тийм учраас энэ заалт дээр ямар нэг өөрчлөлт орсон уу, санал гарсан болов уу, санал хураагдсан болов уу гэсэн ийм асуулт байна. Баярлалаа.


Д.Дэмбэрэл: -Сүхбаатар дарга хариулъя. Байнгын хорооны дарга.


Ж.Сүхбаатар: -Гишүүдийнхээ өглөөний мэндийг хүргье. Баделхан гишүүний асуултанд хариулъя. Тэгээд үнэхээр өмнө нь та энэ асуудлыг тавьж байсан. Тэгээд бид нарын энэ одоо саналын томъёоллын 18 дугаарт, яг энэ 17.2 дахь хэсгийг бүхэлд нь хасах санал оруулж ирж байгаа ажлын хэсгээс. Байнгын хороон дээр дэмжигдсэн санал. 


Д.Дэмбэрэл: -Одбаяр гишүүн асуултаа тавья.


Д.Одбаяр: -Баярлалаа. Би зүгээр энэ сая Баделхан гишүүн асууж байна л даа. Үүнтэй холбогдуулж бүр хасах санал орж ирж байгаа шүү дээ. Уг нь бол шүүхийн шийдвэр гэхгүйгээр тойргийн хороо нь шийдээд, түргэхэн шиг шаардлагатай гэвэл давхар тоолчихмоор байгаа юм. Нэг, хоёр удаагийн сонгууль дээр энийг ингэж баталж, найдвартай гэдгийг харуулахгүй бол зөвхөн машинаар гарсан дүнтэй холбогдуулаад маргаан гарна л даа. Ер нь нүдээрээ л харъя гээд, монгол хүн чинь одоо нүдээрээ харъя, барьж үзье гээд байдаг.


Тийм учраас энийг арай өөр маягаар оруулах талын яриа болсон болов уу. Хоёрдугаарт, энэ хуулийн нэг, гуравдугаар зүйл дээр. Нэгдүгээр зүйл нь болохоор орон нутгийн сонгуульд энэ машиныг хэрэглэнэ гэсэн мөртөө 3 дугаар зүйл дээр нь байна уу тэр нь хаягдчихсан байгаа юмаа. Тэгэхээр орон нутгийн сонгууль дээр энийг хэрэглэх үү, үгүй юу. Өөрөөр хэлэх юм бол 3.1 дээр болохоор орон нутгийн сонгууль нь дурдагдаагүй байгаа юм. Энэ тал дээр ер нь ажлын хэсэг ямар зүйл ярьсан болоо гэж. Баярлалаа.


Д.Дэмбэрэл: -Сүхбаатар дарга хариулъя.


Ж.Сүхбаатар: -Би товч хариулъя. Нэмээд манай Батсуурь гишүүн, Сонгуулийн ерөнхий хорооныхон бас хариулж болно.  Таны тавьсан асуудал дээр бол энэ 27.2-ыг бүхэлд нь хасч байгаа нь бол яг сонгуулийн автоматжуулсан системтэй холбоотой маргаан бол бас тодорхой хэмжээгээр гарахыг үгүйсгэхгүй л дээ. Тэгэхдээ энэ дээр жишээ нь наана нь хэрвээ гэмтэл саатал гарвал гар ажиллагаанд шилжих үндэслэл журмыг Сонгуулийн ерөнхий хороогоор баталж мөрдүүлнэ гэж байгаа юм.


Тэгэхээр яг автоматжуулсан системтэй холбоотой маргаан гарна гэвэл энэ автоматжуулсан систем чинь юу гэдэг юм хэрвээ эвдэрч гэмтэж саатаагүй л бол тэрэнтэй холбоотой энэ одоо худлаа байна, буруу байна гэх юм бол ерөнхийдөө тойргийн хороо гэдэг юм уу, сонгуулийн хэсгийн хороон дээр тэр нөгөө машин дотор чинь саналын хуудсууд нь байж байгаа байхгүй юу. Тэгэхээр хэсгийн хорооны шийдвэр гараад хүчинтэй болсны дараа тэрийг тэрэн дээр маргаан гарна гэвэл энэ машин биш ерөөсөө санал хураалтын дүнг хүчингүй болгох тухай асуудал гээд Их Хурлын сонгуулийн хуулиараа ороод явчихна л даа. Машин нь болохгүй байнаа гэдэг асуудал тавих юм бол тэр машиныг одоо үзлэг гэж хийдэг юм уу, хэвийн ажиллаж байна уу, үгүй юу гэдгийг тухайн үед нь шалгаад явчих байх. Тэрнээс гэмтэл саатал гарна гэвэл тухайн үед яаж зохицуулах вэ гэдэг журам нь гараад явчихна нэгд.


Хоёр дахь асуудал бол орон нутгийн сонгуулийн асуудал дээр яахав ажлын хэсгийнхэн Байнгын хороон дээр танилцуулж байсан асуудал бол яг энэ сонгуулийн энэ автоматжуулсан систем бол УИХ-ын сонгуулийн үйл ажиллагааг яг 12 оны тухайд бол яг энэ рүү чиглэж гарч байгаа учраас яг орон нутгийн сонгуулийг хамт явах тохиолдолд яг энэ дээр яаж ашиглагдах, хэрэглэгдэх талаар бол авч үзээгүй л гэж ингэж хэлсэн, би ингэж л ойлгосон байгаа. Батсуурь гишүүнийг үг өгөхгүй юу Дэмбэрэл даргаа.


Д.Дэмбэрэл: -Баярлалаа гишүүдэд. Байнгын хорооны санал, дүгнэлтээс асуух асуултаа асуучихлаа. Хэлэлцэж байгаа асуудалтай холбогдуулаад Сонгуулийн ерөнхий хорооны дарга Лувсанжав, Нарийн бичгийн дарга Содномцэрэн, Тамгын газрын дарга Баяндүүрэн нар чуулганы ажиллагаанд оролцож байна. 


Гишүүд ээ, зарчмын зөрүүтэй саналаар санал хураалтаа явуулчихъя. Сонгуулийн автоматжуулсан системийн тухай хуулийн төслийн талаар Төрийн байгуулалтын байнгын хорооны гаргасан зарчмын зөрүүтэй санал байна. 


 Нэг.Төрийн байгуулалтын байнгын хорооны дэмжсэн санал:

1.Төслийн 4 дүгээр зүйлийн 4.1.2 дахь заалтын “хурууны хээг” гэснийг “биеийн давхцахгүй өгөгдөл /гарын хурууны хээ/-ийг” гэж өөрчлөх саналыг Батсуурь гишүүн, Батбаяр, Баярсайхан, Тэмүүжин гишүүд гаргасныг Байнгын хороо дэмжсэн байна. Байнгын хорооны саналаар санал хураалт явуулъя. Дэмжье гэсэн санал хураалт явж байна. Жаахан хүлээж байгаарай. За дэмжье. Одоо гишүүд ээ, санал хураалт явж байна.

49 гишүүн санал хураалтанд оролцож, 40 гишүүн зөвшөөрч, 81.6 хувийн саналаар энэ санал дэмжигдлээ. 

2.Төслийн “сонгуулийн автоматжуулсан системийг ашиглан энэ хуульд заасан мэдээллийн ажиллагаа явуулахдаа Үндсэн хуулиар баталгаажсан иргэний эрх, эрх чөлөөг хангах” гэсэн 5 дугаар зүйлийн 5.1.2 дахь заалтыг хасах саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явж байна.

47 гишүүн санал хураалтанд оролцож, 36 гишүүн зөвшөөрч, 76.6 хувийн саналаар санал дэмжигдлээ.

 3 дахь санал. Төслийн 5 дугаар зүйлийн 5.1.6 дахь заалтыг дор дурдсанаар өөрчлөн найруулах: 

“5.1.6.сонгуульд ашиглаж байгаа сонгуулийн автоматжуулсан систем, мэдээллийн технологитой давхардуулан тухайн сонгуульд өөр автоматжуулсан систем, мэдээллийн технологийг ашиглахгүй байх;” гэсэн саналыг Батсуурь гишүүн, Ц.Батбаяр, Г.Баярсайхан, Тэмүүжин гишүүд гаргасныг Байнгын хороо дэмжсэн байна. Дэмжье гэсэн санал хураалт явж байна.


46 гишүүн санал хураалтанд оролцож, 36 гишүүн зөвшөөрч, 78.3 хувийн саналаар санал дэмжигдлээ. 

 4 дэх санал. Төслийн 5 дугаар зүйлийн 5.1.12 дахь заалтыг дор дурдсанаар өөрчлөн найруулах: 

“5.1.12.сонгуулийн автоматжуулсан системийн программ хангамж, санал авах техник хэрэгслийн аюулгүй, найдвартай ажиллагааг хангах;” гэсэн саналыг Сайханбилэг гишүүн гаргасныг Байнгын хороо дэмжсэн байна. Дэмжье гэсэн санал хураалт явуулъя. Гишүүд, ямар их баясгалантай байна вэ.


45 гишүүн санал хураалтанд оролцож, 35 гишүүн зөвшөөрч, 78.8 хувийн саналаар санал дэмжигдлээ.

5 дахь санал. Төслийн “сонгуулийн автоматжуулсан системийг боловсронгуй болгох хөтөлбөрийг батлах.” гэсэн  6 дугаар зүйлийн 6.1.3 дахь заалтыг хасах саналыг Ж.Батсуурь гишүүн, Батбаяр гишүүн, Гарьдхүүгийн Баярсайхан, Тэмүүжин гишүүд гаргасныг Байнгын хороо дэмжсэн байна. Дэмжье.

45 гишүүн санал хураалтанд оролцож, 35 гишүүн зөвшөөрч, 77.8 хувийн саналаар санал дэмжигдлээ. 

 6 дахь санал. Төслийн 7 дугаар зүйлийн 7.1.1 дэх заалтыг дор дурдсанаар өөрчлөн найруулах: 

“7.1.1.сонгуулийн автоматжуулсан системийн хэвийн ажиллагааг хангахад шаардлагатай дэмжлэг, туслалцаа үзүүлэх;” гэж дээрх нэр бүхий гишүүд санал гаргасныг Байнгын хороо дэмжсэн байна. Дэмжье.


45 гишүүн санал хураалтанд оролцож, 31 гишүүн зөвшөөрч, 68.9 хувийн саналаар санал дэмжигдлээ. 

7 дахь санал. Төслийн 9 дүгээр зүйлийн 9.2.5 дахь заалтыг дор дурдсанаар өөрчлөн найруулах: 

“9.2.5.сонгуулийн автоматжуулсан системийг ашиглахтай холбогдсон шаардлагатай асуудлыг төрийн холбогдох байгууллагаар шийдвэрлүүлэх арга хэмжээг авах;” гэсэн саналыг гишүүд гаргаж, Байнгын хороо дэмжсэн байна. Дэмжье.


45 гишүүн санал хураалтанд оролцож, 34 гишүүн зөвшөөрч, 75.6 хувийн саналаар санал дэмжигдлээ.

 8 дахь санал. Төслийн 10 дугаар зүйлийн 10.4 дэх хэсэг, 18 дугаар зүйлийн 18.1.1 дэх заалтын “гишүүн, ажилтан” гэсний өмнө “дарга, нарийн бичгийн дарга,” гэж тус тус нэмэх саналыг дээрх гишүүд гаргасан байна, Байнгын хороо дэмжсэн байна. Дэмжье.

46 гишүүн санал хураалтанд оролцож, 34 гишүүн зөвшөөрч, 73.9 хувийн саналаар санал дэмжигдлээ.

 9 дэх санал. Төслийн 12 дугаар зүйлийн 12.3.7 дахь заалтын “үнэмлэх” гэснийг “ашиглах эрхийн гэрчилгээ” гэж өөрчлөх саналыг гишүүд гаргаж, Байнгын хороогоор дэмжүүлсэн байна. Дэмжье.

45 гишүүн санал хураалтанд оролцож, 32 гишүүн зөвшөөрч, 71.1 хувийн саналаар санал дэмжигдлээ.

 10 дахь санал. Төслийн 14 дүгээр зүйлийн 14.2 дахь хэсгийн “хөдөлмөрийн” гэснийг хасах саналыг гишүүд гаргасныг Байнгын хороо дэмжсэн байна. Дэмжье.

46 гишүүн санал хураалтанд оролцож, 36 гишүүн зөвшөөрч, 78.3 хувийн саналаар санал дэмжигдлээ.

 11.Төслийн 17 дугаар зүйлийн 17.4 дэх хэсгийн “сонгуулийн хууль” гэснийг “холбогдох хууль” гэж өөрчлөх саналыг гишүүд гаргаж, Байнгын хороогоор дэмжүүлсэн байна. Дэмжье.

46 гишүүн санал хураалтанд оролцож, 35 гишүүн зөвшөөрч, 76.1 хувийн саналаар энэ санал дэмжигдлээ.

12 дахь санал. Төслийн 18 дугаар зүйлийн 18.1.2 дахь заалтыг дор дурдсанаар өөрчлөн найруулах: 

 
“18.1.2.иргэн сонгогчдын нэрийн жагсаалтад байгаа өөрийн хувийн мэдээлэл болон энэ хуулийн 18.2-т заасан нийтэд нээлттэй мэдээллийг авах;” гэсэн саналыг дээрх нэр бүхий гишүүд гаргасныг Байнгын хороо дэмжсэн байна. Дэмжье.

47 гишүүн санал хураалтанд оролцож, 37 гишүүн зөвшөөрч, 78.7 хувийн саналаар санал дэмжигдлээ.

 13 дахь санал. Төслийн 19 дүгээр зүйлийн 19.3 дахь хэсгийг дор дурдсанаар өөрчлөн найруулах: 


“19.3.Цахим хэлбэрээр үйлдсэн санал хураалтын дүнгийн товчоо, бусад тоон мэдээлэл бүхий хүснэгт, тэмдэглэл, нэгтгэлд авагдсан цахим баримт бичгийн жинхэнэ эсэхийг урьдчилан  шалгана.” гэж гишүүд санал гаргаж, Байнгын хороогоор дэмжүүлсэн байна. Дэмжье.


47 гишүүн санал хураалтанд оролцож, 33 гишүүн зөвшөөрч, 70.2 хувийн саналаар энэ санал дэмжигдлээ.


14 дэх санал. Төслийн 20 дугаар зүйлийн 20.3, 20.4 дэх хэсгийн “нээлттэй түлхүүрээр” гэснийг хасах саналыг дээрх гишүүд гаргаж, Байнгын хороо дэмжсэн байна. Дэмжье.

47 гишүүн санал хураалтанд оролцож, 35 гишүүн зөвшөөрч, 74.5 хувийн саналаар санал дэмжигдлээ.

 15 дахь санал. Төслийн “сонгуулийн автоматжуулсан систем, түүний бүрдэл хэсгийг ашиглах журмыг зөрчигчдөд хүлээлгэх хариуцлагыг тодорхой болгож хуульчлах;” гэсэн 21 дүгээр зүйлийн 21.2.10 дахь заалтыг хасах саналыг дээрх гишүүд гаргаж, Байнгын хороо дэмжсэн байна. Дэмжье.

48 гишүүн санал хураалтанд оролцож, 29 гишүүн зөвшөөрч, 60.4 хувийн саналаар санал дэмжигдлээ.

 16 дахь санал. Төслийн 21 дүгээр зүйлийн 21.3 дахь хэсгийг дор дурдсанаар өөрчлөн найруулах:

“21.3.Сонгуулийн автоматжуулсан системийн аюулгүй байдлыг хангах үүргийг тухайн автоматжуулах ажиллагаанд оролцож мэдээлэл, харилцаа холбооны болон бусад төрлийн ажил, үйлчилгээ үзүүлж байгаа байгууллага холбогдох хууль тогтоомжийн дагуу хариуцна.” гэж гишүүд санал гаргасныг Байнгын хороо дэмжжээ. Дэмжье.

48 гишүүн санал  хураалтанд оролцож, 32 гишүүн зөвшөөрч, 66.7 хувийн саналаар санал дэмжигдлээ.

17 дахь санал. Төслийн 21 дүгээр зүйлд дор дурдсан агуулгатай 21.4, 21.5 дахь хэсэг нэмэх:


“21.4.Сонгуулийн автоматжуулсан системд ашиглах программ хангамж, техник хэрэгслийн ажиллагааг шалган туршиж баталгаажуулах ажлыг Мэдээллийн технологийн төв, харилцаа холбооны асуудал эрхэлсэн төрийн захиргааны байгууллага, Тагнуулын ерөнхий газрын төлөөлөл оролцсон ажлын хэсэг хариуцан гүйцэтгэж, энэ хуулийн 21.2.1-д заасан гэрчилгээг олгоно.


21.5.Энэ хуулийн 21.4-т заасан ажлын хэсгийн бүрэлдэхүүнийг Сонгуулийн ерөнхий хороо батална.” гэж дээрх гишүүд санал гаргаж, Байнгын хороо дэмжсэн байна. Дэмжье.


48 гишүүн санал хураалтанд оролцож, 36 гишүүн зөвшөөрч, 75.0 хувийн саналаар санал дэмжигдлээ.

 Сая 17-д сая бидний хураалгасан 2 санал дэмжигдсэн тохиолдолд. 

Төслийн 29 дүгээр зүйлийн 29.3 дахь хэсгийн “Мэдээллийн технологийн төв” гэснийг “энэ хуулийн 21.4-т заасан ажлын хэсэг” гэж өөрчлөх ёстой гэж гишүүд санал гаргасан юм байна. Энэ чинь санал хураалт явагдах нь тиймээ. 17 орсон тохиолдолд сая миний уншсан томъёоллоор 29.3-ыг өөрчлөх санал байх нь байна шүү дээ. Гишүүд анхааралдаа авч байгаа байгаа. Дэмжье гэсэн санал хураалт явж байна. 

48 гишүүн санал хураалтанд оролцож, 30 гишүүн зөвшөөрч, 62.5 хувийн саналаар энэ санал дэмжигдэж байна.

Гишүүд ээ, өнөөдрийн УИХ-ын чуулганы ажиллагаатай танилцахаар УИХ-ын гишүүн, Монгол Улсын Хөдөлмөрийн баатар, даяар дуурсагдах далай даян аварга Бат-Эрдэнийн урилга Монголын үндэсний бөхийн холбооны хүсэлтээр Монголын ард түмний гайхамшигт өв соёл болох монгол бөхийг энэ цаг үед өнгөлж, монгол бөхийнхөө өмнө өндөр үүрэг хүлээж яваа улсын алдар цолтой идэр залуу хүчитнүүдийн цол цолны төлөөллөөс энд хүрэлцэн ирсэн байна. УИХ-ын үйл ажиллагаатай танилцаж байгаа та бүхэнд УИХ-ын эрхэм гишүүдийн өмнөөс болон хувиасаа спортын өндөр их амжилтыг хүсэн ерөөе. Бат-Эрдэнэ аваргын урилгаар оролцож байна. (алга ташив)
 18 дахь саналыг хураалгая. Төслийн “Сонгуулийн автоматжуулсан системийг ашиглан явуулсан сонгуулийн санал хураалтын дүнтэй холбогдон маргаан гарсан тохиолдолд шүүхийн шийдвэр гарсны дараа саналыг уламжлалт аргаар дахин тоолно.” гэсэн 27 дугаар зүйлийн 27.2 дахь хэсгийг хасах саналыг гишүүд гаргасан байх юм. Энэ уламжлалт энэ харин уламжлалт аргыг дахин тоолохгүй гэдгийг. За Одбаяр гишүүн.

Д.Одбаяр: -Бид нар энүүгээр, би ч биш л дээ. Бид нар юу ярьж л байгаа юм. Анх удаа хэрэглэж байгаа шүү дээ энэ автоматжуулсан системээ. Тэгэхээр энэнтэй холбогдуулаад, энэндээ дастлаа бид нар ч сайн дасаагүй байна. Сонгогчдын зүгээс ч гэсэн бас асуудал гарна л даа. Энэ маань одоо хэр үнэн юм гээд. Тэгэхээр энэ тоолох боломж нь зохицуулалт нь хялбар баймаар байгаа юм. Тойргийн хороо шаардлагатай гэвэл шийдчихдэг, тэгээд одоо протокол юм үлддэг байхгүй, шүүх гээд явчихаар хэцүү гэдэг аргумент гаргасан боловч тэрэн дээр тулгуурлаад энийг бүгдийг нь хасчих нь хэр зөв юм бэ гэдэгт л эргэлзээд суугаад байгаа юм л даа. Гарцаагүй тоолуулъя гэсэн ийм гарна л даа. Тэгээд энийг зүгээр ахиж авч үзэж ажлын хэсэг болох юм болов уу, үгүй юм болов уу гэж бид нар энүүгээр ярилцаад сууж байна л даа.

Д.Дэмбэрэл: -Энэ дээр хэн хариулт авах вэ. Баделхан гишүүн бас энэ дээр. Баделхан гишүүн. Ер нь Баделхан гишүүн энэ дээр нэлээн ажиллаад байгаа хүн. Та юу гэж байна гэнээ. 

Х.Баделхан: -Би түрүүн хэлэлцүүлэг дээр бас саналаа хэлсэн л дээ. Тухайлбал, тэр уулын мухарт нэг багийн ажлын сонгуулийн хэсгийн хороог тоолоход 100-200 сонгогч л санал өгнө шүү дээ. Тэрийг бол энгийн гар аргаар тэр сонгуулийн хэсгийн хороо тоолоход 20-30 минут л зардаг юм. Шаардлагатай гэвэл. Өнөөдөр үнэндээ улсын хэмжээгээр нэгэнт томсгосон тойрогт шилжинээ, ингээд сонгуулийн автоматжуулсан тоолуураар тоолно гэж байхад энийг бол бид нар дэмжиж байгаа л даа. Гэхдээ тэр маргаан гарахгүй гэх тохиолдол байхгүй ээ, маргаан заавал гарна.

 Тийм учраас энийг бол одоо сонгуулийн автоматжуулсан тооллогоор одоо дахин шалгахыг хүсвэл энийг тухайн хэсгийн хороо шийдвэрээ гаргаад, гараар дахин тоолохоор ийм журам оруулбал зүйтэй байна л даа. Ер нь одоо гараар тоолох ажиллагаанаас автоматжуулсан тооллогоор шилжихэд заавал бас нэг маргаан гарна. Энийг шүүхийн шийдвэрээр гаргана гэвэл 3 шатны шүүхээр явахад 3 сараас 1 жилийн хугацаагаар ингээд шүүхийн маргаан болоод явах юм байгаа юм.

Тийм учраас газар дээр нь ер нь хэсгийн хороо шийдвэр гаргаад, энийг тоолж байхад буруудах юм байхгүй ээ. Нээлттэй үлдээе гэсэн ийм санал гаргаж байгаа л даа. Баярлалаа. 

Д.Дэмбэрэл: -Сүхбаатар дарга.

Ж.Сүхбаатар: -Энэ бүхэлд нь хасчихмаар байгаа юм. Тэр дахин тоолж болноо гэдэг заалт хийх гээд байна шүү дээ шүүхийн биш аргаар. Тэгж болохгүй ээ, ер нь дахиж тоолно гэдэг чинь бол одоо санал хураалтын дүн гарсны дараа дахин тоолно гэж шийдвэр гаргаж байна гэдэг чинь үндсэндээ санал хураалтын дүнг хүчингүй болгох тухай асуудал тавьдаг байхгүй юу. Тэгээд ер нь дахин тоолно гэдэг чинь та бүхэн бараг мэдэж байгаа байх. Жишээлбэл, Украинд дахин тоолно гэж байхад үндсэн хуулийн шүүх нь шийдвэр гаргаж, орон даяар сонгуулийг нь авч үзье, Яноковичийг хүчингүй болгож тооцсон шүү дээ. Америкад бол Плоридо мужийн дээд шүүх шийдэж байсан байхгүй юу. 

Тэгэхдээ энэ бол их маргаантай, сонгуулийн улс төрд бол дахин тоолно гэдэг ойлголтоос татгалздаг юм. Яагаад гэвэл дахин тоолж болохгүй. Дахин тооллого гэдэг бол ямар үед байж болох вэ гэхээр зэрэг санал хураалтын дүн албан ёсоор эцэслэж гараагүй байх явцад магадгүй баталгаажиж, хэлбэржиж гараагүй байх үед дахин тоолох асуудал байна уу гэхээс биш асуудал шийдэгдсэний дараа дахин тоолно гэдэг чинь өөрөө сонгуулийн үр дүнг хянан үзэж байгаа оролдлого болж хувирдаг байхгүй юу.

Тэгэхээр энийг зүгээр хүчингүй болгоод, тэгээд сая та бүхний янз бүрийн асуудал дахин тоолдог юм уу, одоо тэр янз бүрийн асуудлууд байвал тухайн үед нь шийдээд явах ёстой болохоор энэ асуудлыг нарийвчилж бараг хуулинд хийж өгдөггүй юм. Тийм учраас энэ өөрөө аюултай зүйл учраас энийг бүхэлд нь зүгээр хасчихъя гэдэг нь зөв байгаад байгаа юм. Тэрнээс дахиад найруулаад, дахин тоолох нь ингэнэ тэгнэ гэж зохицуулах бол хэрэггүй юмаа гэж.

Д.Дэмбэрэл: -Сонгуулийн ерөнхий хороо Лувсанжав дарга энийг ер нь юу гэж үзэж байна. Иймэрхүү маргаан гарвал яах болж байнаа? Та нэг хариулчих. Тэгээд санал хураая.

Н.Лувсанжав: -Тэгэхээр энэ бол санал хураалтын маргааныг хэрхэн шийдэх вэ гарсан тохиолдолд гэдэг асуудлыг зохицуулж байгаа зүйл л дээ. Тэгэхээр сонгуулийн автоматжуулсан системийн тухай хууль бол тэр том сонгуулийн маргааны асуудлыг шийдвэрлэх асуудлыг зохицуулах хууль биш л дээ. Энэ бидний хэлэлцэж байгаа хуулийн зохицуулах асуудлын хүрээнд энэ бол орохгүй байгаа юм. Чухам санал хураалтын дүнгийн талаар маргаан гарах юм бол хэрхэн шийдэх асуудлыг бол Их Хурлын сонгуулийн тухай хуульд тусгаж, тэр хуулийг барьж ажиллах ёстой л доо.

Тийм учраас энэ хуулинд зохицуулах ёстой зүйл бишээ гэдэг утгаар бол энэ бол хасах ёстой асуудлаа гэж байгаа юм.

Д.Дэмбэрэл: -Ухаандаа хасах нь зөвөө гэж байгаа юм биз дээ. Гишүүд санал хураачихъя. Би саналын томъёоллоо дахиад нэг уншчихъя. 18-ыг л бид ярьж байгаа шүү дээ. Харин нөгөөдөхтэй очиж яаж нийцэх вэ гэдгийг нь бодох зүйл үлдэх юм уу. Тийм үү.

Төслийн “Сонгуулийн автоматжуулсан системийг ашиглан явуулсан сонгуулийн санал хураалтын дүнтэй холбогдсон маргаан гарсан тохиолдолд шүүхийн шийдвэр гарсны дараа саналыг уламжлалт аргаар дахин тоолно.” гэсэн 27 дугаар зүйлийн 27.2 дахь заалтыг хасах нь зүйтэй гэж гишүүд санал гаргасан байна. Хасах нь зүйтэй гэсэн Байнгын хорооны саналаар санал хураалт явж байна. Гишүүд ээ, санал хураалт явж байна. 

50 гишүүн санал хураалтанд оролцож, 27 гишүүн зөвшөөрч, 54.0 хувийн саналаар энэ саналыг хасах нь зүйтэй гэж гишүүд дэмжлээ. 

 
19 дэх санал. Төслийн 28 дугаар зүйлийн 28.1.2 дахь заалтын “Байнгын хороонд санал оруулна” гэснийг “Улсын Их Хуралд танилцуулна” гэж гишүүд санал гаргасныг Байнгын хороо дэмжсэн байна. 

50 гишүүн санал хураалтанд оролцож, 25 гишүүн зөвшөөрч, 50.0 хувийн саналаар. Энэ одоо юу вэ.

Дахиад, энэ санал тэнцсэн байна. Гишүүд анхааралтай сонсож бай. Дахиад санал хураалт явуулчихъя. Байнгын хорооны саналыг дэмжье гэсэн саналаар санал хураалт явж байна. 

51 гишүүн санал хураалтанд оролцож, 34 гишүүн зөвшөөрч, 66.7 хувийн саналаар санал дэмжигдэж байна.

20 дахь санал. Төслийн 28 дугаар зүйлийн 28.2.1 дэх заалтын “45 хоногт багтаан” гэснийг хасах саналыг гишүүд гаргасан юм байна. За хасъя.

51 гишүүн санал хураалтанд оролцож, 37 гишүүн зөвшөөрч, 72.5 хувийн саналаар энэ санал дэмжигдлээ.

 Байнгын хороогоор дэмжигдээгүй саналуудыг хураалгая. 

1.Төслийн 9 дүгээр зүйлийн 9.1 дэх хэсгийн “сонгуулийн автоматжуулсан системийн захиалагчийн үүргийг гүйцэтгэж,” гэснийг хасах саналыг Ж.Батсуурь гишүүн, Ц.Батбаяр гишүүн, Г.Баярсайхан гишүүн, Тэмүүжин гишүүн гаргасан байна. За Нямаагийн Энхболд дарга.

Н.Энхболд: -Энэ зохицуулалтыг нь хасчихаар тэгээд энэ нөгөө машин юмаа захиалах үүргийг нь хэн хийх юм. Тэрийг нь өөр хууль тогтоомжоор юм уу, зохицуулсан юм байна уу Сүхбаатар даргаа Байнгын хороон дээр ярьсан уу. Энийг хасчихаар нөгөө машинаа авах, захиалах, бэлтгэх тэр үүрэг нь тодорхойгүй, эзэнгүй үлдчихэж байгаа юм биш үү. Энэ нөгөө 20 дугаар санал явж байна л даа. Бишээ, Байнгын хороогоор дэмжигдээгүй анхны санал. Энийг нь хасъя гэсэн байхгүй юу. Хасчихаар нөгөө хэн энэ ажлыг нь зохион байгуулах нь. За за тийм байна тийм байна. Уучлаарай.

Д.Дэмбэрэл: -За зүйтэй. Дэмжээгүй санал учраас энийг дэмжих боломжгүй гэсэн санал хураалт явж байна.

49 гишүүн санал хураалтанд оролцож, 33 гишүүн зөвшөөрч, 67.3 хувийн саналаар энэ саналыг дэмжих боломжгүй ээ гэж үзэж байна.

2.Төслийн 9 дүгээр зүйлийн 9.2.1 дэх заалтын “сонгуулийн хууль тогтоомжтой нийцүүлэн” гэснийг хасах саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя. Өөрөөр хэлбэл боломжгүй ээ гэж Байнгын хорооны саналыг дэмжиж, дэмжих боломжгүй ээ гэж.

49 гишүүн санал хураалтанд оролцож, 28 гишүүн зөвшөөрч, 57.1 хувийн саналаар энэ саналыг дэмжих боломжгүй ээ гэж үзлээ.

3 дахь санал. Төслийн “Сонгуулийн автоматжуулсан хэрэгслийг ашиглан бэлтгэсэн цахим баримт бичигт зохих албан тушаалтан цахим гарын үсэг зурснаар хүчин төгөлдөр болно.” гэж 19 дүгээр зүйлийн 19.2 дахь хэсгийг хасъя гэсэн санал хураалт гишүүд явуулсан байна. Байнгын хороо дэмжжээ. Дэмжих боломжгүй ээ гэсэн санал хураалт явж байна гишүүд ээ.

50 гишүүн санал хураалтанд оролцож, 36 гишүүн зөвшөөрч, 72.0 хувийн саналаар энэ саналыг дэмжих боломжгүй ээ гэж үзлээ.

 Найруулгын саналыг би танилцуулъя.

 1.Төслийн 5 дугаар зүйлийн 5.1.5 дахь заалтын “хутгалдан” гэснийг хасах.



2.Төслийн 7 дугаар зүйлийн 7.1.3 дахь заалтын “хуулийн дагуу” гэснийг “хууль тогтоомжид зааснаар” гэж өөрчлөх.

3.Төслийн 8 дугаар зүйлийн 8.1 дэх хэсгийн “Хурлын Тэргүүлэгчид” гэснийг “Хурал, түүний Тэргүүлэгчид” гэж өөрчлөх. 



4.Төслийн 9 дүгээр зүйлийн 9.2.2 дахь заалт, 10 дугаар зүйлийн 10.1.2 дахь заалтын “тавих хяналтыг зохион байгуулан хэрэгжүүлэх” гэснийг “хяналт тавих” гэж тус тус өөрчлөх.



5.Төслийн 9 дүгээр зүйл 9.2.5 дахь заалтын “хойшлуулшгүй шийдвэрлэх” гэснийг “шаардлагатай” гэж, “төрийн зохих байгууллагад оруулан” гэснийг “төрийн холбогдох байгууллагад уламжлан” гэж тус тус өөрчлөх. 



6.Төслийн 10 дугаар зүйлийн 10.1.4 дэх заалтын “тулгамдсан” гэснийг “шаардлагатай” гэж өөрчлөх.

7.Төслийн 11 дүгээр зүйлийн 11.3 дахь хэсгийн “хамааруулж болно” гэснийг “тогтоож болно” гэж өөрчлөх. 

8.Төслийн 15 дугаар зүйлийн 15.6 дахь хэсгийн “зохиогчийн эрхийн тухай хууль тогтоомжоор” гэснийг “Зохиогчийн эрх болон түүнд хамаарах эрхийн тухай хууль болон холбогдох бусад хууль тогтоомжоор” гэж өөрчлөх. 

9.Төслийн 18 дугаар зүйлийн 18.1 дэх хэсгийн “Сонгуулийн автоматжуулсан системийн мэдээллийн сантай дараах байдлаар харьцаж мэдээлэл авах эрхийг дор дурдсан этгээдүүд эдэлнэ:” гэснийг “Сонгуулийн автоматжуулсан системийн мэдээллийн сангаас дор дурдсан этгээд мэдээлэл авах эрх эдэлнэ:” гэж өөрчлөх. 

10.Төслийн 21 дүгээр зүйлийн 21.2.2 дахь заалтын “нийтлэг” гэснийг “нийтийн” гэж өөрчлөх. 

11.Төслийн 22 дугаар зүйлийн 22.2 дахь хэсгийн “холбооны сүлжээний операторууд” гэснийг “үүрэн болон суурин холбооны оператор компаниуд” гэж өөрчлөх. 

12.Төслийн 21 дүгээр зүйлийн 21.2.6 дахь заалтын “бэлтгэл үе шатанд болон сонгуулийн явцад” гэснийг, 23 дугаар зүйлийн 23.1 дэх хэсгийн “бэлтгэж явуулахдаа” гэснийг “зохион байгуулахад” гэж тус тус өөрчлөх. 

13.Төслийн 24 дүгээр 24.1 дэх хэсгийг дор дурдсанаар өөрчлөн найруулах: 

“24.1.Сонгуулийн автоматжуулсан системийн аюулгүй байдлыг Сонгуулийн ерөнхий хорооны үйл ажиллагаатай уялдуулан цагдаа, тагнуулын болон хяналт шалгалтын бусад байгууллага тус тусын чиг үүрэг, бүрэн эрхийнхээ хүрээнд ханган ажиллана.” 

14.Төслийн “мэдээлэл холбооны сүлжээ”, “харилцаа холбооны сүлжээ”, “холбооны сүлжээ” гэсэн нэр томьёог “мэдээлэл, харилцаа холбооны сүлжээ” гэж нэр томьёог жигдлэх гэсэн  найруулгын саналууд гарсан байна. Эдгээр найруулгын саналыг дэмжье гэсэн Байнгын хорооны саналаар санал хураалт явж байна. 

51 гишүүн санал хураалтанд оролцож, 33 гишүүн зөвшөөрч, 64.7 хувийн саналаар найруулгын саналыг гишүүд авч байна. 

 Зарчмын зөрүүтэй саналаар саналыг хурааж явуулж дууслаа. Одоо эцсийн хэлэлцүүлэгт шилжүүлнэ дээ. Энийг их сайн бас ажлын хэсэг, Сонгуулийн ерөнхий хорооны бас манай удирдах нөхдүүд, энэ дээр ажиллаж байгаа УИХ-ын гишүүд болон Тамгын газрынхан их сайн ажиллаарай. Шинэ хууль эргэлтэнд оруулах гэж байна. Тэр дундаа техниктэй холбоотой, бүх санал тоолохтой холбоотой асуудал. Тийм учраас их анхааралтай хандъя. 

Ингээд эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Дараачийн асуудалд оръё.

Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийн анхны хэлэлцүүлгийг явуулъя.

Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Дондог танилцуулна. Дондог гишүүнийг индэрт урьж байна.

Д.Дондог: -УИХ-ын дарга, эрхэм гишүүд ээ,


Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийн хэлэлцэх эсэх асуудлыг УИХ-ын 2011 оны 10 дугаар сарын 21-ний өдрийн нэгдсэн хуралдаанаар шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.


Төрийн байгуулалтын байнгын хороо 2011 оны 11 дүгээр сарын 2-ны өдрийн хуралдаанаараа энэхүү тогтоолын төслийг анхны хэлэлцүүлэгт бэлтгэх асуудлыг хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна.


Тогтоолын төслийн талаар УИХ-ын гишүүдээс зарчмын зөрүүтэй санал гаргаагүй болно.


Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийн анхны хэлэлцүүлгийг хийхийг Төрийн байгуулалтын байнгын хорооны хуралдаанаас дэмжсэн бөгөөд Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-т заасан журмын дагуу төслийг анхны хэлэлцүүлгээр батлуулах саналыг хуралдаанд оролцсон гишүүд санал нэгтэй дэмжсэн болно.


УИХ-ын эрхэм гишүүд ээ,


Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг анхны хэлэлцүүлэгт бэлтгэх асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа.


Д.Дэмбэрэл: -Дондог гишүүнд баярлалаа. Асуудалтай холбогдуулаад Сонгуулийн ерөнхий хорооны дарга Лувсанжав, нарийн бичгийн дарга Содномцэрэн, Тамгын газрын дарга Баяндүүрэн нар оролцож байна. 


Байнгын хорооны санал, дүгнэлтээс асуух асуулттай гишүүн байна уу? Байнгын хорооны санал, дүгнэлтээс асуух асуулттай гишүүн алга. 


Байнгын хороо энэ асуудлыг анхны хэлэлцүүлгээр нь батлах горимын санал оруулж байна. Байнгын хорооны горимын саналаар санал хураалт явуулчихъя. Анхны хэлэлцүүлгээр батлах нь зүйтэй гэсэн горимын санал явж байна.


52 гишүүн санал хураалтанд оролцож, 38 гишүүн зөвшөөрч, 73.1 хувийн саналаар санал дэмжигдлээ.


Горимын санал дэмжигдсэн болохоор гишүүд ээ. Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг баталъя гэсэн санал хураалт явуулъя. Гишүүд ээ, тогтоолоо баталъя гэсэн санал.


52 гишүүн санал хураалтанд оролцож, 47 гишүүн зөвшөөрч, 90.4 хувийн саналаар тогтоол батлагдлаа. 


За Сүхбаатар гишүүн Байнгын хорооны дарга.


Ж.Сүхбаатар: -Тогтоолын яг нөгөө хүчин төгөлдөр болох хугацаагий нь зааж өгөөгүй болохоор нөгөө төрийн мэдээлэл эд нар гээд бас нэг хугацаа хойш татчих байх. Тэгэхээр одоо өнөөдөр баталж байгаа юм чинь өнөөдөр баталсан өдрөөс нь дагаж мөрдөнө гээд ингээд заагаад өгөөд шийдүүлчихмээр байх юм. Ажлыг нь шуурхайлах үүднээс. Тэгэхгүй бол нэлээн хэд хоног хойш татагдаж магадгүй.


Д.Дэмбэрэл: -Энэ тогтоолын хугацаа бол энд заагдаагүй байна. Ердийн журмаар маягаар явж байна. Сүхбаатар Байнгын хорооны дарга энэ тогтоолыг батлагдсан өдрөөс нь эхлэн дагаж мөрдъё гэсэн санал гаргаж байна гэж ойлгож байна тийм үү. Баталсан өдрөөс нь. Санал хураачихъя.


Энэ тогтоолыг баталсан өдрөөс нь эхлэн дагаж мөрдөнө гэж санал хураалт явж байна.


52 гишүүн санал хураалтанд оролцож, 46 гишүүн зөвшөөрч, 88.5 хувийн саналаар энэ тогтоолыг батлагдсан өдрөөс нь эхэлж дагаж мөрдъё гэж тогтлоо. Найруулгыг нь тараачихаарай. Тэгээд батлагдсан өдрөөсөө мөрдөг. 


Сонгуулийн ерөнхий хорооны гишүүд та бүхэнд баярлалаа. Мөн ажлын хэсгийнхэнд баярлалаа. Чухал тогтоол, чухал хуулиудыг батлан гаргалаа. 


Дараачийн асуудалдаа оръё.


Төсвийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, тогтоолын заалт хүчингүй болсон тухай УИХ-ын тогтоолын төслийн анхны хэлэлцүүлгүүдийг явуулъя. 


Төсвийн байнгын хорооны санал, дүгнэлтийг сонсчихъё. Төсвийн байнгын хорооны санал, дүгнэлтийг УИХ-ын гишүүн Ганхуяг танилцуулна. Ганхуяг гишүүнийг индэрт урьж байна.


Д.Ганхуяг: -Улсын Их Хурлын дарга, эрхэм гишүүд ээ.  

Монгол Улсын Засгийн газраас Төсвийн тухай болон дагалдан өргөн мэдүүлэгдсэн хуулийн төслүүд, Тогтоолын заалтыг хүчингүй болгох тухай Улсын Их Хурлын тогтоолын төслийн хэлэлцэх эсэх тухай асуудлыг Улсын Их Хурлын чуулганы нэгдсэн хуралдаанаар 2010 оны 12 дугаар сарын 24-ний өдөр хэлэлцээд анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.   
Төсвийн тухай болон дагалдан өргөн мэдүүлэгдсэн хуулийн төслүүд, Тогтоолын заалтыг хүчингүй болгох тухай Улсын Их Хурлын тогтоолын төслийн анхны хэлэлцүүлгийг Төсвийн байнгын хорооны 2011 оны 10 дугаар сарын 18, 25-ны өдрүүдийн  хуралдаанаараа хэлэлцээд дараах санал, дүгнэлт гаргасныг Та бүхэнд танилцуулж байна. 

Монгол Улсад төсөв зохиох, батлах, зарцуулах, тайлагнах, төсвийн талаархи төрийн байгууллага, албан тушаалтны эрх үүрэг, төсвийн байгууллагын хүний нөөцийн бодлого, үйл ажиллагааны удирдлагын зарчим, төсвийн хяналт, хариуцлагатай холбогдсон асуудлыг 2003 оноос Төсвийн байгууллагын удирдлага санхүүжилтийн тухай хуулиар, төсвийн захирагчийн эрх, үүрэг, төсвийн орлого, зарлагын ангилал, төсвийн гүйцэтгэлийг тайлагнах, төсвийн бүртгэлтэй холбогдсон харилцааг 2002 оноос Монгол Улсын нэгдсэн төсвийн тухай хуулиар тус тус зохицуулж ирсэн.
Засгийн газраас төсвийн харилцааг өнөөгийн нөхцөлд нийцүүлэн боловсронгуй болгох, улсын төсөв, орон нутгийн төсөв хоорондын харилцааг шинэчлэх, орон нутгийн бие даасан байдлыг нэмэгдүүлэх үүднээс дээр дурдсан хоёр хуулийг нэгтгэсэн төсөл боловсруулсан юм. 

Төсвийн тухай хуулийн төслийг УИХ-ын чуулган нэгдсэн хуралдаан болон Байнгын хорооны хуралдаанаар хэлэлцүүлэгт бэлтгэх үүрэг бүхий Ажлын хэсгийг Төсвийн байнгын хорооны 2010 оны 12 дугаар сард байгуулан ажиллуулсан болно.   

Төсвийн байнгын хорооны Ажлын хэсэг ажиллах явцдаа хуулийн төсөлд орон нутаг, төрийн бус байгууллагуудын саналыг төсөлд тусгах зорилгоор хуулийн төслийн талаар улсын хэмжээнд бүсчилсэн хэлэлцүүлэг явуулж нийт 14 аймгийн төр захиргааны байгууллагын удирдлага, төсвийн ерөнхийлөн захирагч нар, санхүү, татвар, төрийн сангийн албаны удирдах ажилтнууд, сумдын Иргэдийн Төлөөлөгчдийн Хурлын дарга, Засаг дарга нарыг оролцуулан зохион байгуулсан байна. 

Мөн төсвийн шинэчлэл хийсэн зарим орны туршлага судлахын зэрэгцээ төрийн бус байгууллагуудын саналыг сонсох зорилгоор Монголын Үйлдвэрчний эвлэлийн холбоо, Монголын үндэсний худалдаа аж үйлдвэрийн танхим, Дотоод Аудиторуудын институт, Монголын ажил олгогч эздийн нэгдсэн холбоо, Монголын мэргэшсэн нягтлан бодогчдын институт,  Нээлттэй нийгэм форум, хувийн хэвшлийн төлөөлөгчид оролцсон уулзалт хэлэлцүүлгийг хийж уулзалтаас гаргасан саналуудыг нэг бүрчлэн судлан үзсэн болно. 
Төсвийн байнгын хорооны Ажлын хэсэг гаргасан саналуудыг үзэж татварын орлогын хуваарилалтыг оновчтой тогтоох, ингэхдээ ашигт малтмалын нөөц ашигласны төлбөр болон ашигт малтмалын хайгуул, ашиглалтын зөвшөөрлийн хураамжийн тодорхой хэсгийн орон нутгийн төсөвт төвлөрүүлж байгаа одоогийн хэлбэрийг хадгалах,  аж ахуйн нэгж байгууллагын орлогын албан татварын тодорхой хэсгийг орон нутагт үлдээх, агаарын бохирдол болон ус, рашаан ашигласны төлбөрийг зохих шатны төсөвт нь оновчтой хуваарилах, орон нутгийн төсвөөр хэрэгжүүлэх чиг үүргийг тодорхой зааглаж тэдгээрийг хэрэгжүүлэхэд хангалттай төсөв хуваарилдаг байх, төрийн сангийн тогтолцоог хүндрэл чирэгдэлгүй үйлчилдэг болгох, хөрөнгө оруулалтын төлөвлөлтийг сайжруулж орон нутаг хөгжилд чиглэсэн хөрөнгө оруулалтын бодлогоо бие даан хэрэгжүүлдэг байх, хөгжлийн бодлогыг төсвийн бодлоготой нягт уялдаатай болгох, төсвийн гүйцэтгэл, тайлагналт, аудит хийх хугацааг зохистой тогтоох чиглэлээр гарсан саналуудыг шинээр томъёолон хуулийн төсөлд тусгах санал бэлтгэн зарчмын зөрүүтэй саналын томъёоллоор санал хураалгасан. 

Орон нутгийн төсвөөр хэрэгжүүлэх чиг үүргийг орон нутаг бие даан хэрэгжүүлэх чиг үүргийг тодорхой болгох, засгийн газрыг төлөөлөн хэрэгжүүлэх чиг үүрэг байдлаар зааглах, аймаг, нийслэл, сум, дүүрэг тус бүрээр тодорхойлох, ашигт малтмалаа ашиглуулж байгаа орон нутагт хуваарилах орлогын шилжүүлгийг бусад орон нутагт хуваарилах хэмжээнээс илүү тогтоох, Төрийн сангийн нэгдсэн данс, тогтолцоо, үйл ажиллагааг хуулийн төсөлд дэлгэрэнгүй байдлаар тусгах, эдийн засаг, нийгмийг хөгжүүлэх үндсэн чиглэл, улсын хөрөнгө оруулалтын хөтөлбөрийн төсөвлөлтийн үйл явцыг тодорхой болгох, төсвийн гүйцэтгэлийн тайлан гаргах, түүнд аудит хийх хугацааны хүрээг зөв байдлаар тогтоох зэрэг санал Байнгын хорооны гишүүдийн олонхийн дэмжлэг авсан болно. 
Харьцангуй тогтвортой орлогын эх үүсвэр болон НӨАТ-ын 25 хувь болон ашигт малтмалын нөөц ашигласны төлбөрийн 5 хувиас тооцож орон нутгийн хөгжлийн нэгдсэн сан бүрдэх, ингэснээр орон нутаг  өөрийн орлогын тогтвортой эх үүсвэрээр хангагдах боломжтой болох санал төсөлд дэмжигдлээ. 

Төсвийн байнгын хорооны  хуралдаанаар дэмжигдсэн саналаар ИТХ-д  зарим татвар, төлбөр, хураамжийн хэмжээг тогтоох эрх мэдэл шилжинэ.  Хэрэв орон нутаг өөрийн тогтоосон төлбөр хураамжийн хэмжээг бодитойгоор нэмэгдүүлэн тогтоож чадвал  тухайн орон нутагт томьёогоор хуваарилагдах орлогын шилжүүлгийн хэмжээ мөн дагаж нэмэгдэх боломжтой болно.  



 Ашигт малтмалын нөөц ашигласны төлбөрийг орон нутагт хуваарилахдаа олборлолт хийгдсэн тухайн орон нутгийн нэг хүнд ногдох хэмжээг бусад орон нутгийн нэг хүнд ногдох хэмжээнээс 10 хүртэл хувиар нэмэгдүүлэн тогтоох, Нийслэл хот хөгжлийн хэрэгцээндээ зориулж зээл авах, үнэт цаас гаргах эрхтэй болно. Өр үүсгэж хөрөнгө бий болгох нөхцөл, хязгаарлалтуудыг хуулиар тогтоож өгсөн болно.  



Орон нутгийн төсвийн эрх мэдэл, хариуцлагын хувьд  нийгмийн халамжийн үйлчилгээ, байгаль орчны хамгаалалт, хяналт, хөдөө аж ахуйн салбарын үйл ажиллагаа нь орон нутгийн бие даан хэрэгжүүлэх чиг үүрэгт нэмэгдэж, тэдний суурь төсвийн нэг хэсэг болно.  



Сургуулийн өмнөх  болон ерөнхий боловсрол,  анхан шатны эрүүл мэндийн үйлчилгээ, соёлын үйлчилгээ, нийтийн биеийн тамир, хүүхэд хамгааллын үйлчилгээнд зарцуулах хөрөнгийн төлөвлөлт, хуваарилалт, гүйцэтгэлийг орон нутаг хариуцна. Эдгээр зарлагын хариуцлагын чиг үүргийг  нөхцөл заасан гэрээний дагуу  бодлого хариуцсан салбарын яамдаас орон нутагт  шилжүүлэн авна. Ингэхдээ хариуцлагыг хамтад нь шилжүүлнэ. Ингэснээр  өмнө нь гарч байсан хөрөнгийн хууль бус зарцуулалт, шамшигдуулалт, үр ашиггүй зарцуулалт зэрэг сөрөг үр дагавар дахин гарахгүй нөхцөл бүрдэнэ.  



Орон нутгийн төсвийн захирагч өөрийн төсвийн гүйцэтгэлийг уян хатан байдлаар хэрэгжүүлэх нөхцөл боломжийг хуулиар олгох болно. Төрийн сангийн хяналтын дор өөрийн хөтөлбөр болон  зардлын зүйл хооронд зохицуулалт хийх эрх мэдлийг олгоно.  Төсөвтөө зохицуулалт хийсэн бол  тэр байдлаар тайлагнаж байх шаардлагыг тавихын сацуу хариуцлагыг мөн чангатгах юм. 

Төсвийн тухай хуулийн төслийг дагалдан өргөн мэдүүлэгдсэн хуулийн төслүүд, Тогтоолын заалтыг хүчингүй болгох тухай Улсын Их Хурлын тогтоолын төслийн анхны хэлэлцүүлгийг хийж гарсан зарчмын зөрүүтэй саналуудаар санал хураалгаж шийдвэрлүүллээ. 

Хуулийн төслийг дагаж өргөн мэдүүлэгдсэн Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Концессын тухай хуульд нэмэлт оруулах тухай, Төрийн албаны тухай хуульд нэмэлт, өөрчлөлт оруулах хуулийн төслүүдийн талаар Байнгын хорооноос зарчмын зөрүүтэй санал гаргасан. 

Төсвийн тухай болон дагалдан өргөн мэдүүлэгдсэн хуулийн төслүүд, Тогтоолын заалтыг хүчингүй болгох тухай Улсын Их Хурлын тогтоолын төслийн анхны хэлэлцүүлгээр гаргасан зарчмын зөрүүтэй саналын томъёоллыг Та бүхэнд тараасан болно.   

Улсын Их Хурлын эрхэм гишүүд ээ. 
Төсвийн тухай болон дагалдан өргөн мэдүүлэгдсэн хуулийн төслүүд, Тогтоолын заалтыг хүчингүй болгох тухай Улсын Их Хурлын тогтоолын төслийн анхны хэлэлцүүлэг хийсэн талаарх Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.  

Анхаарал тавьсанд баярлалаа.


Д.Дэмбэрэл: -Ганхуяг гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Балдан-Очир гишүүн. Кнопоо дарах ёстой шүү. Ганбямба орсон байна. Балдан-Очир, та нар кнопоо дарахгүй гараа өргөөд байдаг чинь юу билээ. Тлейхан гишүүн, Одбаяр гишүүн, Даваасүрэн гишүүн, Ц.Баярсайхан гишүүн. Орно л доо. Та нар өгөхгүй байгаа учраас.

Д.Балдан-Очир: -Баярлалаа. Энэ төсвийн тухай хуулийн шинэчилсэн найруулга дээр ажиллаж байгаа ажлын хэсэг, Байнгын хороодын гишүүдийн одоо бас энэ бүтэн жилийн хөдөлмөрийг би бас үнэлж байгаа. Даргаа, одоо би ярих уу, болоогүй юу. 

Д.Дэмбэрэл: -Гишүүдийн тэр саяын миний нэрлэсэн гишүүдийг оруулчихъя. Жекей гишүүн. Би цөмийг нь нэрлэсэн гэж бодож байна. Тэрбишдагва гишүүн. Ганбямба, Даваасүрэн хоёр эхэн дээр нь байж байг. Бусад гишүүд нэрээ оруулаад орхи. Та нар тэгээд анхааралтай байгаач. Дахиад тэр дээр. Ганбямба, Даваасүрэн хоёр. За Ганбямба гишүүн. Та нар нэг дар л даа. 

Н.Ганбямба: -Баярлалаа. Одоо бид нар төсвийн хууль нэг ширхэг хуультай болж байгаа. Төсвийн удирдлага, санхүүжилтийн хууль өнөөдрөөс эхлээд ингээд байхгүй болж байна. Төсөв бол төсвийн талаар нэг л хуулиар бид нар зохицуулж явах ийм боломжтой болж байгаа. Тийм учраас бид төсвийн нэг нэг хуулиа хэлэлцэж эхэлж байна гэж ойлгож байгаа. Анхдугаар хэлэлцүүлэг.

Тэгээд энэ төсвийн хуулийг баталснаар нэг хэт төвлөрлийг арилгах, орон нутгийг бие даах ийм боломжуудыг л тусгаж өгвөл энэ хууль маань жаахан гайгүй хууль гарна гэж ойлгож байгаа шүү дээ. Хамаг юмыг нь ингээд төрийн санд төвлөрүүлчихсэн, олон жилийг үзсэн. Тийм учраас одоо бол орон нутгаа бие даалгая гээд. Тэгээд энэ дотор манай мэргэжлийн байнгын хороодууд хэлэлцэх л байх. Одоо нөөц ашигласны тавхан хувийг л үлдээх юм байх юм орон нутагт. Бас НӨТ-ийн татварын 25 хувийг л үлдээгээд тэгээд бас ингээд төвдөө татаж авах л юм байна л даа.

Тэгээд энэ мэтэн дээр жаахан жаахан өөрчлөлт оруулах боломж байгаа юу, үгүй юу гээд. Ер нь бол нэлээн олон хүлээснүүдийг тайлах гэж оролдсон. Орон нутагт бол зарим талаар орлогоо бас өөрсдөө зохицуулах, энэ эрх мэдэл очихын хэмжээгээр хариуцлага илүү очно гэсэн үг л дээ. Эрх мэдэл илүү очихын хэмжээгээр хариуцлага илүү очно. Тэгээд тендер бол бас нэлээн орон нутагт одоо бас тэндээ зарлаж явахаар бас том хариуцлага, бас бусад хуулиудаар зохицуулагдаад явж байгаа. Төвд төвлөрүүлэхийг нь багасгах ийм зорилгоор.

Тэгээд энэ явц дунд бол бас нэг жаахан уян хатан нэг төсвийн байгууллагууд туслах аж ахуй энэ тэр ажиллуулчихдаг энэ тэр уламжлал хуучин байсан юм. Тэрүүгээр бас нэлээд тийм нийгмийн асуудлуудаа зохицуулаад явчих боломжтой байсан юм. Энэ бол одоо боломжтой гээд хэлчихэж болох уу. Ерөнхийдөө төсвийн байгууллагууд хажуудаа нэг туслах аж ахуйтай байгаач ээ, ногоо цагаа, янз янзын чиглэлийн туслах аж ахуй байдаг шүү дээ. Тэгээд тэрнийхээ орлогоор нийгмийнхээ асуудлуудыг шийдээд явдаг ийм ийм уян хатан төсвийн байгууллагуудыг улсын төсвийг орон нутагт хэрэгжүүлэхэд нь бас жаахан тодорхой эрх мэдлүүдтэй ийм болгож байж энэ хууль маань үр дүнд хүрэх байхаа л гэж бодож байгаа юм шүү дээ.

Тэгээд бүх юмыг бол дээрээс нь өгөөд байдаг байсныгаа болиод өөрсөнд нь жаахан хариуцлага оногдуулаад, тэгээд тэр дотроо бас зарим зарим татварыг бий болгодог, татварын хэлбэр маань 3-хан л хэлбэр байгаа шүү дээ. Төлбөр, хураамж, албан татвар гурвыг чинь нийлүүлээд бид нар татвар гэдэг. Тэгээд төлбөр хураамжийн зарим эрх мэдлийг ч гэсэн иргэдийн хурлуудад өгөөд, Их Хурал эрхээ Засгийн газарт зарим нэг төлбөр хураамжийг шилжүүлж болдог шүү дээ.


Ер нь бол бүхий л карманд халаасанд хүрдэг эрх бол ганцхан дэлхийн жишиг бол парламентад байдаг л даа. Гэхдээ Засгийн газар буюу орон нутгийн хуралд өгдөг боломж байдаг. Тэр утгаараа бол ганц нэгэн тийм зүйлүүд одоогоор төсөл дотор явж байгаа л даа. Дээрээс нь бас татвараар авсан зарим орлогуудаа өөрсдөө захиран зарцуулах эрх бол орох нь ороод явж байгаа. Энийг жаахан өргөжүүлье гэж бодож байгаа. Тэгэхдээ хамт том хариуцлага очно шүү дээ. Тэгэхээр орон нутаг бол нэг жаахан бие даамаар байдаг. Орон нутгийн бие даах эрх гэдэг бол ердөө санхүүжүүлэх эрх. Санхүүгээс бусад эрх бол нэг их үр дүн өгдөггүй юм. Орон нутгийг бие даалгая гэвэл ямар эрх байх вэ гэхээр санхүүжүүлэх тодорхой эрхтэй болж байж орон нутаг бие даана.


Тэгэхэд бид нар энэ олон жил энэ төсвийн удирдлага санхүүжилтийн хуулиар хүлээж хамаг эрх мэдлийг нь тайраад, баахан одоо ийм халхавч хийгээд ирсэн шүү  дээ. Одоо ганцхан төсвийн хуультай болж байгаа учраас тэр төсвийн удирдлагын хуулийг байхгүй болгож байгаа учраас нэг ийм боломжуудыг олгож өгмөөр байна. Орон нутаг бол тодорхой тодорхой юмаар өөрсдөө төлбөр хураамжаа тогтоогоод, тэрнийгээ захиран зарцуулж болдог. Тэгэхдээ энэ дээрээ хяналт нь хариуцлагын механизм нь маш оновчтой байх ёстой. Ингэж байж бид нар жаахан үр дүнд хүрэх болов уу гэж бодоод байгаа юм.


Тэрнээс бол бүх юмыг дээрээс нь зааж байсан. Яг хуучин социализмын үед бол бүр сумын эмнэлэг, сургуулийн дотуур байр, ор хоногийг хүртэл төлөвлөж байсныгаа бид больё гэсэн шүү дээ. Гэтэл яг нарийндаа саяын...(минут дуусав)

Д.Дэмбэрэл: -Энэ хууль бол том хууль бид нар 3 жил ярьж байгаа хууль. Гаргах тийшээ хандаж байгаа. Одоо гишүүд сүүлчийнхээ асуултыг асуугаад эцэслэнэ.


Чуулганы хуралдаанд энэ хэлэлцэж байгаа асуудалтай холбогдуулаад Батбаяр Монгол Улсын Ерөнхий аудиторын орлогч, Ганбат Сангийн яамны Хууль зүйн газрын дарга, Булгантамир Сангийн яамны Хууль зүйн газрын орлогч дарга, Батсүх Сангийн яамны төслийн зөвлөх нар оролцож байна. Асуултанд Байнгын хороо хариулна. Илтгэгч Ганхуяг хариулж болно. Хаянхярваа дарга хариулна.


Д.Хаянхярваа: -Ганбямба гишүүний асуултанд хариулъя. Тэгэхээр энэ Ганбямба гишүүн бол яахав нэлээдгүй саналуудыг хэллээ гэж ойлголоо. Энэ бол нэлээн том хууль учраас манай ажлын хэсэгт орсон хүмүүс миний зарим мэдэхгүй юмнууд бас нэмэх шаардлагатай юмнуудаар ажлын хэсгийн гишүүдээс Сангийн яамнаас ирсэн энд орж байгаа хүмүүсээс бас хариулж өгөхийг би бас хүсч байна. 


Тэгэхээр ер нь бол яахав энэ хууль дээр орон нутгийн бие даасан байдлыг хангах талаар нэлээд олон удаа яригдсан. Орон нутгууд бие даасан байдалтай байна, татвар орлогыг нь нэмэгдүүлнэ гэдэг асуудлуудыг ярьсан. Энэ чиглэлээрээ бол маш олон бүлгийн хүмүүсүүдтэй уулзалт семинар зөвлөлгөөнүүдийг зохион байгуулсан. Эцэст нь энэ ажлын хэсэг дээр нэлээн олон удаа ярьж байж саяны таны хэлсэн тэр хэд хэдэн өөрчлөлтүүдийг оруулахаар энэ хуульд заасан байгаа. Та сая хэллээ. Тэр НӨТ-ийн 25, ашигт малтмалын 5 хувь гээд. Эд нар бол одоо сан бүрдүүлэх маягаар орж байгаа шүү дээ тэр аймаг орон нутгийн эрх мэдлийг өргөжүүлэх, төсвийн эрх мэдлийг нь өргөжүүлэх чиглэлээр.


Тэгээд мөн одоо ашигт малтмалын нөөц ашигласны төлбөрийг орон нутагт хуваарилахдаа тухайн орон нутагт нь олборлолт хийгдсэн тухай орон нутагт ногдох, нэг хүнд ногдох орлогыг 10 дахин хүртэл хувь нэмэгдүүлэхээр, Иргэдийн төлөөлөгчдийн хуралд нь зарим төлбөр хураамжийг нь нэмэгдүүлэх эрх олгохоор, яг бүрэн бие даасан байдлаар нь авч үзэхээр бол нийслэл хотыг бас бүрэн бие даасан байдлаар хөгжүүлэх, нийслэл хотод зориулж, нийслэл хот өөрийнхөө хөгжилд зориулж үнэт цаас гаргах эрхтэй болгох гээд олон ийм шинэ шинэ зүйлүүдийг хийсэн.


Тэгээд энэнээс улбаалаад цааш цаашдаа ер нь зүгээр орон нутгийн эрх мэдлийг нэмэгдүүлэхдээ мөн дагаж тэр хариуцлагыг нь өндөржүүлэх тухай асуудлыг хамгийн сүүлд тэр хариуцлагын тогтолцоо гэдэг дээр нэлээн сайн оруулж өгсөн. Эхэлж орж ирсэн нөхцөлөөр бол хариуцлагын тогтолцоон дээр бас нэлээн торгуулийн шинж чанартай юмнууд байсан. Тэнд нь сүүлд нь ярилцаж байж ер нь тодорхой хариуцлага алдсан хүмүүсүүдийг ажлаас халах хүртэл арга хэмжээ авч болох юмаа гэсэн ийм заалтуудыг ажлын хэсэг дээр ярьж байж ингэж оруулсан байгаа.


Ер нь Ганбямба гишүүн байнга ярьдаг л даа. Төсөвт байгууллагууд энэ өөрөө дээр үеийн хэллэгээр бол туслах аж ахуй. Туслах аж ахуйтай байж болох уу, ийм юмыг энд хуульчилж өгсөн үү гэж. Тэгэхээр яг энэ чиглэлээр одоо би бас сайн санахгүй байна. Туслах аж ахуй эрхэлж болноо гэсэн ийм чиглэлийн юм бол байгаа юм. 40 дүгээр зүйл дээр. Энэ дээр зарим юм нэмэх юм байвал нэмээд өгье гэж ингэж хэлж байна.


Д.Дэмбэрэл: -Даваасүрэн гишүүн ажлын хэсэг. Даваасүрэн асуухгүй, нэмнэ, хариулна. Асуулт байхгүй.


Ц.Даваасүрэн: -Ганбямба гишүүний тэр туслах үйл ажиллагаа болох талаар асуугаад байгаа зүйл дээр тайлбар өгье гэж. Тэгэхээр энэ хууль дээр туслах үйл ажиллагаа нэмэлт орлого олох тал дээр тодорхой бүр зүйл анги оруулж өгсөн байгаа. 40 дүгээр зүйл ангиар бол туслах үйл ажиллагаа олж болно гэдгийг хуульчилж өгөөд. Харин анхаарах ёстой нэг зүйл бол бид нар ажлын хэсэг дээр шийдэж чадаагүй. Туслах үйл ажиллагаа явуулж, нэмэлт орлого орохоор төсвөөс олох санхүүжилтийн хэмжээгий нь бууруулах заалт нь хэвээр үлдчихсэн. 

Хувь гишүүний хувьд бол би энэ дээр эсрэг саналтай байгаа. Яагаад гэвэл өнгөрсөн хугацаанд одоо туслах үйл ажиллагааны орлогыг байгууллагууд дутуу төлөвлөж орж ирээд оны эцэст баахан орлого олоод, тэрийгээ дараа жил нь ашиглах гэж хэрүүл үүсдэгийн гол шалтгаан бол нөгөө төлөвлөөд яг бодитой төлөвлөөд ороод ирэхээр нь төсвөөс олгох санхүүжилтийг нь бууруулдаг. Тэгэхээр байгууллагууд бол тэрийгээ нуугаад дутуу төлөвлөж оруулж ирдэг ийм л гаж дутагдал бол харин энэ хуулиар бүрэн шийдэгдэж чадаагүй явна.


Хэлэлцүүлгийн явцад, дараагийн хэлэлцүүлэг дээр энийг уг нь өөрчлөх ёстой байх гэж бодож байгаа юм. Тухайн байгууллага нэмэлт орлого олж байгаа бол тэрийг нь тусгаж өгдөг, төсвөөс өгдөг санхүүжилтийг нь бууруулахгүй байх энэ чиглэл дээр хуульд өөрчлөлт оруулах шаардлага байнаа гэж ингэж бодож байгаа юм.


Д.Дэмбэрэл: -За зүйтэй. Балдан-Очир гишүүн асуултаа тавья.


Д.Балдан-Очир: -Баярлалаа. Би горимын санал хэлэх гэсэн юм. Тэгэхээр мэдээж бол энэ дээр ажлын хэсэг удаан ажилласан, энийг би хүндэтгэж байгаа. Гэтэл одоо ерөөсөө бодлогын шинж чанартай, эрх зүйн шинэтгэл, монгол орны эдийн засгийн санхүүг нэлээн өндөр түвшинд жолоодох тийм төрийн эрх зүйн зохицуулалт энэ хуулиар бүрдэж чадахгүй байна. 


Монгол Улсын хөгжлийн бодлого төлөвлөлтийн тухай хууль бол яг энэ төсвийн тухай хууль хоёр цуг байж байж амьд организм болох ёстой. Ялангуяа монголын төрөөс төсвийн хөрөнгө оруулалтын талаарх төлөвлөлт байхгүй, гадаад, дотоодын зээл тусламжийн зохицуулалт, тэрний удирдлага зохицуулалт байхгүй, орон нутгийн бүс нутгийн бүсчилсэн хөгжлийн асуудал, төрийн хөгжлийн асуудлын хоорондын уялдаа холбоо зохицуулагдах нь мэдэгдэхгүй, Монгол улсын бодит эдийн засаг хуучин нэр томъёогоороо улс ардын аж ахуйн салбаруудын хоорондын уялдаа холбоо, зохицуулалт байхгүй ийм эрх зүйн орчин дутуу байхад монголын татвар төлөгчдийн хөрөнгө, гадаад дотоодын зээл тусламжийг зөв зохистой зарцуулах асуудал, гадаад, дотоод худалдаа зохицуулалтын асуудал, макро эдийн засгийн бодлого зохицуулалт гээд олон чухал бодлогын асуудлуудыг энэ төсвийн тухай хуулийн шинэчилсэн найруулгыг ярих үед хамт авч үзнээ гэж бид ярьсан.


Ингээд энэ хуулийн өнөөдөр өргөн барьсан энэ хуульд оруулах гэж байгаа санал бол одоо 72 ширхэг санал хураалгах юм байна. Өргөн барьсан хуулинаасаа бараг 50 хувиас нь хэтэрчихсэн ийм шинэ саналууд орж ирж байна шүү дээ. Тэгээд одоо Засгийн газрын өөрийн байр суурь нөгөө орж ирсэн үзэл баримтлал чинь одоо энэ цоо шинэ өөр болчихсон юм уу, үгүй юм уу. 

Дээрээс нь энэ ажлын хэсгийг ахалж ажилласан одоо үнэхээр монголын урдаа барьдаг манай туршлагатай гишүүн Улаан гишүүн ажлын хэсгийг ахалж байсан гишүүн би нэг бус удаа гишүүнд албан ёсоор асуулт тавьж байхад энэ төсвийн тухай хуулийг хөгжлийн бодлого, төлөвлөлтийн тухай хуультай яг нэг ширээн дээр хоёулангий нь тавьж байгаад хэлэлцэх юмаа, ингэхгүй бол бас энэ төсвийн тухай хуулийг бүтэн гаргаж чадахгүй байнаа гэж өөрөө хүлээн зөвшөөрч байсан.

Би хамгийн сүүлд одоогоос 14 хоногийн өмнө Төсвийн байнгын хорооны хуралд би албан ёсоор орж энэ асуудлыг тавиад, тэгээд би юу гэж ойлгосон бэ гэхээр Засгийн газар дээр одоо хэлэлцэгдээд байгаа санал авах гээд байгаа Хөгжлийн бодлого, төлөвлөлтийн тухай хууль орж ирсэн тохиолдолд энэ Төсвийн тухай хууль энэ хоёр яг зэрэгцээд Монгол Улсын дараагийн энэ их хөрөнгө мөнгө арвин байх хөгжлийн хоёр дахь 20 жилд бол энэ улс орны эдийн засаг, нийгмийг цэгцтэй бодлогоор, таван жилийн төлөвлөгөөтэй явуулах юм байна. Тэрнийгээ хангах санхүүжилтийнхээ механизмыг төсвийнхөө хуулиар хийх нь ээ гэж ийм ойлгоцонд би хүрсэн гэж бодоод байсан чинь одоо бол тэр хуультай хуульгүй баахан ийм санал хураагдах юм байна.

Би бүр ажлын хэсгээс асуумаар байна. Ажлын хэсгийг ахалсан Улаан гишүүнээс одоо тэр энэ хоёр чухал хууль хоорондоо ингээд амин сүлжээ холбоотой байна уу, яг энэ дээр цаг заваа гаргаж ажилласан энэ хүнээс би ажлын хэсгийн ахлагчаас нь асуумаар байна.

Ер нь бол зарчмын хувьд энэ хэлэлцэх асуудлыг хойшлуулаад, Хөгжлийн бодлого, төлөвлөлтийн хууль Засгийн газар дээр ихээхэн яригдсан. Энэ хоёрыг нийлүүлж ярихгүй бол энэ удаагийн УИХ бол одоо батлах гэж байгаа төсвийн тухай шинэ хууль бол зарчмын том бодлогын шинэчлэл, өөрчлөлт гарахгүй ээ гэж би албан ёсоор үзэж байгаа. Яахав зүгээр зөндөө нэмсэн, зассан, залсан юм бол байна. Энэ бол тийм бодлогын шинжтэй, зарчмын шинжтэй шинэтгэл, төсвийн бодлого явагдахгүй нь ээ гэж би үзэж байгаа.

Тийм учраас ажлын хэсгийн ахлагч Улаан гишүүнээс (минут дуусав)
Д.Дэмбэрэл: -УИХ-ын чуулганы үйл ажиллагаатай Булган аймгийн Хутаг-Өндөр сумын Засаг даргын тамгын газрын ажилтнууд УИХ-ын гишүүн Цэнгэл, Мөнх-Очир гишүүдийн урилгаар танилцаж байна. Хутаг-Өндөрийнхөнд ажлын амжилт, сайн сайхныг хүсэн ерөөе. (алга ташив)
Энэ сая Балдан-Очир гишүүний тавьсан асуултын хариулт өгөөд цаашаа явъя даа. Энэ хууль бол том хууль орж ирсэн. Гэхдээ дээр нь бас бид 70, 80 санал хураалгахаар байж байгаа нь үнэн. Хоёр жил шахуу ажилласан. Одоо бас Хөгжлийн хуулийн асуудал яригдаж байгаа. Ямар холбоо байна. Энэ хуулийн ач холбогдлоо алдах гээд байна уу, энэ юу болж байна. Хэн хариулах вэ. Байнгын хороо ер нь бодлогын түвшинд Төсвийн байнгын хороо энэ асуудлыг бодлогын түвшинд хэр зэрэг авч үзэж, үнэлэлт дүгнэлт өгч байгаа юм бэ. Балдан-Очир гишүүний асуултанд Хаянхярваа дарга хариулна. 

Дээр нь Засгийн газар энийгээ нэмээд хариул. Яагаад энэ хуулийн 60, 70 заалттай хууль орж ирж байхад 70, 80 заалт нэмэгдчихсэн явж байгаа гэдгийг юу гэж үзэх вэ гээд. Хаянхярваа. 

Д.Хаянхярваа: -Балдан-Очир гишүүн бол энэ асуудлаар олон удаа ийм саналуудыг хэлсэн. Энэний дагуу Төсвийн байнгын хороон дээрээ ажлын хэсэг дээр ч тэр, Төсвийн байнгын хороон дээр ч тэр ярихдаа бид нар Засгийн газарт энэ хуулийг оруулж ирэх талаар бас албан тоот хүргүүлж байсан. Ер нь бол энэ хуулийг хэлэлцэж байх явцдаа бол ажил үүргийн хуваарь нь ямар байх юм бэ гэдэг талаар ч бас нэлээдгүй их маргаан гарсан. Тэгээд энэ хуулин дээр бол яахав ер нь энэ Хөгжлийн бодлого, төлөвлөлтийн хууль гарнаа гэдгээр бас зарим нэгэн заалт, зохицуулалтуудыг ажлын хэсэг дээр ярьж, тодорхой тэр хөгжлийн бодлого, төлөвлөлтийн хуультай зохицогдох хэсэг дээр нь ярилцаж оруулсан зүйлүүд байгаа.

Тэгэхээр яг одоо ямар түвшиндээ байгаа вэ гэдгийг бол Засгийн газраас Баярцогт сайдыг хариулаач ээ гэж хүсч байна.

Д.Дэмбэрэл: -Энэ хууль хэр зэрэг үүргээ биелүүлэх чадамжтай хууль гэж үзэж байна. Эд нар их л сайн хууль гаргаж байгаа гэж хоёр, гурван жил ноцолдсон шүү дээ. Баярцогт сайд.

С.Баярцогт: -Балдан-Очир гишүүний асуултанд хариулъя. Ажлын хэсэг 2 жил ажилласан ийм хууль байгаа. Энэ бол одоо Монгол Улсын түвшинд хамгийн их өргөн хэлэлцүүлгэнд хамрагдсан, ер нь үндсэн хуулийг батлахад ч ийм өргөн хэлэлцүүлэг явсан юм уу, үгүй юм уу мэдэхгүй. Хоёр жил бэлтгэгдсэн ийм хууль байгаа. Одоо орж ирж байгаа саналын томъёоллууд бол концепцийг нь өөрчилсөн томъёолол бол нэг ч байхгүй. Дандаа редакци, бусад хуулиудтай уялдуулах ийм саналууд байгаа. Ажлын хэсэг энэ дээр маш сайн ажилласан.

Хоёрдугаар асуултын хувьд Хөгжлийн бодлого, төлөвлөлтийн хууль Засгийн газар дээр хэлэлцэгдээд, концепцийн хувьд эргэж ярья гээд одоо Засгийн газар дээр байж байгаа. УИХ-д өргөн бариагүй байгаа. Энэ хууль бол заавал тэр хуулийг хүлээж хэлэлцэгдэх шаардлагагүй. Яагаад гэвэл тэнд ямар ч байсан хөгжлийн бодлого, төлөвлөлтийн хууль гарна. Тэрэндээ зохицуулагдах харьцааг бол энэ дээр орсон хэмжээгээр нь зохицуулчихсан байгаа. Өөрөөр хэлбэл одоо тэнд байгаа асуудал бол Хөгжлийн бодлого, төлөвлөлтийн хуулийн үндсэн концепци нь бол ойлгомжтой. Улсын болон хувийн хэвшлийн хөрөнгө оруулалтын бодлогыг бүхэлд нь дунд болон урт хугацаанд төлөвлөх үндсэн функц бол тэр байгууллага дээр ирж байгаа. Тэр харилцааг зохицуулсан санал нь энд орчихсон байгаа. 

Одоо Засгийн газар дээр яригдаад, яагаад эцэслэгдээгүй байгаа юм бэ гэвэл ямар институтээр дамжиж хийгдэх юм бэ, Засгийн газрынхаа түвшин дээр. Одоо бол анх оруулж ирсэн түвшин нь бол яамны статустай ийм асуудал байгаа. Тэгээд Засгийн газар дээр яриад энэ бол Шадар сайдын түвшинд зохицуулагддаг, яам хоорондын зохицолдолгоог хангасан чиг үүргийг гүйцэтгэх ийм үндсэн зориулалттай хууль байх ёстой гэсэн энэ зарчим яригдсан учраас концепцийг нь бол эргэж ярьж байгаа гэдгийг хэлэх гэсэн юм.

Тэгэхээр одоо төсвийн хуулийн хэлэлцүүлэг бол яг тэр хуулиас болоод ингээд хойшлогдох бол шалтаг болон шалтгаан бол байхгүй ээ. Яагаад вэ гэвэл ажлын хэсэг дээр энэ заалтыг ярьсан. Ажлын хэсэг дээр 4 заалтыг бол хоёрдугаар хэлэлцүүлгийн явцад дахин ярья гээд энэ хоёрдугаар хэлэлцүүлэг бол үндсэндээ бараг сар гаруй үргэлжилсэн ийм хэлэлцүүлэг болсон шүү дээ хоёрдугаар хэлэлцүүлэг. 4 асуудлыг тусад нь яриад, дахиж ярилцаад, тэгж  эцэслэсэн ийм зүйл байгаа гэдгийг хэлэх гэсэн юм. Баярлалаа.

Д.Дэмбэрэл: -Балдан-Очир гишүүн тодруулаад асууя.

Д.Балдан-Очир: -Би одоо Хаянхярваа, Баярцогт сайдаас ийм хариултыг 2 жил сонсож байгаа юмаа. Одоо бид нар арай нэг жаахан тийм энэ монгол орны эдийн засаг, төсөв мөнгийг энэ барлаг байдлаар, гарын салаагаар гоожуулдагаа больё л доо. Энэ 12 оны төсвийн хөрөнгө оруулалт дангаараа 1 триллион 500 тэрбум төгрөг зээл тусламжтайгаа нийлэхээр 2 млрд долларын хөрөнгө оруулалтын асуудал ерөөсөө хаана наалдах нь мэдэгдэхгүйгээр тарчихсан л байгаа шүү дээ. Энэ төсвийн үр өгөөж, хөрөнгө оруулалтын өгөөж, энэ эдийн засгийн нэгдсэн оновчтой бодлого, тэргүүлэх салбар, орон нутгийн эрх мэдэл, энэ чинь маш нарийн юмнууд бий шүү дээ. 

Энэ чинь зүгээр хаана ч эзэнгүй сул яваад байна шүү дээ. Тэр бодлогыг чинь тодорхойлсны үндсэн дээр тэрийг чинь хэрэгжүүлэх инструмент чинь бол энэ төсвийн тухай, санхүүжилтийн тухай чинь хууль байдаг л байна шүү дээ. Дараагийн 20 жил, одоо ний нуугүй энэ 12 оны төсвийн тухай хуульд сэтгэл...(минут дуусав)
Д.Дэмбэрэл: -Товчхон асуучихъя.

Д.Балдан-Очир: -Энэ 12 оны төсвийн тухай хууль яг ид хэлэлцэх гэж байна. 1 триллион 500 гаруй тэрбум төгрөг, зээлтэйгээ 2 триллион, 2 млрд доллар. Энүүгээр нарийн яривал их арвич хямгач улс төр, төр улс бол бараг Оюу толгойгоо барьчих мөнгө шүү дээ. Тэгээд энэ чинь ерөөсөө хаана ч зарагдсан сургууль, цэцэрлэг, амбаарт наалдаад дуусах гэж байна шүү дээ. Энд тэндэхийн замны цоорхой нөхөөд. Энийг чинь хэлээд байгаа юм шүү дээ. Энэ Монгол Улс чинь эдийн засгийн нэгдсэн бодлого гэж алга байна шүү дээ. Хэн лоббитой УИХ-ын гишүүд тойрог руугаа мөнгөө татдаг, хэн нутагтаа элэгтэй сайд нутагтаа хөрөнгө хаядаг, энийг чинь би засъя гэж яриад байгаа байхгүй юу. Тэрнээс биш энэ хуулийг чинь бол үгүйсгэх юм алга. 

Тэгэхээр зэрэг энд чинь эрх мэдлийн асуудал, мөнгийг хэн хуваах тухай яриа гараад байгаа юм л даа эцэстээ. Сангийн сайд юм уу тэр Хөгжлийн бодлого төлөвлөлтийн тухай хууль, хөрөнгө оруулалтын энэ эх үүсвэр. Ийм л юм асуусан юм. Энэнтэй бол би Улаан гишүүний байр суурь надтай нэг байгаа гэж би бодож байгаа. Би тэр ажлын хэсгийг ахалж байгаа гишүүнээс би асуух гэсэн юм...(минут дуусав)
Д.Дэмбэрэл: -Улаан гишүүн ажилтай яваа байх аа. Энэ Хөгжлийн бодлого төлөвлөлтийн хууль чинь хаана яваа билээ? Орж ирээгүй байгаа тиймээ. Одоо бол анхны хэлэлцүүлгийн саналууд хураагдах болоод явж байна шүү дээ. Яахав тэр Балдан-Очир гишүүн бол тэр дараачийн хууль нь ороод энэ хуулиар бол гаргах нь зөв байх л даа. Үнэхээр дараа нь сайхан төлөвлөлт бодлогын сайхан хууль орж ирвэл энэ хууль руугаа бас өөрчлөлт орох юмнууд дараа гарахыг байг гэхгүй л дээ. Тэр хуулийг орж ирсэн цагт нь яригдах байх аа даа. 

Ингээд гишүүддээ Дондог гишүүн асуултаа тавья.

Д.Дондог: -Баярлалаа. Тодорхой асуудлууд асууя. 

Д.Дэмбэрэл: -Эхний ээлжинд асуудгаа л асуучих.

Д.Дондог: -Энэ бол том хууль аа. 2 жил гаруй хэлэлцэж байгаа, нэлээдгүй өөрчлөлт орох ёстой ийм хууль байгаа. Тэгээд би зөвхөн орон нутагтай холбоотой хэсэг дээр л асуулт тавья. Бид нар орон нутгийн бие даасан байдлыг хангана гээд нэлээдгүй олон жил яриад, боловсон хүчний болоод бас бусад зарим зүйл заалт 40 гаруй хуулин дээр өөрчлөлт оруулж бид нар бас тодорхой шийдвэр гаргаж байсан.

Төсөв санхүүтэй холбоотой юмнууд үлдчихээд яваад байсан. Тэгээд одоо энэ хуулиар гарах ёстой. Ингээд уншаад үзэх энэ зарчмын зөрүүтэй саналуудыг хараад байхаар зэрэг ер нь хэр зэрэг эрх мэдэл орон нутаг руу шилжиж байгаа юм болоо гэдэг асуудал бас дахиад тавигдах юм байна гэж ойлгогдож байна. Би бол харьцангуй сэтгэл дундуур байна гэж хэлэх гээд байна л даа. Энэ нэг 25 хувь, 5 хувь чинь бол урд нь үндсэндээ байдаг л байсан хувиуд шүү дээ. Тэгэхдээ Сангийн яам, Засгийн газар энийгээ өгдөггүй байсан. Одоо энэ шинэ хуулинд заадаг болсноороо  бүрэн шилжүүлэг өгдөг болох гэж байгаа юм уу, үгүй юм уу энийг нэгдүгээрт асуумаар байна. Өгдөг бол өөр хэрэг, өгөхгүй зүгээр хуулинд заачихаад тэгээд төсвийг нь хийхдээ бол шал өөрөөр хийчихдэг байсныг нэгдүгээрт хэлье.


Хоёрдугаарт, энэ хөрөнгө оруулалтын зардал байна. Хөрөнгө оруулалтын их засвар. Одоо энэ Их Хурлын гишүүдээс санал тавиад бөөн маргаан болоод л, хязгаар тогтоож өгөөд. Энэ эрх орон нутагт бүрэн шилжиж чадаж байна уу, үгүй юу. Одоо бид нараас ингээд гараад орон нутаг өөрөө асуудлаа тэндээ яваад байх боломж байна уу, үгүй юу. Бүрдэж байна уу, үгүй юу хоёрдугаарт.


Гуравдугаарт, энэ орон нутгийн салбарын төсвүүд байна. Одоо боловсрол, эрүүл мэнд, биеийн тамир спорт гээд. Энэ чинь тэгээд яг төсөв нь хэн дээр батлагдах гээд байгаа юм бэ. Хууль харахаар зэрэг яаман дээр батлагдаж, гэрээ хийж шилжүүлнэ гэсэн өнгөтэй юм харагдаад байх юм. Шууд одоо тэр орон нутагт нь хийгээд батлагдаж болохооргүй, эрхийг нь өгч болохооргүй байгаа юм уу, эсвэл өгчихөөд байгаа юм уу. Энэ тодорхойгүй байна. Яг хэн дээр одоо батлагдаад байгаа юм бэ төсөв нь?


Гуравдугаарт, зээл олгоно гэсэн байна дараагийн дугаарт. Аймаг, сумдын төсвийн орлого үлдэхгүй зээл олгоноо гэж. Тэгэхээр энэ зээл хүүтэй байх юм уу, хугацаа юм нь яах юм. Төсвийн зээл гэдгийг одоо ямар утгаар ойлгогдож байгаа юм. Шинэ агуулга орж ирж байна шүү дээ. 

Дараагийн дугаарт бол энэ хүн амын тоо, газар нутгийн байршил, тухайлбал, нэг хүнд ногдох зардлыг хувьсах зардал юмыг тооцож төсөв хуваарилж байхаар тийм юм байна уу, байхгүй юу. Зүгээр л одоо үзэмжээр, одоо гишүүдийн шүүмжлээд байгаагаар албан тушаалтай улсуудын аймагт арай илүү ногддог барьдаг гэсэн тийм юм одоо бас хэвээрээ явах юм уу гэдэг асуудал гарч ирж байна. 

Татварын ямар ямар орлогуудын ямар хувиуд шинээр нэмэгдэж оруулах юм бэ, орон нутагт орох юм бэ. Өмнө нь аж ахуйн нэгжийн албан татвар Их Хурал дээр санал хураагаад 100 хувь орон нутагт нь үлдээнээ гээд шийдвэр гараад, Төсвийн тухай хуулинд суулгана гээд УИХ-ын протоколд байгаа. Энэ бүрэн сууж чадсан уу, үгүй юу. Гэх мэтчилэнгийн асуудлуудын асууя. Тодорхой хариулмаар байна.  


Д.Дэмбэрэл: -Хаянхярваа дарга. Байнгын хорооноосоо л уг нь асуух ёстой шүү дээ. 


Д.Хаянхярваа: -Дондог гишүүний асуултанд хариулъя. Тэгэхээр орон нутгийн бие даасан байдлыг манай гишүүд бас нэлээн шүүмжлээд байгаа л даа энэ хуулин дээр. Орон нутгийн бие даасан байдлыг нэлээн өргөжүүлэх ёстой байсан. Гэтэл тэр санасан хэмжээнд хүрсэнгүй ээ гэж одоо ингэж байгаа. Ер нь яг энэ төсвийг хэлэлцэж байх явцад бол Байнгын хороон дээр болоод ажлын хэсэг дээр энэ асуудлаар нэлээн маргаан гарсан. 

Ер нь бол ялангуяа тэр Дондог даргын асуусан салбарын эрүүл мэндийн, боловсролын гээд энэ төсвүүдийг аймаг, орон нутагт нь шилжүүлж өгье, аймаг, орон нутаг нь өөрөө энэ Иргэдийн хурлаараа хэлэлцээд шийддэг байг ээ гэсэн ийм санаануудыг нэлээн гаргаж ярьж байсан. Тэгээд харамсалтай нь энэ бол одоо ажлын хэсэг дээр дэмжигдээгүй. Ялангуяа яамны 2 сайдыг байлцуулж байж ажлын хэсэг дээр нэлээн ярьсан. Тэгээд тодорхой сургуулийн өмнөх боловсрол гээд нөгөө гэрээгээр дамжуулж хэрэгжүүлнэ гээд нэг тийм зүйл яриа бол энд туссан байж байгаа.

Тэр 25 хувь, 5 хувь гээд НӨТ, ашигт малтмалын төлбөр гээд байгаа бол одоо шууд олгогдоно. Энэ бол тэр орон нутгийн хөгжлийн сан билүү юу билээ тийм нэрээрээ бол одоо ингэж сууж байгаа л даа. Орон нутгийн хөгжлийн нэгдсэн сан гэж. Тэгэхээр энэ бол харин орон нутаг өөрөө бие даасан байдлаар энэ орлогоосоо бол өөрсдийнхөө хүрээн дотор орон нутгаа хөгжүүлэх, бие даасан байдалтайгаар хийх, ажил төрлөө зохицуулах ийм бололцоо нөхцөлийг бол шууд бүрдүүлж өгнөө гэж ингэж ойлгох учиртай.

Татварын орлогын талаар одоо ямар ямар орлогууд орох вэ гэхээр энд бол тэр 23.6 дээр бүгдийг нь нэлээн тодорхой бичсэн л дээ. Тэгээд саяны яриад байгаа тэр татварууд дотор гэхэд энэ хотын оршин суугчийн албан татвар, хот төлөвлөлтийн татвар гээд л тэр 23.6-г харвал та энэ дээр бүх тэр орох ёстой орон нутагт аймаг, нийслэлийн төсвийн татварт орох орлогуудыг энд тодорхой ингээд зааж өгсөн байгаа гэдгийг хэлмээр байна. Өөр нэмэх зүйл байвал Сангийн яамнаас нэмчихээч ээ гэж хэлмээр байна.

Д.Дэмбэрэл: -Дондог нэмээд асуучихъя.

Д.Дондог: -Баярлалаа. Би бас нэг зүйл нэмж тодруулъя. Энэ дээр хуулин дээр байна л даа. Ашигт малтмалын ашиглуулж байгаа орон нутагт хуваарилах орлогыг бусад орон нутгийнхаас илүү хэмжээгээр тогтоож хуваарилнаа гэж. Тэгээд энэ маань нөгөө орон нутаг маань ашигт малтмалаа олборлуулах гээд баахан уралдаан болно шүү дээ. Би бол энийг бас нэг зохимжгүй өгүүлбэрээр орчихов уу гэж бодоод байна.

Хувьсах зардал маягаар хүн амынх нь тоо, газар нутгийн байршил, хол ойрын юмыг сайн харгалзаж хуваарилбал тэгэхээр мэдээж одоо тэр ашигт малтмалтай холбоотой юмыг нь энэ дээрээ тооцдог юм байгаа биз. Яг ийм өгүүлбэрээр орчихвол бүх сум л ерөөсөө ашигт малтмалаа олборлуулж байж мөнгө ахиухан авах л ийм юм руу уралдах байх даа гэж нэгдүгээрт бодогдож байна.

Хоёрдугаарт, энэ хөрөнгө оруулалтын түрүүний миний ярьсан хөрөнгө оруулалт, их засварын зардлын орон нутагт хэрхэн шилжиж байгаа юу, бид нар дахиад л орон нутгаар явахдаа сургуулийн засвар, дээвэр, эсвэл шинэ барилга байгууламжийн санал авч яваад энд ирээд бөөн маргаанд ороод байх юм уу, энийг хэрхэн шийдэж байгаа юм бэ энэ хууль. Тэр салбарын төсвийг бол тэр орон нутагт нь өгөхгүй юм бол хоёрын хооронд...(минут дуусав)
Д.Дэмбэрэл: -Хаянхярваа хариулъя.

Д.Хаянхярваа: -Тэр эхний нэгдүгээр асуулт нь бол яахав нэг ийм заалтаар орсон байгаад байгаа юм л даа. Ашигт малтмал олборлолт хийгдэж байгаа тухай орон нутгийн ашигт малтмалын нөөц ашигласны төлбөрийг орон нутагт хуваарилахдаа олборлолт хийгдсэн тухайн орон нутгийн нэг хүнд ногдох хэмжээг бусад орон нутгийн нэг хүнд ногдох хэмжээнээс 10 хүртэл хувиар нэмэгдүүлэн тогтооно гэсэн нэг ийм заалт орсон байгаа.

 Тэгэхээр Дондог даргын саяны хэлж байгаа бол одоо бас санал байна гэж ойлгож байна л даа. Энэ зүгээр тийм юм болох уу гэж. Энэ бас бодох л ёстой асуудал байх. Тэгэхдээ зүгээр мэдээж ашигт малтмалыг ашиглах тухай асуудлыг ярихдаа сум орон нутгууд бол өөрсдөө дураараа тэгж ашиглуулна, ингэж ашиглуулна гэдэг шийдвэрийг бас гаргах тэр эрх мэдэл нь хязгаарлагдмал байгаа учраас яг шууд тэгж бүх ашигт малтмалаа ашиглана гээд яваад байх тогтолцоо нэг их айхтар гарахгүй байх аа гэж ингэж бодож байна.

Их засвартай холбоотой асуудлууд бол аймаг орон нутаг руугаа шилжиж байгаа. Хөрөнгө оруулалттай холбоотой асуудлууд ч гэсэн мөн одоо ялгаа байхгүй аймаг орон нутгуудын хэмжээнд өгөх, хөрөнгө оруулалтын хэмжээтэй...(минут дуусав)
Д.Дэмбэрэл: -Баярлалаа. УИХ-ын гишүүн Сүхбаатарын Батболдын урилгаар Шинэ цагийн удирдлагын академийн багш, төгсөх курсийн оюутнууд УИХ-ын чуулганы хуралдаантай танилцаж байна. Багш, сурагчдад ажлын амжилт хүсэн ерөөе. (алга ташив)
Тэрбишдагва гишүүн асуултаа тавья.

Д.Тэрбишдагва: -Энэ нэгдүгээр асуудал энэ Балдан-Очир гишүүний яриад байгаа энэ хөгжлийн бодлого, төлөвлөлтийн тухай хуулийг бас бид яриад байгаа юмаа. Тэгээд Баярцогт сайд аа, энэ одоо нэг хууль батлагддаг, батлагдсан хуулийн дараа энэ хөгжлийн бодлого, төлөвлөлтийн тухай хууль орж ирнэ. Тэгээд энэ хуультай орж ирэхэд энэнээс бас тодорхой хэмжээгээр дөнгөж хууль батлагдаад л өөрчлөлт гарах тийм юм гарч ирж магадгүй гэж бодогдоод байгаа юм л даа. 

Тэгэхээр энэ хөгжлийн асуудал гээд ингээд ярихаар бол бид үнэхээрийн энэ асуудлаа эхэлж ярих ёстой. Тэгээд энэ хөгжлийн бодлого, төлөвлөлтийн хууль хэзээ орж ирэх вэ. яг одоо орж ирэх хугацаагий нь мэдмээр байна.

Ер нь зүгээр энэ орон нутаг энэ төсвийн тухай хуулийг өөрчилдөг асуудал дээр бид олон жил ярьсан. Энэ нэг ялангуяа орон нутагт эрх мэдлийг шилжүүлэх эд нар асуудал дээр их олон удаа ярьсан л даа. Энийг бас хэлэлцэх нь зөв зүйтэй гэж бодож байна. Тэгэхдээ ингээд хоёр төсөөтэй хуулийг цуг оруулж ирж болоогүй юм уу гэж нэг асуудал байна. Нөгөөдөхөд нь бол энэ орон нутгийн бие даасан байдал гэж ингэж ярьж байгаа юм. Орон нутгийн бие даасан байдал яг одоогоор ингээд ярихдаа одоо ингээд аймаг, сум, хот, дүүрэг гэж яригдаад байгаа энэ дүүрэг чинь бол одоо энэ бие даасан байдлаараа сумын статустай мөртлөөсөө нэг дүүрэг бол сумаасаа 80-100 дахин илүү үнэтэй шүү дээ. Тэгээд энэний төлөвлөлтийн асуудлыг бие даасан байдлыг энэ хуулинд дүүрэг дээр хэрхэн шийдэх, энэ чиглэлээр ямархуу асуудал их тодорхой асуудал орж ирсэн бэ гэж.

Энд бас нэг нийслэл хотын хөгжлийн хэрэгцээндээ зориулж зээл авах, үнэт цаас гаргах эрхтэй гэж байгаа юм. Энэ магадгүй манайх шиг Улаанбаатар хот шиг ингэж хөгжиж байгаа, бас ийм эрх дарх магадгүй л дээ. Тэгэхдээ энэ дээр одоо нийслэл хот өөрөө авах эрхтэй ч гэсэн нийслэл хотын маань статус, тэнд байж байгаа санхүүгийн мэдлэг чадвар эд нарыг нь бодож үзэхэд энэ одоо яг ийм зээл авах, бонд гаргах хэмжээнд хүрсэн үү, энийг эсвэл Сангийн яам юм уу, Монголбанктай ямар холбоотойгоор энэ асуудлыг холбож шийдэх юм бэ. 

Энэ зүгээр ер нь нийслэл хот бол ингэж иймэрхүү асуудал хийвэл бид нэг талаар дэмжиж байгаа, тэгэхдээ энийг хууль эрх зүйн хувьд ямархуу чиглэлээр шийдэх юм. Энэ сургуулийн өмнөх насны болон ерөнхий боловсрол, анхан шатны эрүүл мэндийн үйлчилгээ эд нарыг одоо хөрөнгийн төлөвлөлт, хуваарилалт, гүйцэтгэлийг орон нутагт хариуцнаа гэж байгаа юм. Энэ одоо сургууль, цэцэрлэгийн асуудал, энэ эрүүл мэндийн асуудал чинь энэ хөдөө орон нутагт, сум орон нутаг, аймгуудад бол нэг суманд бол нэг сургууль, цэцэрлэгийн асуудал, эмнэлгийн асуудал яригддаг бол дүүрэгт гэх юм бол 270 мянган хүнтэй дүүрэгт гэхэд бол энэ чинь хэд дахин том асуудал яригдана шүү дээ.

Тэгээд энэ төлөвлөлтийг дүүрэг, сумын хооронд ямар ялгаатайгаар төлөвлөж байгаа юм бэ. Тэгээд энэ яг энийгээ манайхан хуваарилаад, төлөвлөөд, гүйцэтгэгдэж чадах уу. Орон нутагт шилжүүлэх асуудал дээр энэ засвар үйлчилгээний асуудал энэ тэрийг би ойлгоод байгаа юм. Яг энэ эмнэлэг, сургуулийн асуудлыг тэгээд нөгөө хөрөнгийг шамшигдуулах, үр ашиггүй зарцуулахыг орон нутагт шилжүүлснээр чанартай сайхан болчихсон гэж үзэх гээд байгаа юм. Тэгтэл яг орон нутагт шилжүүлээд, эрх мэдлийг нь өгчихөөр нөгөө орон нутгийн нэг суманд чинь одоо хэдэн барилгын компани байдаг билээ дээ. Энэ эд нарыг нь шилжүүлэхээр нөгөө яг одоо чанартай үйлчилгээ явуулах боломж бий юу.

Тухайлах юм бол өчигдөр бид хурал дээр ярьж байхад энэ нэг.

Д.Дэмбэрэл: -Тэрбишдагва гишүүн нэмээд асуучихъя.

Д.Тэрбишдагва: -Одоо тухайлах юм бол өнөөдөр нэг цэцэрлэгийг хөдөө орон нутагт барихад 536-гаас 540 сая төгрөгөөр барьж байх юм бол канад технологиор 350 нь, өөрөөр хэлэх юм бол 150 сая төгрөг хямдхан байгуулаад, тэгтэл эндээс одоо тийм технологитой олон газрууд бий болж байгаа гэж би сонссон. Тэгэхээр тэрийг хөдөө орон нутагт нь байгуулнаа гэж хэлбэл ингээд болохгүй ийм зөрчил эд нар гарах уу, үгүй юу. Энэ дээр юу гэж бодож байгаа юм.

Д.Дэмбэрэл: -Хаянхярваа, шаардлагатай бол Сангийн сайд нэмээд орхиё.

Д.Хаянхярваа: -Тэрбишдагва гишүүний асуултанд хариулъя. Тэгэхээр тэр Хөгжлийн бодлого, төлөвлөлтийн хууль хэзээ орж ирэхийг бол түрүүн Баярцогт сайд хэлчих шиг болсон. Орон нутгийн бие даасан байдал гэж яриад байгаа гээд энийг дүүрэгтэй холбож, одоо бас нэлээн ярьдаг л даа. Тэгэхээр энэ хуулин дээр бол миний ойлгож байгаагаар ер нь сум дүүргийн гэдэг ийм л статусаар яваад байгаа л даа. Тийм.

Тэгэхээр ер нь бол  одоо яг дүүрэг бие даасан байдлаар ингэнээ гэсэн тийм тодорхой томъёолсон зүйл энд байхгүй л гэж ойлгож байгаа. Сум, дүүргийн гэдэг энэ томъёоллоороо яваад, одоо орлогоо яаж бүрдүүлэх вэ, ямар орлого бүрдүүлэх вэ, яаж зарцуулалт хийхэв, яаж  төсөв төлөвлөгөөгөө дээд шатныхаа хуралд тайлагнах вэ гэдэг нь бол энд тэр бүх зохицуулалтаараа явж байгаа гэж ингэж хэлмээр байна.

Тэр нийслэлийн үнэт цаас гаргах тухай асуудал дээр тэр бие даасан байдал одоо өнөөдөр нийслэл тийм түвшинд байгаа юу гэдгийг би Баярцогт сайдыг хариулаад өгчихөөч гэж хүсч байна. Миний хувьд бол бодохдоо өнөөдөр нийслэл бол үнэт цаас гаргаад, одоо тэрнийгээ захиран зарцуулаад л, өөрөө нийслэл өөрийнхөө хууль эрхийн хүрээнд хариуцаад явах бололцоо нөхцөл нь бол бүрдсэн гэж ингэж л үздэг. 

Д.Дэмбэрэл: -Сангийн сайд Баярцогт.

С.Баярцогт: -Тэрбишдагва гишүүний асуултанд хариулъя. Түрүүн бас Дондог гишүүний асуултанд тэр төсвийн зээлтэй холбогдуулаад дутуу хариулчихсан. Тэрийг бас давхар хариулчихъя. 

Орон нутагт бол төсвийн зээл авах эрх нь одоогийн хуулиар ч байгаа, энэ хуулиар ч нээгдэж байгаа. Төсвийн зээл бол хүүгүй байна. Зээлийн хувьд бол Улаанбаатар хот өөрөө зээл авах, бонд гаргах эрх нь нээгдэж байгаа. Тэгэхдээ ямар өмчийг барьцаалж байж авах вэ гэдгийг нь энэ хуулинд бас хязгаарлаад заагаад өгчихсөн нэгд.

Хоёрдугаарт, энэ бонд юм уу зээлийн эргэн төлөлт нь 4 жил дотроо багтах ёстой. Дээрээс нь санхүү, төсвийн асуудал эрхэлсэн төрийн захиргааны төв байгууллагаас зөвшөөрөл авах ёстой. Ийм зүйл тийм, ийм хязгаарлалтуудыг хийж өгсөн байгаа. Аймгуудад бол бонд гаргах, арилжааны зээл авах эрх нь байхгүй байгаа. Аймгууд бол зөвхөн төсвийн зээл авах эрхтэйгээр ингэж зохицуулсан.

Төлөвлөлтийн хувьд бол дүүрэг гэж ингээд тусад нь салгаж хийхэд хүндрэлтэй байгаа. Яагаад гэвэл үндсэн хуулин дээр засаг захиргааны нэгжийн зохион байгуулалтан дээр аймаг, нийслэл, сум, дүүрэг гээд ингээд тэнцүүлээд хийчихсэн учраас энэ дээр бид нар үндсэн хуулин дээрээ зохицуулалт хийхгүйгээр энийг ингээд хөдөлгөх бололцоогүй болчихоод байгаа юм. Бид нар бас нэлээн ярьсан. 

Түрүүн бас Дондог гишүүний асуугаад байгаа тэр эрүүл мэнд, боловсролын салбарын хөрөнгө оруулалтын асуудлыг яамдаар нь дамжуулж шилжүүлж байгаа. Тэр бол эрх мэдэл нь шууд орон нутагт очиж байгаа байхгүй юу. Тэрнээс ингээд яамаар дамжаад, яам нь хяналт хийгээд байгаа ийм асуудал бол байхгүй. Зүгээр бодлогын зохицуулалтыг нь яам бол бүхэлд нь харах ёстой гэсэн ийм зарчим барьж байгаа. 

Хөрөнгө оруулалтын хувьд бол бид нарын өмнө баталсан хуулиар, өмнө баталсан худалдан авахын хуулиар бол орон нутагт худалдан авах үйл ажиллагаа бол одоо энэ 12 оны төсвөөс эхлээд бүгд орон нутагт явагдана шүү дээ. Зөвхөн бүс нутгийн шинжтэй энэ улсын хэмжээнд зохион байгуулагдах биеэ даасан агентлагаар явагдана. Яамдууд дээр бол тендер бол зарлагдахгүй орон нутаг руу. Үнийн дүн хамрахгүйгээр орон нутаг руу шилжиж байгаа ийм зохион байгуулалттай байгаа гэдгийг хэлэх гэсэн юм.

Хөгжлийн бодлого, төлөвлөлтийн хууль бол одоо Засгийн газар дээр байгаа. Хөгжлийн бодлого, төлөвлөлтийн хууль батлагдсаны дараа энэ хуулинд өөрчлөлт орохгүй. Яагаад гэвэл энэ хуулийн одоо та бүхний энэ нөгөө саналын томъёоллыг харж байгаа байх. 3 дугаар бүлэг дээр оруулж байгаа найруулга, 12 дугаар томъёоллоор бол ерөнхий зохицуулалтыг нь энд хийчихсэн байгаа ажлын хэсэг дээр ярьж байгаад. Баярлалаа.

Д.Дэмбэрэл: -Баярлалаа. Баделхан гишүүн алга байна. Б.Батбаяр.

Б.Батбаяр: -Баярлалаа. Тэгэхээр ийм байна. Би сая ер нь ингээд телевиз, сонин ингээд хараад байхад их хэцүү хэцүү юм их байх юмаа. Ерөөсөө дандаа төлбөрөөс чөлөөлнө, хөнгөлнө, хүчингүй болгоно гэсэн тийм л юмнууд байх юм. Эсвэл цалин нэмнэ, мөнгө өгнө, зүгээр өгнө гэсэн тийм юмнууд байна сонин дээр. Та нар өнөөдрийн сонин, өчигдөрийн сонин, телевиз эд нарыг хараарай. Жишээлэх юм бол төрийн албан хаагчийн цалинг доод тал нь 800 мянган төгрөг болно гээд ингээд л пиардаад байх юм. Тэгснээ 170 мянган хүнд тэр чинь одоо 170 мянган төрийн албан хаагчид нэгэнд нь 800 мянган төгрөг өгөхөд дунджаар 2 триллион төгрөг болж байгаа байхгүй юу.

2 мянган тэрбум гэсэн үг. Тэтгэвэр тэтгэмжээ хоёр, гурав дахин нэмнэ гээд л ингээд пиардаад байх юм. Тэр нь дахиад л бас л 2 мянган тэрбум төгрөг. Тэгээд дээр нь нөгөө нэг сая төгрөгөө бас энэ онд багтааж, ирэх онд багтааж өгнө, ямар хүнд гэлээ тэр чинь өндөр настан, тахир дутуу ядуу орлоготой улсуудад өгнө гээд байх юм. Тэр чинь үндсэндээ бараг тав, зургаан тэрбум төгрөг болж байна. Би сая л ингээд тооцоод бодоод үзлээ л дээ. Нөгөө 21 мянган төгрөг чинь 800 тэрбум төгрөг шүү дээ. Сар бүхэн өгдөг хүнд. Тэгээд ингээд бодоод байвал наадах чинь би бодоод үзсэн чинь ойролцоо тоо бодлоо л доо. 7.8 тэрбум төгрөг ерөөсөө миний саяны хэлсэнд л байж байгаа байхгүй юу. Бараг 8 триллион төгрөг. 8 мянган тэрбум төгрөг.

Энэ жилийн төсөв юу гэхээр зэрэг 7.1 их наяд шүү дээ тиймээ. Тийм байх аа. Ерөөсөө саяны хэдэн цалин мөнгө, тэр тэтгэвэр тэтгэмж, тэгээд дээр нь тэр нөгөө 1 сая төгрөг, тэгээд нөгөө төрийн албан хаагчдын цалин шүү дээ тэр чинь бас. Энэ чинь л 8 их наяд болоод байна. Тэгээд яахав бүгдийг нь тарааж ингэж өгчихөөд, бусдыг нь яахав. Зөндөө юм байгаа шүү дээ. Энийг ер нь тооцоолдог улсууд гэж байна уу, та нар ер нь энийг тооцоолж үзсэн юм уу Сангийн яамныхан. Энэ чинь миний толгойд багтахгүй их тоо байна. Энэ амлалт чинь. Сонгууль болох гэж байгаа гээд маргааш үхэх гэж байгаа юм шиг бүх юмаа тараагаад өгчихөж болохгүй биз дээ. Би энэ дээр л гайхаад байгаа юм. Одоо ер нь төр засаг чинь хэдэн төгрөг байнаа, яг одоо тэр мөнгө өгөх тийм мөнгө байна уу, үгүй юу. Эсвэл олно гээд байгаа юм уу,  хэдийг олно гээд байгаа юм, тэрийгээ надаа нэг сайхан тайлбарлаад өг.

Та нар 20 их наядыг олж байж л 20 их наяд буюу 20 мянган тэрбум төгрөг олж байж л энэ бүх юмаа чадна шүү. Тийм бололцоо бий юу нэгдүгээр асуудал. Хоёрдугаарт, бид нар нэг жаахан баримжаатай юм яримаар байна. Нөгөө нэг хөгжлийн бодлого, төлөвлөлт энэ эд нар чинь яах вэ ер нь. Юу болж байгаа вэ. энийгээ нэг надаа нэг тайлбарлаж өгөөч. Ийм үндэслэлгүй ийм юм байж болохгүй шүү дээ энэ чинь. Би төсвийг харсан тэр төсөв дээр бол арай өөрөөр бичсэн байна лээ. Одоо энэ сонин дээр та нар хараарай. Зөндөө амлалтууд. Би зүгээр хагасыг нь уншаад энэ шүү. Ийм байна. Энэ дээр нэг хариулж өгөөч. Бололцоогүй юмыг амалж болохгүй гэдэг тийм асуудал...(минут дуусав)
Д.Дэмбэрэл: -Хаянхярваа. Сангийн сайд дараа нь. Энэ бодлогынхоо юмыг энэ Төсвийн байнгын хороо гартаа зангидаж, энэ чинь анхны хэлэлцүүлэг шүү дээ. Эхний хэлэлцүүлэг биш. 

Д.Хаянхярваа: -Батбаяр гишүүн сая асуулаа л даа. Миний ойлгож байгаагаар бол Батбаяр гишүүн сая төсвийн тухай хуулиар биш нөгөө 12 оны төсөв хэлэлцэж байна гэж ойлгоод асуучих шиг боллоо. Тэгэхээр таны энэ асуулт бол 12 оны төсөв хэлэлцэх үед л одоо яригдах ёстой зүйл байхаа гэж ингэж бодож байна.

Д.Дэмбэрэл: -Батжаргалын Батбаяр нэмээд асуучихъя.

Б.Батбаяр: -Уучлаарай Хаянхярваа гишүүн ээ, би төсвийн тухай хуулийн талаар ярьж байна. Ганцхан 12 он гэж яриагүй, 12 онд чинь бас энэ хууль чинь үйлчлэх ёстой байх гэж бодож байгаа. Энийгээ яах юм бэ, энэ хариуцлагатай улсууд бичсэн байна шүү энэ дээр сайд, дандаа сайд нар амалсан, дэд сайд нар хэлсэн ийм л юм байгаа. Та энэ сонин хэвлэлээ үзээрэй. Би зүгээр ерөөсөө л дөрөвхөн юм л ярилаа шүү дээ. Төсвийн тухай хууль чинь 12 онд үйлчилнэ биз. Яагаад 12 онд үйлчилдэггүй юм. 

Д.Дэмбэрэл: -13 оноос.

Б.Батбаяр: -13 онд үйлчлэх байлаа ч гэсэн. Ер нь яагаад вэ гэхээр зэрэг ер нь үйлчлэх юм уу, үгүй юу ер нь энэ төсвийн тухай хууль чинь. Тэр 20 триллион төгрөгийг та нар наад хуулиараа баталж гаргаж өгч чадах юм уу, үгүй юу гэдгээ л хэлээдэх.

Д.Дэмбэрэл: -Хаянхярваа.

Д.Хаянхярваа: -Тэгэхээр энд энэ хууль бол яахав хэрвээ одоо ингээд бид нар батлах юм бол хэрэгжүүлэх хугацаагий нь 13 оны 1 сараас гэж байгаа л даа. Тэгэхээр одоо 12 онд 13 оны төсвийг хийхэд одоо энэ хууль батлагдвал энэ хуулиар хэрэгжүүлнээ гэж үзэж байгаа. Ер нь зүгээр яахав сонин дээр гарчихсан юмыг би өнөөдөр олж харсангүй. Тэр 20 триллион гэж. Тэр ирэх оны 12 оны төсөв бол бид нарт өргөн баригдсан байгаа. 12 оны төсөв бол та түрүүн хэллээ шүү дээ, 7.1 триллион төгрөг гээд.

Тэгэхээр мэдээж энэ дээр яг тэр төсөв хэлэлцэж байх үед нэлээн тодорхой яригдах байх аа. Орлого, зарлагын хувьд бол энэ бас тодорхой төсвийн тогтвортой байдлын тухай хууль болоод бусад макро эдийн засгийн үзүүлэлтүүдийг хангасан ийм төсөв орж ирсэн. Одоо бол хэлэлцэгдэж байгаа.

Д.Дэмбэрэл: -Баярлалаа. Одбаяр гишүүн алга байна. Гишүүд Байнгын хорооны санал, дүгнэлтээс асуултаа асууж хариултаа авлаа. Горимоороо цаашаа үргэлжилье. Санал хураалт явуулна. Гишүүдийг оруулна. Би хэлсэн шүү дээ. 100-гаад санал хураалт байнаа гэж энэ их том хууль аа. Гишүүдийг оруулаад ирье. Гишүүд ер нь цаад арынхаа ажлуудыг сайн зохион байгуул, зохицуул. Яагаад гэвэл бид нар нэлээн санал хураалт явуулах шаардлага байна. Үүдээр байгаа гишүүдийг наашаа оруулчих. 


За гишүүд суудлаа эзэлчихье. Тэр гишүүдийг оруул, гишүүд түргэн наашаа суучихъя. 


Төсвийн тухай хуулийн төсөл болон холбогдох бусад хуульд Төсвийн байнгын хорооны гаргасан зарчмын зөрүүтэй саналын томъёоллууд байна. Төсвийн байнгын хороогоор дэмжигдсэн саналууд эхлээд хураагдана. 

 Нэг.Төсвийн тухай хуулийн төслийн талаар:

1.Төслийн 3 дугаар зүйлийн 3.4 дэх хэсгийг дор дурдсанаар өөрчлөн найруулах:
“3.4.Төсвийн харилцааг зөвхөн энэ хуулиар зохицуулах бөгөөд орон нутаг, салбарын үйл ажиллагаанд санхүүжилтийн эх үүсвэрийн хэмжээг хуульчлан тогтоох, түүнийг хуваарилах аливаа харилцаа үүнд нэгэн адил хамаарна.” гэж УИХ-ын гишүүн Улаан, Хаянхярваа, Амаржаргал, Батбаяр, Н.Батбаяр, Сэдванчиг, Д.Зоригт, Чулуунбат, Д.Ганхуяг, Ц.Даваасүрэн нарын гишүүд гаргасныг Байнгын хороо дэмжсэн байна. Цаашдаа энэ.

Н.Батбаяр: -Миний нэрийг авчих, ажлын хэсэгт миний нэрийг би оролцоогүй юм чинь.

Д.Дэмбэрэл: -Нямжавын Батбаяр энд оролцохгүйгээр цаашид эдгээр нэрийг дээрх гишүүдийн саналаар гэж явах болно. Байнгын хороо энэ саналыг дэмжсэн байна. Дэмжье гэсэн санал хураалт явуулъя. Тэр гишүүдийг оруулъя. Энэ нөхдүүд яасан. 

40 гишүүн санал хураалтанд оролцож, 25 гишүүн зөвшөөрч, 62.5 хувийн саналаар санал дэмжигдлээ.

 Энд хэдэн гишүүн байна тоол. Тэгэхгүй тэгэхгүй, санал хураалт. Хуулийн санал хураалт. Оруул, хэлэлцэх эсэхийг гэж байгаа биш энэ санал хураалт явж байна шүү дээ. Хуулийн санал хураалт явж байна. Энэ яагаад түрүүн байсан гишүүд яасан. Наадах чинь санал хураалт явчихаж болно л доо, наадах чинь уначихаж болно шүү дээ, яагаад гэвэл энэ гишүүд чинь эсэргүүцсэн санал гарах ёстой шүү дээ, энэ байж байгаа гишүүд.

Харин тиймээ тийм. Үгүй ээ, болих биш. Энд байхгүй байгаа гишүүдийн санал эсрэг санал болж гардагийг та нар мэднэ шүү дээ хуулиараа тэгээд тогтчихсон. Наадах чинь унаж болно шүү дээ. Тийм биш л дээ, наадах чинь энэ сая бол 40 гишүүн байж байсан байна шүү дээ. Байхгүй гишүүн татгалзаж гарах ёстой шүү дээ. 






            (10.20-12.20 Д.Энэбиш)
 Тамгын газар энэ өглөө байсан гишүүд яасан. Энэ Ө.Энхтүвшин яасан. Энэ хоёр дэд даргыг дууд. Бүлгийн дарга нар ирц бүрдүүлж байх хуулийн үүрэгтэй шүү. За яах вэ одоохондоо бол Ардын намынханд хэлэх юм байх шиг байна. Ардчиллынхан бол арай олон сууж харагдаж байна. Гишүүдийг оруулъя. Тоглоом хийгээд байх юм алга. 

Ер нь энэ бүлгийн ахлагч нар жаахан одоо. Санал хураалтад З.Алтай гишүүн, Н.Алтанхуяг гишүүн, Д.Арвин гишүүн. Энэ орж ирээгүй гишүүдийг би дуудаж байна. Х.Баделхан гишүүн, Д.Балдан-Очир гишүүн, Д.Батбаяр гишүүн, Су.Батболд гишүүн. Санал орж ирэхгүй байгаа гишүүдийг дуудаж байна. Ж.Батсуурь гишүүн. Б.Бат-Эрдэнэ гишүүн, С.Баяр гишүүн, Г.Баярсайхан гишүүн, С.Бямбацогт гишүүн, Н.Ганбямба гишүүн. Л.Гантөмөр гишүүн байна уу, үгүй юу. Л.Гантөмөр гишүүн алга байна. Л.Гүндалай гишүүн уучлаарай гадаадад яваа юм байна шүү дээ. Д.Загджав гишүүн, Д.Зоригт гишүүн, Д.Лүндээжанцан гишүүн, Ц.Мөнх-Оргил гишүүн, Д.Одхүү гишүүн, С.Оюун гишүүн, Ж.Сүхбаатар гишүүн, Д.Энхбат гишүүн, Ө.Энхтүвшин гишүүн. Эдгээр гишүүд шалтгаангүйгээр санал хураалтад орж ирэхгүй байна. 

Энэ 15 минут тутам ирц бүртгэгдэж, тэр нь нийтэд ил тод болж байх ёстой юм шүү. Гишүүд хаана байж байгаа нь орчин үеийн интернэт дээр гарч байх ёстой гэсэн энэ Тамгын газрын ажилтнууд энэ үүргээ биелүүлж байна уу, үгүй юу та нар. Үнэхээр ажилтайг нь ажилтай гэж тавиад. Ажилгүй нь бол ингээд хийдүүлээд байж болохгүй шүү дээ. 

Гишүүдийн тооны хувьд бол байна. Тэгэхдээ боломжийн ирц бас нэмэх шаардлага байна. Уурхайн хурал болж байгаа юм уу. Тэр уурхай талд давхиад байх аа болъё оо. Тэр чинь бас нэг жаахан хязгаартай байх хэрэгтэй шүү дээ. 

Улсын Их Хурлын Тамгын газар бас одоо Засгийн газрын Хэрэг эрхлэх газар, Ерөнхийлөгчийн Тамгын газраас хүсэхэд энэ дөрөв дэх өдөр чуулган болж байгаа өдрүүдэд, дөрөв дэх тав дахь өдрүүдэд энд гадны баахан бас чуулган авчирч хуралдуулах гээд байдгаа одоо боливол таарна. Энд төрийн чуулган явж байг энэ өдрүүдэд. Тэр мөнгөөр хурал хийдгээ боливол таарна. Төрийн ордон шиг байвал болно шүү дээ. Би дахиад хэлье. Тамгын газар, Засгийн газрын Хэрэг эрхлэх газар, Ерөнхийлөгчийн Тамгын газар дөрөв дэх, тав дахь өдөр чуулгантай өдрүүдэд гадны хурал чуулган авчирч Улсын Их Хурлын гишүүдийг тийшээ оруулахыг болъё. Одоо харин манай тэр дэд дарга нар энэ захирамж гаргавал таарна. 

Монгол Улсын Их Хурлын чуулган явах ёстой юм уу, гадны нөхдийн чуулган энд хуралдаж байх ёстой юм уу? Зарчмаа алдах гээд байна шүү дээ. Тэр өөр орднуудад аваачиж хийнэ биз. Д.Лүндээжанцан дарга суучихъя даа. Та мөн ч их хоцорч байна даа. Үүдэнд зогсох бол ирцэд орж байгаа хэрэг биш. За яах вэ ирц хангалттай байна. Тэгэхдээ ер нь боломжтой байж байхад нээрээ орж баймаар байна шүү дээ. 

За гишүүд ээ, саяны саналыг дахиад хураалгая. Түрүүн ирц хангалтгүй санал хураасан гэсэн асуудал гараад байсан. 

Төслийн 3 дугаар зүйлийн 3.4 дэх хэсгийг дор дурдсанаар өөрчлөн найруулах. 

         3.4. Төсвийн харилцааг зөвхөн энэ хуулиар зохицуулах бөгөөд орон нутаг, салбарын үйл ажиллагаанд санхүүжилтийн эх үүсвэрийн хэмжээг хуульчлан тогтоох, түүнийг хуваарилах аливаа харилцаа үүнд нэгэн адил хамаарна гэж Улсын Их Хурлын гишүүн. За нэг л удаа Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, О.Чулуунбат, Д.Ганхуяг, Ц.Даваасүрэн нарын гаргасан саналыг Байнгын хороо дэмжсэн байна. Дэмжье гэсэн санал хураалт явуулъя. 

Дараачийн санал хураалт. Төслийн 4 дүгээр зүйлийн 4.1.22, 4.1.29 дэх заалтыг дор дурдсанаар өөрчлөн найруулах: 

“4.1.22. ”тусгай зориулалтын шилжүүлэг” гэж энэ хуулийн 61.1-д заасан чиг үүргийг санхүүжүүлэх зорилгоор тусгайлан тогтоосон зориулалт, нөхцөл, шаардлагын дагуу аймаг, нийслэлийн төсөвт  улсын төсвөөс олгох хөрөнгийг;
4.1.29. ”орон нутгийн төсвийн суурь зарлага” гэж энэ хуулийн 54.1.1, 54.2.1, 54.3.1, 54.4.1-д заасан чиг үүрэгтэй холбогдох урсгал болон хөрөнгийн зарлага, 54.1.4, 54.1.14, 54.2.4, 54.2.13, 54.3.2, 54.3.5, 54.4.2, 54.4.6-д заасан чиг үүрэгтэй холбогдох урсгал зарлагын нийлбэрийг;” гэж дээрх гишүүд санал гаргаж, Байнгын хороогоор дэмжүүлсэн байна. Дэмжье. 

41 гишүүн санал хураалтад оролцож, 34 гишүүн зөвшөөрч, 82.9 хувийн саналаар энэ санал дэмжигдэж байна. 


Гурав дахь санал. Төслийн 4 дүгээр зүйлийн 4.1 дэх хэсэгт дор дурдсан агуулгатай заалтууд нэмэх: 


“1. “төсвийн төсөл” гэж дунд хугацааны төсвийн хүрээний мэдэгдэлд үндэслэн, хуульд заасан шаардлагын дагуу төсвийн шатлал бүрээр төсвийн ангилал ашиглан Засгийн газраас Улсын Их Хуралд, түүнчлэн бүх шатны Засаг даргаас тухайн шатны иргэдийн Төлөөлөгчдийн Хуралд  өргөн мэдүүлсэн төсвийн  саналыг;” 

2. “эргэлтийн сан” гэж үйл ажиллагаа нь нэгээс дээш төсвийн жил дамжин байнга хэрэгжих, өөрийн эх үүсвэрийг хуульд заасан үйл ажиллагаанд зарцуулж, түүнээс орох орлого, эсхүл зарцуулсан хөрөнгийн эргэн төлөлтийг тухайн үйл ажиллагааг дахин санхүүжүүлэх зориулалттай төсвийн тусгай дансыг;


 3. "өр" гэж өрийн хэрэгслээр дамжуулан тухайн этгээдээс бусад этгээдийн өмнө ирээдүйд эргэн төлөх төлбөрийн үүргийг;

4. “өрийн хэрэгсэл”  гэж бүх төрлийн зээл,  үнэт цаас болон өр үүсгэх аливаа гэрээ, хэлцлийг;“  гэж гишүүд санал гаргасныг Байнгын хороо дэмжсэн байна. Дэмжье. 


41 гишүүн санал хураалтад оролцож, 34 гишүүн зөвшөөрч, 82.9 хувийн саналаар санал дэмжигдлээ. 


Дөрөв дэх санал. Төслийн 6 дугаар зүйлийн 6.1 дэх хэсэгт дор дурдсан агуулгатай заалт нэмэх:

 “төсвийн жилийн дундуур тухайн төсвийн жилийн орлогыг бууруулах, зарлага нэмэгдүүлэхтэй холбоотой аливаа бодлогын шийдвэр гаргасан бол дараагийн төсвийн жилээс хэрэгжүүлдэг байх; гэж дээрх гишүүд санал гаргасныг Байнгын хороо дэмжсэн байна. Дэмжье. Энэний найруулгыг сайн хараарай. 

41 гишүүн санал хураалтад оролцож, 32 гишүүн зөвшөөрч, 78.0 хувийн саналаар энэ санал дэмжигдлээ. 

Тав. Төслийн 6 дугаар зүйлийн 6.5.6 дахь заалтыг дор дурдсанаар өөрчлөн найруулах:

“6.5.6. Төсвийн асуудлаар иргэд, төрийн бус байгууллага, бусад мэргэжлийн байгууллагаас гаргасан санал, дүгнэлтийг эрх бүхий этгээд нь шийдвэртээ хэрхэн тусгасан тухай болон төсвийн үйл ажиллагаан дахь олон нийтийн оролцоог хангаж ажилласан дүнг тэдэнд тухай бүр мэдээлж байх.” гэж дээрх гишүүд санал гаргасныг Байнгын  хороо дэмжсэн байна. Дэмжье. 

41 гишүүн санал хураалтад оролцож, 32 гишүүн зөвшөөрч, 78.0 хувийн саналаар санал дэмжигдлээ. 

Зургаа. Төслийн 6 дугаар зүйлийн  6.6 дахь хэсэгт дор дурдсан агуулгатай заалт нэмэх:


“орон нутгийн төсөвт энэ хуулиар ногдуулснаас бусад чиг үүргийг өөр хууль, тогтоомжоор ногдуулсан бол тухайн чиг үүргийг санхүүжилтийн хамт шийдвэрлэн,  шилжүүлж байх.”  гэж гишүүд санал гаргасныг Байнгын хороо дэмжсэн байна. Дэмжье. 


42 гишүүн санал хураалтад оролцож, 32 гишүүн зөвшөөрч, 76.2 хувийн саналаар санал дэмжигдлээ. 


Долоо дахь санал. Төслийн 8 дугаар зүйлд дор дурдсан агуулгатай хэсэг шинээр нэмэх:

“1. Эдийн засаг нийгмийг хөгжүүлэх үндсэн чиглэлийг дараах цаглабарын дагуу боловсруулж, батална: 

1.1. Хөгжлийн бодлого, төлөвлөлтийн асуудал эрхэлсэн төрийн захиргааны байгууллага эдийн засаг, нийгмийг хөгжүүлэх үндсэн чиглэлийн төслийг жил бүрийн 4 дүгээр сарын 1-ний дотор боловсруулж Засгийн газарт хүргүүлнэ;

1.2. Засгийн газар эдийн засаг, нийгмийг хөгжүүлэх үндсэн чиглэлийн төслийг дунд хугацааны төсвийн хүрээний мэдэгдэлд нийцүүлэн хянаж, Улсын Их Хуралд 5 дугаар сарын 1-ний дотор өргөн мэдүүлнэ;

1.3. Улсын Их Хурал эдийн засаг, нийгмийг хөгжүүлэх үндсэн чиглэлийн төслийг хаврын ээлжит чуулганаар хэлэлцэн батална.” гэж дээрх гишүүд санал гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 35 гишүүн зөвшөөрч, 83.3 хувийн саналаар санал дэмжигдлээ. 

Чингэлтэй дүүргийн Хөдөлмөр, халамж үйлчилгээний хэлтсийн хамт олон Улсын Их Хурлын гишүүн Д.Очирбатын урилгаар чуулганы үйл ажиллагаатай танилцаж байна. Мөн Улаанбаатар хотын Улаанбаатар их сургуулийн 2, 3 дугаар ангийн оюутнууд Улсын Их Хурлын гишүүн Д.Ганхуягийн урилгаар Улсын Их Хурлын чуулганы үйл ажиллагаатай танилцаж байна. Иргэд, оюутан сурагчдад ажлын амжилт сайн сайхныг хүсэн ерөөе. 

Найм дахь санал. Төслийн 8 дугаар зүйлд дор дурдсан агуулгатай 8.2.4 дэх заалт нэмэх: 

“8.2.4. Санхүү төсвийн асуудал эрхэлсэн төрийн захиргааны төв байгууллага  Засгийн газрын баталсан жилийн төсвийн хязгаарыг төсвийн удирдамжийн хамт  жил бүрийн 7 дугаар сарын 5-ны дотор төсвийн ерөнхийлөн захирагчид хүргүүлнэ.” гэж дээрх гишүүд санал гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 35 гишүүн зөвшөөрч, 83.3 хувийн саналаар санал дэмжигдлээ. 

Ес. Төслийн 8 дугаар зүйлийн 8.6.1 дэх заалтын “жил бүрийн 12 дугаар сарын 20-ны” гэснийг “жил бүрийн 12 дугаар сарын 25-ны ” гэж өөрчлөх саналыг гишүүд гаргаж, Байнгын хороогоор дэмжүүлсэн байна. Дэмжье. 

42 гишүүн санал хураалтад оролцож, 36 гишүүн зөвшөөрч, 85.7 хувийн саналаар санал дэмжигдлээ. 

Арав. Төслийн 8 дугаар зүйлийн 8.8.3 дахь заалтыг 2 заалт болгон, дор дурдсанаар  өөрчлөн найруулах: 

“8.8.3. Сум, дүүргийн төсвийн асуудал эрхэлсэн байгууллага нь тухайн шатны төсвийн хагас жилийн гүйцэтгэл, санхүүгийн нэгтгэсэн тайланг 7 дугаар сарын 25-ны дотор гаргаж дээд шатны төсвийн ерөнхийлөн захирагчид, жилийн төсвийн гүйцэтгэл, санхүүгийн нэгтгэсэн тайланг дараа оны 3 дугаар сарын 5-ны дотор төрийн аудитын байгууллагад тус тус хүргүүлж, аудит хийгдсэн тайланг 3 дугаар сарын 25-ны дотор дээд шатны төсвийн ерөнхийлөн захирагчид хүргүүлнэ;

8.8.4. Аймаг, нийслэлийн төсвийн ерөнхийлөн захирагч төсвийн гүйцэтгэл, санхүүгийн тайланг 4 дүгээр сарын 1-ний дотор төрийн аудитын байгууллагад хүргүүлэх ба аудит хийгдсэн тайланг 4 дүгээр сарын 20-ны дотор санхүү, төсвийн асуудал эрхэлсэн төрийн захиргааны төв байгууллагад хүргүүлнэ;” гэж дээрх гишүүд санал гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 34 гишүүн зөвшөөрч, 81.0 хувийн саналаар санал дэмжигдлээ. 

Арван нэг. Төслийн 8 дугаар зүйлийн 8.9.4 дэх заалтын “намрын чуулганаар хэлэлцэн батална.” гэснийг “тухайн жилдээ хэлэлцэн батална;” гэж өөрчлөх саналыг дээрх гишүүд гаргаж Байнгын хороогоор дэмжүүлсэн байна. Дэмжье. 

43 гишүүн санал хураалтад оролцож, 29 гишүүн зөвшөөрч, 67.4 хувийн саналаар санал дэмжигдсэн байна. 

Арван хоёр. Төслийн 3 дугаар бүлэгт дор дурдсан агуулгатай зүйл нэмэх:

“...дугаар зүйл. Хөгжлийн бодлого, төлөвлөлтийн асуудал эрхэлсэн                 төрийн  захиргааны байгууллагын бүрэн эрх

1. Хөгжлийн бодлого, төлөвлөлтийн асуудал эрхэлсэн төрийн захиргааны байгууллага төсвийн төлөвлөлтийн талаар дараах бүрэн эрхийг хэрэгжүүлнэ:  

1.1.Эдийн засаг, нийгмийг хөгжүүлэх үндсэн чиглэлийн төсөл боловсруулж Засгийн газарт  хүргүүлэх;

1.2 Улсын хөрөнгө оруулалтын хөтөлбөр боловсруулах гэж гишүүд санал гаргасныг Байнгын хороо дэмжсэн байна. Дэмжье. 

44 гишүүн санал хураалтад оролцож, 36 гишүүн зөвшөөрч, 81.8 хувийн саналаар санал дэмжигдсэн байна. 

Арван гурав. Төслийн 10 дугаар зүйлийн “төсвийн байгууллагын орон тоог төсвийн эрх захирагч бүрээр батлах” гэсэн 10.1.5 дахь заалтыг хасах саналыг гишүүд гаргасан байна. Байнгын хороо дэмжсэн учраас дэмжье. 

44 гишүүн санал хураалтад оролцож, 31 гишүүн зөвшөөрч, 70.5 хувийн саналаар санал дэмжигдлээ. 

Арван дөрөв. Төслийн 10 дугаар зүйлийн 10.1 дэх хэсэгт дор дурдсан агуулгатай заалт нэмэх: 

“улсын хөрөнгө оруулалтын хөтөлбөр батлах;” гэсэн санал гаргасныг Байнгын хороо дэмжсэн байна. 

44 гишүүн санал хураалтад оролцож, 32 гишүүн зөвшөөрч, 72.7 хувийн саналаар санал дэмжигдлээ. 

Арван тав. Төслийн 10 дугаар зүйлд дор дурдсан агуулгатай 10.2, 10.3 дахь хэсэг нэмэх:

“10.2. Төсөв, санхүү, эдийн засгийн бодлогын төлөвлөлтийг сайжруулах, түүний тайлагналт, ил тод байдлыг хангах, олон нийтийн хяналтыг хэрэгжүүлэх зорилготой татвар төлөгчдийн төлөөлөл бүхий төрийн бус байгууллага, мэргэжлийн холбоод болон салбарын эрдэмтдээс бүрдсэн 9 гишүүний бүрэлдэхүүнтэй орон тооны бус төсөв, санхүү, эдийн засгийн үндэсний зөвлөлийг Ерөнхий сайдын дэргэд байгуулж ажиллуулна. Зөвлөл нь Төсвийн болон Эдийн засаг, нийгмийг  хөгжүүлэх  үндсэн чиглэлийн төслийг хэлэлцэж дүгнэлт гаргана.

10.3. Төсөв, санхүү, эдийн засгийн үндэсний Зөвлөлийн дүрмийг Засгийн газар батална.” гэж дээрх гишүүд санал гаргасан байна. 

За Ц.Даваасүрэн гишүүн. 

Ц.Даваасүрэн: - Тэгэхээр энэ одоогийн явж байгаа хууль, энэ хөгжил төлөвлөлтийн концепцийг хараад байхаар дунд хугацааны төлөвлөлт нь ингээд хуульчлагдсан байх. Тэр хүрээндээ нөгөө амлалтууд явдаг. Тэр дунд хугацааныхаа хөтөлбөрийг жил бүр ингээд үндсэн чиглэлээр ингээд тодорхойлоод жил бүр батлаад явна гэж ингэж ойлгогдоод байгаа юм. Гэтэл энэ Ерөнхий сайдын зөвлөлийн дэргэд байх тэр зөвлөл гээд байгаа нөхөд нөгөө төрийн байгууллагынхаа баталсан дунд хугацааны хөтөлбөр, хуульчлагдсан хөтөлбөрт дүгнэлт гаргадаг байна гэдэг маань агуулгын хувьд ойлгомжгүй болчихоод байгаа юм. Дүгнэлт гаргана гээд байгаа байхгүй юу. 

Д.Дэмбэрэл: - Сая уншсан байж байгаа. Тэгэхээр тэр Ц.Даваасүрэн гишүүний хэлж байгаа зүйлүүдийн хувьд редакцийн хувьд нь анхаараад ороод ирж болох уу, Ц.Даваасүрэн гишүүн ээ. Тэгэх үү. Болж байна уу. За тэгье. 

Энийгээ зүгээр эцсийн хэлэлцүүлгийн үед сайн бодоорой. Гишүүдийн гаргаж байгаа асуудлаар. Санал хураалт явуулчихъя. Би уншсан шүү дээ. Арван тавыг. Байнгын хороо дэмжсэн байгаа. Байнгын хорооны саналаар зарчмын хувьд нь дэмжье гээд санал хураалт явуулж байна. 

44 гишүүн санал хураалтад оролцож, 26 гишүүн зөвшөөрч, 59.1 хувийн саналаар санал дэмжигдлээ. 

Арван зургаа. Төслийн 11 дүгээр зүйлийн 11.1.1, 12.1.2 дахь заалтын “эдийн засаг нийгмийн хөгжүүлэх үндсэн чиглэл” гэснийг хасах саналыг гишүүд гаргасныг Байнгын хороо дэмжсэн байна. 

45 гишүүн санал хураалтад оролцож, 26 гишүүн зөвшөөрч, 57.8 хувийн саналаар санал дэмжигдлээ. 

Арван долоо. Төслийн 11 дүгээр зүйлийн 11.1.3 дахь заалтын ”орон тооны нормативыг“ гэснийг “орон тооны жишиг, хязгаарыг” гэж өөрчлөх гэж гишүүд санал гаргаж Байнгын хороогоор дэмжүүлсэн байна. Дэмжье. 

45 гишүүн санал хураалтад оролцож, 31 гишүүн зөвшөөрч, 68.9 хувийн саналаар санал дэмжигдлээ. 

18.Төслийн 11 дүгээр зүйлийн 11.1.6 дахь заалтын “зээл авах зөвшөөрөл олгох” гэснийг “энэ хуульд заасны дагуу зээл авах зөвшөөрөл олгох” гэж өөрчлөх санал гаргасныг гишүүд дэмжсэн байна. Дэмжье. 

44 гишүүн санал хураалтад оролцож, 33 гишүүн зөвшөөрч, 75.0 хувийн саналаар санал дэмжигдлээ. 

Арван ес. Төслийн 12 дугаар зүйлийн 12.1.13 дахь заалтын “төрийн сангийн үйл ажиллагааг” гэснийг “төв төрийн сангийн чиг үүргийг ” гэж өөрчлөх санал гаргасныг гишүүд дэмжсэн байна. Дэмжье. 

44 гишүүн санал хураалтад оролцож, 37 гишүүн зөвшөөрч, 84.1 хувийн саналаар санал дэмжигдлээ. 

Хорь. Төслийн 13 дугаар зүйлийн 13.1.2 дахь заалтыг 2 заалт болгон, дор дурдсанаар өөрчлөн найруулах:

“13.1.2. Улсын Их Хурлын дарга Улсын Их Хурлын төсвийн; 

  13.1.3. Улсын Их Хуралд ажлаа шууд тайлагнадаг байгууллагын дарга тухайн байгууллагын  төсвийн;” гэж өөрчлөх санал гаргасныг Байнгын хороо дэмжсэн байна. 

43 гишүүн санал хураалтад оролцож, 31 гишүүн зөвшөөрч, 72.1 хувийн саналаар санал дэмжигдлээ. 


Хорин нэг. Төслийн 13 дугаар зүйлийн 13.1 дэх хэсэгт дор дурдсан агуулгатай заалт нэмэх:

 
“Авлигатай тэмцэх  газрын дарга тухайн байгууллагын төсвийн” гэж санал гаргасныг Байнгын хороо дэмжсэн байна. Дэмжье. 


42 гишүүн санал хураалтад оролцож, 34 гишүүн зөвшөөрч, 81.0 хувийн саналаар санал дэмжигдлээ. 


Хорин хоёр. Төслийн 13 дугаар зүйлийн 13.1.13 дахь заалтыг 2 заалт болгон, дор дурдсанаар өөрчлөн найруулах:

“1. Аймаг, нийслэл, сум, дүүргийн иргэдийн Төлөөлөгчдийн Хурлын Тэргүүлэгчдийн  дарга тухайн шатны иргэдийн Төлөөлөгчдийн Хурлын төсвийн” 

2.Аймаг, нийслэл, сум, дүүргийн иргэдийн Төлөөлөгчдийн Хуралд ажлаа тайлагнадаг байгууллагын дарга тухайн байгууллагын төсвийн” өөрчлөх саналыг гаргасныг Байнгын хороо дэмжжээ. Дэмжье.  


42 гишүүн санал хураалтад оролцож, 35 гишүүн зөвшөөрч, 83.3 хувийн саналаар санал дэмжигдлээ. 


Хорин гурав. Төслийн 13 дугаар зүйлийн 13.1.14 дэх заалтыг дор дурдсанаар өөрчлөн найруулах:

“13.1.14.аймаг, нийслэл, сум, дүүргийн   Засаг дарга тухайн шатны орон нутгийн  энэ хуулийн 13.1.13-т зааснаас бусад төсвийн.” гэж өөрчлөх саналыг гишүүд гаргаж Байнгын хороогоор дэмжүүлсэн байна. Дэмжье. 


41 гишүүн санал хураалтад оролцож, 36 гишүүн зөвшөөрч, 87.8 хувийн саналаар энэ санал дэмжигдлээ. 

Хорин дөрөв. Төслийн 15 дугаар зүйлийн 15.2 дахь хэсгийг дор дурдсанаар өөрчлөн найруулах:

“15.2.Улсын Их Хуралд ажлаа шууд хариуцан тайлагнадаг байгууллагын төсвийн шууд захирагчийг тухайн төсвийн ерөнхийлөн захирагч тогтооно.” гэж гишүүд санал гаргаж, Байнгын хороогоор дэмжүүлсэн байна. Дэмжье. 

41 гишүүн санал хураалтад оролцож, 27 гишүүн зөвшөөрч, 65.9. хувийн саналаар санал дэмжигдлээ. 

Хорин тав. Төслийн 15 дугаар зүйлд дор дурдсан агуулгатай хэсэг шинээр нэмэх:

“Аймаг, нийслэлийн иргэдийн Төлөөлөгчдийн Хуралд ажлаа тайлагнадаг байгууллагын төсвийн шууд захирагчийг тухайн төсвийн ерөнхийлөн захирагч тогтооно.” гэж өөрчлөх санал гаргасныг Байнгын хороо дэмжсэн байна. 

42 гишүүн санал хураалтад оролцож, 36 гишүүн зөвшөөрч, 85.7 хувийн саналаар санал дэмжигдлээ. 

Хорин зургаа. Төслийн 16 дугаар зүйлийн 16.1 дэх хэсгийн “Санхүүжилт нь төсөвт батлагдаагүй хуулийн этгээд” гэснийг хасах саналыг гишүүд гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 36 гишүүн зөвшөөрч, 85.7 хувийн саналаар санал дэмжигдлээ. 

Хорин долоо. Төслийн 17 дугаар зүйлд дор дурдсан агуулгатай 17.6, 17.7 дахь хэсэг нэмэх: 

“17.6. Засгийн газрын тусгай сангууд эргэлтийн сан хэлбэртэй байж болох бөгөөд эргэлтийн сангийн үлдэгдлийг төсөвт татан төвлөрүүлэх асуудлыг тухайн жилийн төсвийн тухай хуулиар тогтооно.

17.7. Эргэлтийн сан байгуулах, эргэлтийн сангийн орлого, зориулалт, тайлагналттай холбоотой харилцааг хуулиар зохицуулна.” гэсэн саналыг гишүүд гаргасан байна. 


Ц.Даваасүрэн гишүүн. 


Ц.Даваасүрэн: -  Энэ заалтын хувьд ажлын хэсэг дээр бид нар уг нь, би нэг ийм санал гаргасан шүү дээ. Энэ чинь Засгийн газрын тусгай зориулалтын сангийн тухай хуульд л тусгах асуудал байгаа байхгүй юу. Тэр сан ямар хэлбэртэй байх юм. Тэр хөрөнгө, үлдэгдлээ яаж байх юм бэ гэдэг чинь Засгийн газрын тусгай зориулалтын сангийн хуулиар явах ёстой болохоос биш энэ рүү оруулаад ирэхээр зохимжгүй болчихоод байгаа юм л даа. Би бол дагалдах хууль хэлбэрээр явах ёстой гэсэн ийм байр суурь илэрхийлсэн. Тэгээд энэ дээрээ ахиад ороод ирсэн байна л даа. Тэгэхээр чинь Засгийн газрын тусгай зориулалтын сангийн хууль дээрээ энийгээ яаж зохицуулах гэж байгаа юм бэ? Тийм сонин байдал үүсчихээд байгаа байхгүй юу. 


Д.Дэмбэрэл: - За энэ тусгай сангийнхаа хуулиар явъя. Энд заавал байх уу, үгүй юу гэдэг асуудал гарч ирээд байна. Яах вэ? 


Ц.Даваасүрэн: - Шал дэмий юм байхгүй юу. 


Д.Дэмбэрэл: - С.Баярцогт сайд. 


С.Баярцогт: - Ц.Даваасүрэн гишүүн яг энэ хэлэлцүүлэг явж байхад Байнгын хороон дээр ийм санал гаргасан юм. Тэгээд бид нар гол нь яриад хэлбэр талаасаа оруулж байгаадаа биш ээ. Нөгөө төсөвтөө татан төвлөрүүлэх асуудлыг тухайн жилийн төсвийн хуулиар тогтооно гээд энэ заалтаа энэ рүүгээ оруулъя гээд байгаа юм. Энэ чинь гол. Үгүй үгүй. Тусгай сангийн хуулиар тэр зохицуулахыг 17.7 дээр хийсэн шүү дээ. Ингээд тусгай хуулиар зохицуулна гээд. Одоо төсөвтэй харьцаж байгаа зүйлээ бүгдийг нь төсвийнхээ хуульд үндсэн зарчмыг нь оруулъя гэдгээр ярьсан шүү дээ. Та тэгээд яг нөгөө төгсгөл дээр нь байгаагүй болохоор. Тэрнээс бид нар бол яг таны гаргасан саналын дагуу ярьж ярьж байгаад энэ маягаар оруулъя гээд ингээд тохирсон байхгүй юу. 


Яагаад гэвэл энэ чинь өөрөө нөгөө эргэлтийн сан гэдэг чинь олон жил ингээд дамждаг учраас зохицуулалтыг нь энэ хуульдаа хийж өгөхгүй бол одоо бусад хуулиар бол ингээд тас гээд л бүх хөрөнгийг нь татан төвлөрүүлчихнэ шүү дээ. Эргэлтийн сангийн бол үргэлжлээд явдаг зохицуулалт нь төсвийнхөө хуульд өөрөө тусах ёстой байхгүй юу. Гол зарчмаа тэгж л оруулж байгаа юм. 


Д.Дэмбэрэл: - Н.Энхболд гишүүн. 


Н.Энхболд: - Ингэчихвэл яасан юм С.Баярцогт сайд аа. Байрыг нь солиод. Эргэлтийн сан байгуулах орлого, зориулалт, тайлагналттай холбоотой асуудлыг нь тусгай хуулиар зохицуулна гэчихээд, тэгээд дээрээсээ дээрх өгүүлбэрийнхээ хэлбэртэй байж болох бөгөөд гэдгийг нь хасчихаад сангийн үлдэгдлийг төсөвт татан төвлөрүүлэх асуудлыг тухайн жилийн төсвийн хуулиар тогтооно гээд орчихвол эвтэйхэн болох юм биш үү. Хоёр заалтынхаа байрыг солиод. 


Д.Дэмбэрэл: - Би 27-г уншчихсан байж байгаа. Яах вэ сан байна гэчихээд зарцуулалтын асуудал нь тусгай явах уу гэдгийг та нар эцсийн хэлэлцүүлгийнхээ үед сайн ярьж байгаад ороод ирье. Үгүй бол Н.Энхболд гишүүний томъёоллоор байх юм уу, яг асуудлыг нь зүгээр тавьчих юм уу? 

Ингээд санал хураалт явуулъя. Байнгын хорооны саналаар дэмжье гэсэн санал хураалт явуулна. Цаанаа найруулгын асуудалтай. 


42 гишүүн санал хураалтад оролцож, 35 гишүүн зөвшөөрч, 83.3 хувийн саналаар санал дэмжигдлээ. 


30 дахь санал хүртэл 3 санал хураагаад завсарлая. Тэгэх үү. 

Хорин найм дахь санал. Төслийн 18 дугаар зүйлд дор дурдсан агуулгатай 18.7 дахь хэсэг нэмэх:

”18.7. Төсвийн байгууллага, төрийн өмчит болон түүний оролцоотой аж ахуйн нэгжийн Ерөнхий нягтлан бодогчид тавигдах шаардлага, шалгуур журмыг санхүү төсвийн асуудал эрхэлсэн төрийн захиргааны төв байгууллага тогтооно.” гэж гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя. 

42 гишүүн санал хураалтад оролцож, 33 гишүүн зөвшөөрч, 78.5 хувийн саналаар санал дэмжигдлээ. 

Хорин ес дэх санал. Төслийн 21 дүгээр зүйлд дор дурдсан агуулгатай хэсэг нэмэх:

“1.Энэ хуулийн 21.2-т заасан ангилал нь төсвийн анхдагч ангилал байна.

2. Шаардлагатай гэж үзвэл санхүү, төсвийн асуудал эрхэлсэн төрийн захиргааны төв байгууллага төсвийн бусад ангилал болон төсвийн  ангиллын дугаарлалт(код)-ын түвшинг тогтоож болно.

3. Төсвийн ангиллыг санаатайгаар буруу хэрэглэж төсвийн орлого, зарлагын хэмжээг  өөрчлөхийг хориглоно.”  гэсэн саналыг гишүүд гаргаж Байнгын хороо дэмжсэн байна. Дэмжье. 

42 гишүүн санал хураалтад оролцож, 36 гишүүн зөвшөөрч, 85.7 хувийн саналаар санал дэмжигдлээ. 

Гуч дахь санал. Төслийн 21 дүгээр зүйлийн дор дурдсан агуулгатай 21.3, 21.5, 21.6 дахь хэсгийг  хасах:

“21.3.Энэ хуулийн 21.2.3-т заасан төсвийн эдийн засгийн ангилал дор дурдсан дэд ангилалтай байна: 

21.3.1.орлого;

21.3.2.зарлага;

21.3.3.тайлан тэнцэл;

21.3.4.нэмэлт мэдээлэл.


21.5.Төсвийн байгууллагын орон тоо зэрэг төсвийн орцын мэдээлэл, болзошгүй өр төлбөр зэрэг нягтлан бодох бүртгэлээр хүлээн зөвшөөрөгдөөгүй мэдээллийг энэ хуулийн 21.3.4-т заасан ангилалд хамааруулна.

21.6.Төсөв батлах болон хэрэгжүүлэхэд энэ хуулийн 21.3.4-т заасан ангиллаар нэмэлт хяналт тогтоож болно.” гэж гишүүд санал гаргаж, Байнгын хороогоор дэмжүүлсэн байна. Дэмжье гэсэн санал хураалт явуулж байна. 

42 гишүүн санал хураалтад оролцож, 36 гишүүн зөвшөөрч, 85.7 хувийн саналаар санал дэмжигдлээ. 

Ингээд үдээс хойш 15.00 цагаас хуралдаанаа үргэлжлүүлье. Санал хураалтаар эхэлнэ. Олон санал байгаа шүү гишүүд ээ.

ЗАВСАРЛАГА
Үдээс өмнөх хуралдаан 13 цаг 07 минутад завсарлаж, үдээс хойшхи хуралдаан 15 цаг 40 минутад үргэлжлэв.


Н.Энхболд: - Холбогдох бусад хуульд нэмэлт, өөрчлөлт оруулах тухай хуулийн төслүүд, Тогтоолын заалтыг хүчингүй болгох тухай Их Хурлын тогтоолын төслийн анхны хэлэлцүүлэг явж байгаа. Байнгын хорооноос гарсан зарчмын зөрүүтэй саналуудаар санал хурааж байна. Үдээс өмнө санал хурааж байгаад завсарласан. Одоо үргэлжлүүлье. Гишүүдийг танхимд урьж байна. Хурлаа эхэлье. 


Д.Дэмбэрэл: - За гишүүд суудалдаа суучихъя. Хуулийн редакци сонсчихъё гишүүд ээ. 


Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн дагаж мөрдөх журмын тухай хууль байгаа юм. Эцсийн найруулгын саналтай гишүүн байна уу? Алга байна. Эцсийн найруулгыг сонслоо. 


Ховордсон амьтан, ургамал, тэдгээрийн гаралтай эд зүйлийг Гадаад худалдааг зохицуулах тухай хуульд нэмэлт, өөрчлөлт оруулах тухай хуулийн төслийн эцсийн найруулгад саналтай гишүүн байна уу? Алга байна. Энэ хуулийн эцсийн найруулгыг сонслоо. 


Энэ ховордсоныг дээр үед Сайдыг байж байхад нэг сонссон билүү, үгүй билүү? Санал хэлэх байсан юм уу. Сая юу. Эцсийн найруулга дээр үү? За тэг тэг. С.Эрдэнэ гишүүн. 


С.Эрдэнэ: - Баярлалаа. Энэ ховор ургамал, ан амьтныг одоо хамгаалах чиглэлээр гарч байгаа хууль гэж ойлгож байгаа. Тэгээд энэ Байнгын хороон дээр ярьж байхад бас саналаа хэлсэн. Тэгээд ер нь зүгээр өнөөдөр энэ хүний хүчин зүйлтэй холбоотой асуудлыг нь яах вэ хуульчлах тал дээр угаасаа олон хууль тогтоомжууд байгаа. Тэгээд өнөөдрийн шинээр үүсчихээд байгаа нөхцөл байдал дээр тулгуурласан энэ хуулийн заалтуудыг жаахан тодорхой болгож өгөөчээ гэж уг нь саналаа хэлсэн. Тэгээд энэ хуулийн юун дээр нэмж туссан юм олж харахгүй байна. 


Юу хэлэх гээд байгаа юм бэ гэхээр энэ уул уурхай, ашигт малтмалын олборлолт нэмэгдэж байгаа. Энэ уул уурхайн компаниудын үйл ажиллагаа өргөжиж байгаа, энэ ашигт малтмалын олборлолт үндсэндээ үндэсний байгалийн экологийн сүйрлийн хэмжээнд компаниуд, аж ахуйн нэгжүүдийн үйл ажиллагаанд нөлөөлөх хэмжээнд хүрсэн байгаа энэ нөхцөлийг энэ хуульд ерөөсөө тооцож суулгасангүй. 

Одоо энэ Ашигт малтмал, уул уурхайн олборлолт явуулж байгаа компаниуд энэ нөхөн сэргээлтийн асуудал, ялангуяа энэ говийн бүсэд олборлолт хийж байгаа компаниудын хувьд энэ говьд байгаа ан амьтан гэдэг чинь бол эргэж сэргээгдэхгүй юм, нөхөгдөхгүй юм. Хэдэн мянга, сая жилийн хугацаанд өөрөө байгалийн шалгарлаар бүтээгдэж бий болсон тэр ан амьтан тэр ургамлыг зүгээр нэг зүлэг тарьж байгаа юм шиг эргээд бий болгочихно гэвэл түүн шиг худлаа юм байхгүй шүү дээ. Тэрийгээ яаж энэ хуульдаа тусгасан юм. Энийгээ яаж хамгаалах гэж байгаа юм. Эргээд энийгээ яаж үнэлэх гэж байгаа юм. Ийм зохицуулалт энэ хуульд аягүй учир дутагдалтай суучихлаа. Энийгээ тооцож үзээчээ гэж Байнгын хороон дээр уг нь хэлсэн.

Тэгээд мэргэжлийн байнгын хороо энэ дээр хангалтгүй ажиллалаа гэж харж байна. Холбогдох Байгаль орчны яам ч гэсэн энэ дээр бас нэг тийм сайн ажилласангүй гэж би бодож байна. Энэ дээр эргэж анхаарах болоогүй юм уу. Одоо энэ хууль гараад л явчихна. Тэгээд бид нар ямар хууль үйлдвэрлэхийн тулд үйлдвэрлэж байгаа биш. Энэ хууль чинь гараад ач холбогдлоо өгөх ёстой. Үр өгөөжөө өгч байх ёстой. Тэр утгаараа өнөөдөр Монгол Улсын Их Хурал хууль тогтоох, батлахдаа хуулийнхаа ач холбогдлыг илүү харж байх ёстой гэж би ингэж ойлгоод байгаа юм.

Тэгээд өнөөдөр энэ одоо гарч байгаа хууль маань ингээд батлагдаад гарлаа. Тэгээд ингээд гардаг. Энэ хуульд суусан энэ хуулийн зорилго, зүйл заалтууд нь байндаа хүрч чадаж байна уу, үгүй юу. Зорилгоо хангаж чадаж байна уу, үгүй юу. Би бол чадахгүй байна л гэж харж байгаа. Энэ Батбаяр гишүүнээс өгсүүлээд хэд хэдэн гишүүд энэ ховор ургамал, ан амьтныг хамгаалах асуудлаар энэ хууль өшөө илүү хариуцлагатай, хариуцлагыг нь чангатгасан ийм хуулийн заалтуудыг оруулж өгөөчээ. Энд заагдаагүй байгаа тэр уул уурхай, ашигт малтмалын олборлолт хийж байгаа, тэгээд бүс нутгийн онцлог, байгаль экологийн онцлогийг заасан тэр бүсийн онцлогуудыг тусгасан ийм хуулийн заалтуудыг оруулъя гэдгийг нэлээн уг нь чамгүй хэлсэн. Тэгээд харамсалтай нь энэ хуульд суусангүй. Энэ хууль ингээд батлагдаад гарч байгаад бас сэтгэл тийм хангалуун биш байна гэдгийг энд зориуд илэрхийлэх гэсэн юм.

Д.Дэмбэрэл: - Энэ ховордсон ан амьтан, ургамал, тэдгээрийн гаралтай эд зүйлийн гадаад худалдааг зохицуулах тухай хуульд нэмэлт, өөрчлөлт оруулах тухай. Одоо бол нэгэнт эцсийн редакци учраас арай өнгөрчихлөө С.Эрдэнэ гишүүн ээ, тийм ээ. Ер нь энэ дээр цаашдаа анхаарах зүйл байвал дахиж ярилцаж болох юм. Тийм ээ. Нэмэлт үгүй бол бас хууль юм уу, төсөл санаачилж болох юм. Ямар ч гэсэн нэгэнт редакци учраас энийгээ гаргачихъя. Тэгээд цааш цаашдаа ер нь анхааръя. Энэ гишүүдийн хэлж байгаа юмыг анхны хэлэлцүүлгийн саналын томъёололд нь оруулж ирж тусгаж оруулж өгч байя. Таны хэлсэн бол сая арай редакцийн саналаасаа том давуу санал хэлэгдсэн учраас. Тийм байна. Тэр нь ороогүй явчихсан юм байна. Ийм учраас редакциа сонсчихъё. Тэгэх үү. За тэгье. Редакциа сонслоо. 

Гишүүд ирцдээ оръё. Санал хураалт явуулах гэж байгаа шүү дээ. Гишүүд ээ. 
Төсвийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, мөн холбогдох тогтоолын заалт хүчингүй болох тухай тогтоолын төслийн талаарх Төсвийн байнгын хорооны зарчмын зөрүүтэй саналыг үргэлжлүүлээд хураалгая. 

Түрүүн бид 30 дугаар заалтыг хураасан байсан. За 31 дэх саналыг хураалгая.

Төслийн 22 дугаар зүйлийн 22.4 дэх хэсэгт дор дурдсан агуулгатай 22.4.8, 22.4.9 дэх заалт нэмэх:

”22.4.8.агаарын бохирдлын төлбөр

22.4.9.Улсын тэмдэгтийн хураамжийн тухай хуулийн 11.2-т заасан тэмдэгтийн хураамж”. Дээр дурдсан гишүүд санал гаргаж энэ саналыг Байнгын хороогоор дэмжүүлсэн байна. Дэмжье гэсэн санал хураалт явуулж байна. 

39 гишүүн санал хураалтад оролцож, 25 гишүүн зөвшөөрч, 34.1 хувийн саналаар санал дэмжигдлээ. 

Гучин хоёр. Төслийн 22 дугаар зүйлийн 22.5.1-ийг дор дурдсанаар өөрчлөн найруулах:


“22.5.1.төрийн өмчит болон түүний оролцоотой хуулийн этгээдийн Хүний хөгжил сангийн тухай хуулийн 3.2.1-д зааснаас бусад төрийн өмчид ногдох хувьцааны ногдол ашиг;” гишүүд санал гаргасныг Байнгын хороо дэмжсэн байна. Дэмжье. 


40 гишүүн санал хураалтад оролцож, 28 гишүүн зөвшөөрч, 70.0 хувийн саналаар санал дэмжигдлээ. 


Гучин гурав. Төслийн 22 дугаар зүйлийн 22.8.9 дэх заалтыг дор дурдсанаар өөрчлөн найруулах: 

“22.8.9.хүн амын унд, ахуйн хэрэгцээний усны болон рашааны төлбөрийг сум, дүүргийн төсөвт, үйлдвэрлэл, үйлчилгээний зориулалттай усны төлбөрийг аймаг, нийслэлийн төсөвт төвлөрүүлэх;” саналыг гаргаж Байнгын хороогоор дэмжүүлсэн байна. Дэмжье. 


40 гишүүн санал хураалтад оролцож, 31 гишүүн зөвшөөрч, 77.5 хувийн саналаар санал дэмжигдлээ. 

Гучин дөрөв. Төслийн 23 дугаар зүйлийн “Тэргүүлэх ач холбогдол бүхий салбаруудад төсвийн зарлагыг хуваарилах”-тай холбогдсон 23.4 дэх хэсгийг хасах санал гаргасан байна. Байнгын хорооны саналаар хасах саналыг дэмжье. 

41 гишүүн санал хураалтад оролцож, 26 гишүүн зөвшөөрч, 63.4 хувийн саналаар санал дэмжигдлээ. 


Гучин тав. Төслийн 24 дүгээр зүйлийг дор дурдсанаар өөрчлөн найруулах:


“24 дүгээр зүйл.Тусламжийн орлого, түүгээр санхүүжүүлэх зарлага


24.1.Тусламжийн орлого нь дор дурдсан хэлбэртэй байна: 

24.1.1.олон улсын гэрээний дагуу авах хөгжлийн тусламж;  

24.1.2.төрийн болон орон нутгийн өмчит бус этгээдээс авах  тусламж, 

хандив. 


24.2.Дор дурдсан нийгмийн үйлчилгээ үзүүлдэг төсвийн байгууллага энэ хуульд заасан журмын дагуу хандив, тусламж авч болно: 



24.2.1.эмнэлгийн үйлчилгээ;  



24.2.2.бүх шатны боловсролын үйлчилгээ; 



24.2.3.соёлын үйлчилгээ.  

24.3.Төсвийн ерөнхийлөн захирагчийн авах тусламж, хандивын хэмжээ тухайн төсөвт байгууллагын  батлагдсан төсвийн 50 хувиас хэтрэхгүй. 

24.4.Энэ хуулийн 24.2-т заасан төсвийн байгууллага төсвийн ерөнхийлөн захирагчаараа дамжуулан дараах зориулалтаар мөнгөн хөрөнгө, хөдлөх эд хөрөнгийн хэлбэрээр тусламж, хандив авч  болно:

24.4.1.санхүүжилтийн эх үүсвэр дутагдсан хөтөлбөр, арга хэмжээг үргэлжлүүлэх;

24.4.2.байгууллагын хүний нөөцийн  чадавхийг бэхжүүлэхэд чиглэсэн сургалтын хөтөлбөр хэрэгжүүлэх. 

24.5.Дараах тохиолдлыг ашиг сонирхлын зөрчилтэй гэж үзэн тусламж, хандив авахыг хориглоно: 

24.5.1.тусламж, хандив өгсөн этгээд нь тухайн төсвийн байгууллагын хэрэгцээнд  өөрийн барааг худалдах, ажил, үйлчилгээг үзүүлдэг байх   

24.5.2.тусламж, хандив нь  байгууллагын ажилтнуудын, энэ хуулийн 24.4.2-т зааснаас бусад  нийгмийн асуудлыг шийдвэрлэх зорилготой байх.


24.6.Тусламжийн орлогоос санхүүжүүлэхэд төсвөөс санхүүжүүлэх арга хэмжээнд тавигдах  шаардлагыг нэгэн адил баримтална. 

24.7.Тусламж, хандивын орлогыг холбогдох журмын дагуу бүртгэж, гүйцэтгэлийг тайлагнана. 

24.8.Төсвийн ерөнхийлөн захирагч тусламж, хандив авсан тухай баримтын хувийг тухайн шатны төсвийн асуудал эрхэлсэн байгууллагад 1 сарын дотор хүргүүлнэ.    

    24.9.Хуульд өөрөөр заагаагүй бол төрийн болон орон нутгийн өмчит бус хуулийн этгээд татвар ногдуулсны дараах ашгаас тусламж, хандив өгнө. 

   24.10.Төрийн болон орон нутгийн өмчит хуулийн этгээд тусламж, хандив өгөхийг хориглоно. 

24.11.Олон улсын гэрээний дагуу хөгжлийн тусламж авах, зарцуулах, удирдах, бүртгэх, тайлагнахтай холбогдсон харилцааг  хуулиар зохицуулна.

24.12.Олон улсын гэрээнд өөрөөр заагаагүй бол тусламжийн орлогыг төрийн сангийн нэгдсэн дансанд байршуулна.” гэж гишүүд санал гаргасныг Байнгын хороо дэмжсэн байна. Дэмжье. 

44 гишүүн санал хураалтад оролцож, 31 гишүүн зөвшөөрч, 75.6 хувийн саналаар санал дэмжигдлээ. 

Ц.Даваасүрэн гишүүн. Саяны 35 дээр. 

Ц.Даваасүрэн: - Сая бид нэг зүйлийг анхааруулаад байсан. Сайн тодорхой болж өгөөгүй байна. Жишээлбэл энэ хүчний байгууллагуудад баахан дээр үед бол машин авч өгч байсан шиг орон сууц авч өгдөг ч юм уу, ингээд хувийн хэвшлийн зүгүүдээс ингээд байгууллагуудад янз бүрийн хандив нэрийн доор авлига ч юм шиг нэг иймэрхүү үйл ажиллагааг зогсооё гэсэн. Тэгээд би 24.2-ыг бол хангалттай биш байна гэж бодоод байна л даа. Энийг яаж шийдэж явах юм бэ? 

Д.Дэмбэрэл: - 24.2 гэдэг чинь 24.2.1, 24.2.2, 24.2.3-ыг хэлж байна уу? Соёл, боловсрол, эмнэлэг гэсэн гурван л юм байна шүү дээ. Тийм ээ. Д.Хаянхярваа гишүүн. 

Ц.Даваасүрэн: - Яагаад гэвэл тэр янз бүрийн хүчний байгууллагууд, прокурор, шүүх, цагдаа ч байдаг юм уу ийм байгууллагууд жишээлбэл одоо тодорхой гэрээ байгуулаад орон сууцаар хангана ч гэдэг юм уу. Өмнө нь бол компьютер, машин техник авч өгч байсан жишээг бид ярьж байсан шүү дээ. Иймэрхүү байдлаар хувийн хэвшлүүдийн оролцоо бий болоод явчих вий. Гадны бас томоохон компаниудын нөлөөлөлд автахгүй байх гэсэн юмнуудыг яаж хязгаарлаж байгаа юм бол. 

Д.Хаянхярваа: - Тэгэхээр Ц.Даваасүрэн гишүүн ингэж ярьсан шүү дээ бид нар. Сүүлд нь тодотгож ярихдаа яг энэ доор дурдсан сая эмнэлгийн үйлчилгээ, бүх шатны боловсролын үйлчилгээ, соёлын үйлчилгээ. Энд л хандив туслалцаа авч болно. Хууль хяналтын байгууллагуудыг бол болохгүй гэдгээр тэгж л шийдсэн шүү дээ. Доор дурдсан байгууллагууд гэж байгаа байхгүй юу. Тэгэхээр харин доорд дурдсан гэхээр болж байгаа юм биш үү. Бусад нь болохгүй шүү. 

Д.Дэмбэрэл: - Тэр хүмүүнлэгийн энэ тэр бол хамаагүй. Тийм ээ. 

Д.Хаянхярваа: - Тийм. 

Д.Дэмбэрэл: - Зөвхөн энэ гурав л. Энийг ингэе гишүүд ээ. Энэ дээр зөвхөн гэдгээр хязгаарлалт хийх эсэхийг эцсийн хэлэлцүүлгийн үед энэ 24.2-ыгоо бодоод ороод ирье. Тэр зөвхөн гэдгээр хязгаарлалт хийчихвэл болох нь уу, үгүй юу гэдгийг хараад ирье. 


За гучин зургаа. Төслийн 26 дугаар зүйлд дор дурдсан агуулгатай 26.1.7 дахь заалт нэмэх:

 
”26.1.7.төсвийн хязгаарт үндэслэсэн байна.” гэж гишүүд санал гаргаж, Байнгын хороогоор дэмжүүлсэн байна. Дэмжье гэсэн санал хураалт явуулъя. 


Сонгино хайрхан дүүргийн 10 дугаар хорооны иргэд Улсын Их Хурлын гишүүн Д.Тэрбишдагвын урилгаар Улсын Их Хурлын чуулганы үйл ажиллагаатай танилцаж байна. Иргэдэд ажлын амжилт хүсье. Сайн сайхныг хүсье. 


42 гишүүн санал хураалтад оролцож, 26 гишүүн зөвшөөрч, 61.9 хувийн саналаар санал дэмжигдсэн байна. 

Гучин долоо. Төслийн 26 дугаар зүйлд дор дурдсан агуулгатай хэсэг нэмэх:

“26.2.Төсвийн ерөнхийлөн захирагчид хүргүүлэх төсвийн хязгаар нь дараах шаардлагыг хангана: 
          26.2.1.төсвийн ерөнхийлөн захирагчийн  төсвийн хязгаарыг урсгал болон хөрөнгийн зардлын зориулалтаар тооцсон байх; 

          26.2.2.хөрөнгө оруулалтын хөтөлбөрт тусгагдах төслийг санхүүжүүлэх эх үүсвэрээр,  шинээр болон үргэлжлэн хэрэгжих төсөл бүрээр нь хуваарилсан байдлаар тусгах.   

26.3. Улсын төсөвт хамаарах төсвийн ерөнхийлөн захирагчийн төсвийн төсөл бэлтгэх нарийвчилсан зааврыг тусгасан төсвийн удирдамжийг санхүү, төсвийн асуудал эрхэлсэн төрийн захиргааны төв байгууллага төсвийн ерөнхийлөн захирагчид хүргүүлнэ.

26.4.Төсвийн удирдамжид дараах зүйлийг тусгана:

          26.4.1.дунд хугацааны төсвийн хүрээний мэдэгдлийн тооцоо болон  гаргасан шийдвэрийн   тайлбар;

          26.4.2.Засгийн газрын баталсан төсвийн  хязгаар;   

          26.4.3.Эдийн засаг нийгмийг хөгжүүлэх үндсэн чиглэл болон Засгийн газрын үйл  ажиллагааны  талаарх бодлогын удирдамж;

          26.4.4.хөрөнгө оруулалтын төсөл боловсруулахад тавигдах ерөнхий болон тусгай шаардлагууд;

         26.4.5.төсвийн төслийн санхүүжилтийн хүсэлт гаргах  ерөнхий нөхцөлүүд;  

         26.4.6.төсвийн төсөл бэлтгэх  тусгай  маягтууд, тэдгээрийн заавар, бусад мэдээлэл;

     
     26.4.7.төсвийн төслийг хүргүүлэх хугацаа.

26.5.Орон нутгийн төсвийн төсөл бэлтгэх нарийвчилсан зааврыг төсвийн удирдамжид тусган, аймаг, нийслэлийн Засаг даргад хүргүүлнэ.” Санал хураалт явж байна. 


42 гишүүн санал хураалтад оролцож, 27 гишүүн зөвшөөрч, 64.3 хувийн саналаар санал дэмжигдлээ. 

Гучин найм дахь санал. Төслийн 27, 28 дугаар  зүйлийг дараах байдлаар өөрчлөн найруулах:
“ 27 дугаар зүйл.  Улсын  хөрөнгө оруулалтын хөтөлбөрийн  төлөвлөлт  

27.1. Улсын хөрөнгө оруулалтын хөтөлбөрт  эдийн засгийн өсөлтийг урт хугацаанд хангахад чиглэгдсэн, нэгээс дээш жилийн хугацаанд хэрэгжих 30,0 тэрбум төгрөгөөс дээш өртөг бүхий  дэд бүтэц, хөгжлийн хөрөнгө оруулалтын төслийг хамруулна. 

27.2.Төсвийн ерөнхийлөн захирагч улсын хөрөнгө оруулалтын хөтөлбөрт тусгуулах төсөл, арга хэмжээний саналаа хөгжлийн бодлого төлөвлөлтийн асуудал эрхэлсэн төрийн захиргааны байгууллагад   хүргүүлнэ.

27.3.Хөгжлийн бодлого төлөвлөлтийн асуудал эрхэлсэн төрийн захиргааны байгууллага, санхүү, төсвийн асуудал эрхэлсэн төрийн захиргааны төв байгууллагатай хамтран хөрөнгө оруулалтын хөтөлбөрийн тэргүүлэх ач холбогдол, хэрэгжүүлэх дарааллыг  дараах зүйлийг харгалзан тогтооно:  

27.3.1. улсын хөгжлийн урт болон дунд хугацааны бодлого; 

27.3.2.  эдийн засгийн үр ашиг, хөрөнгө оруулалтын өгөөж; 

27.3.3.  Засгийн газрын үйл ажиллагааны хөтөлбөр, тэргүүлэх чиглэл; 

27.3.4. төрөөс олон нийтэд үзүүлэх үйлчилгээний стандарт;

27.3.5. салбарын  хөгжлийн бодлого; 

27.3.6. бүс нутгийн хөгжлийн бодлого; 

27.3.7. орон нутгийн хөгжлийн хэрэгцээ, нийгмийн ач холбогдол;  

27.3.8.дунд хугацааны төсвийн хүрээний мэдэгдэл; 

27.3.9. болзошгүй өр төлбөр болон санхүүгийн бусад эрсдлийн үнэлгээ.

27.4. Хөгжлийн бодлого төлөвлөлтийн асуудал эрхэлсэн төрийн захиргааны байгууллага энэ хуулийн 27.3.1-27.3.7-д  заасныг харгалзан  улсын хөрөнгө оруулалтын хөтөлбөрт тусгагдах 30.0 тэрбум төгрөгөөс дээш хэмжээний төсөл, арга хэмжээнд техник эдийн засгийн үндэслэлийн урьдчилсан судалгааг хийнэ.

27.5. Санхүү, төсвийн асуудал эрхэлсэн төрийн захиргааны төв байгууллага улсын хөрөнгө оруулалтын хөтөлбөрт тусгах төслүүдийг энэ хуулийн 27.3.8, 27.3.9-д заасан  шаардлагыг хангаж байгаа, эсэхийг хянаж, баталгаажуулна.

27.6. Хөгжлийн бодлого төлөвлөлтийн асуудал эрхэлсэн төрийн захиргааны байгууллага энэ хуулийн  27.3.2, 27.3.7-д  заасан эдийн засгийн үр ашиг болон нийгмийн ач холбогдлыг харгалзан үзэхэд  үр дүнтэй болох нь урьдчилсан судалгаагаар тогтоогдсон нөхцөлд   зураг төсөв, техник эдийн засгийн үндэслэлийн тооцоо хийнэ.


27.7.Энэ хуулийн 27.4, 27.6-д заасан судалгаа, тооцоо нь дараах төсөл арга хэмжээнд хамаарахгүй:


          27.7.1.үндэсний аюулгүй байдал, улсын батлан хамгаалах үйл ажиллагаатай холбогдсон төсөл, арга хэмжээ;


         27.7.2.байгалийн гамшгийн үр дагаврыг арилгах,  нөхөн сэргээх төсөл, арга хэмжээ.

27.8 Засгийн газар Улсын Их Хурлаас баталсан төрийн бодлогын баримт бичгийн хүрээнд улсын хөрөнгө оруулалтын хөтөлбөрийг 4 жилд нэг удаа  баталж, жил бүр тодотгоно.


27.9.Хөгжлийн бодлого төлөвлөлтийн асуудал эрхэлсэн төрийн захиргааны байгууллага 5 дугаар сарын 15-ны дотор тухай жилд хийгдэх хөрөнгө оруулалтын хөтөлбөрийн тодотголын төслийг Засгийн газарт   хүргүүлнэ.

27.10.Улсын хөрөнгө оруулалтын хөтөлбөрт төсөв, зээл, тусламж болон концессийн гэрээ, Хөгжлийн банкны санхүүжилтээр хэрэгжих төслүүд хамрагдана. 

27.11.Хөрөнгө оруулалтын эдийн засгийн үр ашиг, нийгмийн ач холбогдлыг харгалзан үр дүнг нь тооцох аргачлалыг санхүү, төсвийн асуудал эрхэлсэн Засгийн газрын гишүүн, хөгжлийн бодлого төлөвлөлтийн асуудал эрхэлсэн төрийн захиргааны байгууллагын дарга хамтран батална.


За энэ 27 дугаар зүйлийг баталъя гэсэн. За Ц.Даваасүрэн гишүүн. 


Ц.Даваасүрэн: -  27.8 дээр уг нь ажлын хэсэг дээр бид сануулаад байсан зүйлийг сайн засаагүй байна л даа. Ер нь энэ 27.8 болохоор Улсын Их Хурлын бүрэн эрхэд халдсан болоод байгаа юм. Үндсэн хуулийг харахаар Улсын Их Хурлын бүрэн эрхэд болохоор дунд хугацааны ийм хөрөнгө оруулалтын хөтөлбөр, үндсэн чиглэл батлах эрх нь зөвхөн Улсын Их Хуралд юм билээ. Засгийн газар бол хэрэгжүүлэх л үүрэгтэй юм билээ л дээ. Тэгэхээр энэ 4 жилд нэг удаа батална гэдэг бол, хөтөлбөрийг батална гэдэг бол Үндсэн хуулийн заалттай зөрчилдөж байгаа юм. Их Хуралд олгосон эрхтэй. 


Д.Дэмбэрэл: - За С.Баярцогт сайд. 


С.Баярцогт: - Ц.Даваасүрэн гишүүн бас хэлэлцэж байхад энийг яриад байсан юм. Ийм байхгүй юу даа. Улсын Их Хурлаас баталсан төрийн бодлогын баримт бичгийн хүрээнд хөрөнгө оруулалтаа 4 жилээр төсөвлөж Засгийн газар батлах угаасаа шаардлагатай шүү дээ. Тэгэхээр энэ Улсын Их Хурлын бүрэн эрхийг Засгийн газар аваад байгаа асуудал бол ерөөсөө биш ээ. Улсын Их Хурал бол дунд болон урт хугацааны баримт бичгээ баталж байна шүү дээ. Энэ дээр үндэслэж Засгийн газар хөрөнгө оруулалтынхаа хөтөлбөрийг л батална гэж байгаа байхгүй юу. Хөрөнгө оруулалтын баримт бичиг заавал гарч таарна шүү дээ. 


Д.Дэмбэрэл: - За тэр Тамгын газар, яах вэ Улсын Их Хурлаас баталсан төрийн бодлогын баримт бичгийн хүрээнд гэж байгаа юм. Ийм хүрээнд нь Засгийн газар 4 жилд нэг удаа хөрөнгө оруулалтынхаа хөтөлбөрийг батлаад явчих нь хуульд харшилж байна уу, үгүй юу. Хэн хариулах вэ Тамгын газраас. Ер нь хуулиндаа нийцэж байна уу, үгүй юу. Үндсэн хуультайгаа нийцэж байна уу, үгүй юу. Хэн хариулах вэ? 


С.Доржханд: - Тэгэхээр хөрөнгө оруулалтын хөтөлбөрийг 4 жилээр Засгийн газар батална гэсэн энэ заалт бол Үндсэн хуулийн, Их Хурлын бүрэн эрхэд хамаарсан тэр заалтад харшлахгүй гэж үзэж байгаа юм. Учир нь юу гэвэл Улсын Их Хурлаас одоо урт хугацааны, дунд хугацааны хөгжлийн бодлогууд баталж гаргаж байгаа. Үүний нэг нь бол хөгжлийн цогц бодлого, түүнчлэн жил болгон, 4 жилийн хугацаанд Засгийн газрын үйл ажиллагааны хөтөлбөр гээд баталж байгаа. Тэгэхээр энэ Их Хурлаас баталсан баримт бичгийнхээ хүрээнд Засгийн газар хөрөнгө оруулалтынхаа хөтөлбөрийг одоо батална гэдэг утгаараа Үндсэн хуулийн заалттай зөрчилдсөн зүйл гарахгүй гэж үзэж байгаа. 


Д.Дэмбэрэл: - Та нар Үндсэн хуультай харшлахгүй юм байна гэж ойлгууллаа шүү. Гишүүд ээ, санал хураалт явуулчихъя. Би томъёоллыг цөмийг нь уншсан байгаа. Ц.Даваасүрэн гишүүн тодотгол хийсэн. Тамгын газрын зүгээс тодотгол хийлээ. Дэмжье гэсэн санал хураалт явуулъя. Байнгын хороо дэмжсэн байна. 


43 гишүүн санал хураалтад оролцож, 25 зөвшөөрч, 58.1 хувийн саналаар санал дэмжигдлээ. 


Хорин зургаадугаар зүйл. Улсын хөрөнгө оруулалтын төсөвлөлт 

28.1.Улсын хөрөнгө оруулалтын хөтөлбөрийн хүрээнд  шинээр болон үргэлжлэн хэрэгжих хөрөнгө оруулалтын төслийн саналыг хөгжлийн бодлого төлөвлөлтийн асуудал эрхэлсэн төрийн захиргааны байгууллага,  энэ хуулийн 27.1-д зааснаас бусад нийт төсөвт өртөг нь 30 тэрбум төгрөгөөс бага хөрөнгө оруулалтын төслийн саналыг төсвийн ерөнхийлөн захирагч төсвийн удирдамжид заасны дагуу  тус тус бэлтгэж санхүү төсвийн асуудал эрхэлсэн төрийн захиргааны төв байгууллагад энэ хуулийн 8.3.3-т заасан хугацаанд ирүүлнэ. 

         
28.2.Хөрөнгө оруулалтын төслийн саналд  үндсэн хөрөнгийн ашиглалттай холбоотой урсгал зардал, орон тоо, санхүүжүүлэх эх үүсвэр зэрэг холбогдох тооцоог хавсаргаж, төсөвт нөлөөлөх ачааллын талаарх дүгнэлтийг  гаргасан байна.

       
 28.3.Санхүү, төсвийн асуудал эрхэлсэн төрийн захиргааны төв байгууллага хөрөнгө оруулалтын төсөл, арга хэмжээний нийт саналыг дараах байдлаар жилийн төсвийн төсөлд тусгана:

          28.3.1.дунд хугацааны төсвийн хүрээний мэдэгдэл болон жилийн төсвийн хязгаарт багтаах;


         28.3.2.хөрөнгө оруулалтын хөтөлбөрт багтсан төслүүдийн нийт өртөг,  эхлэх болон дуусах хугацаа,  төсвийн жилд зарцуулах хэмжээгээр тусгах;


         28.3.3.нэг жилийн дотор хэрэгжиж дуусах, богино хугацааны хөрөнгийн урсгал засвар, хөрөнгийн шинэчлэл, тоног төхөөрөмж болон бусад хөрөнгийн төслүүдийг  хөтөлбөр болон төсвийн ерөнхийлөн захирагч бүрээр нь тооцож тусгах;   



28.3.4.санхүүжүүлэх эх үүсвэрээс үл хамааран төсөл нэг бүрийг бүрэн хэмжээгээр тусгах; 


    
28.3.5.шинээр эхлэх барилга, байгууламж, хөрөнгө оруулалтын төсөл, арга хэмжээний нийт төсөвт өртгөөс тухайн жилд ногдох хэсэг нь төсөл, арга хэмжээг хэрэгжүүлэх хугацаагаар нь тэнцүү хуваарилсан хэмжээнээс багагүй байхаар тооцож тусгах.

28.4.Хөрөнгө оруулалтын төсөлд тавигдах  нарийвчилсан шаардлагыг төсвийн удирдамжид тусгана.  

28.5.Энэ хуулийн 27.3-т заасан шаардлага нь нийт төсөвт өртөг нь 30,0 тэрбум төгрөгөөс бага  хөрөнгө оруулалтын төсөл, арга хэмжээнд нэгэн адил хамаарна.

28.6.Нийт төсөвт өртөг нь 30,0 тэрбум төгрөгөөс бага хөрөнгө оруулалтын төсөл, арга хэмжээний техник, эдийн засгийн үндэслэлийн тооцоо судалгааг тухайн асуудлыг хариуцсан төрийн захиргааны төв байгууллага хариуцан хийх бөгөөд энэ хуулийн 27.6-д заасан  үр ашигтай гэдгийг  тогтоосон нөхцөлд төсөвт тусгана.

28.7.Үйлдвэрлэлийн түүхий эдийн үнийн индекс нь батлагдсан төсөвт тооцсон хэмжээнээс хоёр дахин өссөн тохиолдолд түүнийг тухайн жилийн төсвийн тодотголд тусган өөрчилнө. 

28.8.Гүйцэтгэгч байгууллагын буруутай үйл ажиллагаанаас хамаарч энэ хуулийн 28.7-д заасан нөхцөл байдал үүссэн нь хөрөнгө оруулалтын төсөвт өртгийг өөрчлөх үндэслэл болохгүй. “ гэж гишүүд санал гаргаж, Байнгын хороогоор дэмжүүлсэн байна. Дэмжье. 

40 гишүүн санал хураалтад оролцож, 34 зөвшөөрч, 85.0 хувийн саналаар санал дэмжигдлээ. 


Гучин ес. Төслийн 30 дугаар зүйлийн 30.3 дахь хэсэг, 31 дүгээр зүйлийн 31.2 дахь хэсэгт  дор дурдсан агуулгатай заалт нэмэх:


“концессын гэрээгээр хэрэгжүүлэх төсөл, арга хэмжээ, түүний үндэслэл, тооцоо болон Концессын тухай хуулийн 10.3-т заасан мэдээлэл.”  дээрх нэр бүхий гишүүд санал гаргаж, Байнгын хороогоор дэмжүүлсэн байна. Дэмжье. 


40 гишүүн санал хураалтад оролцож, 30 зөвшөөрч, 75.0 хувийн саналаар санал дэмжигдлээ. 

Дөч дэх санал. Төслийн 30 дугаар зүйлд дор дурдсан агуулгатай хэсэг нэмэх:

”Санхүү төсвийн асуудал эрхэлсэн төрийн захиргааны төв байгууллага нь  энэ хуулийн 30.1-д заасан шаардлагыг хангаагүй  төсвийн ерөнхийлөн захирагчийн төсвийн төслийг буцаана.” гэж гишүүд санал гаргасныг Байнгын хороо дэмжсэн байна. 

40 гишүүн санал хураалтад оролцож, 34 гишүүн зөвшөөрч, 85.0 хувийн саналаар энэ санал дэмжигдлээ. 


Дөчин нэг. Төслийн 32 дугаар зүйлийн 32.2.2 дахь заалтын “урсгал болон хөрөнгийн зарлагын дээд хэмжээ” гэсний дараа “үүнээс, тусгай зориулалтын шилжүүлгийн хэмжээ,” гэж нэмж, үүнтэй холбоотойгоор төслийн 32.2.7 дахь заалтыг хасах саналыг дээрх гишүүд гаргаж Байнгын хороогоор дэмжүүлжээ. Дэмжье. 


41 гишүүн санал хураалтад оролцож, 34 гишүүн зөвшөөрч, 82.9 хувийн саналаар энэ санал дэмжигдлээ. 

Дөчин хоёр дахь санал. Төслийн 32 дугаар зүйлийн 32.2.3 дахь заалтын “төсвийн алдагдлыг санхүүжүүлэх эх үүсвэр,” гэсний дараа “Засгийн газрын шинээр үүсгэх өр, гаргах баталгааны хэмжээ,” гэж нэмэх саналыг гишүүд гаргаж Байнгын хороогоор дэмжүүлсэн байна. Дэмжье. 


41 гишүүн санал хураалтад оролцож, 34 гишүүн зөвшөөрч, 82.9 хувийн саналаар энэ санал дэмжигдлээ. 


Дөчин гурав. Төслийн Зургадугаар бүлэгт  дор дурдсан агуулгатай зүйл нэмэх: 

“… дүгээр зүйл. Төрийн сангийн нэгдсэн данс

     
1.Санхүүгийн хөрөнгийг Монголбанкинд байрших Төрийн сангийн нэгдсэн дансаар дамжуулан удирдана.  

     
2.Төсвийн байгууллага нь төвлөрүүлсэн төсвийн орлого болон өөрийн үйл ажиллагааны орлогыг Төрийн сангийн нэгдсэн дансанд саадгүй байршуулна.

     
3.Санхүү, төсвийн асуудал эрхэлсэн төрийн захиргааны төв байгууллагын  зөвшөөрлөөр банкинд тусдаа  данс нээснээс бусад тохиолдолд төсөвт хамаарах бүх гүйлгээг Төрийн сангийн нэгдсэн дансаар  гүйцэтгэнэ.

     
4.Санхүү, төсвийн асуудал эрхэлсэн төрийн захиргааны төв байгууллагын бичгээр ирүүлсэн зөвшөөрөлгүйгээр банк  аливаа төсвийн байгууллагад данс нээхийг хориглоно. 

     
5.Төрийн сангийн нэгдсэн данснаас гадуур банкинд  нээсэн дансанд тухайн шатны төсвийн асуудал эрхэлсэн байгууллага болон төрийн аудитын байгууллага  үзлэг хяналт хийн, хааж, хөрөнгийг төрийн сангийн нэгдсэн дансанд татан төвлөрүүлнэ.” гэж гишүүд санал гаргаж, Байнгын хороо дэмжсэн байна. Дэмжье. 


41 гишүүн санал хураалтад оролцож, 34 гишүүн зөвшөөрч, 82.9 хувийн саналаар санал дэмжигдлээ. 


Дөчин дөрөв дэх санал. Төслийн 34 дүгээр зүйлийг дараах байдлаар 3 зүйл болгон өөрчлөн найруулах:  

“… дүгаар зүйл. Төрийн сангийн тогтолцоо


1.Төрийн сангийн тогтолцоо нь төв төрийн сан, аймаг, нийслэлийн төрийн сан, сум, дүүргийн төрийн сан, төрийн захиргааны төв байгууллагын дэргэдэх төрийн сангийн нэгж, төсвийн нягтлан бодогч /цаашид төрийн сан гэх/-оос бүрдэнэ. 

2.Төв төрийн сан нь санхүү төсвийн асуудал эрхэлсэн төрийн захиргааны төв байгууллагад, аймаг, нийслэл, сум, дүүргийн төрийн сан нь тухайн шатны Засаг даргын Тамгын газрын дэргэд байна. 

3. Сум, дүүрэгт нэг төрлийн үйл ажиллагаа явуулж байгаа төсөвт байгууллагууд болон төсвийн багц багатай төсөвт байгууллагуудад нягтлан бодох бүртгэлийн үйлчилгээ үзүүлэх нэгдсэн алба байгуулж болно.

4. Энэ хуулийн 3-т заасан нягтлан бодох бүртгэлийн үйлчилгээ үзүүлэх алба  байгуулах асуудлыг тухайн шатны төрийн сангийн нэгж шийдвэрлэнэ. 

5.Энэ хуулийн 3-т заасан алба байгуулсан тохиолдолд төсвийн байгууллагад уг албатай  давхцсан чиг үүрэг хэрэгжүүлэх орон тоо бий болгохыг хориглоно. 

6.Төв төрийн сан нь аймаг, нийслэлийн төрийн сан болон төрийн захиргааны төв байгууллагын дэргэдэх төрийн сангийн нэгжийн үйл ажиллагаанд, аймаг, нийслэлийн төрийн сан нь сум, дүүргийн төрийн сангийн үйл ажиллагаанд санхүүгийн дотоод хяналтыг тус тус хэрэгжүүлнэ. 

… дугаар зүйл. Төрийн сангийн нийтлэг чиг үүрэг

1.Төрийн сангийн үйл ажиллагаанд дараах нийтлэг чиг үүргийг хамааруулна: 

1/төсвийн  орлого, зарлагын өдөр тутмын гүйлгээг хийх;

2/төсвийн хяналтыг зардлын бүлэглэсэн дүнгээр хэрэгжүүлэх;  

3/төсвийн зарлагын төлбөрийн дарааллыг тогтоох;

4/төсвийн гүйлгээг цахим системээр хэрэгжүүлж хяналт тавих;

5/төсвийг  бараа, ажил, үйлчилгээ худалдан авах гэрээний бүртгэл болон төлбөрийн даалгавартай харьцуулж  төлбөрийн амлалтыг бүртгэх;

6/төсвийн орлого, зарлага, хөрөнгө, өр төлбөрийг Нягтлан бодох бүртгэлийн 
тухай хуулийн дагуу холбогдох дансанд бүртгэх;
7/өрийн удирдлагыг хэрэгжүүлэх.

2. Төрийн сангийн үйл ажиллагааны журмыг Засгийн газар батална.

“… дугаар зүйл. Төв  төрийн сангийн чиг үүрэг

1.Санхүү, төсвийн асуудал эрхэлсэн төрийн захиргааны төв байгууллага төв төрийн сангийн  дараах чиг үүргийг хэрэгжүүлнэ:


1/Төрийн сангийн нэгдсэн дансыг удирдах;

2/төлбөр болон орлогын гүйлгээг гүйцэтгэх журам, заавар боловсруулж 

хэрэгжүүлэх;

3/төрийн сангийн  ажилтнуудыг мэргэшүүлэх чиглэлээр сургалтын хөтөлбөр 

боловсруулж хэрэгжүүлэх;

4/төрийн сангийн үйл ажиллагаа тогтоосон журам, дүрмийн  дагуу явагдаж 

байгаа эсэхэд хяналт тавих; 

5/ мөнгөн хөрөнгийн удирдлагын тогтолцоог боловсронгуй болгох;

6/мөнгөн хөрөнгийн дотогш, гадагш чиглэсэн урсгалыг удирдах, хяналт 

тавих зэргээр батлагдсан төсвийн зарлагыг тогтмол хугацаанд санхүүжүүлэх мөнгөн хөрөнгийн эх үүсвэрийг бүрдүүлэх;

7/төсвийн орлогын дутагдлыг нөхөх зорилгоор  төрийн сангийн нэгдсэн 

дансны хүрээнд  бусад шатны төсөвт тухайн жилийн эцэст хаагдсан байхаар  богино хугацааны мөнгөн хөрөнгийн өглөг үүсгэн санхүүжүүлэх;

8/хөрөнгийн чөлөөт үлдэгдлийг Монголбанкаар дамжуулан богино 

хугацааны хөрөнгө оруулалтад оруулах асуудлыг шийдвэрлэх;

9/төсвийн гүйцэтгэлийн тайлан болон  төсвийн санхүүгийн  бүртгэлийн 

зааврыг  боловсронгуй болгох;
10/төсвийн захирагчид санхүүгийн үйлчилгээ үзүүлэх; 
11/санхүүгийн хөрөнгө, өр төлбөрийн нэгдсэн удирдлагыг хэрэгжүүлэх; 

12/батлагдсан төсөв зориулалтын дагуу зарцуулагдаж байгаа эсэхэд хяналт 

тавих;

13/төсвийн гүйцэтгэлийн тайлан, мэдээг нэгтгэн боловсруулах;

14/төсвийн захирагчид төлбөр тооцооны үйлчилгээ үзүүлэх; 

15/тухайн жилийн батлагдсан төсвийг хэрэгжүүлэх сар, улирлын хуваарийн 

дагуу төсөв зарцуулахад явцын хяналт тавих гэж гишүүд санал гаргаж, Байнгын хороогоор дэмжүүлсэн байна. Дэмжье гэсэн.


Ц.Даваасүрэн гишүүн. 


Ц.Даваасүрэн: - Тэгэхээр энэ дээр тэр дугаар зүйл гэдгийг нь Төрийн сангийн нийтлэг чиг үүрэг дээр анхаарахгүй бол зөвхөн төрийн сангийн гүйцэтгэж байгаа 4 ерөнхий чиг үүргийн нэгийг нь задлаад биччихсэн болоод байгаа юм. Төрийн сан өнөөдөр болохоор өнөөдөр төлбөр тооцоо гүйцэтгэх үүрэг гүйцэтгэж байна. Энэ нь энд орчихсон байгаа юм. Тэрнээс биш нөгөө төсвийн гүйцэтгэлийг хангах, бүртгэх, урсгал хяналт тавих, тайлагнах асуудал нь ороогүй, өрийн удирдлага нь ороогүй. Санхүүгийн зах зээл дээрх одоо энэ Засгийн газрын санхүүгийн менежментийг хийх асуудал нь бас дээрх чиг үүрэгт нь ороогүй мөртлөө дараа нь төв төрийн сангийнх дээр болохоор энэ нь ороод явчихсан байгаад байгаа юм. 

Гэтэл нийтлэг чиг үүрэг дээрээ бол энэ 4 функц нь байх ёстой. Тэгээд төв төрийн сан юуг нь хийх юм. Орон нутгийн төрийн сан нь юуг нь хийх юм гэж ингэж задалж өгөхгүй бол ерөнхий чиг үүрэг дээрээ байхгүй функцийг дараагийнхаа зүйл заалт дээрээ оруулаад явчихсан байгаад байгаа юм. Тэгэхээр энийг дахиж найруулж ерөнхий чиг үүргээ дөрөв болгож, нийтлэг чиг үүргээ 4 болгоод. Тэгээд төв төрийн сан, орон нутгийн төрийн сан гэдгээрээ зааглаж өгөхгүй бол энэ болохгүй болчихоод байгаа юм. Зөвхөн нэг чиг үүргээ задалчихаад байгаа юм. 


За С.Баярцогт сайд. 


С.Баярцогт: - Ц.Даваасүрэн гишүүний хэлж байгаагаар авчих бололцоотой. Тэгэх юм бол илүү ойлгомжтой болно. Ерөнхий чиг үүрэг нь төв төрийн сангийнх. Тэгээд аймаг, нийслэлийн төрийн сангийнх гэх юм бол илүү их ойлгомжтой болно. Бид нар тийм найруулгаар авъя. Дээрээс нь энэ 4 дүгээр зүйлд энэ 34.3 бол найруулж байгаа саналын 4 дээр тухайн шатны гэдгийг аймаг, нийслэлийн төрийн сан гэж оруулъя. 4 дүгээр санал. Тухайн шатны гэдгийг нь болохоор болохгүй болчихоод байгаа юм. Тэгэхээр нөгөө сум, сум дундынхыг өөрөө байгуулах гэж байгаа юм шиг уншигдаад байгаа байхгүй юу. Тийм учраас аймаг, нийслэлийн төрийн сан гэдгээр нь явъя.


Д.Дэмбэрэл: - Чи 33 гээд юу ярьчихав. 


С.Баярцогт: - Биш ээ. 44 дүгээр санал байгаа шүү дээ. Тэр чинь 34 зүгээр зүйл дээр өөрчлөлт оруулж байгаа юм. 44-ийн дугаар зүйлийн төрийн сангийн тогтолцоо гэдгийн 4 дэх хэсэг дээр байгаа. Энэ хуулийн 3-т заасан нягтлан бодох бүртгэлийн үйлчилгээ үзүүлэх алба байгуулах асуудлыг аймаг, нийслэлийн төрийн сан шийдвэрлэнэ гээд. 


Д.Дэмбэрэл: - Энэ саяны, Ц.Даваасүрэн гишүүний хэлээд байгаа шиг маягийн доторхи жижигхэн, дотор нь зохицуулах өөрчлөлтийг тодорхой болгох үүднээс хийхийг зөвшөөрч болж байна. Мөн 44.4 тийм ээ. 44.4-өө нягтлан бодох бүртгэлийн үйлчилгээ үзүүлэх алба байгуулагдах асуудлыг гэдгээ хэлж байна уу. Тухайн шатны...


С.Баярцогт: - Тухайн шатны гэдгээ болиод аймаг, нийслэлийн төрийн сангийн гэж.


Д.Дэмбэрэл: - Төрийн сан гэдгийг аймаг, нийслэлийн. Энийг ажлын хэсэг энэ 44.3-ыг саяны тухайн шатны гэдгийг хасаад аймаг, нийслэл гэдгийг оруулаад найруулахыг зөвшөөрч байна. Найруулгыг нь. Мөн Ц.Даваасүрэн гишүүний дотор зохицуулалтыг агуулга алдагдуулахгүйгээр боловсронгуй болгохыг редакцийн хувьд оруулж ирэхийг зөвшөөрч байна. Ингээд энэ саналыг бүхэлд нь хураалгах саналыг явуулж байна. Дэмжье гэдгээр. 


43 гишүүн санал хураалтад оролцож, 34 гишүүн зөвшөөрч, 79.1 хувийн саналаар санал дэмжигдлээ. Ажлын хэсэг энэ нэмэлт гарсан тайлбар тодотголыг сайн тусгаж байгаад сайн бодож оруулж ирнэ шүү. 

Дөчин тав дахь санал. Төслийн 35 дугаар зүйлийг дор дурдсанаар өөрчлөн найруулах:

“35 дугаар зүйл.Засгийн газрын чиг үүргийг орон нутагт

           
                        төлөөлөн хэрэгжүүлэх  гэрээ  

35.1.Энэ хуулийн 13.1.5, 13.1.7-д заасан төсвийн ерөнхийлөн захирагч нь аймаг, нийслэлийн Засаг даргатай энэ хуульд заасан чиг үүргийг орон нутагт төлөөлөн хэрэгжүүлэх гэрээг улсын төсөв батлагдсанаас хойш  ажлын 7 хоногийн дотор байгуулна 

35.2.Аймаг нийслэлийн Засаг дарга сум, дүүргийн Засаг даргатай энэ хуулийн 35.1-д заасан гэрээг сум, дүүргийн түвшинд аймаг, нийслэлийн төсөв батлагдсанаас хойш ажлын 7 хоногийн дотор байгуулна.
35.3. Энэ хуулийн 35.1, 35.2-т заасан гэрээнд дараах  нөхцөлийг тусгана:

35.3.1. зарлагын  зориулалт;
35.3.2.үйлчилгээний стандартыг хангахад шаардагдах санхүүжилтийг тодорхойлоход ашигласан тоон болон чанарын шалгуур үзүүлэлт;

35.3.3.санхүүгийн болон гүйцэтгэлийн мэдээллийг тайлагнахад тавигдах шаардлага.
 35.4.Аймаг, нийслэл, сум, дүүргийн Засаг дарга энэ хуульд заасан чиг үүргийг төлөөлөн хэрэгжүүлэхэд дараах шаардлага тавигдана: 

35.4.1. тусгай зориулалтын шилжүүлгийг орон нутгийн төсвийн суурь зарлага болон  бусад салбарын санхүүжилтэд шилжүүлэхгүй байх; 

35.4.2. өр, авлага үүсгэхгүй байх;
35.4.3. үйлчилгээний стандарт, тоо хэмжээ, чанар, хүртээмжийг бууруулахгүй байх.

35.5.Энэ хуулийн 35.1, 35.2-т заасан гэрээний биелэлтийг холбогдох салбарын төсвийн ерөнхийлөн захирагч хагас, бүтэн жилээр дүгнэж, дотоод аудит хийнэ.” гэж өөрчлөх санал гаргасныг гишүүд дэмжсэн байна. Дэмжье. 


43 гишүүн санал хураалтад оролцож, 38 гишүүн зөвшөөрч, 88.4 хувийн саналаар санал дэмжигдлээ. 


Дөчин зургаа. Төслийн 37 дугаар зүйлийн 37.4.4-ийн “эрүүл мэнд” гэсний дараа “боловсрол” гэж нэмэх санал гишүүд гаргаж, Байнгын хороо дэмжсэн байна. Дэмжье. 


44 гишүүн санал хураалтад оролцож, 39 гишүүн зөвшөөрч, 88.6 хувийн саналаар санал дэмжигдлээ. 
Дөчин долоо дахь санал. Төслийн 37 дугаар зүйлд дор дурдсан агуулгатай 37.7 дахь заалт нэмэх: 

“37.7.Төсвийн байгууллагын батлагдсан төсөв, өөрийн орлого, зарлагын хэмнэлт, тэдгээрийн  зарцуулалт, гүйцэтгэлийн ил тод байдлыг хангах, олон нийт, байгууллагын хамт олонд нээлттэй байх шаардлага, нөхцөлийг тогтоосон журмыг Засгийн газар батална.” гэж гишүүд санал гаргаж, Байнгын хороо дэмжсэн байна. 

45 гишүүн санал хураалтад оролцож, 39 гишүүн зөвшөөрч, 86.7 хувийн саналаар санал дэмжигдлээ. 


Дөчин найм. Төслийн 38 дугаар зүйлийн 38.2, 38.3 дахь хэсгийг дор дурдсанаар өөрчлөн найруулах: 

“38.2.Төсвийн захирагч төсөвтөө дараах байдлаар зохицуулалт хийж болно: 


38.2.1.төсвийн ерөнхийлөн захирагч нь:



38.2.1.1.өөрийн төсвийн багцад хамаарах хөтөлбөр хооронд;



38.2.1.2.түүнд шууд харъяалагдах төвлөрүүлэн захирагчдын төсөв хооронд;



38.2.1.3.төвлөрүүлэн болон шууд захирагчдын төсөв хооронд;



38.2.1.4.түүнд шууд харьяалагдах шууд захирагчдын төсөв хооронд. 


38.2.2.төсвийн төвлөрүүлэн захирагч нь түүнд хамаарах шууд захирагчдын төсөв хооронд;

38.2.3.шууд захирагч нь зөвхөн үйл ажиллагааны зардалд. 

38.3.Энэ хуулийн 38.2-т заасан төсвийн зохицуулалтыг хийхэд тухайн шатны санхүү, төсвийн асуудал хариуцсан байгууллага болон дээд шатны төсвийн захирагчийн  зөвшөөрлийг авна.“ байна гэж гишүүд санал гаргаж, Байнгын хороогоор дэмжүүлсэн байна. 

45 гишүүн санал хураалтад оролцож, 40 гишүүн зөвшөөрч, 88.9 хувийн саналаар санал дэмжигдлээ. 


Дөчин ес. Төслийн 38 дугаар зүйлийн 38.5 дахь хэсгийн ”шийдвэрлэнэ.” гэснийг ”энэ хуулийн 38.4-т заасны дагуу шийдвэрлүүлнэ.” гэж өөрчлөх саналыг гишүүд гаргаж, Байнгын хороогоор дэмжүүлсэн байна. Дэмжье. 


45 гишүүн санал хураалтад оролцож, 37 гишүүн зөвшөөрч, 82.2 хувийн саналаар санал дэмжигдлээ. 


Ц.Даваасүрэн гишүүн 49 дээр ярих гээд байна уу? 48 дээр үү? Саяны 48 уу? 


Хамгийн сүүлийн өгүүлбэр нь Сангийн яам л нэг бичиг өгөөд байх юм байна л даа. С.Баярцогт сайд. Албан ёсоор наадахаа протоколд оруулчихъя. Сайд. 


С.Баярцогт: - Төсвийн ерөнхийлөн захирагч бол өөрөө хөтөлбөрөөрөө хариуцлага хүлээж байгаа хүн учраас тэр хариуцлага хүлээж байгаа...




 (12:20-16:30) Ц.Алтан-Од

 Ц.Даваасүрэн:- /микрофонгүй ярив/
Д.Дэмбэрэл:-За яахав тэр хамгийн сүүлчийн өгүүлбэр нь Сангийн яам л нэг бичиг өгөөд байх юм байна л даа.
Баярцогт сайд, албан ёсоор наадахыгаа протоколд оруулчихъя.
С.Баярцогт:-Тэр төсвийн ерөнхийлөн захирагч бол өөрөө хөтөлбөрөөрөө хариуцлага хүлээж байгаа хүн учраас тэр хариуцлага хүлээж байгаа хэмжээндээ зөвшөөрөл өгөх ёстой гэж ойлгож байгаа.

49.Төслийн 38 дугаар зүйлийн 38.5 дахь хэсгийн ”шийдвэрлэнэ.” гэснийг ”энэ хуулийн 38.4-т заасны дагуу шийдвэрлүүлнэ.” гэж өөрчлөх саналыг дэмжье гэсэн санал хураалт явж байна.


Санал хураалтад 45 гишүүн оролцож, 36 гишүүн зөвшөөрч, 80.0 хувийн саналаар энэ санал дэмжигдлээ.

50.Төслийн 42 дугаар зүйлд дор дурдсан агуулгатай хэсэг нэмэх:
“42.5.Энэ хуулийн 42.1-д заасан төсвийн урамшууллыг хэрхэн зарцуулах асуудлыг байгууллагын бүх ажиллагчдыг оролцуулсан хамт олны хурлаар хэлэлцэн, түүнийг үндэслэн шийдвэрлэнэ. Хурлын тэмдэглэл, шийдвэрийн хувийг тухайн шатны төрийн санд хүргүүлэх бөгөөд түүнийг үндэслэн урамшууллыг зарцуулах эрхийг олгоно. 

42.6.Урамшууллыг байгууллагад хөрөнгө оруулалт хийх, ажлын үр дүнг харгалзан хамт олныг  урамшуулах,  ажиллагчдын нийгмийн асуудлыг шийдвэрлэх зэрэг нийтлэг арга хэмжээнд зарцуулна.” гэж гишүүд санал гаргасан байна. Дэмжье.


Санал хураалтад 45 гишүүн оролцож, 30 гишүүн зөвшөөрч, 66.7 хувийн саналаар энэ санал дэмжигдлээ.


51.Төслийн 43 дугаар зүйлийн 43.3 дахь хэсгийг дор дурдсанаар өөрчлөн найруулах:

“43.3.Энэ хуулийн 43.1.2, 43.1.5, 43.1.6-д заасан орлогыг зөвхөн батлагдсан төсвийн хүрээнд зарцуулна.” гэж гишүүд санал гаргасан байна. Дэмжье.


Санал хураалтад 45 гишүүн оролцож, 36 гишүүн зөвшөөрч, 80.0 хувийн саналаар энэ санал дэмжигдлээ.

52.Төслийн 44 дүгээр зүйлийн 44.1, 44.2 дахь хэсгийг нэгтгэн дор дурдсанаар өөрчлөн найруулах:

“Төрийн болон орон нутгийн өмч, хөрөнгийн удирдлага, зохицуулалт, зарцуулалт, бүртгэл, тайлагналттай холбоотой харилцааг тусгайлсан хуулиар зохицуулна.” гэж гишүүд санал гаргасан байна. Дэмжье.


Санал хураалтад 44 гишүүн оролцож, 34 гишүүн зөвшөөрч, 77.3 хувийн саналаар энэ санал дэмжигдлээ.

53.Төслийн 45 дугаар зүйлийн 45.1.4 дэх заалтыг дор дурдсанаар өөрчлөн найруулах:

“45.1.4.хүүгийн хэмжээ болон зардлыг бууруулах зорилгоор өрийг дахин санхүүжүүлэх; “ гэж гишүүд санал гаргасан байна. Дэмжье.


Санал хураалтад 45 гишүүн оролцож, 35 гишүүн зөвшөөрч, 77.8 хувийн саналаар энэ санал дэмжигдлээ.

54.Төслийн 45 дугаар зүйлд дор дурдсан агуулгатай 45.2, 45.3 дахь хэсэг нэмэх: 

“45.2.Энэ хуулийн 45.1.4-т заасан өрийг дахин санхүүжүүлэхдээ  түүний хугацааг сунгахыг хориглоно. 

45.3.Өр үүсгэж бүрдүүлсэн эх үүсвэрийг зөвхөн төсөвт тусган, баталсан хөтөлбөр, төсөл, арга, хэмжээг санхүүжүүлэхэд зарцуулна.” гэж гишүүд санал гаргасан байна. Дэмжье.


Санал хураалтад 44 гишүүн оролцож, 36 гишүүн зөвшөөрч, 81.8 хувийн саналаар энэ санал дэмжигдлээ.


55.Төслийн 46 дугаар зүйлд дор дурдсан агуулгатай 46.2 дахь хэсэг нэмэх 

“46.2.Өр үүсгэж бүрдүүлсэн эх үүсвэрийг зөвхөн төсөвт тусган, баталсан хөтөлбөр, төсөл,  арга, хэмжээг санхүүжүүлэхэд зарцуулна.” гэж гишүүд санал гаргасан байна. Дэмжье.


Санал хураалтад 44 гишүүн оролцож, 36 гишүүн зөвшөөрч, 81.8 хувийн саналаар энэ санал дэмжигдлээ.


56.Төслийн 47 дугаар зүйлийн 47.1 дэх хэсгийг дор дурдсанаар өөрчлөн найруулах:

“47.1.Засгийн газар хуульд заасан үндэслэлээр өрийн баталгаа гаргаж болно.” гэж гишүүд санал гаргасан байна. Дэмжье.


Санал хураалтад 44 гишүүн оролцож, 35 гишүүн зөвшөөрч, 79.5 хувийн саналаар энэ санал дэмжигдлээ.

57.Төслийн 51 дүгээр зүйлийн 51.1 дэх хэсгийн “төрийн аудитын байгууллагад” гэснийг  ”санхүү, төсвийн асуудал эрхэлсэн төрийн захиргааны төв байгууллагад” гэж, 51.2 дахь хэсгийн “төрийн аудитын төв байгууллагын дарга” гэснийг “санхүү, төсвийн асуудал эрхэлсэн Засгийн газрын гишүүн” гэж, 51.3 дахь хэсгийн “төрийн аудитын төв байгууллага” гэснийг “санхүү, төсвийн асуудал эрхэлсэн төрийн захиргааны төв байгууллага”  гэж тус тус өөрчлөх гэж гишүүд санал гаргасан байна. Дэмжье.


Санал хураалтад 44 гишүүн оролцож, 33 гишүүн зөвшөөрч, 75.0 хувийн саналаар энэ санал дэмжигдлээ.

58.Төслийн 52 дугаар зүйлийн “олон нийтийн оролцоог хангаж ажиллаагүй” гэсэн  52.3.7 дахь заалтыг хасах гэж гишүүд санал гаргасан байна. Дэмжье.


Санал хураалтад 45 гишүүн оролцож, 26 гишүүн зөвшөөрч, 57.8 хувийн саналаар энэ санал дэмжигдлээ.

59.Төслийн 52 дугаар зүйлийн 52.1.3 дахь заалтыг дор дурдсанаар өөрчлөн найруулах:

 “52.1.3.Засгийн газрын зарим чиг үүргийг орон нутаг төлөөлөн хэрэгжүүлэхэд зориулж улсын төсвөөс олгох тусгай зориулалтын шилжүүлэг” гэж өөрчлөх гэж гишүүд санал гаргасан байна. Дэмжье.


Санал хураалтад 45 гишүүн оролцож, 32 гишүүн зөвшөөрч, 71.1 хувийн саналаар энэ санал дэмжигдлээ.

60.Төслийн 52 дугаар зүйлийн 52.3.2 дахь заалтын “орлогоо бодит бус байдлаар хэт өндөр төлөвлөсөн бөгөөд” гэснийг “Засаг дарга орлогоо үндэслэлгүйгээр хэт өндрөөр төлөвлөж, өргөн мэдүүлсэн, эсхүл иргэдийн Төлөөлөгчдийн Хурал үндэслэлгүйгээр хэт өсгөж баталсан,”  гэж өөрчлөх саналыг  гишүүд гаргасан байна. Дэмжье.


Санал хураалтад 44 гишүүн оролцож, 35 гишүүн зөвшөөрч, 79.5 хувийн саналаар энэ санал дэмжигдлээ.

61.Төслийн 52 дугаар зүйлийн 52.5 дахь хэсгийн” Улсын Их Хурлаас тусгайлан тогтоож” гэснийг”энэ хуульд заасан гэрээгээр тусгайлан тогтоож” гэж өөрчлөх саналыг гишүүд гаргасан байна. Дэмжье.


Санал хураалтад 44 гишүүн оролцож, 32 гишүүн зөвшөөрч, 72.7 хувийн саналаар энэ санал дэмжигдлээ.


62.Төслийн 54 дүгээр зүйлийг дор дурдсанаар өөрчлөн найруулах:

“54 дүгээр зүйл.  Орон нутаг бие даан хэрэгжүүлэх  чиг үүрэг

54.1.Нийслэл өөрийн  төсвөөр дараах чиг үүргийг бие даан  хэрэгжүүлнэ:

54.1.1. нийслэлийн удирдлагыг хэрэгжүүлэх;

54.1.2.хот төлөвлөлт, барилгажуулалт, шинээр дэд бүтэц бий болгох;



54.1.3.нийслэлийн өмчийн барилга байгууламжийн их засвар, шинээр өмч бий болгох, хөрөнгө оруулалт хийх;

54.1.4.нийгмийн асрамж, халамжийн үйлчилгээ үзүүлэх, зохион байгуулах;

54.1.5.хөдөлмөр эрхлэлтийг дэмжих, ядуурлыг бууруулах хөтөлбөр арга хэмжээг хэрэгжүүлэх; 

54.1.6.жижиг, дунд үйлдвэрлэлийг хөгжүүлэх;

54.1.7. бэлчээрийн менежмент хийх;

54.1.8. усан хангамж ,бохир ус, цэвэрлэх байгууламж бий болгох; 

54.1.9. орон сууц, нийтийн аж ахуйн үйлчилгээ үзүүлэх;

54.1.10. үерийн хамгаалалтыг зохион байгуулах;

54.1.11.нийтийн тээврийн үйлчилгээ үзүүлэх; 

54.1.12.мал амьтны халдварт өвчинтэй тэмцэх, хортон шавжийн устгал, хяналтыг хэрэгжүүлэх;

54.1.13.гамшгаас урьдчилан сэргийлэх;

54.1.14.байгаль орчныг хамгаалах, нөхөн сэргээх;

54.1.15.нийслэлийн доторх томоохон авто зам, гүүр, тэдгээрийн гэрэлтүүлэг, гэрлэн дохио болон бусад холбогдох байгууламжийг бий болгох;

54.1.16.нийслэлийн нутаг дэвсгэрийн хэмжээнд хийгдэх, том хэмжээний тохижилт,  нийтийн эзэмшлийн аж ахуйн үйлчилгээ, нийтийн ариун цэвэр, гудамж талбайн гэрэлтүүлэг, цэвэрлэгээ,  хог  зайлуулалтыг зохион байгуулах;

54.1.17. нийслэлийн доторх өндөр хүчдэлийн болон цахилгааны шугам, дэд өртөөний ашиглалт, засвар үйлчилгээ, хэвийн үйл ажиллагааг хангахтай холбогдсон  бусад үйл ажиллагааг эрхлэх;

54.1.18. хуульд заасан бусад чиг үүргийг хэрэгжүүлэх.

54.2. Аймаг өөрийн  төсвөөр тухайн шатанд хамаарах дараах чиг үүргийг бие даан  хэрэгжүүлнэ:

54.2.1. аймгийн удирдлагыг хэрэгжүүлэх;

54.2.2.хот төлөвлөлт, барилгажуулалт, шинээр дэд бүтэц бий болгох;

54.2.3.орон нутгийн өмчийн барилга байгууламжийн их засвар, шинээр өмч бий болгох, хөрөнгө оруулалт хийх;

54.2.4.нийгмийн асрамж, халамжийн үйлчилгээг үзүүлэх, зохион байгуулах;

54.2.5.хөдөлмөр эрхлэлтийг дэмжих, ядуурлыг бууруулах хөтөлбөр, арга хэмжээг хэрэгжүүлэх; 

54.2.6. жижиг, дунд үйлдвэрлэлийг хөгжүүлэх;

54.2.7. малжуулах;

54.2.8. аймгийн нутаг дэвсгэрийн  хэмжээнд бэлчээрийн менежмент хийх

54.2.9. малын тэжээлийн нөөц бүрдүүлэх;

54.2.10. усан хангамж, бохир ус цэвэрлэх байгууламж, орон сууц, нийтийн аж ахуй, үерийн хамгаалалтыг зохион байгуулах;

54.2.11. нийтийн тээврийн үйлчилгээ үзүүлэх; 

54.2.12. мал, амьтны халдварт өвчинтэй тэмцэх, хортон шавжийн устгал, хяналт, гамшгаас урьдчилан сэргийлэх, гамшгийн хор хохирлыг арилгах; 

54.2.13. байгаль орчныг хамгаалах, нөхөн сэргээх;

54.2.14.аймгийн доторх болон сум хоорондын авто зам, гүүр тэдгээрийн гэрэлтүүлэг, гэрлэн дохио болон бусад холбогдох байгууламжийг бий болгох;

54.2.15. аймгийн нутаг дэвсгэрийн хэмжээнд хийгдэх том хэмжээний тохижилт, нийтийн эзэмшлийн аж ахуйн үйлчилгээ, нийтийн ариун цэвэр, гудамж талбайн гэрэлтүүлэг, цэвэрлэгээ,  хог  зайлуулалтыг зохион байгуулах;

54.2.16. аймгийн доторх өндөр хүчдэлийн болон цахилгааны шугам, дэд өртөөний ашиглалт, засвар үйлчилгээ, хэвийн үйл ажиллагааг хангах бусад үйл ажиллагааг хэрэгжүүлэх;

54.2.17. хуульд заасан бусад чиг үүргийг хэрэгжүүлэх.


54.3. Дүүрэг өөрийн  төсвөөр дараах чиг үүргийг бие даан хэрэгжүүлнэ:

54.3.1.дүүргийн удирдлагыг хэрэгжүүлэх;



54.3.2.дүүргийн Засаг даргын шийдвэрээр олгодог нийгмийн халамж, асрамжийн үйлчилгээг үзүүлэх, зохион байгуулах;



54.3.3. дүүргийн нутаг дэвсгэр дэх нийтийн эзэмшлийн аж ахуйн үйлчилгээ, нийтийн ариун цэвэр, гудамж талбайн гэрэлтүүлэг, цэвэрлэгээ,  хог  зайлуулалтыг хийх;

54.3.4.эрчимжсэн мал аж ахуйг хөгжүүлэх ;

54.3.5.дүүргийн нутаг дэвсгэрийн байгаль орчныг хамгаалах;

54.3.6.дүүргийн доторх  нийтийн эзэмшлийн гэрэлтүүлгийн урсгал засвар, арчилгааг хийх, зохион байгуулах;



54.3.7. дүүргийн тохижилт, мод ургамал цэцэрлэгжүүлэлт, явган зам, амралт болон хүүхдийн тоглоомын талбайг тохижуулах арчлах;

54.3.8. хуульд заасан бусад чиг үүргийг хэрэгжүүлэх.

54.4. Сум өөрийн  төсвөөр дараах чиг үүргийг бие даан хэрэгжүүлнэ:

54.4.1.сумын удирдлагыг хэрэгжүүлэх;

54.4.2.сумын Засаг даргын шийдвэрээр олгодог нийгмийн халамж, асрамжийн үйлчилгээг үзүүлэх, зохион байгуулах;

54.4.3. сумын нутаг дэвсгэр дэх нийтийн эзэмшлийн аж ахуйн үйлчилгээ,   нийтийн ариун цэвэр, гудамж талбайн гэрэлтүүлэг, цэвэрлэгээ,  хог  зайлуулалтыг хийх;
54.4.4. малжуулах;

54.4.5. сумын нутаг дэвсгэрийн хэмжээнд бэлчээрийн менежмент хийх;  

54.4.6. сумын нутаг дэвсгэрийн байгаль орчныг хамгаалах;



54.4.7. сумын  доторх  нийтийн эзэмшлийн гэрэлтүүлгийн урсгал засвар, арчилгааг хийх, зохион байгуулах;

54.4.8. сумын тохижилт, мод ургамал цэцэрлэгжүүлэлт, явган зам, амралт болон хүүхдийн тоглоомын талбайг тохижуулах арчлах;

54.4.9. хуульд заасан бусад чиг үүргийг хэрэгжүүлэх.

54.5.Энэ хуулийн 54.1-54.4-т заасан чиг үүргийг дараах эх үүсвэрээс санхүүжүүлнэ:

 
54.5.1. аймаг, нийслэл, сум, дүүргийн татварын болон татварын бус орлого; 

54.5.2. улсын төсвөөс олгох орлогын шилжүүлэг; 

 

54.5.3.улсын төсвөөс олгох санхүүгийн дэмжлэг.” гэж гишүүд санал гаргасан байна. Дэмжье.


Санал хураалтад 46 гишүүн оролцож, 36 гишүүн зөвшөөрч, 78.3 хувийн саналаар энэ санал дэмжигдлээ.


63.Төслийн Есдүгээр бүлэгт дор дурдсан агуулгатай зүйл нэмэх: 

“... дугаар зүйл. Засгийн газрын зарим чиг үүргийг орон нутагт төлөөлөн  хэрэгжүүлэх

1. Аймаг, нийслэлийн Засаг дарга Засгийн газрын дараах чиг үүргийг орон нутагт төлөөлөн хэрэгжүүлнэ:

 

1/сургуулийн өмнөх боловсрол;

 

2/ерөнхий боловсрол;

 

3/соёлын үйлчилгээ;

 

4/эрүүл мэндийн анхан шатны тусламж үйлчилгээ; 

 

5/газрын харилцаа, кадастр; 

 

6/нийтийн биеийн тамир;

 

7/хүүхэд хамгааллын үйлчилгээ.

 2.Энэ зүйлийн 1-д заасан төлөөлөн хэрэгжүүлэх чиг үүргийг энэ хуулийн 35 дугаар зүйлд заасан гэрээний үндсэн дээр улсын төсвөөс олгох тусгай зориулалтын шилжүүлгээр санхүүжүүлнэ.

      3.Аймаг, нийслэл, сум, дүүргийн Засаг дарга энэ зүйлийн 1-д заасан төлөөлөн хэрэгжүүлэх чиг үүрэг бүрээр санхүүжилтийн хуваарилалт хийх саналаа орон нутгийн төсвийн төслийн хамт бэлтгэж, хуульд заасан хугацааны дотор зохих шатны иргэдийн Төлөөлөгчдийн Хуралд өргөн мэдүүлнэ. 
     4.Аймаг, нийслэл, сум, дүүргийн иргэдийн Төлөөлөгчдийн Хурал энэ хуулийн 35.1-д заасан гэрээ, Засаг даргын өргөн мэдүүлсэн саналд үндэслэн төлөөлөн хэрэгжүүлэх чиг үүрэг бүрээр хуваарилсан санхүүжилтийг энэ хуулийн 35 дугаар зүйлд заасан гэрээгээр шилжүүлсэн нийт хэмжээнээс бууруулахгүйгээр орон нутгийн  төсвийн нэг хэсэг болгож батална. 

5.Тусгай зориулалтын шилжүүлгийг энэ хуульд заасан сар, улирлын хуваарийн дагуу аймаг, нийслэлийн төрийн санд  шилжүүлнэ.” гэж гишүүд санал гаргасан байна. Дэмжье.


Санал хураалтад 46 гишүүн оролцож, 37 гишүүн зөвшөөрч, 80.4 хувийн саналаар энэ санал дэмжигдлээ.

Цэцээ гүн менежментийн дээд сургуулийн багш, оюутнууд УИХ-ын чуулганы үйл ажиллагаатай Сүхбаатар гишүүний урилгаар танилцаж байна. Багш, оюутнуудад ажлын амжилт, хамгийн сайхан бүхнийг  хүсэн ерөөж байна. /УИХ-ын гишүүд алга ташив/

64.Төслийн  Есдүгээр бүлэгт дор дурдсан агуулгатай зүйл нэмэх:  

“...дугаар зүйл. Орон нутгийн хэрэгцээнд  зориулж өр үүсгэх

1.Аймаг, нийслэлийн Засаг дарга  энэ хуулийн 37.5,  46.1.1-д заасан зориулалтаар улсын төсвөөс  тухайн төсвийн жилийн дотор эргэн төлөгдөх  нөхцөлтэй өр үүсгэж болно.

2.Энэ хуулийн 54.1-д заасан чиг үүргийг хэрэгжүүлэхэд шаардагдах хөрөнгө оруулалтын төслийг  дөрөв хүртэлх жилийн хугацаатайгаар өр үүсгэн  санхүүжүүлж болно.

3.Энэ зүйлийн 2 дахь хэсэгт заасан өрийн хэмжээ нь өмнөх жилийн  төсвийн суурь  орлогын дүнгээс, төлөх өрийн үйлчилгээний нийт хэмжээ нь өмнөх жилийн төсвийн суурь орлогын 15 хувиас тус тус хэтрэхгүй.



4.Нийслэлийн төсөвт энэ хуулийн 2 дахь хэсэгт заасан зориулалтаар  өр үүсгэхдээ дараах хөрөнгө, орлогыг  өрийн барьцаа болгохыг хориглоно:

 
4.1. энэ хуульд заасан  чиг үүргийг хэрэгжүүлэхэд хамаарах нийслэлийн өмчийн эд хөрөнгө; 

                 
4.2.нийслэлийн төсвийн бүх орлого. Үүнд улсын төсвөөс олгосон тусгай зориулалтын шилжүүлэг нэгэн адил хамаарна.

5.Энэ зүйлийн 2-т заасан зориулалтаар өр үүсгэхдээ нийслэлийн Засаг дарга дараах  зүйлийг  баримтална:

5.1.өрийн зориулалтыг олон нийтэд мэдээлэх, шаардлагатай бол олон нийтийг оролцуулсан нээлттэй хэлэлцүүлгийг зохион байгуулж хэлэлцүүлэх;

5.2.өр үүсгэхдээ санхүү, төсвийн асуудал эрхэлсэн төрийн захиргааны төв байгууллагаас зөвшөөрөл авах;

5.3.өр үүсгэн санхүүжүүлэх хөрөнгө оруулалтын төслийг нийслэлийн  иргэдийн Төлөөлөгчдийн Хурлаар хэлэлцүүлж зөвшөөрөл авах. 

6.Нийслэлийн Засаг дарга зээлийн гэрээнд болон өр үүсгэх бусад аливаа гэрээнд гарын үсэг зурснаас хойш ажлын 10 хоногийн дотор гэрээний хуулбарыг санхүү, төсвийн асуудал эрхэлсэн төрийн захиргааны төв байгууллагад хүргүүлнэ.” гэж гишүүд санал гаргасан байна. Дэмжье.


Санал хураалтад 46 гишүүн оролцож, 38 гишүүн зөвшөөрч, 82.6 хувийн саналаар энэ санал дэмжигдлээ.

65.Төслийн 55 дугаар зүйлийн 55.1.1 дэх заалтын “нэмэгдсэн өртгийн албан татварын орлогын 30 хувь” гэснийг “нэмэгдсэн өртгийн албан татварын орлогын 25 хувь” гэж” өөрчлөх гэж гишүүд санал гаргасан байна. Дэмжье.


Санал хураалтад 46 гишүүн оролцож, 39 гишүүн зөвшөөрч, 84.8 хувийн саналаар энэ санал дэмжигдлээ.

66.Төслийн 55 дугаар зүйлийн 55.1 дэх хэсэгт дор дурдсан агуулгатай заалт нэмэх:  “ашигт малтмалын нөөц ашигласны төлбөрийн орлогын 5 хувь” гэж гишүүд санал гаргасан байна. Дэмжье.


Санал хураалтад 46 гишүүн оролцож, 37 гишүүн зөвшөөрч, 80.4 хувийн саналаар энэ санал дэмжигдлээ.

67.Төслийн 55 дугаар зүйлд дор дурдсан агуулгатай 55.5 дахь хэсэг нэмэх: 

“55.5.Орон нутгийн хөгжлийн нэгдсэн сангаас ашигт малтмалын нөөц ашигласны төлбөрийг орон нутагт хуваарилахдаа ашигт малтмалын олборлолт хийгдсэн тухайн орон нутгийн нэг хүнд ногдох хэмжээг бусад орон нутгийн нэг хүнд ногдох хэмжээнээс 10 хүртэл хувиар нэмэгдүүлэн тогтооно.” гэж гишүүд санал гаргасан байна. Дэмжье.

Санал хураалтад 46 гишүүн оролцож, 30 гишүүн зөвшөөрч, 65.2 хувийн саналаар энэ санал дэмжигдлээ.


68.Төслийн “Дотоод аудит” гэсэн 63 дугаар зүйлийг дор дурдсанаар өөрчлөн найруулах: “63 дугаар зүйл. Дотоод аудит

63.1.Төсвийн ерөнхийлөн захирагч бүр хууль, тогтоомжийн хэрэгжилтэд  хяналт тавих, төсвийн хөрөнгө, өр, төлбөр, орлого, зарлага, хөтөлбөр, арга хэмжээ, хөрөнгө оруулалт зэрэг төсвийн орлогын бүрдүүлэлт, түүний зарцуулалтад санхүүгийн хяналт, шалгалт хийх, үнэлэлт, дүгнэлт, зөвлөмж гаргах, эрсдэлийн удирдлагаар хангахад чиглэсэн дотоод аудитын албыг байгуулж, дотоод аудитор ажиллуулна.

63.2.Санхүү, төсвийн асуудал эрхэлсэн төрийн захиргааны төв байгууллага төсвийн ерөнхийлөн захирагчдын дотоод аудитын албыг үйл ажиллагааны стандарт, арга зүйн удирдлагаар хангана.

63.3.Дотоод аудит нь төсвийн ерөнхийлөн захирагчийн эрхлэх асуудлын хүрээний төсвийн байгууллага, төр, орон нутгийн өмчит болон тэдгээрийн өмч давамгайлсан хуулийн этгээдийн санхүүгийн үйл ажиллагааг хамарна. 

63.4.Дотоод аудитор нь санхүүгийн хяналт шалгалтын улсын байцаагчийн эрхтэй байна.

63.5.Дотоод аудитын албаны дүрмийг Засгийн газар батална.” гэж гишүүд санал гаргасан байна. Дэмжье.


Санал хураалтад 46 гишүүн оролцож, 26 гишүүн зөвшөөрч, 56.5 хувийн саналаар энэ санал дэмжигдлээ.

69.Төслийн “Санхүүгийн хяналт, шалгалт” гэсэн 64 дүгээр зүйлийг бүхэлд нь хасах гэж гишүүд санал гаргасан байна. Дэмжье.


Санал хураалтад 47 гишүүн оролцож, 37 гишүүн зөвшөөрч, 78.7 хувийн саналаар энэ санал дэмжигдлээ.


УИХ-ын гишүүн Баделхан, Тлейхан, Жекей гишүүдийн урилгаар Баян-Өлгий аймгаас суралцаж байгаа Чингис хаан дээд сургуулийн оюутнууд УИХ-ын чуулганы үйл ажиллагаатай  танилцаж байна. Оюутнуудад сурлагын амжилт хүсье. /УИХ-ын гишүүд алга ташив/

70.Төслийн 65 дугаар зүйлийн 65.1 дэх хэсэгт  дор дурдсан агуулгатай заалтууд нэмэх:

“1.Энэ хуулийн 6.2, 6.3, 6.4, 6.6, 24.9, 38.7, 53.5, 56.3.1-56.3.6, орон нутгийн хэрэгцээнд зориулж өр үүсгэх журмын 4-т заасныг тус тус зөрчсөн нь тухайн шатны Засаг даргыг Засаг захиргаа, нутаг дэвсгэрийн нэгж, түүний удирдлагын тухай хуулийн 32 дугаар зүйлд заасны дагуу  огцруулах үндэслэл болох;.  

2.Хуульд өөрөөр заагаагүй бол Улсын Их Хуралд ажлаа шууд тайлагнадаг байгууллагын дарга, Авлигатай тэмцэх газрын дарга, энэ хуулийн 13.1.1, 13.1.3-13.1.7-д заасан төсвийн ерөнхийлөн захирагч нь энэ хуулийн 6.2, 6.3, 6.4, 6.6, 24.9, 38.1  38.7-д заасныг тус тус зөрчсөн нь тухайн албан тушаалтныг томилсон эрх бүхий этгээд албан тушаалаас нь огцруулах үндэслэл болох;   

3.Энэ хуулийн 19.3-т заасныг зөрчсөн буруутай албан тушаалтныг сарын хөдөлмөрийн хөлсний доод хэмжээг 2-3 дахин нэмэгдүүлсэн хэмжээгээр торгох; 

4.Төслийн 24.2-24.8, 24.11, 28.6, 28.7-д заасны дагуу эдийн засгийн үр ашиг, нийгмийн ач холбогдол нь тогтоогдоогүй төсөл, арга хэмжээг төсвийн төсөлд тусган, боловсруулсан, төсвийн ангиллыг санаатайгаар буруу хэрэглэж төсвийн орлого, зарлагын хэмжээнд өөрчлөлт оруулсан бол буруутай албан тушаалтныг сарын хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;
5.Энэ хуулийн 29.3, 35.4, 37.2, 38.2, 39 дүгээр зүйл, 46.1, 47.2, орон нутгийн хэрэгцээнд зориулж өр үүсгэх журмын 4-т зааснаас бусад хэсэг,  59.1.6, 60.1.5-д заасныг  зөрчсөн албан тушаалтныг сарын хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх хэмжээний төгрөгөөр торгох;  

6.Төсвийн байгууллагын урамшууллыг захиран зарцуулах талаар энэ хуулиар тогтоосон журмыг зөрчсөн албан тушаалтныг сарын хөдөлмөрийн хөлсний доод хэмжээг 3-5 дахин нэмэгдүүлсэнтэй тэнцэх хэмжээний төгрөгөөр торгох;
7.Энэ хуульд заасныг зөрчиж төсвийн байгууллагад данс нээсэн буруутай этгээдийг сарын хөдөлмөрийн хөлсний доод хэмжээг  5-8 дахин нэмэгдүүлсэнтэй тэнцэх хэмжээний төгрөгөөр торгох; 

8.Энэ хуульд заасан журмыг зөрчин, төсвийн байгууллагад уг албатай давхцсан чиг үүрэг хэрэгжүүлэх орон тоо бий болгосон бол буруутай албан тушаалтныг сарын хөдөлмөрийн хөлсний доод хэмжээг 2-3 дахин нэмэгдүүлсэнтэй тэнцэх  хэмжээний төгрөгөөр торгох.” гэж гишүүд санал гаргасан байна. Дэмжье.


Санал хураалтад 48 гишүүн оролцож, 40 гишүүн зөвшөөрч, 83.3 хувийн саналаар энэ санал дэмжигдлээ.

 71.Төслийн 65 дугаар зүйлийн 65.1.3 дахь заалтаас “30.1.3”, 65.1.7 дахь заалтаас “5, 35.4” гэснийг тус тус хасах гэж гишүүд санал гаргасан байна. Дэмжье.


Санал хураалтад 48 гишүүн оролцож, 37 гишүүн зөвшөөрч, 77.1 хувийн саналаар энэ санал дэмжигдлээ.

72.Төслийн 65 дугаар зүйлийн 65.1.5 дахь заалтын ”10-15 дахин” гэснийг ”3-5 дахин”, 65.1.6 дахь заалтын “5-10 дахин” гэснийг “4-6 дахин”  гэж тус тус  өөрчлөх саналыг гишүүд гаргасан байна. Дэмжье.


Санал хураалтад 48 гишүүн оролцож, 37 гишүүн зөвшөөрч, 77.1 хувийн саналаар энэ санал дэмжигдлээ.

Хоёр.Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол

Төсвийн байнгын хороогоор дэмжигдсэн санал 

1.Төслийн 2 дугаар зүйлийн 1 дэх заалт буюу хуулийн 211 дүгээр зүйлд дор дурдсан агуулгатай  хэсэг нэмэх:  “Төрийн өмчит болон төрийн өмчийн оролцоотой компанийн төлөөлөн удирдах зөвлөлд төрийн төлөөлөл хэрэгжүүлэгч нь төрийн захиргааны албан хаагч байна.” Эдийн засгийн байнгын хороо гаргасан байна. Дэмжигдсэн санал байна. Дэмжье гэсэн санал хураалт явуулъя.


Санал хураалтад 48 гишүүн оролцож, 41 гишүүн зөвшөөрч, 85.4 хувийн саналаар энэ санал дэмжигдлээ.

2.Төслийн 2 дугаар зүйлийн 1 дэх заалт буюу хуулийн 211 дүгээр зүйлийн “Төрийн мэдлийн хувьцаа эзэмшигч нь Засгийн газрын шийдвэргүйгээр төрийн мэдлийн хувьцааны хэмжээг өөрчилж болохгүй.”гэсэн 3 дахь хэсгийг хасах, Эдийн засгийн байнгын хороо гаргасан байна. Дэмжигдсэн санал байна. Дэмжье гэсэн санал хураалт явуулъя.


Санал хураалтад 48 гишүүн оролцож, 35 гишүүн зөвшөөрч, 72.9 хувийн саналаар энэ санал дэмжигдлээ.

3.Төслийн З дугаар зүйлийн 1 дэх заалт буюу хуулийн 211 дүгээр зүйлийн “Төлөөлөн удирдах зөвлөл нь энэ хуульд өөрөөр заагаагүй бол Компанийн тухай хуулийн 76 дугаар зүйлд заасан бүрэн эрхийг хэрэгжүүлнэ.” гэсэн 11 дэх хэсгийг хасах, Эдийн засгийн байнгын хороо гаргасан байна. Дэмжигдсэн санал байна. Дэмжье гэсэн санал хураалт явуулъя.

Санал хураалтад 47 гишүүн оролцож, 38 гишүүн зөвшөөрч, 80.9 хувийн саналаар энэ санал дэмжигдлээ.


Төсвийн байнгын хороогоор дэмжигдээгүй санал:

1.Төслийн 1 дүгээр зүйлийн 1 дэх заалт буюу хуулийн 6 дугаар зүйлийн 2 дахь хэсгийг дор дурдсанаар өөрчлөн найруулах: 

“2.Улсын төсвийн хөрөнгө оруулалтаар бий болсон хөрөнгийг төрийн эсхүл орон нутгийн өмчийн алинд нь хамааруулахыг тухайн төсөв батлах үед шийдвэрлэнэ.” Эдийн засгийн байнгын хороо,  Төсвийн байнгын хороо дэмжээгүй байна. Дэмжих боломжгүй гэсэн санал хураалт явуулъя.


Санал хураалтад 47 гишүүн оролцож, 38 гишүүн зөвшөөрч, 80.9 хувийн саналаар энэ санал дэмжигдлээ.

2.Төслийн 1 дүгээр зүйлийн 2 дахь заалт буюу хуулийн 6 дугаар зүйлийн 3 дахь хэсгийг дор дурдсанаар өөрчлөн найруулах: 

 “3.Төрийн болон орон нутгийн өмчит бус этгээдтэй  хамтарч хөрөнгө оруулсан бол төсвөөс санхүүжүүлсэн хувь хөрөнгийн хэмжээгээр төрийн болон орон нутгийн өмчид хамааруулна. Төрийн, эсхүл орон нутгийн өмчийн алинд нь хамааруулахыг энэ хуулийн 6 дугаар зүйлийн 2-т заасантай адил зарчмаар шийдвэрлэнэ.” Эдийн засгийн байнгын хороо,  Төсвийн байнгын хороо дэмжээгүй байна. Дэмжих боломжгүй гэсэн санал хураалт явуулъя.


Даваасүрэн гишүүн


Ц.Даваасүрэн:-Уг нь Эдийн засгийн байнгын хорооны энэ саналыг авчихмаар байсан юм. Өмнөх хууль дээр юу байсан гэхээр орон нутгийн өмч, сургууль, цэцэрлэгүүд, тэгсэн мөртлөө Удирдлага санхүүжилтийн хуулиар улсын төсвөөс өгч байгаа санхүүжилт нь очоод орон нутгийн өмч дээр нэмэгдэж байгаа юм шиг мөртлөө, тайлан баланс дээрээ салбарын тайлан дээр яваад байсан байхгүй юу. Өмч нь яг хаанаа харьяалагдаад байна. Тэр улсын төсвөөс орж байгаа хөрөнгө оруулалт нь хаанаа бүртгэгдээд байна гэдэг нь ерөөсөө ялгагдахгүй байгаад байсан юм. 

Одоо бас л тийм нөхцөл байдал руугаа буцаад орчих гээд байна л даа. Улсын төсвийн санхүүжилт, гэхдээ тайлан баланс дээрээ орон нутгийн өмч гээд салбарын тайлан дээрээ нөгөө үндсэн хөрөнгө чинь болохоор тайлагнагдаад яваад байгаа шүү дээ.


Д.Дэмбэрэл:-Баярцогт сайд

С.Баярцогт:-Эдийн засгийн байнгын хорооноос гаргасан энэ хоёр санал хоёулаа зөвхөн аль өмчлөлд хамаарах юм бэ гэдгийг тодорхойлсон заалт. Тэр нь болохоор төрийн болон орон нутгийн өмчийн тухай хуулинд маш нарийн тодорхойлж өгсөн юм байгаа юм. Энэ бол зөвхөн аль өмчдөө хамаарах юм бэ гэдгийг л тодорхойлсон. Та өөрөө уншаад үзээрэй, энэ хоёрт заалт бол. Таны хэлээд байгаа чинь өөр харилцаа байхгүй юу. Энэ хоёр заалт чинь зөвхөн энэ баригдаад  дуусахаараа орон нутгийн өмч болох юмуу, улсын өмч болох юмуу гэдгийг л тодорхойлж байгаа хоёр заалт байхгүй юу. Энэ хоёр заалт нь болохоор яг энэ харилцаагаа зохицуулж байгаа үндсэн гол хууль болох төрийн болон орон нутгийн өмчөөрөө маш нарийн зохицуулагдчихсан. Тийм учраас энд байлгах шаардлагагүй гэж үзсэн юм. 

Д.Дэмбэрэл:-6.2-ын түрүүнд төсвөө батлах үед шийдвэрлэнэ гэсэн нэг тийм юм байсан тийм ээ? Одоо энийг нь ингээд адил байдлаар, 2-т заасантай адил байдлаар хамааруулна гэж мөн тэр төсвөө батлах үедээ асуудлаа шийдчихье гэсэн санаа юмуу, юу юм бэ, энэ чинь. Тийм үү? Үндсэндээ та хоёр ойлголцов уу? та хоёр. За за. Хэзээ яаж шийдэх вэ гэдгийг л заагаад өнгөрч байна гэж. За санал хураачихъя. Энэ заалтыг Эдийн засгийн байнгын хороо дэмжээгүй санал учраас дэмжих боломжгүй гэдгээр санал хураалт явна шүү дээ.


Санал хураалтад 47 гишүүн оролцож, 39 гишүүн зөвшөөрч, 83.0 хувийн саналаар энэ санал дэмжигдлээ.

Гурав.Концессын тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол


Төсвийн байнгын хороогоор дэмжигдсэн санал:

 
1.Хуулийн 3 дугаар зүйлийн 3.1.2 дахь заалтыг дор дурдсанаар өөрчлөн найруулах:

“3.1.2.“концессын зүйл” гэж Улсын Их Хурал, аймаг, нийслэлийн иргэдийн Төлөөлөгчдийн Хурлаас баталсан, концессын гэрээгээр хэрэгжүүлэх төсөл, арга хэмжээний жагсаалтад тусгасан зүйлийг;”
2.Хуулийн 6 дугаар зүйлийн 6.1.1 дэх заалтыг дор дурдсанаар өөрчлөн найруулах:

“6.1.1.Төрийн өмчийн концессын зүйлийн жагсаалтын төслийг Төсвийн тухай хуулийн 31.2-т заасны дагуу Улсын Их Хуралд өргөн мэдүүлэх,” 

3.Хуулийн дор дурдсан агуулгатай 6.2.1, 6.2.2, 6.2.3 дахь заалтыг хасах  

 
“6.2.1.төрийн өмчийн концессын зүйлийн жагсаалтын талаарх саналыг бэлтгэж Засгийн газарт оруулах;
 
6.2.2.концессын зүйлийн талаар судалгаа хийх, санал боловсруулах;


6.2.3.концессын зүйлийн жагсаалтыг нийтэд мэдээлэх.” гэсэн саналыг Ч.Улаан, Д.Хаянхярваа, Р.Амаржаргал, Ц.Батбаяр, Ц.Сэдванчиг, Д.Зоригт, Д.Ганхуяг, Ц.Даваасүрэн гишүүд гаргасан, дэмжье гэсэн санал хураалт явуулъя.


Санал хураалтад 45 гишүүн оролцож, 38 гишүүн зөвшөөрч, 84.4 хувийн саналаар энэ санал дэмжигдлээ.

4.Хуулийн 7 дугаар зүйлийн 7.1, 7.2 дахь хэсгийг дор дурдсанаар өөрчлөн найруулах: 

“7.1.Аймаг, нийслэлийн Засаг дарга орон нутгийн өмчийн концессын зүйлийн талаар дараах бүрэн эрхийг хэрэгжүүлнэ: 

 
7.1.1.концессын зүйлийн жагсаалтын төслийг бэлтгэж, иргэдийн Төлөөлөгчдийн Хуралд оруулах; 

 
7.1.2.концессын зүйлийн талаар судалгаа хийх, санал боловсруулах;


 
7.1.3.концессын зүйлийн жагсаалтыг нийтэд мэдээлэх;

 
7.1.4. энэ хуулийн 6.2.4-6.2.6, 6.2.8-6.2.10-т заасан бүрэн эрхийг хэрэгжүүлэх.  

7.2.Аймаг, нийслэлийн иргэдийн Төлөөлөгчдийн Хурал нь орон нутгийн өмчийн концессын зүйлийн хувьд дараах бүрэн эрхийг хэрэгжүүлнэ:
 
7.2.1.орон нутгийн өмчийн концессын зүйлийн жагсаалтыг батлах, түүнд өөрчлөлт оруулах;

 
7.2.2. энэ хуулийн 6.1.2, 6.1.4-т заасан бүрэн эрхийг хэрэгжүүлэх.“ гэсэн саналыг дээрх гишүүд гаргасан, дэмжье гэсэн санал хураалт явуулъя.


Санал хураалтад 45 гишүүн оролцож, 33 гишүүн зөвшөөрч, 73.3 хувийн саналаар энэ санал дэмжигдлээ.

 5.Хуулийн 9 дүгээр зүйлийн 9.1, 9.2, 9.3 дахь хэсгийг нэгтгэн дор дурдсанаар өөрчлөн найруулах:
“9.1.Төрийн өмчийн концессын зүйлийн жагсаалтын төслийг боловсруулахтай холбогдсон харилцааг Төсвийн тухай хуульд заасны дагуу зохицуулна. “ 

6.Хуулийн 9 дүгээр зүйлийн 9.6 дахь хэсгийн ”төрийн өмчийн асуудал эрхэлсэн төрийн захиргааны байгууллага” гэснийг”санхүү, төсвийн асуудал эрхэлсэн төрийн захиргааны төв байгууллага” гэж өөрчлөх; гэсэн саналыг дээрх  гишүүд гаргасан, дэмжье гэсэн санал хураалт явуулъя.


Санал хураалтад 45 гишүүн оролцож, 37 гишүүн зөвшөөрч, 82.2 хувийн саналаар энэ санал дэмжигдлээ.

7.Хуулийн 10 дугаар зүйлийн 10.1 дэх хэсгийг дор дурдсанаар өөрчлөн найруулах:  

“10.1. Төрийн өмчийн концессын зүйлийн жагсаалтыг Улсын Их Хурал тухайн жилийн төсвийн тухай хуульд тусган батална.” гэсэн саналыг дээрх гишүүд гаргасан, дэмжье гэсэн санал хураалт явуулъя.


Санал хураалтад 45 гишүүн оролцож, 31 гишүүн зөвшөөрч, 68.9 хувийн саналаар энэ санал дэмжигдлээ.

8.Хуулийн 18 дугаар зүйлийг дор дурдсанаар өөрчлөн найруулах:

“18 дугаар зүйл. Өөрийн санаачилгаар концессын гэрээ байгуулах санал ирүүлэх 


18.1.Монгол Улсын болон гадаад улсын хуулийн этгээд, түүний нэгдэл нь өөрийн санаачилгаар концессын гэрээ байгуулах төслийн саналаа зардал, ашгийн тооцооны хамт төрийн өмчийн концессын зүйлийн хувьд тухайн асуудал хариуцсан Засгийн газрын гишүүнд, орон нутгийн өмчийн концессын зүйлийн хувьд аймаг, нийслэлийн Засаг даргад ирүүлж болно. 


18.2.Тухайн асуудал хариуцсан Засгийн газрын гишүүн төрийн өмчийн концессын зүйлийн хувьд уг саналыг концессын зүйлийн жагсаалтад тусгуулахаар бол саналаа төлөвлөлтийн асуудал эрхэлсэн төрийн захиргааны байгууллага болон  санхүү, төсвийн асуудал эрхэлсэн төрийн захиргааны төв байгууллагад хүргүүлэх, уг асуудлыг Засгийн газраар хэлэлцүүлэх, улмаар Улсын Их Хурлаар батлуулахтай холбогдсон харилцааг Төсвийн тухай хуульд заасан журмын дагуу зохицуулна. 
18.3.Орон нутгийн өмчийн концессын зүйлийн хувьд аймаг, нийслэлийн Засаг дарга уг саналыг концессын зүйлийн жагсаалтад тусгуулахаар бол саналаа  энэ хуулийн 9 дүгээр зүйлд заасан  журмын дагуу бэлтгэж, аймаг, нийслэлийн иргэдийн Төлөөлөгчдийн Хуралд хүргүүлнэ. 
 
18.4.Улсын Их Хурал, аймаг, нийслэлийн иргэдийн Төлөөлөгчдийн Хурал тухайн зүйлийг концессын зүйлийн жагсаалтад тусгахаар шийдвэрлэсэн бол эрх бүхий этгээд энэ хуульд заасны дагуу уралдаант шалгаруулалт  явуулна.

18.5.Энэ хуулийн 18.4-т заасан уралдаант шалгаруулалтад оролцох хүсэлтээ өөр оролцогч ирүүлээгүй бол эрх бүхий этгээд анх санаачилга гаргасан этгээдийг хамгийн сайн нөхцөл санал болгосон оролцогч гэж үзэж дүгнэлт гарган Засгийн газар, эсхүл аймаг, нийслэлийн иргэдийн Төлөөлөгчдийн Хуралд хүргүүлнэ. 


18.6.Уралдаант шалгаруулалтад хэд хэдэн оролцогч оролцсон бол төслийн саналыг үнэлж, дүгнэлт гаргахдаа анх санаачилга гаргасан этгээдэд давуу байдал олгох бөгөөд энэ талаар уралдаант шалгаруулалтын баримт бичигт урьдчилан заана.

9.Хуулийн 19 дүгээр зүйлийн 19.1 дэх хэсгийн “18.6” гэснийг “18.5” гэж, “18.7” гэснийг “18.6” гэж, мөн зүйлийн 19.3 дахь хэсгийн “18.6” гэснийг “18.5” гэж, “18.7” гэснийг ”18.6” гэж тус тус өөрчлөх  гэсэн саналыг дээрх гишүүд гаргасан, дэмжье гэсэн санал хураалт явуулъя.


Санал хураалтад 45 гишүүн оролцож, 42 гишүүн зөвшөөрч, 93.3 хувийн саналаар энэ санал дэмжигдлээ.

Дөрөв. Татварын ерөнхий хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол

Төсвийн байнгын хороогоор дэмжигдсэн санал
1.Татварын ерөнхий хуульд нэмэлт, өөрчлөлт оруулах тухай хуулийн төслийг дараах байдлаар өөрчлөн найруулах:

“1 дүгээр зүйл.Татварын ерөнхий хуулийн 8 дугаар зүйлд дор дурдсан агуулгатай 6 дахь хэсэг нэмсүгэй:

1/ 8 дугаар зүйлийн 8.6 дахь хэсэг: “8.6.Аймаг, нийслэлийн иргэдийн Төлөөлөгчдийн Хурал энэ хуулийн 7.4.7, 7.4.15-д заасан татварын хувь, хэмжээг тогтооно.

2 дугаар зүйл.Татварын ерөнхий хуулийн 8 дугаар зүйлийн 8.2 дахь хэсгийн “Энэ хуулийн 8.4, 8.5” гэсний дараа “,8.6” гэж нэмсүгэй.
3 дугаар зүйл.Татварын ерөнхий хуулийн 8 дугаар зүйлийн 8.4 дэх хэсгийн “агаарын бохирдлын төлбөр, 7.4.5-д заасан усны нөөц ашигласны төлбөр болон 7.4.10-7.4.12-т”  гэснийг “агаарын бохирдлын төлбөрийн” гэж, мөн зүйлийн 8.5 дахь хэсгийн “энэ хуулийн 7.4.5-д заасан рашааны нөөц ашигласны төлбөр болон 7.4.3, 7.4.6, 7.4.8, 7.4.14-т” гэснийг “энэ хуулийн 7.4.2-7.4.6, 7.4.8, 7.4.10-7.4.14, 7.4.16-д” гэж тус тус өөрчилсүгэй.

4 дүгээр зүйл.Энэ хуулийг Төсвийн тухай хууль хүчин  төгөлдөр болсон өдрөөс эхлэн дагаж мөрдөнө.”
гэсэн саналыг дээрх гишүүд гаргасан, дэмжье гэсэн санал хураалт явуулъя.

Энхболд гишүүн

Н.Энхболд:-Баярцогт сайд аа, энэ Татварын хуулийн 7.4.7, 7.4.15-д байгаа татвар гэдэг чинь яг ямар хоёр татвар байна. Нэмэгдэж байгаа юмуу? Хурал татварын хувь хэмжээгий нь тогтооно гэсэн байна шүү дээ. Аймаг нийслэлийн Иргэдийн төлөөлөгчдийн хурал энэ хоёр татварын хувь хэмжээг тогтооно гэж. Энэ яг юу хоёр байна?

С.Баярцогт:-УИХ эндээс тогтоогоод интервал өгч байгаа хувь  хэмжээгий нь хэлж байгаа юм. Хүн амын орлогын албан татвар, өөрөө явагч хэрэгслийн албан татвар. 7.4.15 гэдэг чинь нохойны албан татвар гэж байна. 7.4.7 гэдэг нь ашигт малтмалаас бусад байгалийн баялаг ашиглахад олгох эрхийн зөвшөөрлийн хураамж. Манайх  татварын төрлөө дотор нь хоёр ангилчихдаг. Татвар, хураамж гээд бүгдийг нь Татварын хуулиар зохицуулчихаж байгаа юм. Эрхийг нь өгч байгаа юм.

Д.Дэмбэрэл:-Тийм. Нохойны татвар хуучин байсан шүү дээ, тэндээ. Саяны уншсан гишүүдийн оруулсан саналыг дэмжье гэсэн санал хураалт явуулъя.


Санал хураалтад 44 гишүүн оролцож, 37 гишүүн зөвшөөрч, 84.1 хувийн саналаар энэ санал дэмжигдлээ.

Тав.Төрийн албаны тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол

1.Төрийн албаны тухай хуулийн 16.2.2-т “төрийн жинхэнэ албан тушаалаас сахилгын шийтгэлээр халагдсан өдрөөс хойш 1 жилийн хугацаа өнгөрөөгүй” гэсний өмнө ”хуульд өөрөөр заагаагүй бол” гэж нэмэх гэсэн саналыг дээрх гишүүд гаргасан, дэмжье гэсэн санал хураалт явуулъя.


Санал хураалтад 44 гишүүн оролцож, 34 гишүүн зөвшөөрч, 77.3 хувийн саналаар энэ санал дэмжигдлээ.

Зургаа.Улсын Их Хурлын тухай хуульд нэмэлт оруулах тухай хуулийн төслийн талаарх Төсвийн байнгын хорооны зарчмын зөрүүтэй саналын томьёолол

1.Улсын Их Хурлын тухай хуулийн 39 дүгээр зүйлийн 39.3 дахь хэсэгт дор дурдсан агуулгатай заалт нэмэх:

 ”Улсын Их Хурлын Төсвийн байнгын хорооны дэргэд Улсын Их Хурлаар төсвийн төсөл хэлэлцэх, төсвийн гүйцэтгэлд тавих хяналтыг сайжруулах,  үр нөлөөг дээшлүүлэхэд туслах, бодлогын зөвлөмж гаргах,  дүн шинжилгээ  хийх бие даасан нэгжийг ажиллуулна. Нэгж нь Улсын Их Хурлын Тамгын газрын бүтцэд байна.” гэсэн саналыг дээрх гишүүд гаргасан, дэмжье гэсэн санал хураалт явуулъя.


Санал хураалтад 44 гишүүн оролцож, 40 гишүүн зөвшөөрч, 90.9 хувийн саналаар энэ санал дэмжигдлээ.

Долоо. Хүний хөгжил сангийн тухай хуульд өөрчлөлт оруулах талаар: 
1.Хүний хөгжил сангийн тухай хуулийн 3 дугаар зүйлийн 3.2.2-т заасан “улсын төсөвт ногдох хэсэг” гэснийг “70 хувь” гэж өөрчлөх гэсэн саналыг дээрх гишүүд гаргасан, дэмжье гэсэн санал хураалт явуулъя.


Санал хураалтад 45 гишүүн оролцож, 38 гишүүн зөвшөөрч, 84.4 хувийн саналаар энэ санал дэмжигдлээ.


Найм. Захиргааны хариуцлагын тухай хуульд өөрчлөлт оруулах талаар:

1.Захиргааны хариуцлагын тухай хуулийн “Төсвийн тухай хууль тогтоомж зөрчих” гэсэн  431 дүгээр зүйлийг хүчингүй болгох гэсэн саналыг дээрх гишүүд гаргасан, дэмжье гэсэн санал хураалт явуулъя.


Санал хураалтад 45 гишүүн оролцож, 37 гишүүн зөвшөөрч, 82.2 хувийн саналаар энэ санал дэмжигдлээ.


Эрхэм гишүүд ээ,


Төсвийн тухай болон дагалдан гарах хуулиудын зарчмын зөрүүтэй саналуудыг бүхэлд нь хурааж дуусгалаа. 


Эцсийн хэлэлцүүлэг  хийлгэхээр Төсвийн байнгын хороонд эдгээр хуулиудыг шилжүүллээ. Энэ гишүүдэд баяр хүргэе. Улаан, Хаянхярваа, Амаржаргал, Ц.Батбаяр, Сэдванчиг, Зоригт, Чулуунбат, Ганхуяг, Даваасүрэн гишүүдэд. Маш их ажилласан байна. Үнэхээр талархал илэрхийлье. 


Өнөөдөр бид нар бүтэн өдөр санал хураах тийм их олон санал хураалтуудыг. Энэ бол оюуны асар их хөдөлмөр. Гишүүддээ баяр хүргэе. Энэ хуулийн төсөл дээр бас их сайн ажиллаарай, Тамгын газар. Холбогдох бусад улсууд, мөн ажлын хэсгийнхэн, Сангийн яамны энд оролцсон ажилтнуудад баярлалаа. Та бүхэн болон аудитын нөхдүүд их ажилласан байна. Баярлалаа.


Дараачийн асуудал. 


Төрөөс мөнгөний бодлогын талаар 2012 онд баримтлах үндсэн чиглэл батлах тухай асуудлыг ярья. 


Төрөөс мөнгөний бодлогын талаар 2012 онд баримтлах үндсэн чиглэлийн илтгэлийг Монголбанкны ерөнхийлөгч Пүрэвдорж танилцуулна. Пүрэвдорж ерөнхийлөгчийг индэрт урьж байна.


Л.Пүрэвдорж: -УИХ-ын дарга, эрхэм гишүүд ээ,


Эдийн засаг 2011 оны эхний 3 улиралд 16.7 хувиар өсч, өмнө байгаагүй өндөр үзүүлэлттэй гарлаа. Ийм өсөлтийн суурь нь нийт эрэлтийн эрчимтэй өсөлт болж байна. Уул уурхайн томоохон ордуудыг ашиглаж эхэлснээр Монгол Улсыг чиглэсэн санхүүгийн хөрөнгийн урсгал нэмэгдлээ. Үүний дээр банкны салбарын хөрөнгийн эх үүсвэр эрс нэмэгдэж, зээл хурдацтай өсч, хувийн хэвшлийн өсөлтийг тэтгэж байна. 


Сүүлийн жилүүдэд үргэлжлүүлж, төсвийн тэлэлтийн нөлөө ч үүнд байгаа нь мэдээж боловч, нөгөө талаар хувийн хэрэглээ, импортыг хурдтай өсгөж, нийлүүлэлтээ давсан илүүдэл эрэлт бий болгон инфляцийг өдөөж байна. Зээл хурдан өсч хэрэглээний үнэнд нөлөөлж эхэллээ. Хөрөнгийн үнэ ч нэмэгдэж байна. Оны эхнээс тасралтгүй өсч буй эрэлтийн шалтгаантай инфляцийг хязгаарлахын тулд Монголбанк мөнгөний бодлогоо чангаруулж ирэв. Үүний дээр 5-6-р сард төрийн зохицуулалттай зарим бараа шатахууны үнэ өсч, улмаар тээврийн зардлаар дамжин бусад бараа үйлчилгээний үнэ нэмэгдэж эхэлсэн нь мөнгөний бодлогыг чангатгах шаардлагыг улам бүр нэмэгдүүлж байна.


Монголбанк төрийн мөнгөний бодлогыг эдийн засгийн өсөлтийг дунд, урт хугацаанд тогтвортой байлгахад чиглүүлж байна. Энэ нь манай өнөөдрийн нөхцөлд богино хугацааны хэт өндөр өсөлтийг дунд хугацааны уналтын урьдач шалтгаан болгохгүй байх шаардлагаар илэрхийлэгдэж байна. 2012 оны хувьд ийм бодлогын ач холбогдол улам бүр өсөн нэмэгдэж байна. Инфляцийг 1 оронтой тооноос хэтрүүлэхгүй байлгах зорилт нь манай эдийн засаг тогтвортой өсөх, хөрөнгө оруулалтыг тэтгэх, төгрөгт итгэх итгэлийг хадгалах, гадаадын хөрөнгө оруулагчдын итгэлийг алдахгүй байх хамгийн дээд хязгаар юм. Инфляцийг 10 хувиас хэтрүүлбэл хэрэглээ, хөрөнгө оруулалт, зээл болон хадгаламжийн шийдвэр гаргалтанд тодорхой бус байдал үүсгэнэ. Инфляцийг 10 орчим хувьд байлгалаа ч иргэдийн амьжиргааны хүрсэн түвшинг хадгалах, ядуурлыг бууруулахад хүндхэн сорилт болох нь тодорхой.


Нөгөөтэйгүүр инфляцийн ийм өндөр түвшин зээлийн хүүг бууруулахад гол саад тотгор болсоор байна. Ийнхүү инфляцийг 1 орон тоонд багтаах нь зөвшөөрч болох дээд хязгаар юм. Өөрөөр хэлбэл, төсөв болон мөнгөний бодлогын хэрэглээний үнийн өсөлтөнд үзүүлэх нөлөөлөл нь нийт дүнгээрээ 1 оронтой тоонд багтаж байх зорилтыг дэвшүүлэх нь зүйтэй байна. Эдийн засгийн тогтвортой өсөлтөнд чухал энэ зорилтыг хангахын тулд УИХ-аас төсөв, мөнгөний бодлогын зорилтуудыг сайтар уялдуулан батлахыг хүсч байна.


Ирэх онд Монголбанк үндэсний мөнгөн тэмдэгтийн гадаад валюттай харьцах ханшийг зах зээл дэх эрэлт нийлүүлэлтээрээ тодорхойлогдон чөлөөтэй хөрвөж байх бодлогыг үргэлжлүүлэн баримтална. Үүний зэрэгцээгээр ханшийн богино хугацааны огцом хэлбэлзлийг зөөлрүүлэн хүлээлтээр өдөгдөх огцом хэлбэлзлийг арилгах арга хэмжээ авч ажиллана. 


2011 оны турш төгрөгийн нэрлэсэн  ханш тогтвортой байгаа ч хэрэглээний шинж чанартай импорт хурдацтай өсч байна. Урсгал тэнцлийн алдагдал эрс нэмэгдэн, ашигт малтмалын орлогоос нийт экспорт бараг бүрэн хамаарч байгаа нь эдийн засгийн гадаад чекийг эсэргүүцэх дархлааг улам бүр хэврэгшүүлж байна. Гадаад зах зээл дэх эрдэс түүхий эдийн үнэ буурах, гадаад валютын дотогш урсгал саарах, эсвэл эргэж гадагшлахаас сөрөг өөрчлөлт үүсэхэд эдийн засаг хямрах эрсдэл буурахгүй байна.


2008-2099 онуудын хямралыг залган Европын  холбооны зарим улс өрөө төлөх чадваргүй болж, дэлхийн эдийн засгийн тодорхойгүй бус байдал өнөөдөр ч үргэлжилсээр байна. Олон улсын валютын сан, Дэлхийн банк зэрэг байгууллага, дэлхийн эдийн засаг дараагийн хямрал руу явж буйг сануулж байна. Хөгжингүй орнуудын өсөлт зогсч, уналт эхлэн хөгжиж буй орнууд, тэр дундаа Хятадын өсөлт буурч болзошгүй байна. Үүний уршгаар манай экспортын орлогыг ялангуяа зэсийн экспортыг бууруулж, гадаад худалдааны алдагдлыг нэмэгдүүлж, төсвийн орлогыг богино хугацаанд хомсдуулж болзошгүй байна. Ийнхүү 2008-2009 оны хямралт байдал давтагдах магадлал өсч байна. Ийм учраас 2012 оны төсвийн болон мөнгөний бодлогод болзошгүй гадаад чекийг даван туулах арга хэмжээг аль болох өргөн суулгаж өгөх зорилт тулгарч байна.


Улс орнууд түүний дотор гадаад худалдааны тэнцлийн алдагдалтай улсууд өнгөрсөн  хямралын дарааллаас мөчлөг сөрсөн макро зохистой бодлогод шилжиж, эдийн засгийн эрсдэлд өртөх шинж чанарыг багасгах, хүндрэл бэрхшээлийг даван туулах даацыг нэмэгдүүлэх бодлого эрчимтэй хэрэгжүүлж байна. Хөрөнгийн дотогшхи урсгал өндөртэй, эдийн засаг нь хурдацтайгаар тэлж байгаа манай оронд  ийм макро зохистой бодлогод шилжин яаралтай хэрэгжүүлэхээс өөр гарцгүй болж байна. Макро зохистой бодлогын гол цөм нь мөчлөг сөрсөн харилцан уялдсан макро бодлогын хослол цогц юм. Өөрөөр хэлбэл, нэг буруу бодлогын сөрөг нөлөөг нөгөө бодлогоор засч залруулах замаар бус, илүү тогтвортой хөгжлийн орчин бүрдүүлэхэд чиглэсэн нэгдсэн бодлоготой байх нь манай макро зохистой бодлогын шалгуур байх юм. 


Байдал ийм байсаар атал сүүлийн жилүүдэд манай улсын төсөв мөчлөг дагасан бодлого хэрэгжүүлж буй нь зүйд нийцэхгүй байгааг өнөөдөр хэлэхээс өөр аргагүй байна. Төсөв хэтэрхий хурдан  тэлж буй улмаас эдийн засгийн халалт бодитойгоор нүүрлэн дотоодын нийт бүтээгдэхүүний хуваарилалтанд төрийн оролцоо нэмэгдэж, голланд өвчнийг  тээгч гол суваг болон  хувирч байна.


Төгрөг чангаран инфляц өндөр байгаагийн улмаас төгрөгийн бодит ханш чангарч байна. Төр томрон хувийн хэвшлийн өсөлтийг шахаж байна. Үүний дээр уул уурхайн салбарт өндөр цалин нэвтэрч, төрийн албан хаагчдын цалинг нэмэгдүүлж буй улмаас манай хувийн сектор, үүн дотроо уул уурхайгаас бусад салбарын өрсөлдөх чадвар суларч байна. Эдийн засаг өсч байгаа нь иргэдийн байнгын тогтвортой орлогын өсөлт болж төдийлөн чадахгүй байна. Өсөлтийг илүү хүртээмжтэй болгон бүтээмж, ажлын байрыг нэмэгдүүлж, хувийн хэвшил, түүний дотор боловсруулах үйлдвэрлэлийг түлхүү хөгжүүлэх, анхаарах цаг тулж ирж байна.


Монголбанк мөнгөний бодлогын болон банкны салбарын тогтвортой байдлыг бэхжүүлэх арга хэмжээг өөрцгүй бодлогын арга хэрэгслийг ашиглан хэрэгжүүлж байна. Мөнгөний бодлогын мөчлөг сахисан тогтвортой байдлыг цаашид нэмэгдүүлэхийн дээр эхний ээлжинд банкны салбарын эрсдэл, эдийн засгийн мөчлөгийг тогтмол тооцоолж, тухайн нөхцөл байдалд тулгуурлан макро зохистой харьцааны арга хэрэгслүүдийг оновчтой тодорхойлж ашиглахад гол анхаарлаа чиглүүлж байна. Тухайлбал, Монголбанк банкны зохистой харьцааны үзүүлэлтүүдийг мөчлөг сөрөх байдлаар тухайн үед шинэчлэн тогтоон мөрдүүлж байгаа бөгөөд энэ ажлыг цаашдын нөхцөл байдалтай уялдуулан эрчимжүүлэх болно.


Банкны салбарт хөрөнгийн эх үүсвэр нэмэгдэн хувийн секторын хөрөнгө оруулалт хөгжлийг дэмжих, тэтгэх боломж эрс дээшилж байна. Банкны салбарын нийт өсөлтийн цар хүрээг нийт актив 2011 оны 9 сарын байдлаар оны эхнээс 26 хувиар өсч, 8.1 их наяд төгрөгт хүрсэн. Банкнаас олгосон зээл 48 хувиар өсч, 4.9 их наяд төгрөгт хүрснээс харж болно. Санхүүгийн салбарын өсөн нэмэгдүүлж буй боломжийг аль болох бүрэн дүүрэн ашиглахад төрийн бодлогыг чиглүүлэх хэрэгтэй байна. Энд юуны өмнө макро нөхцөл шийдвэрлэх үүрэг гүйцэтгэнэ. Тухайлбал, цаад тал нь гэхэд 2013 оноос төсвийн тэлэлтийг зохистой хэмжээнд барьж инфляцийг нам түвшинд тогтворжуулан мөнгөний бодлогыг сулруулах нь нэн чухал байх болно. Ингэхгүйгээр хувийн хэвшлийн өсөлтийг дэмжиж, ажлын байр, орлогын тогтвортой эх үүсвэрийг бүрдүүлж, ядуурлыг дорвитой багасгах зорилтыг амжилттай хэрэгжүүлэхэд бас бэрхшээлтэй байх юм.


Өөр нэг чухал асуудал бол банкуудыг чадваржуулах зорилт юм. Банкууд өөрийн хөрөнгөө нэмэгдүүлж, удирдлага үйл ажиллагаагаа сайжруулахгүй бол салбарт хуримтлагдаж буй хөрөнгийн эх үүсвэрийг бүрэн ашиглаж чадахгүй, дотоод саад бэрхшээлтэй тулгарч мэдэх эрсдэлтэй байна. Банкны өөрийн хөрөнгө дээрх хугацаанд 27.7 хувиар өсч, 820  тэрбум төгрөгт хүрч, өөрийн хөрөнгөөр эрсдэлээр чиглэсэн активын харьцаа 1.5 хувиар буурч, 14.3 хувь боллоо. Өөрөөр хэлбэл, банкуудын өөрийн хөрөнгийн өсөлт нь активын өсөлтөөс хоцорч байна. Иймд Монголбанкнаас хувь нийлүүлсэн хөрөнгийн доод хэмжээг шинэчлэн тогтоосны дээр системийн ач холбогдол гэхэд том банкны өөрийн хөрөнгийг нэмэгдүүлэх, өрсөлдөх болон эрсдэл даах чадварыг дээшлүүлэх, хувь нийлүүлэгчдийн хариуцлагыг өндөржүүлэх арга хэмжээ авч байгаа бөгөөд цаашид улам эрчимжүүлэн ажиллана.


Банкин дахь мөнгөн хадгаламжийн баталгаа гаргах тухай хуулийн үйлчлэх хугацаа 2012 оны 11 сард дуусч байна. Иргэдийн мөнгөн хадгаламжийн даатгалын тухай хуулийн төслийг УИХ-аар хэлэлцүүлэн батлуулж, хязгаарлагдмал хадгаламжийн даатгалын тогтолцоог нэвтрүүлэх нь нэн чухал тулгамдсан зорилт болж байна. 2011 оны 9-р сарын байдлаар банкны төгрөгийн  зээлийн хүү 3.3 хувь, валютын зээлийн хүү 2 хувиар өмнөх оноос буурлаа. 


Өнгөрсөн оноос эхлэн зээлийн хүү буурах эдийн засгийн зохистой орчинг бүрдүүлэх хөтөлбөрийг Засгийн газартай хамтран боловсруулж, хэрэгжүүлэх ажлыг зохион байгуулж эхлээд байна. Энэ хөтөлбөрөө чанартай биелүүлэх нь нийт эдийн засгийн үр өгөөжийг дээшлүүлэхэд нэн чухал чиглэл болж байна. Монголбанк төлбөрийн системийг хөгжүүлэх, бэлэн бус төлбөр тооцоог дэмжихэд анхаарч банк хоорондын их дүнтэй төлбөрийн систем, банк хоорондын төлбөрийн картын нэгдсэн сүлжээг шинээр нэвтрүүлж, холбогдох эрх зүйн баримт бичиг, журам, зааврыг шинэчлэн мөрдүүлж байна. Ирэх 2012 онд харилцагчид чиглэсэн мэдээллийн дэвшилтэт технологид суурилсан банкны үйлчилгээг нэмэгдүүлэх, системийн алдаа, зогсолт болон халдлагаас сэргийлэх нууцлалыг сайжруулахад чиглэсэн арга хэмжээг авч ажиллана.


Мөн үндэсний бренд цахим төлбөрийн карт гаргахаар бэлтгэж байна. Монголбанк мөнгөний бодлого, банкны салбарын тухай олон нийтэд сар бүр тогтсон өдөрт мэдээлж байгаа нь санхүүгийн захын тодорхойгүй байдлыг арилгах, улмаар эрсдэлийг бууруулах, хүлээлтийг удирдахад нааштай үр нөлөө үзүүлж байна. Цаашдаа бодлогын өөрчлөлтийн шийдвэрийг яагаад, ямар үндэслэлээр гаргасан. Энэ нь инфляцийн зорьсон түвшинд хүргэх зорилттой хэрхэн уялдаж байгаа талаар нээлттэй тайлагнаж байх болно. Ингэснээр Монголбанк нийтэд инфляцийн төдийгүй бодит эдийн засгийн талаарх  мэдээллийг өгдөг болох юм. 


УИХ-ын эрхэм гишүүд ээ,


Төрөөс баримтлах мөнгөний чиглэлийг хэлэлцэн баталж өгөхийг хүсье. Анхаарал тавьсанд баярлалаа.


Д.Дэмбэрэл: -Пүрэвдорж ерөнхийлөгчид баярлалаа. Одоо Эдийн засгийн байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн Тлейхан танилцуулна. Тлейхан гишүүнийг индэрт урьж байна.


А.Тлейхан: -УИХ-ын дарга, эрхэм гишүүд ээ,


Төрөөс мөнгөний бодлогын талаар 2012 онд баримтлах үндсэн чиглэл батлах тухай УИХ-ын тогтоолын төслийг Төвбанк, Монголбанкны  тухай хуулийн 10-р зүйлийн 12-т заасны дагуу Монголбанкнаас 2011 оны 9-р сарын 30-ны өдөр УИХ-д өргөн мэдүүлсэн билээ. Уг тогтоолын төслийн хэлэлцэх эсэх тухай асуудлыг Эдийн засгийн байнгын хороо 2011 оны 11-р сарын 1-ний өдрийн хуралдаанаараа хэлэлцээд дараах санал, дүгнэлтийг Их Хурлын нэгдсэн хуралдаанд танилцуулахаар шийдвэрлэлээ.


Төрөөс мөнгөний бодлогын талаар 2012 онд баримтлах үндсэн чиглэлийн төсөл нь дунд, урт хугацаанд эдийн засгийн тогтвортой өсөлтийн орчин бүрдүүлэхэд шаардлагатай нам, тогтвортой инфляцийн түвшинг бий болгох үндсэн зорилтын хүрээнд санхүүгийн тогтвортой байдлыг бэхжүүлэхэд чиглэгдсэн байна. Үндсэн чиглэлийн төсөлд инфляцийг 1 оронтой тооноос хэтрүүлэхгүй байх, төгрөгийн гадаад валюттай харьцах ханшны хувьд макро эдийн засгийн суурь нөхцөлтэй нийцэж, уян хатан тогтоох зарчмыг баримтлах. 


Засгийн газар болон бусад холбогдох байгууллагуудтай хамтран санхүүгийн салбарын тогтвортой байдлыг бэхжүүлэх, макро зохистой бодлогын тогтолцоог бүрдүүлэх, банкуудын чадавхийг дээшлүүлэх, банкны салбарын тогтвортой байдлыг дэмжих, хяналт шалгалтын олон улсын зарчим, зохицуулалтын арга хэрэгслийг боловсронгуй болгож сайжруулах, хязгаарлагдмал хадгаламжийн даатгалын тогтолцоонд шилжих бэлтгэлийг хангах зэрэг зорилт арга хэмжээг хэрэгжүүлэхээр тусгасан байна. Төрөөс мөнгөний бодлогын талаар 2012 онд баримтлах үндсэн чиглэл батлах тухай УИХ-ын тогтоолын төслийг тус Байнгын хорооны хуралдаанд оролцсон гишүүдийн олонхийн саналаар нэгдсэн хуралдаанд оруулахаар хэлэлцүүлэх нь зүйтэй гэж үзсэн. 


Үндсэн чиглэлийн төслийг Байнгын хороогоор хэлэлцэх явцад УИХ-ын гишүүн Х.Бадамсүрэн мөнгөний бодлого, зохицуулалтыг зөв төлөвлөж, зөв менежментээр хэрэгжүүлэхэд анхаарч Монголбанкнаас тодорхой үндэслэл тооцоо бүхий саналаа Их Хурал дахь Намын бүлгүүдэд танилцуулж байх, мөнгөний бодлого, төсвийн хуваарилалтыг хөдөө рүү ард иргэддээ чиглүүлэх, Д.Балдан-Очир Засгийн газрын төсвийн бодлого, Монголбанкны мөнгөний бодлогод шинэ агуулга, шинэ арга хэлбэр, шинэ аргачлал шаардлагатайг анхаарах, Хөгжлийн банкны үйл ажиллагааны зорилтыг 2012 оны мөнгөний бодлогод тусгаж тооцох зэрэг саналуудыг гаргаж байлаа.


Их Хурлын дарга, эрхэм гишүүд ээ,


Төрөөс мөнгөний бодлогын талаар 2012 онд баримтлах үндсэн чиглэл батлах тухай УИХ-ын тогтоолын төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа.


Д.Дэмбэрэл: -Тлейхан гишүүнд баярлалаа. Монголбанкны ерөнхийлөгчийн илтгэл болон Байнгын хорооны санал, дүгнэлтээс асуух асуулттай гишүүд. Нэр авчихъя. Н.Батбаяр, З.Энхболд, Амаржаргал, Эрдэнэ, Энхтүвшин, Арвин, Энхболд, Цэнгэл, Загджав. Энэ улсуудыг нэмээд оруулчих. Баделхан, Б.Батбаяр хамгийн сүүлд орлоо. Ингээд маргааш үргэлжлүүлье. Нэр авчихлаа. Саяны дурьдсан нэрийг оруулаад тэгээд явъя.


Маргааш цагтаа цуглаад мөнгөний бодлогыг саруул толгойгоор сайхан ярьчихъя. Өнөөдрийн чуулганы хуралдаан завсарлалаа.








               (16.20-17.56 Ц.Нарантуяа)

Хуралдаан 17 цаг 56 минутад өндөрлөв.


Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ
Д.ЭНЭБИШ, 
Ц.АЛТАН-ОД, Ц.НАРАНТУЯА





